
Баҳодир КАРИМ 

ф.ф.д., Алишер Навоий номидаги Тош ДЎТАУ профессори 

 

 

АБДУЛЛА ОРИПОВ ШЕЪРЛАРИ ТЎҒРИСИДА АЙРИМ 

МУЛОҲАЗАЛАР 

   

Шеърларни гоҳида шарҳлашдан кўра ўқиш ва уқишнинг ўзи 

мароқлидир. Шеър шоирнинг юрак уришидан дарак беради, шеър шоирнинг 

дунѐқарашидан, дидидан, инсонни, борлиқни, гўзалликни англашидан дарак 

беради. Шоир бошқалар  англамаган ҳақиқат асрорини, бошқа бировлар 

тушунмаган сирларнинг рангларини, ўзгалар кўрмаган ранглар жилосини 

таъсирли, образли сўз воситасида англатади, тушунтиради, кўрсатади. Зеро, 

бундай шеърий сўзнинг юракдан юракка кўчиши, олам ва одамни чуқур 

англашга ѐрдам бериши табиийдир. Абдулла Орипов ўз шеърларидан 

ҳамиша дунѐ ҳолидан, инсон табиатидан сўз очади. Сўз йўлини дунѐнинг 

буқаламунлиги, бебақолиги ва ўткинчилигига, одамнинг бир лаҳзада турли 

либослар кийишига,  садоқати ва вафоси, хиѐнати ва жафоси томонга 

йўналтиради. Олам ва одам табиатидаги чигал, мураккаб ва  зиддиятли 

ҳолатлар хусусида нисбатан содда, тушунарли ва ийжозли шеърий  сўз 

айтади. Ҳақиқий бадиий сўзни тафаккурнинг ғадир-будир сўқмоқлари, 

жарлик ва чангалзорлари томон буришни истамайди. Шу боис сўз ҳақиқати 

ва ҳақиқат сўзи Абдулла Орипов шеъриятида ҳаѐтий ва адабий ҳикматларга 

дўнади. Абдулла Ориповнинг шоир сифатидаги адабий феноменини 

қайсидир маънода чуқур лирик пафос билан йўғирилган ҳикматлар намоѐн 

қилади. Лирика қуруқ гап билан муроса қилмайди; лирика бўш сўздан, дарак 

гапдан қочади, лирика хаѐлни, ҳаѐтни, ҳақиқатни, ҳикматни суяди. Шунда 

сўз сеҳрли, шеър ҳикматли бўлади. Лирика тубанлик, пасткаш, бадбинлик 

билан келиша олмайди; лирика – баланд бадиий сўз санъати; лирика  - маъно 

ва мазмун, оҳанг ва ранг, куч ва қувват, ҳайрат ва ҳаяжон, мантиқ ва ҳикмат 

ўзаги. Абдулла Орипов шеърияти шундай улкан адабий-эстетик, руҳий-

психологик, ижтимоий-фалсафий тушунча ва ҳодисалар ортидан бунѐд 

бўлган шеъриятдир.  Бу шеърият – ҳақиқий истеъдод эгасининг кўнгли, 

тафаккури ва тасаввури ҳосиласидир. Шоирнинг айрим шеърлари ихчамлиги, 

ҳикматларга йўғирилгани билан алоҳида аҳамият касб этади. Одам 

кўнглидаги, юраги тубидаги, айтиши лозим, зарур ва шарт бўлган ички 

туйғуларини шоир шеърга солади. 

 ―Яхшиларни ўтқаз уйнинг тўрига, 

Тан бер, инсонларнинг асл – зўрига. 

Ва лекин ҳеч қачон топшира кўрма, 

Донони нодонга, қўйни бўрига‖. (427-бет) 

―Қадр‖ деб нолманган бу тўртлик насиҳатга оҳанги бор, насиҳат ҳикмат 

ва ҳақиқат билан уйғун келади. Дастлабки икки мисра тасдиқ, тезис шаклида 



4 
 

келса, учинчи қатор антитезис вазифасини ўтайди. Тўртинчи мисра эса 

уларни жамлаб, ҳаѐтий-фалсафий фикрни туганчига етказади. Айнан ўша  

охирги мисра ҳам доно билан нодон, қўй билан бўри тарзида 

зидлаштирилади. Зиддият – ҳаѐт қонуни, қаршилик – физикавий ҳодиса. 

―У ҳамма – ҳамманинг теккан жонига, 

Заққум сингиб кетган буткул қонига. 

Ундан ҳазар қилар ҳатто ажал ҳам, 

Чақирса кучук ҳам келмас ѐнига‖. (429-бет) 

Бу митти шеър ―Эпиграмма‖ деб номланади. Бу сўзига берилган 

шарҳларда луғавий жиҳатдан ―устки ѐзув‖ тушунчаси бор, шу билан бирга 

бирор шахсга қаратилиш изоҳи ҳам келади. Ҳар бир шеър ортида бирор 

инсон туриши, бирор шахс туриши, бошқача айтганда ―эпиграмма‖нинг 

прототипи бўлиши ҳам мумкин. 

Абдулла Орипов катта-кичик шеърларида том устига том ѐпади, 

мисрадан мисрага туйғуни ҳам, фикрни ҳам баландлатиб, кучайтириб боради. 

Шоирнинг кўнгил ғами ва аламидан томган нордон, аччиқ ва ―заҳар-

заққум‖ли, аммо ҳақиқат шеърлари, инсон қалбининг битмас-туганмас 

ҳарсатлари бўлиб эшитилади. 

Шоирнинг ҳар бир шеърининг тарихи, туғилган санаси, таржимаи ҳоли 

бор. Ҳар бир шеъри негизида аллақандай одамнинг юзи, қиѐфаси, кўнгли акс 

этиб туради. Шоир бу образларни олислардан изламайди. Айнан ўз 

теграсидан топади.  

Абдулла Орипов донишманд шоир эди. Унинг Аллоҳ берган  

фавқулодда истеъдоди воқеа-ҳодисаларга ҳамиша ҳакимона ташҳис қўйишга 

имкон берган, албатта. ―Илтижо‖ шеърида ѐзади: 

―Дунѐдан ўтаркан улуғ бир даҳо, 

Худога сўнгги бор қилди илтижо: 

- Мендан сўнг номимни бирор зурѐдим 

Пеш қилиб юрмаса бўлди, Илоҳо!‖ 

Бундай ҳол, бундай вазиятга улуғларнинг зурѐдлари, эҳтимол ҳақлидир, 

аммо бир бор саломлашган ѐки бирор анжуманда бирга сувратга тушган бир 

тоифа борки, ўз ҳаѐтида учраган улуғларга ўзини мансуб ва ҳеч уялмай улар 

қаторига муносиб санаб юради. Ҳолбуки, шоир уларни ўзига ҳам, ҳатто ўз 

соясига ҳам муносиб кўрмайди. Тирик маҳалидаги муносабат билан улуғлар 

ўтгандан кейинга эслашлар орасида осмон билан ерча фарқ бўлади баъзан. 

Ўтганлар изидан дуо қилиш маъқул иш.  Аммо улар тўғрисида муболағали  

ѐднома, хотираларни  урчитиш, баъзан хотира ѐзувчининг ўз шахсиятининг 

биринчи ўринга чиқиб кетиш вазиятлари – бу ҳам бугунги адабий-маърифий 

ҳаѐтда кўриниб турган номуносиб воқеликлар сирасига киради. Энг ѐмони 

ўтганлар руҳи безовта бўлади эҳтимол...  

―Дунѐда ҳар кимнинг бор ўз матлаби, 

Туя сўраб бўлмас эчкибоқардан. 

Писмиқдан файласуф чиқмаган каби, 

Ҳақгўй ҳам чиқмайди бетгачопардан. 

Ким ўзар ўйнасанг тошбақа билан, 

Бўйнингга олурсан унга тенгликни. 

Дунѐнинг ишлари шунақа экан, 

Ҳар нечук одат қил феъли кенгликни‖. 

Абдулла Орипов шеърий феномени ҳали  кўп йиллар одамларнинг 

асил қиѐфасини ясамасидан ажратиб олиш учун худди маҳактошдек 

хизмат қилади. Шоирнинг шеърий мерос бир дунѐ, шахсияти ва унинг 

теграсида бўладиган чин ва тўқима хотиралар, муболағаларга кўмилган 

ѐдномалар  - буларнинг ўзи бир дунѐ. Зотан, ҳамма замонларда, улкан 

истеъдод эгалари ўзига илакишган хас-хашаклардан асло ҳоли бўлган 

эмас. Улкан адабий сиймолар тарих саҳнасида ҳамма вақт ўз 

шахсиятига илова қилинган илдиргию куйдиргилар билан бирга 

яшайди. 

Улкан алломалар шоирлар ѐки шахсиятлар бу оламни тарк этгач, 

бир зумда унинг қадрдонлари, унга куйинадиганлар, дўсти содиқлари 

пайдо бўлади. Таассуфки, бизда ҳамма вақт ҳол шундай ѐки шунга 

яқин. Абдулла Орипов ѐзган ҳар бир шеър, ҳар бир мисра ассоциациясидан 

шу зайлда бир дунѐ фикрлар қуйилиб келади одамнинг хаѐлига. Айрим 

кимсалар ѐки нарсаларни таъриф  ва тавсифлаганида бир дунѐ образлар кўз 

олдингизда намоѐн бўлади. Шоир шеърининг қуввати шунда, шоир сўзининг 

ҳақиқати ва ҳикмати шунда. 

―Абдулла Орипов ўз сози, ўз туйғуси билан шеъриятга кириб 

келди. Шунинг учун ҳам у ―бировлардан олмадим туйғу‖ деб фахр 

билан айтишга ҳақли. У сертуйғу қалб эгаси. Унинг асарларини ўқиган 

ѐ эшитган шеърхонда шундай таассурот туғиладики, шоирнинг ҳис ва 

туйғуларининг чеки йўқ. У туйғулар билан тўлиб тошган, тошқин 

дарѐдек жўшқин қалб эгаси... Абдулла Ориповнинг ўз овози бор. 

Синчков шеърхон шеърият гулшанидан Абдулланинг овозини бемалол 

ажрата олади‖ – бу академик Матѐқуб Қўшжоновнинг Абдулла Орипов 

адабий сиймоси - феноменига берган баҳоларидан бир парча, холос. 

Чин истеъдодга хос фазилатларни ўз вақтида англаб олиш ва уни 

қўллаб-қувватлаш ҳам зарур. Абдулла Орипов истеъдодини ўз вақтида 

Матѐқуб Қўшжонов, Озод Шарафиддинов каби улкан адабиѐтшунослар 

қўллаб қувватлади. Шу боис ҳам миннатдор шоир бу хусусда шеърий 

таъзимини баѐн қилди: 

―Дунѐнинг аслида доим бири кам, 

Билмадим бу йўлда ким эрур ҳакам, 

Ижод йўлларимда Ойбек қўллаган, 

То абад қўллаган Матѐқуб акам...‖ 

Худди шу мазмунда Озод Шарафиддинов ҳақида А.Орипов 

муашшаҳ ѐзиб, устозини таърифлаб тавсифлади. Булар шоирнинг ўз 

устозларига шеърий дил изҳори, лирик миннатдорчилигидир. 

Бугун А.Орипов ѐнидан ўзига жой излаѐтганлар қавми пайдо 

бўлди. Шоирнинг даврдошлари ўзини унга дилдош, дарддош, даврадош 

сифатида кўрсатишга уринишмоқда. Ҳар кимнинг мозори бўлак, ҳар 

кимнинг савол-жавоби ўзи билан. Улкан шахсиятлар ортида туриб, ўз 

обрўсини оширишга қаратилган ҳолатлар ҳамма замонлар ҳам бўлган. 

Бўлади ҳам. Абдулла Орипов феномени теграсига ҳам йиллар ўтгани 

сайин турли тоифа одамлар жамланади. Инсон табиатан ҳар вақт 

улуғлар даврасига интилади. Буни айб санаш керакмас. Бундай 

паллалар учун шоир ―бир қарасам, ѐрду дўстдан кўнглим тўқдай‖, деб 

ѐзади. Аммо Худо кўрсатмасин, шу улуғлардан бирортаси аллақандай 

―табаррук рўйхат‖га тушиб қолса ѐки мансабидан кетса, борми, ана 

томошани шунда кўринг. Энг содиқ дўстга ўхшаб юрган мунофиқнусха 

кимсалар ҳам, шогирд образига кирган артистлар ҳам, атрофдаги 

гирдикапалак ҳассакашлар ҳам -  ҳамма-ҳаммаси бир лаҳзада ипидан 

бўшалган ўжакдек шаталоқ отиб тум-тарақай қочиб қолади. Шунда 

шоир ҳайратланади, теварагига қарайди ва ―бир қарасам, атрофимда 

ҳеч ким йўқдай‖ деб надомат билан ѐзади. Юксалган руҳи пасалади, 

ишидан унум кетади, ғазабланади. Гоҳ ғазабдан ҳикматли қўшмирса 

бунѐд бўлади. ―Ишлаш қийин синиқ руҳ билан, Қарғиш теккан бир 

гуруҳ билан‖, деган каби эҳтимол. Дарвоқе, Абдулла Орипов 

феноменига зиддиятлар хос. Бу ҳол унинг шеърларида акс этиши 

табиий. Яхши билан ѐмон, ўнг билан чап, содиқ билан сотқин  бундай 

тазодли лирик образлар А. Орипов шеърий  меросида кўп. 

Шоир кўнгли маймунсифат кимсалардан безор бўлган маҳали 

нафратини шеърга солади.  Шеър ҳамиша руҳий-психологик жиҳатдан 

чегараларда майдонга келади. Оддий ҳодиса билан фавқулодда 

гўзаллик чегарасида, оддий текислик билан жарлик ѐқасида шеърлар 

ѐзилади. А.Ориповнинг нафратидан туғилган шеърлари - бунинг ўзи 

алоҳида мавзу. 

Дунѐни ―бир кўлмак ҳовуз‖ деб билган дунѐқараши тор, фикри ноқис, 

оламни кезиб кўрмаган, кўрса ҳам ундан ибрат олмаган бир кимса қисмати, 

эҳтимол, ―тилла балиқча‖дир. Тилла балиқча ва кўлмак  тушунчасини битта 

одам доирасидан кенгайтириб, бир оила, битта маҳалла, бирор мамлакат 

тўғрисидаги шеър сифатида талқин қилиш ҳам мумкин. 

Шоир  исмини ўзига адаш бўлганлар улуғлар боғлаб, ундан ҳам ҳикмат 

топади: 

―Улуғ отдошларим мақоми юксак, 

Мен шогирд эрурман гарчанд аларга. 

Ҳар нечук, бир гапни айтмоғим керак: 

Осон бўлмаган ҳеч Абдуллаларга‖... (―Исм ҳақида‖ 1987) 

Абдулла Ориповнинг ҳар бир шеърида ҳикмат, қўйма фикр, ўзига хос 

ҳаѐт фалсафаси бор. Муаллим тўғрисида ѐзиб, у зоти шарифни  ―ҳаѐт 

ганжида дурри бебаҳо‖ деб таърифлайди. Дорбозни ―қиличнинг дамидай 

арқон устида‖ киприкдаги ѐшдай туришини фақатгина шоирлар кўра олади 

ва унинг лангарчўпни тутиб туришидан фақатгина шоирлар фалсафа топа 

билади. ―Шоир умри‖ тўғрисида ѐзиб: ―Оҳ, шоир умрига ҳавас қилмагил, У 

қуюн ичида унган бир дарахт‖ деган ўхшатишни тақдим этади. 

―Дунѐ деган шундайин англаб бўлмас сир экан‖, дейди машҳур бир 

шеърида. Аммо А.Орипов дунѐдаги жуда кўп сирларни англаган ва ўз 

шеърлари воситасида улкан ҳаѐтий ҳикматларни англатган аллома шоирдир. 

Яхши шеърдандан яхши фикр туғилади. Булар шоир ижоди тўғрисидаги 

айрим мулоҳазалар, холос. 

 

Бахтиѐр МЕНГЛИЕВ  

ф.ф.д., ТошДЎТАУ профессори 

Умида ТЎРАЕВА 

 ҚарДУ 

 

ОНА ТИЛ ВА ОНА СЎЗГА ЭЪТИҚОД 

 

Абдулла Ориповнинг ўзбек халқи ҳаѐти ва орзу-армонларини она тили 

имкониятидан моҳирона фойдаланиб юксак бадиий савияда ифодалаган, 

миллий руҳ билан суғорилган ижодини, айниқса, шеъриятини лингвистик ва 

лингвопоэтик планда ҳам тадқиқ этиш фанимиз олдида турган долзарб 

вазифалардан. 

Замонавий ўзбек адабиѐти, аввало, воқеалар санъати бўлган ғарб 

адабиѐтидан фарқли равишда сўзлар ва ташбеҳлар санъати. Лисоний 

имконият эса бадиий сўз санъатининг асоси. Демак, адиблар ижодини 

лингвистик йўсинда тадқиқ қилиш ҳар қандай бадиий санъат намунасини 

илмий ўрганишнинг асосини ташкил этмоғи лозим. Лингвистик таҳлил ва 

танқид ўзбек сўз санъатининг моҳиятини очиб бериши керак. Бугун бадиий 

сўзнинг эстетик ва мантиқий қимматига эътибор урфдан қолаѐтган бир 

пайтда уни баҳолайдиган лингвистик танқид йўналишига кучли ижтимоий 

эҳтиѐж мавжуд.  

Абдулла Орипов иждодининг жозибасини таъминлаган бош омил – 

унинг ўз тили имкониятидан бемисл фойдаланиш маҳорати. Ғарб 

шовинистларининг миллат тафаккур тарзи тилининг ривожланиш даражаси 

билан белгиланади деб флектив тил соҳибларини агглютинатив, аморф ва 

полисинтетик тил эгаларидан устун қўйганларининг бирѐқлама ва асоссиз 

эканлигига Ҳазрат Навоий, Ғафур Ғулом ва Абдулла Орипов каби 

ижодкорларнинг тафаккур тарзи, улардаги тафаккур ва тил диалектикаси 

асосида амин бўлиш мумкин.  

Маълумки, бадиий асар тилининг ифодавийлик, таъсирчанлик 

даражасида поэзия устувор фазилати билан ажралиб туради. Бадиий тасвир 



8 
 

воситаларининг кўп қўлланиши ва ранг-баранглиги, образли ва юксак 

эстетик қийматга эга бўлган тил бирликларидан фикрни лўнда, қисқа ва ўта 

таъсирчан тасвирлаш мақсадида моҳирона фойдаланиш ижодкордан фикр 

ифодалаш ва сўз қўллашда ҳассос ва хасис бўлишни талаб қилади. Абдулла 

Орипов шеърияти ана шу фазилатларнинг юксак намунаси эканлиги билан 

эътиборли.  

Етакчи ижодкорлар бадиий нутқида қўлланган тил ифодаларини чуқур 

ўрганмай туриб, давр тилига, тилнинг муайян даврдаги ҳолатига муносиб 

баҳо бериб бўлмайди. Зеро, Алишер Навоий ўз асарларида мумтоз ўзбек 

тилининг имкониятларидан моҳирона фойдаланди. Тилнинг бой хазинасини 

ишга солиб, уни янада бойитиш, бу бойликни кўз-кўз қилиш борасида 

ҳайратомиз талант, маънавий жасорат ва шахсий фидойилик намунасини 

кўрсатди. Шу боисдан эски ўзбек адабий тили умуман ўзбек тили 

тараққиѐтининг маркази ва мисли кўрилмаган юксалиш нуқтаси сифатида 

тан олинади. Адабиѐтшунос ва тилшунослар томонидан Алишер Навоий 

ижодини чуқур ва ҳар томонлама ўрганиш асосидагина эски ўзбек адабий 

тилига муносиб баҳо берилди. Шу боисдан ўзбек тилининг ўтмиши ва бугуни 

ижодкор яшаган давр тилининг умумий йўналиши ва тараққиѐт 

қонуниятларини белгилашда, лисоний тадрижиѐтни ўзида акс эттирган 

моҳир сўз санъаткорлари бадиий нутқини тадқиқ қилиш катта аҳамиятга эга. 

Бу фикр бошқа илғор адиблар қаторида ҳозирги ўзбек адабий тилининг 

тараққиѐт даражасини, ўзбек тафаккури ва тили диалектикасини ѐрқин 

намоѐн қилувчи Абдулла Орипов ижодига ҳам бевосита тааллуқли.  

Абдулла Орипов ўз қарашларида ҳар доим она тилини ҳимоя қилиб 

келди. ―Мен италияликларга шундай савол бердим: – Айтинглар-чи, сизларда 

шамолнинг неча хил номи бор? Улар икки-уч сўзни айтишди. Шунда мен 

уларга шамол, бўрон, довул, ел, насим, шаббода, сабо... деб санаб бердим. Ва, 

ниҳоят, бобомиз Алишер Навоийнинг ―Муҳокаматул луғотайн‖ асарига 

таяниб сўрадим: ―Сизлар неча хил йиғлайсизлар? Биз, дедим, мисол учун 19 

хил йиғлаймиз. Йиғламоқ, бўкирмоқ, сиқтамоқ, бўламоқ, инграмоқ, ўкрамоқ, 

фарѐд чекмоқ... Бу сўзларнинг ҳар бири ҳар хил ҳолатни беришини 

тушунтириб бердим. Шунда улар тилимизнинг қуввати, ифода қудрати, 

имкониятига тан беришди. Бизнинг тилимиз ана шундай паҳлавон, гўзал ва 

сўлим тил дедим.‖ Бу сўзлар миллатнинг йиғлоқилигини эмас, тафаккур 

даражасини кўрсатади, албатта.            

Абдулла Орипов ижодининг илк даврларидаѐқ ўзбек тили 

имкониятидан маҳорат билан фойдаланган адиб сифатида поэтик ифоданинг 

индивидуал ва асил намуналарини кўрсатишга эриша олган эди. Унинг 

―Муҳаббат‖, ―Биринчи муҳаббатим‖, ―Онажон‖, ―Онажоним, шеърият‖, 

―Ўзбекистон ватаним маним‖ каби лирик шеърлари, ―Жаннатга йўл‖, ―Ҳаким 

ва ажал‖ достонлари, бир қанча таржималари она тили имкониятлари намоѐн 

бўлган гўзал бадиий асарлар сифатида аллақачон ўзбек мумтоз адабиѐти 

хазинасидан жой олишга муваффақ бўлди. Улардаги чуқур фалсафий 

тафаккур маҳсулига гўзал бадиий шакл берган жонли халқ тилига хос ҳар 

бир сўз, ибора ўзининг одатий ва ноодатий қўлланишларида шоирнинг она 

тили бойлигидан нечоғлик маҳорат билан фойдаланганлигини  кўрсатди.  

Ўзбек тили хазинаси, хусусан, лексикаси ниҳоятда бой. Бугунги изоҳли 

луғатларимиз кундалик адабий сўзларни қамраб олган, холос. Бироқ  бу 

бойликдан ўз ўрнида оқилона фойдаланиш, ота-боболаримиздан мерос 

муқаддас хазинадаги ҳар бир жавоҳирни авайлаб-асраш, ундан бирни олиб, 

ўнни қўшиш миллатнинг Абдулла Ориповдек соҳир сўз усталарига хос 

фазилат. Шунинг учун ҳам у ―мен италиялик зиѐлиларга она тилимизнинг 

имкониятлари нақадар кенг эканлигини тушунтириб бердим ва, табиийки, бу 

тилнинг имкониятларини билмайсизлар деб Навоийнинг ―Хамса‖сини мисол 

қилиб келтирдим‖ деб ўз тилини кўз-кўз қилишдан толмайди. Буни ижодида 

ҳам, қарашлари баѐнида ҳам кўрамиз.  

Абдулла Орипов сўзи – том маънода халқ дилидаги ва тилидаги она 

сўз. Адиб бежиз  ―Пушкин шеърияти яшовчанлигининг энг асосий 

сабабларидан бири – унинг туйғулар ифодаси халқ нутқи асосида 

қурилганлигидадир‖ демаган эди. Бу тамойил унинг бутун ижодини қамраб 

олган. Шоир ўз шеърларида она тилининг ҳар бир сўзини ардоқлаб, унга 

тазйиқ ўтказмасдан, мажбурламасдан ўз ҳолига қўйиб ишлатди. Бироқ 

тилнинг воқеланиш меъѐрлари доирасида шоирнинг бадиий мақсадлар учун 

қўлланилиш доираси чегараланган сўзларни ўз бадиий-эстетик мақсадлари 

учун ундаш, уларга устувор фаоллик бериш, сўзларни мутлақо янги 

қуршовларда ишлатиш, шунингдек, янги сўзлар ясаш ҳоллари кузатилади. Бу 

– тил имкониятларига ижобий таъсир кўрсатувчи ҳодиса. Рус тилшуноси 

Ю.С.Степанов таъкидлаганидек, поэтик нутқ тараққиѐтининг бой ва 

мураккаб тарихининг гувоҳлик беришича, тилга ―тазйиқ қилиш‖ қилишнинг 

икки хил мутлақо қарама-қарши кўриниши бор. Уларнинг бири тилга 

―салбий зўрлик қилиш‖ бўлса, (бир пайтлар рус футурист шоирлари 

(В.Хлебников) тил қонуниятларига сиғмайдиган сўзлар, сўз кўринишлари, 

синтактик қурилмалар тузиб (масалан, Добрый утра, Он хожу каби), ―биз 

синтаксисни заифлаштирдик‖ деб ифтихор қилишган), иккинчисини эса 

ижобий таъсир дейиш мумкин. Бунда адиблар неологизм, ясама сўз ҳосил 

қилиб, сўзларга мутлақо ноодатий қўлланишлар бахш этишади, синтетик 

метафоралар, оксюморонлар қўллашади. Абдулла Орипов бадииѐтида сўз 

қўллашларнинг бундай тури Ойбек, Ғафур Ғулом, Ҳамид Олимжон, 

Миртемир, Эркин Воҳидов ижодида бўлгани каби анчайин салмоқли. Бу, 

албатта, шоирнинг бетакрор, ўзига хос бадиий услуби билан белгиланади. 

Масалан,  

Чеҳраи заррин сира кўрмакка ҳожат қолмади, 

Шамс нарвони уза ағѐр эрур пайдо бу кун (ЙА, 204) 

байтида қўлланган шамс нарвони – бирикуви шоир томонидан ихтиро 

этилган поэтик бирикма. Бирикма кўчма маъноси билан, аввало, вазн 

талабига, сўнгра шоирнинг бадиий мақсадига тўлиғича уйғун.  

Ёки: 

Ваҳки ишқ саҳросида қолдим беишқ танҳо бу кун, 

Чиқма, Қайс, оҳим билан ѐнмоқда бу саҳро бу кун. (ЙА, 204) 

 Байтдаги беишқ сўзи шоир томонидан одатдаги ишқсиз  бирлигининг 

ўрнида ишлатилган.  Одатдаги нутқда унли билан бошланувчи ишқ сўзига бе- 

сўз ясовчисини қўшиш ўнғай эмас. Бироқ нутқий ясалма  бўлган беишқ сўзи 

аввало вазн талабига кўра қўлланган. Акс ҳолда у рамал баҳрида ѐзилган 

ғазалнинг фоилотун рукнига мувофиқ бўлмас эди.  -дим беишқ тан- кесмаси 

фоилотун рукнини тўлдиради. –дим ишқсиз тан-  шаклида биринчи чўзиқ 

бўғин қисқариб, рукн анъанаси бузилади. Иккинчидан, ифодавийлик ва 

экспрессивлик ноанъанавий беишқ сўзида анъанавий ишқсиз сўзидагига 

нисбатан кучли эканлиги тадқиқотчилар эътиборидан четда қолмаган. 

Кўринадики, шеъриятга хос бўлган ушбу юксак образлилик ва 

кўтаринкиликда Абдулла Ориповга хос бўлган иқтидор билан она сўзнинг 

кучи ва қудрати уйғунлашган. 

Замонавий ўзбек шеърияти сўзлар тарихий-этимологик нуқтаи 

назардан мумтоз поэзиядан тубдан фарқланади. Асосий тафовут – замонавий 

шеъриятида форс-араб поэтик лексикаси таъсирининг кучсизлангани. 

Абдулла Орипов форсий-арабий қатламга мансуб анъанавий лексик 

бирликлар (само, боқий, маскан, фалак, кошона, ниҳон, заррин, шукрона, 

висол, насим, даҳо, завол, навқирон, фироқ, вафо,  ногоҳ, ажиб, бокира, 

сархуш каби лексик бирликлар тизимида наҳот, сурур, алвидо, рангин, 

хилқат, дилкаш, покдомон, уммон, сийна, рухсор, пурвиқор, ғаним, ҳилол, 

маҳваш, бетимсол, фидо, абад, саргашта, жаҳоний, ғаддор, ғорат, бимисли, 

азалий, жаҳаннамий,  самовий, рутубат, хотирот, бешак, нолон, баҳр, 

қамар, ҳайҳот, ногоҳон, нидо, насим, даҳо, янглиғ, зотан, завол, навқирон, 

нелар,  сарбаланд, фараҳ, сархуш, безавол, гулгун, моҳтоб, забун, нисор, абас, 

гарчанд) ни ўзига хос тарзда фаоллаштиради. 

Шоир шеъриятида анъанавий ва ноанъанавий, ўзига хос поэтик 

бирликларни кўрамиз. Ҳозирги адабий тил учун кўҳна бўлган сўзларга янги 

ҳаѐт, янги мазмун бахш этилади. Дейлик, ҳилол сўзи ҳозирги адабий тил учун 

архаиклашган ва адиб бадиий нутқида ҳам у анъанавийлик белгисини сақлаб 

қолган: 

Нун лабинг узра сокин қолди ҳилолдек қоматим, 

Ҳарф ўйин айлай десам, ўзга эрур имло бу кун.  

Абдулла Орипов шеъриятида фаол устуворлик касб этган қатор фаол 

бўлмаган сўз намуналарига катта бадиий вазифа юклатилган. Масалан рўѐ, 

йироқ, югурик, каҳкашон, дардкаш сўзлари шоир қаламида фаоллашган ва 

янги моҳият касб этган. 

Букун: 

Чархи кажрафторнинг шеваси доим шул экан, 

Васл уйида ғайр эли айлаб юрар ялло бу кун. 

Рўѐ: 

Агар алдамаса шу совуқ симлар, 

Гар шул эшитганим бўлмаса рўѐ. 

Каҳкашон: 

Шоир бўлиш осон, шоир бўлиш қийин 

Шундай шиорларни каҳкашонида.  

каби. 

  

Бундай сўзлар сирасини яна анча давом эттириш мумкин: лол, қай,  

наҳот, эрур, битдим, аро, ўлка, сурур, само, боқий, маскан, алвидо, рангин, 

хилқат, туйғу, дилкаш, покдомон, нечун, улуғвор, уммон, фалак, сийна, 

рухсор, кошона, пурвиқор, ғаним, ҳилол, маҳваш, ул, бетимсол, фидо, абад, 

саргашта, ниҳон, заррин, узра, жаҳоний, оташ, оғуш, ғаддор, ғорат, 

бимисли, болқмоқ, қўлдош, елкадош, азалий, жаҳаннамий, кузак, 

мовийлашмоқ, ғурурдош, шукрона, самовий, рутубатли, хотирот, бешак, 

нолон, баҳр, висол, қамар, ялов, ҳайҳот, ногоҳон, нени, нидо, буткул, насим, 

даҳо, янглиғ, зотан, завол, навқирон, надир, нелар, фироқ, вафо, югурик,  

ногоҳ, сарбаланд, ажиб, фараҳ, бокира, сархуш, безавол, нечук, гулгун, 

моҳтоб, забун, нисор, абас, гарчанд, елдирим, елвагай, ушбу, маним. Алоҳида 

гуруҳ сўзлар Абдулла Орипов шеъриятида устуворлашади: қай,  наҳот, 

сурур, алвидо, рангин, хилқат, дилкаш, покдомон, нечун, улуғвор, уммон, 

сийна, рухсор, пурвиқор, ғаним, ҳилол, маҳваш, ул, бетимсол, фидо, абад, 

саргашта, жаҳоний, ғаддор, ғорат, бимисли, болқмоқ, қўлдош, елкадош, 

азалий, жаҳаннамий, кузак, мовийлашмоқ, ғурурдош, самовий, рутубатли, 

хотирот, бешак, нолон, баҳр, қамар, ялов, ҳайҳот, ногоҳон, нени, нидо, 

буткул, насим, даҳо, янглиғ, зотан, завол, навқирон, надир, нелар,  югурик, 

сарбаланд, фараҳ, сархуш, безавол, гулгун, моҳтоб, забун, нисор, абас, 

гарчанд, елдирим, елвагай,  маним каби (бу тилшунос Б.Умурқулов 

кузатишлари натижаси). Мисол: 

Севгидан етиму умрдан ярим 

Қуриган кўксида ѐлғиз беланчак: 

Одатда, етим сўзи инсоннинг ота-онадан ва ҳайвонларнинг онадан 

(масалан, етим қўзи тарзида) эрта айрилганлик ҳолатини ифодалаш учун 

қўлланади. Бу ерда шоир уни инсон учун муқаддас туйғу бўлган севгисидан, 

севгилисидан бевақт айрилганлик тушунчасини ифодалаш учун қўлламоқда. 

Бадиий нутқда анъана бўлиб қолган ѐрсиз, ҳижронзада каби бирликлар 

ғайриоддий қўлланган етим сўзи олдида анчайин рангсиз ва сийқаси чиққан 

бирликлар эканлиги бандда маълум бўлиб қолган. Инсонга буюрилмаган тоқ 

ўтишни шоир ярми, жуфти  йўқ умр дея тасвирлайди. Ёр тафти эса инсон 

вужудининг дуркунлигини таъминлайди. Бусиз у бамисоли қуриган дарахт. 

Шоир нутқида бу ҳолатлар сўзларни топиб ишлатиш натижасида ўта жонли 

бадиий шакл олган. Шунингдек, етим, ярим, қуриган, ѐлғиз сўзларининг 

оккозионал маънолари бандда таносуб санъатининг гўзал намунасини 

яратишга хизмат қилган.   

Умуман олганда, сўз санъаткори Абдулла Орипов шеъриятининг 

бадиий тили ўзига хос, унда она тили ва миллий тафаккури яхлитлиги 

бетакрор тарзда воқеланган. Шу боисдан унинг илмий тадқиқ қилинаѐтгани, 

шоир шеърияти тилининг тарихий-этимологик, тематик, статистик ва 

семантик тавсифи ишлба чиқилаѐтгани ХХ асрнинг сўнгги чораги ва ҳозирги 

давр бадиий тили даражасини холис ва тўғри баҳолашда бениҳоя қимматли.    

 

Қозоқбой ЙЎЛДОШ  

п.ф.д., Алишер Навоий номидаги Тош ДЎТАУпрофессори 

МИЛЛИЙ РУҲ СУВРАТЛАРИ 

Одатдаги ўлчовларга бўй бермайдиган улкан адабий ҳодисаларнинг 

моҳиятини англаш ва изоҳлаш жуда қийин юмуш. Адабиѐттанув илми учун 

Абдулла Ориф феномени – тушунтириш мушкул бўлган шундай муаммо. Бу  

феноменга хос бир кўп жиҳатлар  ҳали етарлича ўрганилган эмас. Бетакрор 

талантнинг моҳиятини тушуниш, унинг фақат ўзига хос бадииятидаги 

ингичка соҳирликни илмий мантиқнинг универсал тилига кўчириш ўта 

оғирлиги бунга сабабдир. Чунки мантиқ қонуниятга таянади, қонуният эса 

такрорни тақозо қилади. Ҳодисанинг асл моҳияти такрор ва қолипда намоѐн 

бўлади. Чинакам бадиият маҳсули бўлган Абдулла Ориф шеърияти 

қолипларга сиғмас бетакрор ҳодиса ўлароқ қонуниятга бўй бермайди. 

Бундай бетакрор ҳодисани тўлиқ изоҳлаш осмонни қучмоқ, уммонни 

бўйсундирмоқ, тоғни қопга жойламоқ сингари қилиб бўлмайдиган ишдир. 

Бироқ кўкка учиш, уммонда сузиш, тоғни кезиш зарур бўлганидек, 

қайтарилмас поэтик ҳодисани ҳам текширишга улкан эҳтиѐж бордир.  

 

ЎЗБЕК РУҲИЯТИ МЕЪМОРИ 

Абдулла Орифнинг барча асарларида даврнинг изи кўриниб турсада, бу 

изларнинг нима учун айнан шу тарзда поэтик ифодалангани сабабини илмий 

изоҳлаш ўта қийин. Унинг ҳеч кимга ўхшамайдиган йўсинда фикрлайдиган, 

ҳаѐт ҳодисаларидан ўзга замондошларига қараганда бошқача 

таъсирланадиган ва уни бўлакча тасвирлайдиган шоир экани бу юмушни 

янада мушкуллаштиради.  

Абдулла Орифнинг шеърияти озод ва покиза кўнгилнинг гоҳ майин, гоҳ 

нолакор, гоҳ ўтли, гоҳ мунгли манзараларини, баъзан бу ҳолатларнинг 

барчасини бирваракайига оҳангдор ва мусиқий ўзбек сўзи орқали ифодалаш 

натижаси ўлароқ дунѐга келади. Шеър ѐзиш салкам сиѐсий юмуш саналган 

даврларда ҳам шоир одамнинг руҳиятини тадқиқ этди, унинг туйғуларини 

тасвирлади. Абдулла Ориф шеърият майдонига қадам қўйган даврда 

одамнинг кимлиги унинг ижтимоий мавқеи билан ўлчаниб, қандайлиги қайси 

синфга мансуб эканига қараб баҳоланарди. Шахс аслида жамиятга қарши 

қўйилиб, омманинг истак ва манфаатлари алоҳида одамникидан солиштириб 

бўлмайдиган даражада юқори баҳоланарди. Конкрет шахснинг кўнгли 

манзараларини тасвирлаш муҳим саналмасди. Шундай бир шароитда 

Абдулла Ориф оммани эмас, алоҳида одамнинг руҳий оламини бадиий 

тадқиқ этишга тутинди. У янги ўзбек шеъриятида биргина одамнинг кўнгил 

ҳолатини тушуниш ҳамда тасвирлаш ҳамма нарсадан муҳим эканини туйган 

илк ижодкор бўлди. Конкрет одамга яқинлашиб, унинг кўнгил ҳолатларини 

борича ифодалаш шоир шеъриятига ўзгача самимийлик, дардчиллик бахш 

этди. Маълумки, алоҳида одам доим дардманд, серташвиш ва тушунилишга 

муҳтождир. 

Шеър кўпинча дард ифодасидир. У камдан кам ҳолларда қувончдан 

туғилади. Шеър – қайғунинг ўз, қувончнинг эса ўгай боласи. Ҳукмрон 

коммунистик мафкура ўгай болага эътиборни кучайтириб, социалистик 

турмушнинг хушѐқар жиҳатларини акс эттиришни талаб қиларди. Шундай 

шароитда мафкуравий шеърият қобиқларини парчалаб, алоҳида одамнинг 

кўнгил ҳолатини тасвирлайдиган, лирикани юракка яқинлаштирадиган 

ижодкорга улкан эҳтиѐж бор эди. Акс ҳолда халқ руҳиятига зўрлик ва зуғум 

билан сингдирилаѐтган ноинсоний сифатлар миллатнинг маънавиятини 

мажруҳ қилиб, ўзлигидан айириши мумкин эди. 

Абдулла Ориф шеърияти ўзбек лирикасига кўнгил дардлари сувратлари, 

руҳий изтироблар манзарасини олиб кирди. Шоир ўтмишда шонли боболари 

дунѐ билан бўйлашган, бугун олам ва одамни тоза кўрмоқ қайғусида 

яшаѐтган ўзбекнинг ўтли нолаларини шеърга солди. У қуруқшаган ўзбек 

шеъриятига ўйчил ғам ва ғамчил ўй олиб кириб, одамнинг ички дардлари, 

чигал руҳияти манзарасини чизди. Шу сабаб шоир шеърларига ҳайқириқ 

эмас, ҳазинлик, мунг хос эди. Зеро, ҳайқириқ одамни одамдан 

йироқлаштиради, у дардлашаѐтган кишига ярашмайди. Абдулла Ориф ўта 

ингичка туйғулар, исмсиз дардларни шеърга солди. Ҳасратзада, озурдажон 

кўнгил мавжлари, комилликдан ―юлдузлар қадар йироқ― кишилар 

борлигидан таъсирчан юракда қолган озорлар бу шеъриятнинг манбаси эди.  

А. Орифнинг аламангиз ва мунгли сатрлари ўзбекнинг кўнгли тўридан 

жой олди. Совет даврида ғоят кенг ѐйилган даъваткор шеърият қулоқ 

пардаларини зўриқтирган бўлса, шоирнинг сокин ва самимий шеърлари 

кўнгил кўзига тушган пардаларни йиртиб, дилдаги зангларни кўчирди. Бу 

битиклар билан ошно бўлган шеърхон бехосдан ўзида ҳам нозик ҳислар, 

ингичка сезимлар борлигини, руҳиятининг қай бир пучмоқларида тоза 

туйғулар мавж ураѐтганини пайқаб қолди. Ярадор қалбнинг нидолари 

бўлмиш ўша майин шеърлар туфайли миллий руҳият тугал инқироздан 

сақлаб қолинди. 

Коммунистик мафкура ѐлғонни жамиятнинг ахлоқи даражасига кўтариб, 

одамларнинг сезимларигада тазйиқ ўтказаѐтган бир пайтда А. Орифнинг 

дардчил шеърияти ўзбекни сезимларнинг қуруқшаб қолиши ва туйғулар 

таназзулидан сақлаб қолди. Ўз туйғуларини ―Қайдадир гулшандан ахтариб 

висол Ел кезар, тоғларнинг гўзал арвоҳи. Шоирнинг дилрабо байтлари 

мисол Оҳ тортиб тизилар турналар гоҳи‖ тарзида ўта таъсирли, майин ва 

ўзбекча ифодалай олган шоир миллатнинг ички дунѐсига теран кириб 

бориши табиий эди. Олдин ишлатилмайдиган йўсинда қўлланган том ўзбекча 

самимий ва майин сўзлар руҳиятни осон забт этди. Ушбу поэтик ифодалар 

шеърхонлар қалбини, демакки, унинг инсоний моҳиятини эзгулаштириб, 

гўзал сезимлар ҳосил қилди.  

Одатда ҳар бир давр ўзида пайдо бўлган улкан муаммоларни ҳал 

қиладиган даҳоларни яратади дейишади. Абдулла Ориф деган самимий ва 

бетакрор поэтик ҳодисани эса у яшаган давр яратмади, билъакс бу феномен 

чоғдошларнинг руҳий олами, туйғулар тизими ва тафаккур тарзига кардинал 

таъсир кўрсатиш орқали даврни яратди. Тўғри, шоирнинг шеърлари 

ижтимоий тузумни ўзгартириб юбормади. Лекин бу бадиий яратиқлар одам 

руҳиятига хос асл жиҳатларни сездириш орқали одамни мафкуранинг сохта 

қутқуларига тўлиқ берилиб кетишдан, миллий тилнинг жозибасини ҳис 

этмасликдан, улусга хос руҳий қиѐфани йўқотиб қўйишдан сақлаб қолди. 

Абдулла Орифнинг дилбар ва самимий шеърлари расмий идораларларда тўла 

ҳукмрон бўлган ѐлғон мафкуранинг миллат руҳиятига ҳам эгалик қилишига 

йўл қўймади. 

Чин истеъдодга даврнинг тазйиқу чекловлари тўсқинлик қилолмайди. 

Истеъдод даврдан, вазиятдан марҳамат кутмаслиги, ҳар қандай тўсиқни енга 

олиши билан истеъдоддир. Ўта ноқулай шароитда кўнглидагисини юзага 

чиқара олиш истеъдоднинг илк белгиси саналади. Ҳар битта ўзбекнинг ички 

оламига теран кириб боргани учун ҳам мустақилликкача бўлган даврда 

яшаган ўзбекларнинг фикрловчи қисми маънавий оламини Абдулла Ориф 

шеърияти шакллантирган деб айтса бўлади. Шунинг учун ҳам ўша вақтда 

кўнгил кўзи очиқ ўзбекки бор истисносиз бу шеърлар билан ошно эди.  

Абдулла Ориф шеърларидаги беадад самимият, туйғулар чинлиги 

кишини ўзига асир қилади. Шоирнинг битганлари ўй, ҳиссиѐт ва 

кайфиятнинг қуйма манзараларидир. Инсон туйғулари товланишини ўта 

чуқур билган ҳамда таъсирли ифода эта олган шоир шеърларидаги айрим 

чизгиларнинг ўзиѐқ шеърхонда поэтик кайфият ҳосил қилади: ―Асаблар 

тупроққа чўккан эди тиз‖ ѐки ―Йироқ-йироқлардан мунгли ва узун 

Турналар товушин тинглардим фақат‖ ѐхуд ―Сонсиз эгатларга 

сочилмиш, ана, Менинг орзуларим, менинг ўйларим‖ ѐинки ―Шабнам 

шовуллайди боғлар қўйнида Салқин туман ичра бўзарар тонглар, 

Қуѐшнинг эринчак ѐғдуларида Нафис ялтирайди барги хазонлар‖ ѐ 

бўлмаса ―Қаро сочларингда оппоқ аланга‖ сингари сатрлар чин инсоний 

сезимлар ва ҳолатларнинг яхлит, таъсирчан ва ўхшашсиз ифодаси экани 

билан дилни ром этади. 

Абдулла Ориф шеърияти ѐмонликка муросасиз шахснинг ѐлқинли 

иқрорларидир. Инсонга улкан муҳаббат туйган шоир уни комил кўрмоқ 

истайди. Одамга эса адоқсиз нуқсону иллатлар хослиги ва унинг бу 

иллатлардан қутулишга ошиқмаѐтгани шоир руҳиятини қиймалайди. Шу 

боис у коинот сарвари дейилмиш ҳазрати одамдан ѐзғиради. Шоир 

шеърларида муросасизлик ҳисси кучли экани инсонни нуқсонлардан холи 

кўриш истагидан. Нафратини одамга эмас, балки ундаги иллатларга қаратган 

шоир ѐзади: ―Йўқ, маймундан тарқамаган дердим одамзод‖. Аммо 

инсондаги адоқсиз нуқсонлар шоирни умидсизлантириб, одамзот қабоҳат 

бобида нечоғлик ―камолот‖га эришганини кўрсатаверади.  

Абдулла Ориф шеърияти самимият ифодаси экани сабаб кўнгилларни 

ром этиб, юракларга сингиб кетади. Шоир самимияти унинг ўз дунѐси, 

руҳияти, кайфияти, ҳиссиѐтини тафтиш қилиши ва ўзини англашга астойдил 

уринишида намоѐн бўлади. Саратондаги эпкиндай сезилмас ҳодисаларданда 

кучли даражада таъсирланадиган безовта қалб эгаси бўлган шоир ўзини 

руҳий мувозанатдан чиқарган ҳолатларни ўта таъсирли тасвирлайди. Атроф 

жавонибда оммавий бахт ҳақида тинимсиз жағ урилаѐтган бир вақтда ҳар бир 

алоҳида одамнинг қалбидаги дардни туйиб, акс эттирарди. 

Образларнинг теран халқчил томирларга эгалиги Абдулла Ориф 

шеъриятини миллат руҳининг сувратларига айлантирди. Энг чигал руҳий 

ҳолатларни ҳам ғоят улкан назокат ва юксак жозиба билан аниқ ва таъсирли 

ифодалай билиш шоир шеърларига ўзгача тароват бахш этади. Санъаткор 

учқунда аланга, қатим нурда қуѐш, томчида уммонни кўра биладиган 

қудратли ижодий тасаввурга ва туйганини сўз билан моддийлаштириш 

қудратига эга эди. 

Поэтик ифоданинг аниқ ва туйғуларни безовта қиладиган даражада 

кўримли бўлиши жиҳатидан Абдулла Ориф шеърияти миллий адабиѐтдаги 

тенгсиз ҳодисадир. Шоирнинг: ―Оѐқланган қўзидай довдирар елда майса, 

Кўм-кўк мовий осмонда кезиб юрар оқ булут‖ сатрларидаги ташбиҳлар 

пухта ҳаѐтий асосга эгалиги ҳамда чексиз ҳиссий қудрати билан кишини 

ҳайратга солади. Елда силкинаѐтган кўкламий майса ҳолатининг эндигина 

оѐқ босмоқчи бўлиб довдираѐтган қўзичоққа ўхшатилиши халқ турмушини 

билгангина эмас, ичдан туйган кишининг қўлидан келадиган ишдир. Шу 

жойнинг ўзида биргина чизги билан кўклам осмонини ҳам ѐрқин 

суратлантира олиш учун эса улкан истеъдод керак бўлади.  

Кўз олдига келтириш мушкул, ифодалаш деярли мумкин бўлмаган 

мавҳум сезимларни моддийлаштириш борасида Абдулла Ориф тенгсиз 

маҳоратга эгадир: ―Ёрилмаган ярадай севги!‖- дейди бир шеърида. Қулоққа 

чалинишидан бўлак моддийлиги йўқ туйғуни бунданда ортиқ туйимли қилиб 

тасвирлаш мумкин эмас. 

Белгилики, инсоннинг руҳий ҳолати ва кайфиятини манзаралаштириш 

учун улкан истеъдод лозим. Бу жиҳатдан А. Ориф таланти тенгсиз қудратга 

эга: 

Қалдироқ гумбурлар юксак тоғларда, 

Чилтор қилларидай таралар ѐмғир. 

Шамол шовуллайди қадим боғларда, 

Буюк кўҳна дунѐ кўпчийди оғир. 

Жаҳон шеърияти хазинасидан ҳам тоғлардаги қалдироқ гумбури, ѐмғирнинг 

чилтор қилларидай таралиши, шамолнинг қадим боғлардаги шовури, эртанги 

кунни туғмоққа шайланаѐтган оғироѐқ дунѐнинг хамир каби оғир кўпчиши 

каби миқѐсли ва серқатлам ҳолатларни сабаб-оқибат алоқалари ҳамда 

мантиқий изчилликни сақлаган ҳолда шу қадар таъсирли чизиб берган бошқа 

бир шеърни топиш қийин. Шеърда ифода изчиллиги, тасвир кетма-кетлиги 

фақат маъно жиҳатидангина эмас, балки ҳаракат ва оҳанг жиҳатидан ҳам 

уйғунлаштирилгани битикнинг бадиий таъсир даражасини неча баравар 

оширган. 

Абдулла Ориф ўз шеърларида чуқур инсоний изтироблар, самимий 

туйғулар, ҳиссиѐтнинг камалакдай товланишларини акс эттириш орқали 

миллатнинг кўнгил дардларини ифода қилади. Жумладан, атрофидаги 

иллатга ботган ва хиѐнаткор кимсалар боис кўзига олам нурсиз кўриниб, 

олти ойдан буѐн шеър ѐзишга қўли бормаѐтган ижод кишисининг ҳасратли 

туйғулари акс этган машҳур ―Сароб‖ шеърида одамларни тушунмоқчи, 

ҳаѐтнинг маъносини англамоқчи бўлган шахс кечинмалари улкан дард билан 

тасвирланади: 

Олти ойким, шеър ѐзмайман, юрагим зада,  

Олти ойким ўзгаларга тилайман омад.  

Олти ойким, дўстларим ҳам пана-панада  

Истеъдодим сўнганидан қилар каромат.  

Ниманидир ахтараман — шеърдан ҳам улуғ,  

Ниманидир ахтараман — нондан азизроқ. 

Дунѐ ўзи бепоѐн-ку, рангларга тўлуғ, 

Бироқ менинг кўзларимдан ранглар ҳам йироқ. 

Одам атроф оламни ўз кайфиятига мутаносиб кўради. Кўзига оламнинг ҳар 

бир жилваси шеър бўлиб туюладиган шоир учун олти ойдан буѐн шеър 

ѐзмаслик – оғир кўргулик. Бундай ҳолга тушган одамга дунѐнинг ѐқимли 

кўриниши мумкин эмас. Шоир шундай аҳволдаги шахс руҳий ҳолатини 

тенгсиз маҳорат билан акс эттиради. Зеро, дўстман деб юрганлар истеъдоди 

―сўнганидан каромат‖ қиладиган шароитда кишининг кўзига олам рангсиз ва 

совуқ кўриниб, унда бирор ѐқимли чизги кўзга ташланмаслиги табиийдир. 

Дунѐдан эзгулик, одамлардан тозалик излаган шоир қидирганларининг 

болаликда қолиб кетган армонларгина эканидан изтиробга тушади: ―Кўз 

олдимда киприкдайин тизилар йиллар, Ҳар бирига маржон бўлар аччиқ 

унларим. Хира туман орасида чўғдай милтиллар Жайрон қувиб жайрон 

янглиғ ўтган кунларим‖. Бу мисралардан адоқсиз ғам уфуриб турибди. 

Ўтган умри ҳақидаги хаѐлга ғарқ бўлган ўйчан йигитнинг оламга сиғмас 

дардли туйғулари теран акс этган бу шеър яралганида шоир бор-йўғи 

йигирма беш ѐшда эди. Аммо у ўтган умри ҳақида жуда узоқ яшаган 

оқсоқолдай фикр юритиб, ―киприкдайин тизилган йиллар‖га ―аччиқ унлари‖ 

маржон бўлганини ѐдга олади. 

Ҳаѐтни фаровон, инсонни комил кўришни истаган шоирнинг 

одамзотнинг разолатга ботиб бораѐтганига таниғ бўлиши унда чегарасиз ғам 

пайдо қилади. Шоир ўз омадсизлигидан эмас, дунѐнинг кемтиклиги, 

одамларда иллат кўплигидан дард чекади. Шеърнинг кейинги мисраларидан 

шоир дардларининг илдизлари теран, кўлами катта экани англашилади. 

Барчага муҳаббату оқибат кўрсатган лирик қаҳрамон бошқалардан ҳам 

поклик, мусаффолик, меҳру муҳаббат кутади. Кўнгил дарвозасини ҳаммага 

очиб қўйган шоир садоқатига хиѐнат, ишончига алдов, муҳаббатига нафрат 

билан тўлов қайтарган кимсалар сабаб кўкайида пайдо бўлган аччиқ 

армонларни: ―Қуюндайин чарх урардик доим тўзонда, Чанг нелигин 

билмас эдик ўшанда ҳали. Онамизни ўйлар эдик инсон деганда, Аммо она 

танҳолигин билмасдик ҳали‖,- дея ифода этади. Шеърий парчанинг 

дастлабки мисраларида болаликнинг беғубор онлари, оламни ғуборсиз санаб, 

―чанг нелигин билмай‖ кечирилган болалик акс этган бўлса, ―Онамизни 

ўйлар эдик инсон деганда‖ сатрида шоирнинг одамларга бўлган беғараз 

ишончи ифодаланади. Сўнгги қаторда эса дунѐга ишонч тўла кўз билан 

боққан лирик қаҳрамоннинг она каби беғараз эзгу зот йўқлигини билмаслиги 

тасвирланади. 

Шеърда нафақат ўзгалар, балки ўзини ҳам тушунмоқчи бўлган инсон 

руҳияти акс этади. Одамлардан эзгулик келганини кўрмаѐтгани боис шоир 

назарига ѐруғ ранглар ташланавермайди. Юксак ғоялар сароб, нурли келажак 

ҳақидаги гаплар пуч эканини англаш уни умидсизликка туширгандай бўлади. 

Лекин лирик қаҳрамоннинг тоза кўнгли оламда халқ, Ватан сингари юксак ва 

мангу тушунчалару улар олдида ўталиши керак бўлган бурч каби ўлмас 

туйғулар борлигини ҳис этади. Шоир ѐшликдаги тоза туйғуларидан 

айрилсада, умидсизланиб дунѐдан қўл силтамайди. Лекин шеърнинг энг 

умидбахш ўринларида ҳам дунѐнинг кемтиклиги, одамнинг нокомиллиги 

туфайли шоирни ўраб олган мунг сезилиб туради: 

Хазон тўла боғчаларга бораман тағин, 

Яна ўзни хаѐл ила шеърга ташлайман. 

Тўниб қолган юрагимга бериб бир таскин, 

Яна қувноқ қўшиқларни куйлай бошлайман. 

―Қувноқ қўшиқларни куйлай бошла‖ган одам кайфиятидаги эзгинлик муҳри 

ўқирман эътиборини тортади. Шеърда қўлланган ―Хазон тўла боғчаларга 

бор‖иш, ―Тўниб қолган юраги‖га таскин бериш каби ташбиҳларда фикрчан 

одамнинг самимий туйғулари акс этган. Бу шеър тоза ҳиссиѐтли одамнинг 

покиза кўнглидаги оташин туйғулар ифодасидир: ―Инжиқ руҳим май 

истайди гоҳи-гоҳида, Фақат унинг оғушида топаман ором. Хаѐлларим 

сархуш бўлиб кезган чоғида У беармон кунларимга қайтаман тамом‖. 

Улкан дард ифодаси бўлмиш бу самимий шеърда қаҳрамонни майга ошно 

қилаѐтган сабабларга эътибор қилинсагина, муаллифнинг поэтик нияти 

англаб етилади. 

Одамлар учун минг оташда куйган шоир, ўз навбатида, одамлардан ҳам 

таъмасиз муҳаббат кутади: 

Таъна қилмай ахир севгим мукофотини  

Инсон учун минг оташда куяр эдим мен 

О, қанчалар севар эдим инсон зотини,  

Қандай буюк муҳаббат-ла севар эдим мен.  

Бугун тўниб, атрофимга қарайман секин,  

Ўт беролмас қалбга энди у ѐшлик дамлар.  

Мен инсонни бир инсондай севардим, лекин  

Нечун кўпдир ҳалигача разил одамлар.  

Шоирнинг аччиқ иқрори замиридаги самимият ўқирманни ўзига ром этиб, 

ҳиссиѐтини безовта қилади. Бу безовталик, қониқмаслик шеърхоннида ўзини 

тафтиш қилишга ундайди. Тафтиш эса покланиш йўлидаги илк қадамдир. 

Бетакрор маҳорат билан ѐзилган ушбу шеърда одам деган ҳодисанинг 

ўта сирли экани, одамлар ўртасидаги муносабатларнинг чигал ҳамда 

тушунарсизлиги таъсирчан ифода этилган. Шоирнинг санъаткорлиги 

шундаки, у ҳодисаларнинг бошқалар ҳам кўриб турган, аммо пайқамаган 

жиҳатларини ўзига хос тарзда акс эттиради. Асл шоирнинг истеъдоди – 

ундаги нигоҳнинг ўткирлиги, туйғунинг нозиклиги, ҳиссиѐтнинг теранлиги, 

ифоданинг аниқлигига эришишдан иборат. Кўкламда ўрик ғўраларини барча 

кўрган, аммо фақат чин шоиргина унда ҳам ҳаѐт бардавомлиги нишонасини, 

ҳам ўзбек аѐлига хос тенгсиз андишани кўра ва кўрсата билади: ―Дилбар 

келинчакнинг кўксида ғулу Зардоли шохига ташлар кўз қирин‖. Шоирнинг 

маҳорати бу ўринда мим даражасига кўтарилади: у айтмайди, ишора билан 

англатади. У имлаб кўрсатган жойда ўзбек қизининг туғма андишаси, 

минглаб йиллик миллий маданияти бўй кўрсатади. Қанчалик ғўра егиси 

келмасин, буни бошқаларга билдирмаслик учун фикру зикрини банд қилган 

ўрикка очиқ қарамай, кўз қирини ташлаш фақат ўзбек келинчагига хос 

миллий хусусият бўлганидек, фақат Абдулла Ориф бу ҳолатда умр 

давомийлиги борлигини кўра ва кўрсата билган миллий шоирдир. 

Шеъриятга қайғунинг йўлдошлиги ҳақида кўп ѐзилади, лекин уни 

ўқирман кўз олдига яққол келтириб қўйиш жуда кам шоирнинг қўлидан 

келади. Қувонч тўғрисида ҳам кам битилмаган, бироқ шодликни 

моддийлаштириш ҳам камдан кам ижодкорга насиб этган. Абдулла 

Орифнинг бетакрор истеъдоди айни шу қийиндан-қийин икки юмушни 

биргина байтда бажарганида яққол кўринади: ―Қизғалдоқ баргидек учар 

дилдан ғам Тошқинлар киради қалбимга маним‖. Ғамни кўз олдига 

келтириб бўлмайди, лекин қизғалдоқнинг гулбарги ҳар биримизга яқин. Уни 

енгил бир ҳаракат билан учириб юбориш мумкинлигини ҳамма билади. 

Шоир қалбидан қиғалдоқ япроғидек учириб юборилган ғам ўрнига тошқин 

кирмоқда. Шодлик тилга олингани йўқ, лекин инсон кўнглидаги тошқин унга 

улкан қувонч ѐр бўлгани белгисидир. Чинакам улкан санъаткоргина буни шу 

йўсин ифодалай билади. 

Абдулла Ориф – ўхшаши йўқ бадиий манзаралар шуурига яхлит ҳолда 

қуйилиб келадиган ижодкор. Унинг кўпчилик шеърларида поэтик манзаралар 

тасвирининг чоки мутлақо билинмаслиги кишида шоир тасвир учун сўз 

изламай, осонгина ѐзаверадигандай таассурот қолдиради. Бу санъаткор 

тасвир имкониятининг чексизлигидан далолатдир: 

Еллар ҳам уйғонди ишқалаб кафтин, 

Офтоб ҳам юксалди – тик келар қуѐш. 

Тоғлар ҳам юк ташлаб кўтарди кифтин, 

Безавол майса ҳам силкитади бош. 

Тарновлар бўғзида лола ҳам кўркам, 

Тераклар учида изғир мавжудот. 

Ҳаттоки, туйғусиз чирик хазон ҳам 

Яшил пўпанакдан боғлабди қанот. 

Ҳовлиқма жилғалар чопар беэга, 

Қушлар қий-чувига тўлмиш дала, боғ... 

Бу мисралардаги ҳар бир тамсил ўз ўрнида, ҳар бир ташбиҳ образнинг 

моҳиятини тўлиқ очишга йўналтирилган, ҳар бир ифода моҳиятни яққолроқ 

англатишга хизмат қилади. Бу қадар ҳаѐтий, бу қадар соддаваш, бунчалар 

батафсил ва бу чоғлиқ юксак эстетик энергияси бор поэтик тасвирга эришмоқ 

учун шоир шеърий маҳоратнинг чўққиларини забт этган бўлиши керак. 

Абдулла Ориф ижодининг дастлабки босқичидаѐқ: ―Мени чорлаѐтир 

олий бир жамол‖,- дея хитоб қилганди. Эҳтимол, ѐш шоир ўша маҳалдаѐқ 

Аллоҳ жамолини кўзда тутгандир. Балки, шеъриятнинг гўзал чўққиларини 

забт этмоқни истагандир. Бу тўғрида қатъий фикр айтиш қийин. Аммо унинг 

ўзбек бадиий сўзининг ифода имкониятларини орттиргани, исмсиз 

туйғуларга ном қўя билгани, ифодалаш мушкул руҳий ҳолатлар манзарасини 

чиза олгани билан нафақат миллий шеърият, балки миллий турмушимизда 

ҳам ўхшаши йўқ ҳодиса бўлиб қолганига шубҳа йўқ. Бундан буѐн наинки 

барча ўзбек шоирлари, балки бутун ўзбек миллати Абдулла Ориф таъсиридан 

холи бўлолмайди. Негаки, унинг ижоди миллий шеъриятнинг йўналишини 

белгилабгина қолмай, миллий руҳиятнинг таркибини ҳам тайин этди. 

Ўзбекнинг руҳиятини тасвирламоққа жазм қилган ижодкорки бор Абдулла 

Ориф феноменига дуч келавергани, ундан таъсирланавергани янглиғ ўзбек 

сифатида шаклланаѐтган одамки бор, улуғ шоир қайноқларидан билиб-

билмай сувланаверади. Чунки унинг битикларида акс этган туйғулар миллий 

руҳиятимизнинг таркибий унсурларига айланган. 

ҲИКМАТ ЖИЛВАЛАРИ 

Эгаманликдан сўнг ўзбек миллати ўз тараққиѐтининг шахслашиш 

босқичига кирди ва бу даврда дид ва қизиқишлар хилма-хиллиги кучайди. 

Ахборот олиш манбалари кўпайиб, одамнинг хабардорлик имконияти 

турфалашгани сари бадиий адабиѐт олдингидай жамият аъзоларининг диққат 

марказидаги ҳодиса бўлмай қолди. Жамият адабиѐтдан йироқлашиб, 

одамларнинг унга муносабатида бир қадар лоқайдлик пайдо бўлди. Лекин 

одамлар адабиѐтдан безиб кетмади, балки ўқишнинг бошқа турфа усул ва 

кўринишларидан фойдаланила бошланди. Дидлар ҳар хиллашди, эндиликда 

бировга жуда маъқул келган нарса бошқа бировга мутлақо ѐқмаслиги оддий 

ҳолга айланди. Ҳозир ҳам давом этаѐтган бу босқич адабиѐт учун чинакам 

синов даври бўлди. Хайриятки, Абдулла Ориф шеърияти мана шу 

синовлардан ҳам шараф билан ўтиб, улус руҳият ва тафаккурига сезиларли 

таъсир кўрсатмоқда. 

Азалдан ҳикматга мойил шеърлар битиб келган Абдулла Ориф 

ижодининг эгаманликдан кейинги даврида буюк Ялавочнинг: ―Сўзда сеҳр 

бор, шеърда ҳикмат‖ ҳадисларида айтилганидек, ўзининг умр йўлида 

кўрган-кечирган ва кузатганларидан ҳикмат чиқаришга кўпроқ эътибор 

қаратди. Шоир ўзининг бу йиллардаги битикларида одам деб аталмиш ўта 

мураккаб яратиқнинг чексиз олам оғушидаги чигал ҳаѐтини ҳар жиҳатдан акс 

эттирди. Олам ҳодисаларига кўпни кўрган донишманд назари билан 

қарайдиган мутафаккир шоир атроф оламдаги ҳар бир нарса-ҳодисадан ибрат 

ѐ ҳикмат топиб, эсдан чиқмайдиган йўсинда поэтик акс эттиради. Шоир 

―Бойқаро‖ деб номланган шеърда томоғига тиқилган сўнгакдан азоб 

тортаѐтган шоҳнинг ҳолатини тасвирлаш асносида, ѐмонлик ҳеч қачон 

жазосиз қолмайди деган тўхтамга келади: 

Эшитган дўст албат қон ютган, 

На ғанимлар бундан ризодир. 

Бу – султоннинг ўзи қатл этган 

Набираси Мўмин Мирзодир. 

Тасвирда муҳимни номуҳимдан бехато ажрата олгани боис Абдулла 

Ориф султон Бойқаро томоғига сўнгак қаѐқдан, қай ҳолда тиқилганига, унинг 

қандай азоб тортаѐтганини тасвирлашга ортиқча тўхталмайди. Шоир ҳаѐтда 

учраб турадиган оддий ҳақиқатдан ўта таъсирли ҳаѐтий-поэтик хулоса 

чиқара олган. 

Шоирнинг ―Имон‖ отлиқ бошқа бир битиги ҳозир тўхталганимиз 

шеърнинг мантиқий давомига ўхшайди. Одамнинг барча тутумлари моҳияти 

ундаги имон кучига боғлиқ экани акс этган шеър: ―Ҳеч ким "бас" демайди 

бойликка тўйиб, Йўқсил ҳам чидайди, ѐнмайди куйиб. Бир жуфт шеър 

айтишни бўйнимга қўйиб, Оламда йўқ эдим, Ўзи бор қилди‖ тарзида 

бошланади. Шеърнинг илк бандидаѐқ шоирга сўз айтиш Яратган томонидан 

белгиланган қисмат экани таъсирли йўсинда ифодаланади. Банданинг ўз 

тақдиридан ташқарида бўлолмаслиги, борлигу йўқлик, истеъдоду иқтидор 

фақат Аллоҳнинг марҳамати экани собит бир ҳақиқат сифатида 

тасвирланади. Битикда ҳар бир шахс ўз имону виждони олдида масъул экани, 

одамнинг имкону қудрати қанчалик бўлмасин, қилмиши учун жавоб беришга 

маҳкумлиги ўта таъсирли йўсинда акс эттирилади: 

Ёвузлик ҳар ѐнни этса ҳам хароб, 

Бир куни қайдадир бергайдир жавоб. 

Эзгулик седана донидек ноѐб, 

Бўй сочиб, ўзидан умидвор қилди. 

Шеърнинг бу бандида ѐвузлик ва эзгулик ғоят эсда қоларлик йўсинда 

қарама-қарши қўйилиб, ѐвузликнинг миқѐси ―ҳар ѐнни‖ хароб этадиган, 

эзгуликники эса ―седана донидек ноѐб‖ бўлишига қарамай, кейингисининг 

ғалабаси тайин эканига умид акс этади. Шеърда седананинг қўлга илинмас 

даражадаги майда донидек бўлсада эсзгулик ―ҳар ѐнни хароб‖ этган 

ѐвузликка нисбатан қудратли экани ғоят ўзига хос ифодаланган. Тасвирнинг 

ҳажмини эмас, балки қамровини кенгайтиришга уринган шоир седананинг 

бетакрор исидан ҳам ўринли бир бадиий тафсил сифатида фойдаланади. 

Шеърнинг сўнгги бандида Яратганнинг ихтиѐрисиз тикан кирмаслигига, 

ѐвузлик қачондир енгилиб, эзгулик енгишига ишонган имони бут кишининг 

некбин қаноати ифода этилади: 

Ер юзи бўлгайдир шаксиз фаровон, 

Инсонга қайтгайдир диѐнат, виждон. 

Шоир келажакка келтириб имон, 

Шу шеърни ѐзмоққа ихтиѐр қилди. 

Шеър кишида эзгулик тантанасига ишонч уйғотиши, кўнгилда ѐруғ 

туйғулар ҳосил қилиши билан диққатни тортади. Битикнинг қофияланиш 

тартибидаги ўзига хослик ҳам эътиборга лойиқ. Ўнта тўртликдан иборат бу 

шеър бандлари а-а-а-б, в-в-в-б, г-г-г-б, д-д-д-б, е-е-е-б ва ҳк. тарзида 

қофиялангани сабаб ўзгача бир мусиқийлик, ѐқимли оҳанг касб этади. 

Абдулла Орифнинг бу давр ижодига мансуб кўпчилик битикларида 

кўнгил дахл қилиб бўлмайдиган муқаддас маъволиги, унга қилинган зуғум 

танага қилинган зулмдан оғирроқ экани тасвирланади. Чунончи, ―Инсон 

ғурури‖ шеърида юксак маънавий фазилатлар кўнгилда етилишидан келиб 

чиқиб, уни топташ ѐвузлик экани кескинлик билан ―Ким инсон қалбига 

кирса берухсат, Ҳаттоки, ҳайвондан ваҳшийроқ эрур‖ тарзидаги тўхтам 

шаклида ифода этилади. 

Мутафаккир шоир ўз битикларида қаламга олинган нарса-ҳодисанинг 

моҳияти ва сабабини кўрсатишга алоҳида эътибор бергани ҳолда кўпинча 

оқибатни батафсил тасвирлаб ўтирмайди. У сабабнинг моҳияти табиий 

равишда оқибатнинг қандайлигини белгилашини кўзда тутади. Шу боис 

шеърларида ҳамма нарсани ипидан игнасига қадар айтиб қўймайди. 

Ўқирманнинг закоси ва топқирлигига ишонганидан кўп ўринларда ишора 

билан кифояланади. Жумладан, ―Соғуний‖ шеърида ―Зулмки, устувор 

бўлдими агар, Энди ҳамроҳингдир ўкинч ва ҳасрат‖ сатрларига бутун 

шеърнинг моҳиятини жойлагани ҳолда бу хулосани изоҳлаб ўтирмайди. 

Шеърда улуғ аллома ва арбоб тортган азоблар санаб ўтирилмай, миллат 

озодлиги йўлида фидо бўлган шахснинг руҳи улуснинг бундан буѐнги 

тутумлари қандайлигининг сергак кузатувчиси бўлиб қолгани тасвирига урғу 

беради. Бу ҳол ўқирманни ўзида ҳазрат Соғуний руҳини инжитмайдиган 

сифатлар бўлиши кераклигини ҳис эттиришга олиб келади. 

Шоирни инсон қисматига доир ечимсиз муаммолар адоқсиз ўйга 

толдиради. Шу сабаб ―Шеърият‖ деб аталган битикдаги ―Гоҳ ўйлаб қоламан, 

киммиз ўзи биз, Соҳиби давронми, фалакнинг қули?‖ йўсинидаги савол 

унинг доимий йўлдоши эканида ажабланарли жиҳат йўқ. Шоир эзгу ўй ва 

эзгу амалли одамлар  даврнинг эгалари бўлишини орзулайди, лекин ғаддор 

оламнинг ўзгармас тартиби уни оғир мулоҳазалар оғушига ташлайди: 

Эл-юртнинг қалбида пинҳон оҳу зор 

Шеър бўлиб ўзидан бергайдир хабар. 

Ана, Машраб учун қурилган у дор 

Бузилмай турибди шу кунга қадар. 

Ўзини инсониятдан, инсониятни ўзидан айро кўрмаган шоир ―Эл-

юртнинг қалбида пинҳон оҳу зор Шеър бўлиб ўзидан бергайдир хабар‖ 

тарзида шеърнинг буюк миссияси ожизларга мадад беришдан иборатлигини 

ифодалайди. Шеърда талмеҳ санъатидан фойдаланиб, Машрабнинг бугун ҳам 

қайтарилиши мумкин бўлган қисматини эсга солиш орқали ўзгача 

таъсирчанликка эришилган. Битикда шоир ва шеър қисматининг замонлар 

оша ҳам ўзгармай қолгани, булар тақдиридаги фожиавий давомийлик 

алоҳида таъкидларсиз ўқирманга сездирилади. Абдулла Ориф бошқа жуда 

кўп битикларида ҳам шеърнинг қиммати-ю шоирнинг вазифаси ва тақдири 

тўғрисидаги фикру туйғуларини акс эттиради. Чунончи, бир шеърида келган 

биргина ―Шоир деганлари шаҳиддир хунсиз‖ сатри орқали шоир ижодкор 

зиммасидаги юкнинг ҳамма замонларда ҳам нақадар оғир бўлишини бутун 

залвори билан бера олган. 

Абдулла Ориф қаламига мансуб деярли барча шеърларда одамга 

одамдай яшаш насиб этишига доир чин истаклар ифода этилади. ―Ибодат‖ 

шеърида яшашнинг ғоят мушкул, адоқсиз синову қийноқлар оғушида кечиши 

тасвирланади. Лекин инсон учун азоблар ичра бўлсада тириклик дунѐдаги 

барча нарсадан афзал тортиқ экани ва буни тасвирлаш асл ижодкорнинг 

Яратганга хуш келадиган юмуши бўлиши кераклигини ―Дунѐда неъмат йўқ 

ҳаѐтдан азиз, Сен унга бағишла ўлмас сатрингни‖ мисраларида ифода 

этади. Дунѐнинг адолатсизлиги, одамларнинг бир-бирига зуғуми туфайли 

киши, ҳатто, ўлганидан кейин ҳам хотиржам бўлолмаслигини тасвирлаш 

орқали шеърда ҳаѐтий фожианинг даражаси бор кўлами билан кўрсатилади:  

Ҳали тугамайди бу аччиқ қисмат,  

Кимдир ном талашиб ақлдан озар. 

Энг мудҳиш томони, ўтмай сал фурсат 

Сени маҳв этганлар хотира ѐзар. 

Одамга хос қилвирликларни энг майда жиҳатларигача кўра билган шоир 

айнан шу одамнинг ўлимига сабаб бўлган каслар марҳумнинг энг яқинлари 

сифатида хотиралар ѐзишидай иккиюзламачиликни ҳаѐтнинг ―мудҳиш 

томони‖ ҳисоблайди. Бундай вазиятларда кишига ѐмонликнинг чегараси 

йўқдай, уни бартараф этиш имконсиздай туюлади. Шунинг учун ҳам шоир 

шеърни умидбахш юмор билан: ―Яхшиси, ўлмасдан яшамоқлик шарт‖,- 

дея тугаллайди. 

Қизиғи шундаки ярим асрдан кўпроқ вақтдан бери давом этган ижодий 

умри мобайнида мудом минглаб йиллик анъаналар бағрида туриб порлоқ 

поэтик кашфиѐтлар қилиб келаѐтган Абдулла Ориф 2012 йилда илк бор 

шаклий изланишларга жазм этиб, ―Ранглар ва оҳанглар‖ деб аталган 

қофиясиз шеърлар туркумини яратди. У ижодий умри давомида биринчи ва 

биргина марта қофия ва оҳангдошликка асосланмаган учлик бандлардан 

иборат шеърлар ѐзди. Бу учлик бандларда икки жиҳат уйғунлашгани кўзга 

ташланади: учликлар бутун бир шеърни ташкил этувчи бандлар; айни вақтда 

ҳар бир учлик муайян ички мустақилликка эга шеър ҳам. 

Қофияга боғланиб қолмаслик натижасида шоир мисралар воситасида 

уйқаш оҳанг эмас, уйғун руҳ яратиш имконига эга бўлган. Натижада 

муаллиф шеърни қулоққа эшитиладиган ташқи оҳанг ўрнига кўнгил 

торларига уриладиган ички зарб билан таъминлаган. Шеърда қофия, 

оҳангдошлик сингари ташқи атрибутларга боғланиб қолмаганлиги учун шоир 

миқѐсли фикр ва кўнгли кечинмаларни батафсил ифодалай билган. ―Ранглар 

ва оҳанглар‖ шеъридаги: 

Оқ денгиздан оқ шамоллар эссалар, 

Қизилидан келса алвон шаббода, 

Қора денгиздан-чи, тим қора насим. 

 

Оқ танли кишидан оқлик уфурса, 

Сарғимтил қавмдан заҳил эпкинлар, 

Қоралардан эса сиѐҳранг тутун. 

 

Не ҳол юз берарди рубъи маскунда, 

Ким ҳам кўз юмарди бу манзарадан? 

Яхшиям шамолнинг ранглари йўқдир. 

Шеърнинг кейинги мисраларида ҳаѐтнинг бу хаѐлий манзарадаги каби 

жўн эмаслигини тасвирлаб, нарса-ҳодисаларнинг ташига эмас, моҳиятига 

қаралгандагина уларни англаш мумкинлигини қайд этган шоир шеърни 

―Қара, наъматакнинг қуруқ шохида Бир қуш сайраб турар саҳардан то 

кеч, Сергак бўлолсайдик ўша қуш каби‖ тарзида якунлайди. Сиртдан 

парокандадай туюлгувчи бу мисраларни қофия ҳам, оҳанг ҳам, ҳатто, маъно 

ҳам эмас, ички поэтик руҳгина ўзаро бирлаштириб туради.  

―Уйғунлик‖ шеърида олам ҳодисалари ва одамга шоирнинг фалсафий 

муносабати кўзга ташланади. Очун ҳодисалари орасидаги ички 

мутаносиблик ҳақида ўйлаган шоир: ―Олам уйғунликдан иборат асли, 

Бўшлиқ деганлари йўқдир мутлақо, Маконни нимадир тўлдириб турар. 

Сувсиз идишда ҳам зангор ҳаво бор, Қоп-қаро коинот бағрида эса, Вақт 

яшар, жисмсиз руҳлар кезади‖ тарзидаги тўхтамга келади. Хорезматик 

фикрлайдиган шоир уйғунликни хилма-хиллик ва ўзига хосликнинг 

бирлигида кўради. Ҳар битта одамга ўз миллати бетимсол, тили тансиқ, 

ватани муқаддас туйилиши сабабини уйғунлик туйғуси билан изоҳлайди.  

Баҳор чоғи, меҳр билан қуѐш чарақлар,  

Булутлар ҳам момиққина ўрдакчалардай.  

Бирданига ѐмғир қуяр. Нақадар роҳат! 

учлиги билан бошланган ―Миллат‖ шеърида эса айни шу жиҳатга тамомила 

ўзгача ракурсда ѐндашилади. Барчаси ҳам муайян даражада воқеабандликка 

қурилган бу шеърларда шоир қиссадан ҳисса чиқариб, ўгитбозлик қилмайди. 

Ҳамма гапни ўзи айтиб қўймай, уларни шеърхоннинг хаѐлан давом 

эттиришига имкон бергани учун ҳам ушбу учлик битиклар кишига 

тугалланмай қолгандай туюлади. Сиртдан қараганда япон хайкулари ва хитой 

сяошиларига бир қадар ўхшаб кетадиган учлик бандлардан иборат бу 

шеърлар ички мантиқий изчиллик маҳсули экани билан улардан кескин фарқ 

қилади. 

Тафаккур ва тасаввур қудратига битилган мадҳия дейиш мумкин бўлган 

―Фикр‖ саккизлигида шоирнинг некбинлик туйғуси юксак даражада намоѐн 

бўлади. Ушбу шеърда фикр йўлдош бўлгани учун кимсасиз саҳрода 

ѐлғизлигини сезмаѐтган шахс ҳолати ѐрқин тасвирланади: 

Атроф саҳро, йўқ бирор жонзот, 

Булут босган, димиққан ҳаво. 

Лекин қайнар фикримда ҳаѐт, 

Теварагим гавжумдир гўѐ. 

Шеърда фикр кишисининг ҳаѐт ва вазиятни ўз измига сола билиши, 

унинг ҳодисалар етовига тушиб қолмаслиги таъсирли акс этган. Иккинчи 

тўртликда айни шу одамнинг фикрламаѐтгандаги ҳолати антитеза тарзида 

келтирилади: ―Атроф бозор, одамга тўлган, Булут ҳам йўқ, очиқдир ҳаво. 

Лекин фикрим тўхтаган, ўлган, Мен ѐлғизман буткул, мутлақо‖. Шеър 

шундай тугайди, унда қиссадан ҳисса чиқарилмаган, муайян тўхтамга 

келинмаган. Шеърхоннинг фикрлаб, ўзига ижодий шерик бўлишига ишонган 

шоир бу юмушларни унга қолдиради. Шеърдаги ―саҳро‖ ва ―бозор‖, ―булут 

босган‖ ва ―булут ҳам йўқ‖, ―димиққан ҳаво‖ ва ―очиқдир ҳаво‖, ―Лекин 

қайнар фикримда ҳаѐт‖ ва ―Лекин фикрим тўхтаган, ўлган‖, ―Теварагим 

гавжумдир гўѐ‖ ва ―Мен ѐлғизман буткул, мутлақо‖ сингари ифодаларнинг 

мазмунан ўзаро том қарама-қарши экани ўқирманни шоир ниятини англаб 

етишга йўналтиради. Шеърхон ўйлайдиган кишигина чин маънодаги тирик 

одам экани, ўйламаслик ѐхуд фикрлай олмаслик кишини ўликка тенг қилиб 

қўйишини теран ҳис этади. Бошдан-оѐқ мантиқий тазодга қурилгани 

шеърнинг таъсир кучини оширган.  

Юмор – Абдулла Ориф ижодига доимий йўлдош. Шоирнинг юмори 

ҳамиша дард, мунг билан қоришиқ келгани, ғамдан туғилгани, киноя, пичинг, 

коса тагида нимкоса сингари белгиларга эгалиги сабаб фақат кулги уйғотиш 

билан чекланмайди. Бундай хусусият шоир ижодининг турли даврларида 

битилган ―Ҳангома‖, ―Турмуш ташвишлари‖, ―Тулки фалсафаси‖, ―Ади-бади 

ҳақида ривоят‖, ―Маймуният‖, ―Танишлар‖, ―Тарбия‖, ―Шарқ ҳикояси‖ 

янглиғ кўплаб шеърларида яққол кўзга ташланади. Чунончи, ―Мухбир‖ 

шеърида шоир унга юрт ҳаѐтини бўяб-бежаб кўрсатмоқчи бўлган мухбирдан 

норозилигини киноя йўли билан ифодалайди: 

Таништирма менга осмонни, 

Икки кўзим ҳозирча очиқ. 

Пеш қилмагин ҳа деб бўстонни, 

Кўрдим: гуллар ғоят ярашиқ. 

Шеърнинг кейинги бандида мухбир ифтихор билан таништирмоқчи 

бўлаѐтган самолѐт гувиллаши, булоқ шилдироғи, қушлар сайроғи, юлдузу 

ойнинг чиройи унинг учун янгилик эмаслигини қайд этар экан шоир пичинг 

билан қилинган бу романтик саноқлардан сўнг ҳеч кутилмаганда: ―Мен 

биламан, қайдадир дала Ва неча бош чўпоннинг моли‖,- дейди. Улуснинг 

тириклиги ва тирикчилигини ташқаридан эмас, балки ичдан биладиган эл 

одамигина бундай тўхтамга кела билади. Зеро, мухбирнинг саноғидагилар 

ташқи жиҳатлар бўлса, шоирнинг айтганлари эса моҳиятни англатади. Шоир 

ўзини элдан айро кўрмагани боис ҳам комил ишонч билан:  

Ватанимда учраган ҳар тош,  

Кўринади ўтдек кўзимга.  

Меникидир шу ер, шу қуѐш,  

Таништирма мени ўзимга,-  

дея олади. Шеърда ҳаѐтга юзаки муносабатда бўлиб, унинг сиртидаги 

жиҳатларнигина кўрадиган мухбир образи енгил киноя билан тасвирланади. 

Абдулла Ориф ―Август‖ шеърида отамакон соғинчи туфайли пайдо 

бўлган ғоят нозик ва ингичка туйғуларини ҳеч кимникига ўхшамаган 

йўсинда ифодалашга эришади. Унда мусофир юртлардаги ўғлоннинг 

руҳиятига мос умид ва гумон, илинж ва хавотир ўта таъсирли акс этган: 

Мен бугун мусофир, саргашта сайѐҳ, 

Балки қумлоқларга сингмиш сўзларим. 

Сен ҳам соғиндингми, эй она даргоҳ, 

Мени кутгайсизми, хумор кўзларим? 

Шоир элу юртга деган сўзларининг эгаларига етиб бормай, 

―қумлоқларга синг‖иб кетишидан хавотирланади. Она юрт соғинчи билан 

яшаѐтган ўғлон уни ҳам соғинганликлари ва кутаѐтганликларини билгиси 

келади. Бундай табиий туйғулар самимий ифода тарзи билан ўқирман 

юрагига таъсир этади. Шеърнинг кейинги бандида Абдулла Орифнинг 

маҳорат ханжари ўзгача ярақлаб кетади: ―Ватандан йироқда кечди кўп 

дамлар, Байтларим ўхшади кўприкларимга.  Дўрмон боғларида тоза 

шабнамлар,  Қўниб турган каби киприкларимга‖. Бу мисраларда юртдан 

минглаб чақирим наридаги шоирнинг шеърлари ватанга ташланган кўприк 

бўлишини исташи ўзининг гўзал ифодасини топган. Ҳам ота юртнинг, ҳам 

ижоднинг тимсоли айланган Дўрмон боғларидаги тоза шабнамларнинг 

киприкларга ―қўниб турган каби‖ бўлиши ҳам ҳаѐтий-мантиқий, ҳам ифода 

нуқтаи назаридан ҳаққоний ва гўзалдир. Зеро, киприкларга қўнган бу шабнам 

тасвири шунчаки бир поэтик образ эмас, балки соғинчдан кўзига ѐш олган 

шоир руҳиятининг ифодаси экани билан ҳам жозибалидир. 

Шоирнинг ―Ватан меҳри‖ шеърида соғинч ва меҳрга ташналик туйғуси 

янада шахсийроқ ва бўртиқроқ акс эттирилади. Шеърда дардга чалинган 

инсон руҳияти юқумли ифода қилинган: ―Хасталикка йўлиқдим 

Ватанимдан йироқда, Вайрон бўлди минг карра шундоқ ҳам вайрон 

кўнглим‖. Шеърда шоир учун ватан туйғуси – мубҳам ва мавҳум сезим эмас, 

балки синглиси Бибисора сиймосида конкретлашган, шахслашган ҳиссиѐт. 

Бегона юртларда ожиз қолган оғага сингилнинг муҳаббати ватан ва 

юртдошлар меҳридай хусусият касб этади. Шоир баландпарвоз осмоний 

ифодалардан қочади, юксак инсоний сезимларни одамга яқинлаштиради, 

оламни, жумладан, ватаннида муайян одам сиймосида идрок этади. Шу сабаб 

қуйидаги ғоят ичкин ҳолатлар ифодаси ҳам шахсий туйғуларга ўралашиб 

қолиш эмас, балки умуминсоний кечинмалар намунаси ўлароқ қабул 

этилади: 

Эллик йил айро тушган икки жигарбанд мисол 

 Ака-сингил йиғлашдик, елкаларга қўйиб бош. 

 Шу лаҳза онам руҳи чарх урарди, эҳтимол, 

 Балки отам арвоҳи тиларди бизга бардош. 

Қондошларнинг ўзаро яқинлик ва меҳру оқибати ҳар қандай миллатга 

мансуб ота-она учун ҳам хотиржамлик асосидир. Шу жиҳат юқоридаги 

ифодаларга умуминсонийлик бағишлайди. 

Ватаннинг меҳрини олиб келган сингил баҳона шеърнинг лирик 

қаҳрамони ўзининг ватандаги ҳаѐт йўлларини ѐдга олади. Ундаги адашувлар, 

қийналишу абгорликлар, хиѐнату алдовлар бир-бир кўз олдига келгандай 

бўлади. Шоирнинг бу шеърида ―Сароб‖даги каби аѐвсиз инкор, ѐвқур 

норозилик сезилмайди. Лирик қаҳрамон энди одамлардаги иллатларга 

бағрикенглик билан хотиржам қарай билади. Шу сабаб шеърда Абдулла 

Орифга хос юмористик ѐндашув намоѐн бўлади. Битикнинг бир бандида 

шоирнинг ҳаѐтга нимкулги ва нимтанқид муносабати акс этган: 

―Донишмандлар ҳаѐтни аслида синов дейди,  Бу ҳикматни ҳар инсон 

ўзича англар бироқ.  Тирикликда собит бир мантиқ бўлса қанийди, 

Бўрилар қолиб кетиб, қўйни синашар кўпроқ‖. Бу сатрларда ҳаѐт 

синовларининг золиму зўравон бўрилар ўрнига жабрдийда қўйлар бошидан 

аримаслигидан ҳазиломуз ѐзғириқ ифодаланган. 

Шеърнинг бошқа бир бандида, умуман, одам, хусусан, инсоният 

тараққиѐтига улкан ҳисса қўшган даҳолар билан ўткинчи машҳурлар қадрини 

солиштириш асносида тирикликда улкан адолатсизлик борлиги кинояли 

оҳангда акс эттирилади: 

Ким бўлибман аҳир мен, меҳрга зорку башар, 

Чулғаб олмиш оламни зўравонлик ва ақча. 

Оддий бир тўптепарга қиѐслаб кўрсанг агар, 

Гомер ва Толстойнинг нархи бўларкан қанча?! 

Бу тасвирлар мазмуни ҳаққонийлиги, долзарблиги ва афсуски, эскирмаслиги 

билан ўқирманга кучли таъсир кўрсатади. Ўта мунгли бошланган ҳасратзада 

битикнинг умидбахш кўтаринки оҳангларда тугалланиши шеърхон кўнглига 

ѐруғлик солади: ―Соғайиб, сафингизда юрарман ҳали мен ҳам, Ошно бўлиб 

шеър деган абадий бир сеҳрга. Ёлғиз Худога солдим, гар бировдан етса ғам. 

Лекин мудом талпиндим инсоний бир меҳрга‖. Шоир соғайиб, ―шеър деган 

абадий бир сеҳрга‖ ошно бўлиб юришдай эзгу ниятини билдириш қаторида 

ўзига жабр қилганларни ҳам ―Худога сол‖ганини айтиб, бир умр инсоний 

меҳрга интилиб яшаганини қайд этади. 

―Янги аср мўъжизалари‖ шеърида Абдулла Ориф оламга мутафаккир 

назари билан қараб, бугунни изоҳлаб, келажакни башорат қиладиган 

файласуф тимсолида намоѐн бўлади. Шеърнинг дастлабки бандларида шоир 

бугунги ҳаѐтга хос жиҳатларга муносабат билдирар экан, ўтмишни қўмсаб, 

қайтмас ѐшликни бефойда соғиниш туйғулари исканжасига тушиб қолмайди. 

У тараққиѐт янада тезлашиб, инсон еру кўкни измига солишига ишончини: 

―Хотиринг жам бўлсин, энди одамзод Қайта кириб олмас эски ғорига. 

Агарда Аллоҳим айласа имдод, Бергай осмонларни ихтиѐрига‖ тарзида 

ифода қилади. Шоир аср мўъжизалари олдинлари одамиятга чексиздай 

туюлган оламни кичрайтириб, ерни ―қуванинг анорича‖ ҳолатга 

келтирганини, лекин бу ҳол ҳеч кимга дунѐни оѐқости қилиш ҳуқуқини 

бермаслигини таъкидлайди: 

Башарнинг мулкидир замин, ҳойнаҳой, 

Кимгадир аталган томорқа эмас. 

Хонангга сиғмайди қуѐш билан ой, 

Харобот узра ҳам порлайверар, бас. 

Бу сатрларда шоирнинг чегара билмас хаѐлоти, йилдиримдан 

чопқирроқ тафаккур қарқин (суръат)и яққол намоѐн бўлади. Унда кўнгли ва 

кўзи тор, оламга фақат менчилик айвонидан назар ташлайдиган, ҳар бир 

хатти-ҳаракатини шахсий манфаатга қаратган кимса тутумларига муносабат 

бетакрор йўсинда акс этган. 

Кейинги кўплаб шеърларда шоирнинг тазарруси ифода топган. Тазарру 

ва афсус – чинакам одам ҳамда ҳақгўй ижодкорнинг доимий йўлдоши. 

Негаки, одам хато қилиш ва афсус чекиб, тазарру айтишга маҳкум яратиқ. 

Дунѐ дунѐ бўлиб, тазарру қилишга эҳтиѐжи бўлмаган одамни кўрмаган. 

Фақат яшамаган кимсаларгина тазарруга муҳтожлик туймайдилар. Улуғ 

одам, даҳо шоир, йирик арбоб ҳаѐтини кечирган Абдулла Орифнинг ўйчил 

бир инсон сифатида афсуслар чекиб, тазарру қилишга лойиқ ишлари ҳам бор. 

Бу ҳол тазарру шеърлари шоирнинг ожизлиги эмас, қудрати ифодаларидир 

дейишга имкон беради. Жумладан, шоир Усмон Азимга бағишланган 

―Бахшиёна‖ шеърида чоғдошлари орасида кенг ѐйилган иллатларга 

тўхталиб, уларни тузатишга беҳуда сарфлаган умрига ачиниб, буюк андуҳ 

билан шундай дейди: 

Усмон шоир, умрим ўтди, 

                               Энди нетай, 

Пайти келди, пушаймоним 

                             Баѐн этай. 

Энг яхшиси, Бойсун тоғдан 

                           Бирор ғор топ, 

Чориғимни судраб унга 

                         Кириб кетай. 

Чорасизликнинг бу қадар чиройли поэтик ифодаси шеърнинг таъсир кучини 

оширади. 

Инсон руҳиятининг буюк меъмори бўлган шоир тўдага, оломонга 

айланган одамларга ҳадик билан қарайди. Тўдада одам ўз шахслик 

қиѐфасидан айрилиб, бошвоқсиз йиртқичга айланиши мумкинлигидан 

хавотирланган шоир ўз туйғуларини: ―Бир ҳисни яшириб ахир нетаман, 

Тўдани кўрганда қўрқиб кетаман‖,- дея ғоят эсда қоладиган йўсинда 

тасвирлайди. 

Теран афсус туйғуси шоирнинг етти бандлик ―Ўкинч‖ шеърида ғоят 

таъсирли ифода этилган. Шеърнинг ―Бир вақтлар туғилган жойим бор эди, 

Учсам қўнадиган ишончли ошѐн. Мен учун ҳамиша ифтихор эди, Бугун 

бегонадир менга у макон‖ тарзидаги илк бандиѐқ улкан ҳасрат ифодаси 

ўлароқ шеърхон руҳиятини безовта қилади. Айни вақтда у ўқирманда бир 

қатор саволлар туғилишига ҳам сабаб бўлади. Бир вақтлар туғилган жойнинг 

бугун лирик қаҳрамонга бегона бўлиб қолиши дафъатан тушунарли эмас. 

Буни англаш учун шеърхон ақлан ва руҳан бироз зўриқиши лозим бўлади. 

Маълумки, ҳар қандай макон, ҳатто ватан ҳам одам билан мукаррам. Бир 

вақтлар, яъни ота-она ва бошқа яқинлар ҳаѐт бўлиб, шоир ўзини кўкдаги 

бургутдай ҳис этиб юрган дамларда у туғилган макон ишончли ошѐн эди. 

Бугун у – шоирга бегона. Бу бегоналикка сабаб ―муҳаббат, ҳурмат, оқибат‖ 

улашгувчи яқинларнинг дунѐдан ўтиб, мунғайган қабрларигина қолгани. 

Ота-онанинг ўтиши улардан мерос эзгу туйғуларнингда йитишига олиб 

келгани шеърда таъсирли ифода этилади:  

Меҳр ила муҳаббат, ҳурмат, оқибат, 

Билмадим, қайгадир бўлмишлар ғойиб. 

Тепалик бағрида кўринар фақат, 

Отам ва онамнинг қабри мунғайиб. 

Шеърдан шоирнинг мақсади – ўз дардини айтиб ҳасрат қилиш эмас. 

Мустамлака юртда ҳавас қилиб бўлмайдиган йўсинда ҳаѐт кечиришга 

мажбур бўлган лирик қаҳрамон бугунги озод юрт эгаси бўлмиш ѐш 

чоғдошига катта ѐшдагилар номидан: ―Мен узоқ даврлар қароқчи бўлдим,  

Шу йўлда тобланди, ақл ва юрак. Ўзимдан ўтганин мен ўзим билдим, Сен 

нега қароқчи бўлмоғинг керак?‖- дея савол қўйиб, ҳеч қурса, одамийликка 

имкон бўлган шароитда одам бўлишга чақиради. Шеърнинг бир қадар 

автобиографик характерга эга бўлган кейинги бандида тасвир ўзгача 

таранглик ва таъсир касб этади: 

Мен ѐпиқ қўрғонда яшадим қўрқиб, 

 Нажот деворига тирмашдим узоқ. 

 Сен нега дунѐга қарайсан ҳуркиб, 

 Нега сен бўлишинг керакдир қўрқоқ? 

Ушбу банддаги ―ѐпиқ қўрғон‖, ―нажот девори‖ сингари тафсиллар рамзий 

маънога эга бўлиб, совет тузуми ва унинг мафкураси шоир ҳаѐти ва ижодига 

ўтказган зуғумни англатади. Шоир риторик сўроқлар орқали ѐш 

замондошини иллатлардан қутулишга чорлайди. 

Шеърнинг кейинги бандида лирик қаҳрамонга қаратилган танқид тиғи 

яна ўткирлашиб: ―Қасамхўр дунѐда кун кўрмоқ учун, Айтмаган ѐлғоним 

қолмади бирор‖,- дейилади. Навбатдаги бандда эса иқрорнинг аччиғи юқори 

нуқтага етгандай бўлади: ―Дуч келган кимсага қилдим хушомад, Оѐғин 

яладим мушукдай ҳатто. Эгилди бир замон тик бўлган қомат, Бу ҳолни 

сенга ҳеч кўрмасман раво‖. Шеърнинг моҳияти сўнгги мисрада яққол 

намоѐн бўлади. Лирик қаҳрамон ѐш замондошининг ўзига қисматдош 

бўлишини истамайди. Бу истак ифодаси битикнинг якунловчи аккордида 

ҳадди аълосига етади: 

Мен ҳаѐт қўлида бўлдим ўйинчоқ, 

Бахтсиз яшаб ўтдим, сен бахтсиз бўлма. 

Шоир чоғдошини замонга мослашишга эмас, балки замонни ўзига 

бўйсундириб эркин яшашга чорлайди. 

Абдулла Орифнинг шеърияти ўзининг бадиий-эстетик таъсир қудрати 

билан миллатнинг кўзи олдингидан ўткирроқ, туйғулари бой ва нозикроқ 

бўлишига хизмат қилади. Бу шеърлар ўқирманни оламга шоир назари билан 

қарайдиган, олдинлари илғамаган, илғасада англамаган ҳолату туйғуларни 

туйишга хизмат қилади. 

Буюк шоирнинг вафоти билан унинг иккинчи – адабий умри бошланди. 

Адабий умрнинг абадий давом этишига ишонамиз. То ўзбек деган миллат 

бор экан, Абдулла Ориф шеърлари жаранглайверади.                                                                                   

Абдулла УЛУҒОВ 

                                     ф.ф.н., Алишер Навоий номидаги Тош ДЎТАУ доценти,  

                                      ДОНИШМАНД ШОИР 

 

Абдулла Орипов фалсафий фикр ҳамиша эътибор топиши, бу 

жиҳатдан чин шоирнинг сўзи алоҳида салмоқ касб этиши, шу боис шон-

шуҳрат бобида ҳеч ким шоирга тенг келолмаслиги, бу ҳодиса ўтмиш 

замонларда қолиб кетмагани, у ҳозирги илмий-техника даврида ҳам шундай 

эканини амалда намоѐн қилиб яшади. У мамлактимизда эмас, қардош 

ўлкаларда ҳам ғоят машҳур эди. Кўпчилик ўзи яшаѐтган туман ѐки вилоят 

ҳокимининг, вазирнинг исмини, фамилиясини билмасдан юраверади. Лекин 

ҳамма Абдулла Ориповни танир эди, ―шоир‖ деганда барча дастлаб уни 

тасаввур қилар эди, миллионлаб кишилар унинг мухлиси, шеъриятининг 

шайдоси эди, минг-минглаб одамлар унинг шеърларини ѐддан биларди, 

мамлакат миқѐсидаги расмий тадбирларда, Мустақиллик байрами, Наврўз 

тантаналарида, муассасалар, корхоналар, хонадонлардаги йиғинларда, 

албатта, унинг шеърлари ўқиларди, ҳозир ҳам халқаро спорт мусобақалари, 

Олимпия ўйинларида, давлат раҳбарларининг расмий ташрифи чоғида 

Ўзбекистон мадҳияси янграганида ҳамма беихтиѐр ҳаяжонга тушади. 

Мамлакатимиз мадҳиясининг сўзларини Абдулла Орипов ѐзганини эса боғча 

болалари ҳам билади. Ўзбекистон мадҳияси дунѐдаги энг маънодор, энг 

жарангдор, энг таъсирчан мадҳия эканини хорижликлар ҳам эътироф 

этишади. 

Абдулла Орипов файласуф шоир сифатида эл эътиборини қозонди. У 

Фитрат, Чўлпон, Ҳамза, Ғафур Ғулом, Ойбек, Ҳамид Олимжон, Мақсуд 

Шайхзода, Миртемир сингари салафларникидан бошқачароқ, уларникидан 

баландроқ шеърият тақдим этиб, ҳақиқий шоир файласуф, донишманд 

бўлишини намоѐн қилди. У адабиѐтга ―Митти юлдуз‖ деб номланган 

юпқагина шеърий тўплами билан кириб келди ва бирданига ўзбек 

адабиѐтининг порлоқ юлдузига айланди. У ҳар бир шеърида бошқаларнинг 

гапи, ҳар қанча мазмундор бўлмасин, шоирнинг сўзига тенг келмаслиги, 

уникидек таъсир кучига эга бўлмаслигига барчани ишонтирди. ―Митти 

юлдуз‖ муаллифининг шеърлари асл шоирнинг сўзлари таъсири ҳеч қачон 

сўнмаслиги, унинг юксак шеърияти учун макон ва замон чегаралари 

аҳамиятсиз эканлиги далил бўлиб турибди. Ўтган давр мобайнида Абдулла 

Орипов шеърлари ҳеч кимни эътиборсиз қолдирмади. Улар дарҳол барчанинг 

диққатини жалб қилди, баҳс-мунозара қўзғатди, шоирнинг шеърларига тош 

отганлар бирданига бадном бўлиб, уларнинг ҳасадгўйлиги, нияти бузуқлиги 

яққол сезилиб қолди. Шоирнинг ҳар бир шеъри ўқувчиларга сўзларнинг 

аввал сезилмаган тароватини очиб, унинг янги маъно қирраларини тақдим 

қилди. Шунинг учун ҳамма – мамлакат раҳбарлари ҳам, турли даражадаги 

амалдорлар ҳам, оддий одамлар ҳам, дунѐни кезганлар ҳам, қишлоғи, 

овулидан нарига чиқмаганлар ҳам унинг ижодига, шахсий ҳаѐтига қизиқиш, 

алоҳида эътибор билан қаради. Шу боис кўпчиликнинг ғам-ташвиши билан 

яшайдиган тадбиркорлар, шахсий манфаати йўлида дунѐга ўт қўйишдан 

тоймайдиган худбин шуҳратпарастлар, имон-эътиқод, қиѐмат, жаннат ва 

дўзах, ҳақиқат ва адолат тўғрисида ваъз айтгани ҳолда, масжиднинг пулини 

еб кетган қаллоблар, порахўрлик, таъмагирлик қилишдан уялмайдиган 

очкўзлар, турли тоифадаги хулқи бузуқлар шоирнинг шон-шуҳрати соясига 

ўзини урди. Шоир эса атрофида ўралашганларнинг гап-сўзи, ҳолатини шеъри 

учун мавзу қилиб олди. Бу унинг шеъриятига ҳаѐтийлик ва ранг-баранглик 

бағишлади. ―Митти юлдуз‖ муаллифининг ҳар бир шеъри чуқур ҳаѐтий 

асосга эга экани аѐн кўриниб туради. У турмушдаги ҳар қандай воқеа-

ҳодисадан, кўриб кузатганларидан, қулоғига чалинган биргина сўз, ўз ўрнида 

айтилган жумлаю луқмадан теран маъно чиқара билишнинг ҳадисини олган 

сўз санъаткори эканини кўрсатиб, шеър битиш унинг учун нафас олишдек 

табиий эҳтиѐжга айлангани очиқ-ошкор қилади ва шеърларида одамларнинг 

қалбидаги ҳис-туйғу, кечинмаларни жуда содда, тушунарли ва таъсирчан 

ифода этди. Шу боис Абдулла Орипов шеъриятининг эшиклари барча учун 

ҳамиша очиқ туради. Унинг шеърлари мумтоз адабиѐт ихлосмандларини ҳам, 

Ғарб адабиѐти шайдоларини ҳам, модерн мухлисларини ҳам бирдай 

қизиқтиради, ҳамманинг талаби, эҳтиѐжини тўла-тўкис қондиради. 

Шоирнинг шеърларига мурожаат қилган ҳар бир киши, албатта, маънавий 

озиқ олади. Унинг шеърияти таровати турли тоифадаги одамларнинг қалбига 

сизиб кириб, руҳини ғуборлардан фориғ қилади. Чунки бу шеърият дунѐдаги 

барча халқларга хос умуминсоний туйғуларни ўзида мужассамлаштиради. 

Абдулла Ориповнинг исталган шеъри у файласуф шоир эканига 

исбот, далил бўла олади. Масалан, унинг ―Қисмат‖ шеърида: ―Қисматни 

нарироқ суриб бўлмайди, // Билмайсан, йўлингни қай вақт тўсишин. // Кўз 

билан ҳеч қачон кўриб бўлмайди // Дарахт ва тирноқнинг қандай ўсишин. // 

Нафрат ҳам улғаяр секин қатма-қат, // Эзгу ҳисларингга бермай қўяр эрк. // 

Болам, сен уни ҳам этгин назорат, // Дарахт ва тирноқни қайчилагандек‖ 

дейилади (Орипов А. Қуѐш бекати: Шеърлар, мақолалар, суҳбатлар, 

таржималар. – Тошкент: ―Sharq‖, 2010. – 384 б. – 95-бет). 

Абдулла Ориповнинг шеърлари шакл ва мазмуни, фалсафий 

маънодорлиги, ҳаѐт воқелигини ҳаққоний акс эттириши, бадиий бўѐқдорлиги 

каби қатор хусусиятларига кўра жаҳон шеъриятининг юксак мезонларига 

тўла-тўкис жавоб бера олади. Дунѐнинг энг машҳур шоирлари шеърлари 

аслиятини бу ўзбек шоири шеърлари билан ѐнма-ѐн қўйиб ўқиб кўрганлар, 

албатта, бунга ишонч ҳосил қилади. ―Митти юлдуз‖ шеърлар тўплами 

муаллифи ҳаѐт ҳодисаларига ҳамиша донишмандларга хос теран нигоҳ билан 

қарайди. Унинг шеърларида лирик қаҳрамоннинг ҳис-туйғу, ўй-кечинмалари 

жуда таъсирчан ифодаланади, сатрларда сўзлар турфа рангларда жилоланиб, 

қалбнинг қатларига етиб борадиган оҳанг таратиб жаранглайди. Шоир 

кўпчилик эътибор бермайдиган нарса-ҳодисалар орасида узвий алоқадорлик 

мавжудлигига эътибор қаратиб, улардан ҳеч кимнинг хаѐлига келмаган 

фалсафий теран маъно чиқаради. Бу унинг ижодига хос хусусиятлардан бири 

саналади. Шоир бошқа ижодкорлардан фарқли ҳолда, ғайритабиий бир 

зукколик билан инсон табиати жумбоқлари, кишилараро муносабатлар 

мураккаблигини очиб беради. У шу мақсадда ҳеч кимнинг хаѐлига келмаган 

нарсаларни бир-бирига қиѐслайди. Масалан, ―Қисмат‖ шеъридагидек: ―Кўз 

билан ҳеч қачон кўриб бўлмайди // Дарахт ва тирноқнинг қандай ўсишин‖ 

дейди. Бир қарашда, дарахт билан тирноқ орасида ҳеч қандай ўхшашлик, 

яқинлик йўқдай кўринади. Лекин дарахт ҳам, тирноқ ҳам ўсади. Демак, улар 

ўртасида яқинлик, ўхшашлик кузатилади. Шоирнинг синчков нигоҳи, ундаги 

ғайритабиий зукколик барчани бу ҳақиқатдан хабардор қилади. ―Қисмат‖ 

донишманд шоирнинг сўзи, маслаҳат ва ўгити бўлиб жаранглайди ва 

кишиларнинг онгини бойитади, ундаги сўзларнинг оҳанги қалбларни 

бирданига ром этиб, кишини беихтиѐр ўйлантириб қўяди. Чунки шеърнинг 

сайқалланган сатрларида ифодаланган теран фикрлар дабдурустдан 

кишининг онгу шуурини ўз гирдобига тортиб кетади. Бу пайтда ҳар бир одам 

ўзининг алланималар ҳақида ўйлай бошлаганини, қандайдир туйғулар уни 

безовта қилаѐтганини, руҳида аллақандай ўзгариш рўй бераѐтганини сезади. 

Абдулла Орипов шеърларини ўқиган киши нафақат шоир яшаган, балки ўзи 

яшаѐтган нотинч, ғалаѐнли давр нафасини ҳам аниқ сезади ва бу дунѐда 

яйраб-яшнаб юрганлардан кўра азобланиб, изтироб чекиб кун кечираѐтганлар 

кўплиги, ўзи ҳам ўшалардан бири экани тўғрисида ўйлаб қолади. Ҳамда 

беихтиѐр шоир шеърларига қизиқиб қолади, мутолаа қилаѐтганида улар 

маънолар хазинаси эканини англаб етади. Чунки донишманд шоир теварак-

атрофдаги оддий нарса-ҳодисаларда ҳам қат-қат маъно мавжудлиги, ҳар бир 

тирик жон минг бир ташвиш, ғам, шодлик, қувонч гирдобида яшашини 

кўрсатади. Шоирнинг ―Ўзбекистон‖, ―Баҳор‖, ―Юртим шамоли‖ сингари 

ҳажман катта шеърларида ҳам, жажжи тўртликларида ҳам теран мазмун 

балқиб туради. Ҳар гал ўқилганида улардан янги маънолар англашилади. 

Ўтаѐтган йиллар, шиддат билан эсадиган вақт шамоли, ижтимоий турмуш 

тўфонлари, мафкура, сиѐсат ўзгариши шоир шеърлари мазмунини йўққа 

чиқаролмайди. Аксинча ҳар бир авлод шоир шеърларидан ўзини қийнаган 

саволларга жавоб олиб, руҳи таскин топади. Чунки шоир ўзининг 

ғайритабиий сезгиси билан барча давр одамларининг ҳолати, кайфиятини, 

уларнинг қалбини нима безовта қилаѐтгани, ташвишлантираѐтганини 

донишмандларга хос зийраклик билан ҳис этади. Асрларнинг тарихи, 

ҳозирги кун ҳодисалари донишманд шоирнинг сезгир қалбидан сизиб ўтиб, 

унинг шеърларига маъно-мазмун бергани яққол сезилади. Шоир ўз 

шеърларида инсон қалби сирлар хазинаси экани, у тушуниб, англаб бўлмас 

жумбоқлигини таъкидлаб, Сўзнинг бағридаги яширин маъно қуввати, унинг 

таъсир қудрати донишманд шоирларнинг шеърида юзага чиқишини 

исботлайди. Бундай шеърларда эса барча замон кишиларининг ҳам дунѐвий, 

ҳам руҳоний олами очилади. Шу боис Шайх Низомий Ганжавий: ―Аҳли 

қалам чекса-да сўз ранжини, // Сўзда очур икки дунѐ ганжини‖ дейди (Шайх 

Низомий Ганжавий. Махзан ул асрор: Достон. – Тошкент: ―Kamalak‖ 

нашриѐти, 2016. – 216 б. – 67-бет). Абдулла Орипов шеърларида сўзлар турли 

луғатлардаги изоҳи, шарҳи кўпроқ ва кенгроқ маъно англатади. Сўзнинг 

кундалик турмушда қўлланганидан кўра чуқур маъно англатиб, ҳикмат 

даражасига кўтарилиши эса ―нукта дейилади.  

Зўравонлар, шуҳратпарастлар, иззаталаб кимсалар дўқлаб, дағдаға 

қилиб, сўзини ўтказмоқчи бўлади. Чунки уларнинг хулқи, табиатига 

телбаларга хос қаҳр-ғазаб, шафқатсизлик, шошма-шошарлик, такаббурлик, 

кучини кўз-кўз қилишга мойиллик устунлик қилади. Донишмандлар эса 

ҳамма билиши зарур ҳақиқатни вазминлик, босиқлик билан оҳиста, майин, 

мулойим тарзда уқтиради. Абдулла Ориповнинг шеърларида майин, мулойим 

кинояли оҳанг устувор бўлиб туради. Бу шоирнинг ҳикматга йўғрилган 

шеърларини ўқиган, тинглаган ҳар бир киши бадиий сўз инсоннинг руҳи 

учун зарур озуқа эканини, албатта, сезади ҳамда шоирнинг қалби энг кучли 

оҳанрабо экани, табиатдаги ва жамиятдаги ҳар бир ўзгариш унга урилиб, акс 

садо бериши, ҳеч бир нарса шоирнинг ўткир нигоҳидан четда қолмаслиги ва 

у энг оддий, арзимас нарса-ҳодисаларга қараб ҳам янги фикр айта олишига, 

чинакам шоир донишманд бўлишига, энг таъсирчан сўзларни танлаб, 

фикрини тушунарли тарзда ифодалаш истеъдод белгиси эканига яна бир бор 

ишонч ҳосил қилади.  

Абдулла Орипов шеърлари мавзуларининг ранг-баранглиги билан ҳам 

эътиборни тортади ва улар истеъдодли инсонлар аввало шоирлар табиат ва 

жамият ҳодисалари, олис ўтмиш ва бугунги кун воқеаларига ҳеч қачон 

бефарқ қарамаслигига ѐрқин далил бўла олади. Шоир шеърларида 

мавзуларнинг хилма-хиллиги адабиѐт, жумладан, шеърият учун ҳаѐтнинг 

ҳамма ҳодисаси, одамларнинг феъл-атвори, хулқи, ўзгарувчанликка мойил 

табиати ва уларнинг ўзаро муносабати манба, материал, объект бўла 

олишини билдиради. ―Қишлоқ оқшомлари‖ (2009) шеъридаги: ―Терак 

учларида офтобнинг юқи, // Сўнгги чўғларини ташлар ўчоққа. // Қайдандир 

келади кафгир тақ-туқи, // Урилар пиѐздоғ ҳиди димоққа‖ (Орипов А. Қуѐш 

бекати: Шеърлар, мақолалар, суҳбатлар, таржималар. – Тошкент: ―Sharq‖, 

2010. – 384 б. – 152-бет) каби сатрлар эса шоирнинг сўзлари таъсирчан 

ўхшатиш, бир-биридан чиройли сифатлаш, диққатни жалб этадиган 

муболағаларга асосланишини исботлайди. Абдулла Ориповнинг шеърлари 

ўзбек тили бой тил экани, у ҳаѐтнинг ҳамма ҳодисаларини, инсоннинг турфа 

хил кечинма, ҳиссиѐтларини таъсирчан тарзда ифодалаш имконига эга 

эканини намоѐн этади. Айни чоғда улар сўз санъати, хусусан, шеърият ўзига 

хос ритмик нутқ сифатида бағрида турфа хил мусиқа оҳанглари 

жамланганини, асл шеър қалб ҳодисаси эканини, у шоир қалбида жўш урган, 

эҳтиросли туйғу, кечинмалардан туғилишини, унда барчага таниш ҳиссиѐт, 

ўй-фикрлар таъсирчан тарзда акс этишини эсга солади. Шоирнинг шеърлари 

сўзлар қатида хилма-хил маъно мужассамлиги, ўз ўрнида қўлланганида 

уларнинг маъно жилолари очилиб, таъсир қуввати ортиши, ҳар бир сўз ҳар 

хил ҳолатни ифодалашга мослангани тўғрисида тасаввур уйғотади. Абдулла 

Ориповнинг шеърлари бошқа шоирларнинг шеърларидан нафақат 

маънодорлиги, балки шеърий нутқнинг мукаммал кўриниши эканлиги, 

сўзларининг мусиқийлиги, қофияларининг жарангдорлиги жиҳатидан ҳам 

устун туради. Ҳар бир қаламкаш донишманд шоирнинг бу борадаги юксак 

маҳоратига ҳамиша ҳавас билан қарайди. Абдулла Ориповнинг қофия 

қўллашдаги санъаткорлиги барча шоирлар учун ибрат намунаси бўла олади. 

Унинг кичкина тўртликлари, бошқа шоирлар ижодидан қилган таржималари 

ҳам шеърнинг бутун бадиий гўзаллиги, жарангдорлиги қофия таъсирида 

юзага келишига ѐрқин исбот бўла олади. Кўпгина шоирларнинг шеърлари 

қофияларининг заифлиги, мажруҳлиги боис оддий гапларнинг шунчаки 

тизмасидай жуда жўн бир нарса бўлиб туюлади. Абдулла Ориповнинг 

шеърлари эса улардан фарқли ҳолда, пишиқ-пухта, таъсирчан ва жарангдор, 

тўқ, тўлиқ қофияларга асосланади. Бу хил қофиялар шеърнинг мазмунини 

бўрттириб, уларнинг таъсирчанлигини оширади. Шеърда қофияга алоҳида 

эҳтибор қаратиш бу шоир ижодига хос муҳим хусусиятлардан бири экани 

аниқ билиниб туради. Шоир кишига хуш ѐқадиган, мағзи тўқ қофияларга 

асосланган шеърларида эътибор қаратилган мавзунинг янги қирраларини 

очиб, уларни кутилмаган тарзда талқин қилади. ―Митти юлдуз‖ тўплами 

муаллифининг ҳар бир шеъри уч қисмдан ташкил топади. Яъни дастлаб 

муайян фикр ўртага ташланиб, унга эътибор қаратилади. Кейинги сатрларда 

шу фикр турли қиѐслашлар асосида кенгайтириб, ривожлантириб борилади 

ва унинг асосида кутилмаган хулоса чиқарилади. Бунга ―Баҳо‖ шеъри аниқ 

мисол бўла олади: ―Одамзод қавмига ташласанг назар, // Ғоятда ўхшашдир 

уларнинг турқи. // Аммо сийратига разм солсанг гар, // Тамом бошқа эрур 

атвори, хулқи. // Бири оқил бўлса, ўзгаси нодон, // Бири маҳмадана, бири 

гиначи. // Бирови босиқдир мисоли карвон, // Бирови бетайин, гўѐ ниначи. // 

Одам сувратига ишонманг асло, // Учраган ҳар кимса бўлолмас ҳамдам. // 

Ажиб улфат эрур тунд киши гоҳо, // Балки қизиқчининг ичи тўла ғам. // 

Яшаймиз, кимнидир назарга илмай, // Ўтиб бораверар қувончлар, ғамлар. // 

Ҳаѐт шу, кўпинча, аслини билмай, // Бир-бирин баҳолаб юрар одамлар‖ (Ўша 

манба. 183-бет).  

Шоирнинг аксарият шеърларида зорланиш, нолиш оҳанги устунлик 

қилади. Аммо бу тушкунлик, умидсизликдан эмас, ҳаѐтсеварликдан, 

одамларни ѐмон кўрганликдан эмас, балки шоирнинг айрим кимсалар 

ҳасадгўйлиги, такаббурлиги, носамимийлиги, феъл-атвори, хулқидаги яна 

бошқа иллатлардан тўйганлиги, азобланганидан келиб чиққани билиниб 

туради. Шоирнинг ―Баҳо‖га ўхшаган шеърлари диққатни инсон жумбоғига 

қаратиши, турмуш тўғрисида тўғри тасаввур уйғотиши, одамлараро 

муносабатлар байрам, тўй-тантаналаридан иборат эмаслигини англатиши, 

асл шоирлар кишиларни ҳаѐт ҳақиқатидан огоҳ этадиган донишманд 

мураббий эканлигини билдириши билан аҳамият касб этади. Бу жиҳатдан 

Абдулла Орипов адабиѐт мураббий эканлигини, истеъдодли шоир, адиблар 

кишиларга ҳаѐт ҳодисалари моҳиятини тушунтириб берадиган донишманд 

сифатида яшашини кўрсатадиган ижодкорлар сирасига киради. Чунки унинг 

шеърларида ҳаѐт ҳодисаларининг теран мазмуни содда, тушунарли сўзлар 

орқали жуда таъсирчан ифодаланади. Ҳеч ким одамларнинг хулқи, феъл-

атвори, ўзаро муносабатларини бу шоир сингари енгил ва жонли тилда 

равон, силлиқ ифода қилолмайди. Унинг шеърларида теран фалсафий фикр 

шеърий нутқ гўзалликлари билан ўзаро уйғунлашиб кетади. Шоирнинг 

шеърларигина эмас, мақола ва суҳбатларидаги мулоҳазалари ҳам у 

замонасининг зукко, донишманд кишиларидан бири бўлгани ва бундай 

одамлар ижтимоий ҳаѐтга танқидий қараб, ундаги ҳодисаларни бўлакча 

талқин қилишини кўрсатади. Абдулла Ориповнинг ижодига хронология 

бўйича қаралса, унинг шеърларидаги фалсафий мазмун муттасил тарзда 

кенгайиб, чуқурлашиб боргани, шунинг баробарида уларда ҳаѐтдан нолиш, 

зорланиш оҳанглари кучайганлиги сезилади. Асарларнинг бу каби 

хусусиятлари эса муаллифнинг дунѐқараши, феъл-атворига бевосита боғлиқ 

бўлади. Абдулла Ориповнинг ―Бу дунѐга келиб, ҳаѐтда кўп нарсадан кўнглим 

қолди. Сабаби, адолат деган нарсанинг нисбий эканлигини кўрдим. ―Чархи 

кажрафторнинг бир шевасидан доғман‖ деган нарсаларни кўрдим. Ҳолбуки, 

мен бугунги кундан, Мустақилликни қўлга киритганимиздан жуда ҳам 

миннатдорман. Президентимиз, халқимиз мени қадрлади, Қаҳрамон 

даражасига чиқарди. Бу – жуда муҳим гаплар. Лекин маънавий жиҳатдан 

қараганингизда ѐмғир атрофдан уриб ѐтган бўлса, мен зонтикнинг тагида 

бўлсам, бу ҳаммаѐқ қуруқ дегани эмас-ку? Ҳали ҳам улуғ ишларимизга соя 

солиб турадиган, ўз халқига яхшилик тиламайдиган, ҳамиша ўзини 

ўйлайдиганлар бор-ку!.. Бирорта одамнинг иши бирор идорада порасиз 

битмаса, атрофда ошна-оғайнигарчилик, таниш-билишчилик, 

маҳаллийчилик... Шундоқ бўлгандан кейин қонингиз қайнайдими, йўқми? 

Қандай қилиб ундайларни халқим деб атайсиз?! Улар халқ эмас, халқнинг 

номидан мен халқман деб юрган кимсалардир. Халқининг куйдирги яралари 

булар. Мен буларни кўрсам, ѐниб кетаман. ―Халқим-халқим‖ дейди, амал 

курсисига ўтиргандан кейин ўша халқни талайди. Лицензияли ўғрига 

айланади. Халқ далада, халқ меҳнатда, лекин оломончилик кайфиятидагилар 

ҳануз пайкалнинг четида‖ деган сўзлари унинг шеърларидаги изтироб, дардга 

тўла оҳангларнинг сабаби изоҳи бўлиб туюлади (Ўша манба. 240-бет). 

Александр Сергеевич Пушкиннинг таржимаи ҳолини баѐн этиб, унинг феъл-

атвори, шеърларининг хусусиятлари тўғрисида сўз юритган Н.Чернишевский 

эса бу улуғ рус шоири дастлабки шеърларини инглиз шоири Байрон ижоди 

таъсирида ѐзганини таъкидлаб: ―Ўша вақтларда бутун Европа шу Байрон 

асарлари билан завқланиб турган эди. Пушкин ўша вақтда жуда ѐш 

бўлганлиги туфайли, у ҳам шу Байрон асарларига берилиб кетганлиги 

ажабланарли эмас. Кишининг характери аста-секин, турмушдаги 

тажрибалари туфайли вужудга келади, шунинг учун ҳам Пушкин ―Кавказ 

асири‖дан кейин яна бир неча йил Байроннинг таъсири остида асар ѐзди. 

Байрон – жуда ғамгин шоирдир. Пушкиннинг Байрон таъсири остида ѐзган 

поэмаларида ҳам қисман шундай ғамгинлик акс этиб туради, лекин 

Пушкиндаги ғамгинлик инглиз шоиридаги ғамгинликдан анча сустроқ, чунки 

бу ғамгинлик аслини олганда, Пушкиннинг табиатига зид бир нарса эди, 

Пушкин кўпроқ беғам, ҳаѐтни яхши кўрадиган, унинг лаззатларидан 

завқланиб баҳра оладиган, очиқ кўнгил шоир эди‖ деган (Чернишевский Н.Г. 

Танланган адаби-танқидий мақолалар. – Тошкент: Ўздавнашр, 1956. – 452 б. 

– 65-бет). Бундан ҳар бир ижодкорнинг асари унинг кўриб-кечирганлари, ўй-

кечинмалари асосида пайдо бўлиши, Абдулла Орипов шеърларида ҳам унинг 

ички дунѐсидаги ғалаѐнлар, у ҳаѐтда кузатган ҳодисалар акс этгани 

аѐнлашади. Шеърларининг мазмуни, оҳанги, мақола ва суҳбатларидаги 

мулоҳазалари эл меҳрини, давлат раҳбарларининг ҳурматини қозониб, юксак 

шон-шуҳратга эришганига қарамасдан бу донишманд шоир барча иззатталаб 

одамлар сингари эътибору эътирофга бепарво бўлмагани, ўзининг қадрини 

беҳад баланд қўйганидан далолат беради. Масалан, ―Баҳо‖ шеъридан шундай 

мазмун англашилади. Унинг бошқа шеърлари ҳам худди ушбу шеър сингари 

шаклан ихчам, мазмунан ниҳоятда қамровдордир. Шоир шеърларида у 

ўзининг таъсирчан қалбидаги дард-алам, изтиробларни, талаб ва истакларини 

изҳор қилгани яққол билинади. Ана шундай хусусият шоир ижодининг 

умумий мундарижасини белгилайди. ―Ажабо‖ тўртлиги бунга бир мисол 

бўла олади: ―Дейсан, майда гапга қилмагин парво, // Улардан баландда юргил 

доимо // Баланд бўлавериб бунинг баридан, // Айланиб кетди-ку бошим 

ажабо!‖ (Орипов А. Қуѐш бекати. – 57-бет). ―Суҳбатдош‖ шеъри ҳам мазкур 

фикрни янада мустаҳкамлайди: ―Қанийди учраса шундай бир одам: // Сен ѐқа 

бўлганда у ҳам енг бўлса. // Ёши, мартабаси тенг бўлмаса ҳам, // Албатта сен 

билан кўнгли тенг бўлса. // Қанийди учраса шундайин бир зот, // Гаплашсак 

жайдари ѐронларга хос. // Дейлик: юлдузларда бормикин ҳаѐт, // Қайси 

дармондори қайсимизга мос. // Қанийди учраса шундай суҳбатдош, // Бир-

бирин асабин арралашмаса. // Бири кўз бўлганда, бири бўлса қош, // Суҳбатга 

ғийбат ҳеч аралашмаса‖ (Ўша манба. 99-бет).   

Шуғулланадиган ишини меъѐрига етказиб адо этиш ҳар бир кишига 

чексиз завқ бағишлайди. Абдулла Орипов эса шеърни қойилмақом қилиб 

ѐзади. Бундай шоирлар адабиѐт майдонида жуда кам учрайди. Уларнинг 

шеърлари шакл ва мазмун жиҳатидан ғоят пишиқ-пухталиги боис ҳеч ким 

улардан камчилик, нуқсон тополмайди. Абдулла Ориповнинг шеърларидан 

камчилик, нуқсон, кемтиклик қидирган киши ўзини беҳуда қийнаб, азобда 

қолади. Аксарият қаламкашларнинг айрим асарлари анчайин дуруст бўлади 

ва бу уларнинг ижодидаги муваффақият саналади. Абдулла Ориповнинг 

шеърлари эса нафақат унинг, балки бутун адабиѐтнинг муваффақияти бўлиб 

ярқираб туради. ―Митти юлдуз‖ тўплами муаллифининг ―Она сайѐра‖, 

―Юзма-юз‖, ―Муножот‖ни танглаб...‖, ―Йиллар армони‖, ―Юртим шамоли‖, 

―Баҳор‖, ―Сароб‖ (―Ўйларим‖) сингари шеърларини бошқа шоирларнинг 

шеърлари биан ѐнма-ѐн қўйиб ўқиган киши, албатта, шундай хулоса 

чиқаради. Ажабланарлиси шундаки, ―Митти юлдуз‖ тўплами муаллифининг 

шеърларидаги қайсидир сўзлар, иборалар кишига жуда ѐқиб қолади, айниқса, 

якунловчи сўнгги сатр кутилмаган хулоса сифатида одамни ҳайратга солади. 

Бу шоирнинг шеърларидаги хулоса ўзга қаламкашларникидан фарқли ҳолда, 

худди дабдурустдан содир бўлган портлаш каби диққатни бирдан жалб 

қилади. Чунки бу сўнгги сатрда шеърнинг барча мисраларидаги мулоҳазалар 

ажойиб тарзда мужассамлашади. Шу боис унда бўлакча бир тароват 

кўринади. Бу сатр мунг, изтиробга тўла бўлса-да, у негадир кишига хуш 

ѐқади, одам ўзини аллақандай янгиликни топгандай ҳис қилади. Ўшанда 

беихтиѐр кўнгилдан ўтган кунлар, ойлар, йиллардан нима қолди, деган савол 

кечади, ѐдда қолган кунлар жуда ҳам кам эканлиги, умрнинг кўп қисми 

лоқайдлик домида маънисиз тушдек ўтгани кишига алам қилади. Чунки 

шоирнинг ―Синов‖ каби шеърларида кўпчиликнинг кўнгил кечинмалари: 

―Ипак қуртининг ҳам бор ахир жони, // Лекин қурбон бўлиб кетгай у ғариб. // 

Хазон сипоҳига бўлолмай монеъ, // Қанча баҳорларим ўтди сарғариб. // 

Вафолар қилсам ҳам дилдан, юракдан, // Жафо бўлиб қайтди афсуски улар. // 

Ўқ еган турнадек осмон-фалакдан // Ерга қулаб тушди не-не туйғулар. // 

Эзгулик кимнингдир мулки эмасдир, // Қуѐш ҳам барчага баробар бироқ. // 

Мени ѐлғизлатди негадир такдир, // Менга синовларин юборди кўпроқ. // Бир 

замон дунѐни севардим тўлиб, // Ҳатто япроғига эгар эдим бош. // Энди 

ҳаммасидан пушаймон бўлиб, // Ўтган севгим учун тўкаман кўзѐш‖ (Ўша 

манба. 126-бет) тарзида таъсирчан ифодаланади. Шоирнинг шеърларидаги 

кўнгилга ѐққан бу каби фикрлар худди ҳикмат каби кишини ўйга толдириб, 

маҳзун қилиб қўяди. Масалан, ўқувчи ―Синов‖даги ―Қанча баҳорларим ўтди 

сарғариб‖, ―Вафолар қилсам ҳам дилдан, юракдан, // Жафо бўлиб қайтди 

афсуски улар‖, ―Мени ѐлғизлатди негадир тақдир, // Менга синовларин 

юборди кўпроқ‖ сатрларидан шоирнинг ҳаѐтсеварлигини, у ҳам худди 

Александр Пушкин каби ―ҳаѐтнинг лаззатиларидан завқланиб, баҳра олишга 

интилгани‖ни, лекин унинг бу тийиқсиз истаги тўла қаноатланмаганини 

англаб етади.  

Абдулла Ориповнинг ижодий мероси, шеърлари мавзусининг ранг-

баранглиги билан ҳамда шеър, шоир тўғрисида талай шеърлар мавжудлиги 

билан ҳам диққатни жалб этади. Айтиш мумкинки, шеър, шоир мавзуси 

ўзбек адабиѐтида ҳеч бир ижодкор Абдулла Ориповчалик кўп мурожаат 

қилмаган. Унинг бу хусусда ѐзганлари шеър ѐзиш унинг учун худди нафас 

олишдай табиий эҳтиѐжга айлангани, у шеър ѐзмаган пайтларида ҳолаватини 

йўқотиб қўйган, эсига тушган воқеаларни, эшитган, кўрган, кузатган 

ҳодисаларини қаламга олганида эса дили яйраб, ҳовуридан тушгани, бу 

донишманд шоир ҳаѐтнинг ҳар қандай манзарасини, кишиларнинг исталган 

ҳолати, гап-сўзини таъсирчан шеърга айлантира оладиган фавқулодда 

истеъдод соҳиби бўлганини билдиради. Шоир шеърларининг бениҳоя 

равонлиги, уларда кенг қамровли, теран мазмунли фикрлар жуда силлиқ 

ифодалангани, мулоҳазалар бир-бири билан мантиқан боғланиб, яхлит 

занжир ҳосил қилгани кишини ҳайратга солади. У аксарият қаламкашлардан 

фарқли ўлароқ, шеърга жон киргизадиган, фикрга таъсирчан тус берадиган 

сўз ва ибораларни топа билади. Бу шоирнинг сўзларга оро бериши кишини 

завқлантиради. Абдулла Ориповнинг шеърлари қаршисида бошқа 

шоирларнинг тили камбағаллиги, фикри саѐз, жўн экани аниқ билиниб 

қолади. Шоирнинг шеърларидаги ―Вафолар қилсам ҳам дилдан, юракдан // 

Жафо бўлиб қайтди афсуски улар‖, ―Мени ѐлғизлатди негадир тақдир, // 

Менга синовларин юборди кўпроқ‖ тарзидаги зорланишлар иззатталаб 

кишиларга хос хусусият экани, бу донишманд шоир эса ўз қадр-қимматини 

беҳад баланд тутгани, ҳаѐтида учраган ҳамма нарса унинг сезгир, нозик 

табиатига қаттиқ таъсир қилгани ҳар бир шеърида аниқ сезилади. Кишилар 

эса шеърлари ҳикматга йўғрилган Абдулла Ориповдек донишманд шоирнинг 

шахсига ҳамиша катта қизиқиш билан қарайди. Унинг феъл-атвори қанақа 

бўлганини билгиси келади. Чунки шоирнинг инсон табиати жумбоқлари, 

ижтимоий ҳаѐт мураккабликлари ҳақидаги мулоҳазалари кишиларга мароқ 

бағишлайди, ўйлантиради. Бу шоирнинг шеърлари одамларни ҳеч қачон 

бефарқ қолдирмайди. Шоир шеърларининг бунчалик салмоқ касб этиши у 

сўзнинг илоҳийлигини, унинг сеҳри, жозибасини чуқур ҳис қилганини, 

ҳаѐти, бутун борлиғини шеъриятга бағишлаганини билдиради. ―Абдулла 

Орипов – шеърият куйчиси‖ дейиш муболаға ҳисобланмайди. Негаки унинг 

шоир, шеър, шеърият тўғрисидаги шеърлари ҳам бошқа мавзудаги шеърлари 

сингари теран фикрга, бир-бири билан туташиб кетган тиниқ ташбеҳларга 

асосланади. ―Онажоним шеърият‖ ѐки ―ҳазил‖ дея изоҳланган ―Шоирнинг 

яратилиши‖ни шеъриятни чуқур ҳис қилган, шеърсиз ҳаѐтини тасаввур 

қилолмайдиган ижодкоргина ѐза олади. Абдулла Орипов айни мавзудаги 

шеърларида шеърият учун жўшиб ѐнишини жуда таъсирчан изҳор қилган. Бу 

шеърларда шоир билан шеър орасида одамларнинг ақли етмайдиган, 

мантиқий мушоҳада юритиш орқали тушунтириб бўлмайдиган боғлиқлик 

борлигига ишора этилган. Абдулла Орипов бошқа мавзудаги шеърларида ҳам 

бошқалар кўтарилолмайдиган юксак хаѐлот эгаси бўлиб кўринади, шеърият 

билан илоҳий боғлиқлик унинг хаѐлларига ҳурлик, фикрларига 

донишмандона теранлик бағишлагани ҳар бир шеърида сезилади. Унинг 

фалсафий мазмунга йўғрилган шеърлари кишиларни фикрлашга, мушоҳада 

юритишга томон етаклайди. Бу эса уларни ҳақиқатни англашга, яшашдан 

мақсад нималигини билиб олишга муяссар қилади. Шоирнинг ҳақиқат излаб 

зорланишлари, турмушда чуқур илдиз отган иллатлардан куюнишлари, бир 

зум бўлса-да, шеърхоннинг қалбига кўчади. Чунки у: ―Бирлашса ѐвузлик, 

турфа иллатлар, // Қочса бир-биридан эллар, миллатлар. // Қовушмаса инсоф, 

эзгулик, сабот, // Мен бунинг сабабин билмасман, ҳайҳот! // Тафаккур 

башарга гарчи яловдир, // Нечук одам қавми одамга ѐвдир. // Жавоб берар 

бунга на ер, на осмон, // На Будда, на Зардўшт, на Инжил, Қуръон‖ дейди. 

Шоир ижодининг асосини ташкил этадиган бу каби шеърлардан Абдулла 

Орипов донишманд, файласуф шоир экани ойдинлашади. Унинг ―Онажоним 

шеърият‖, ―Шоирнинг яратилиши‖ каби шеърларида унинг бу дунѐга келиб, 

шоир бўлиб, эл эътиборини қозонганидан, одамлар қалбидан жой олган 

шеърлар битганидан ифтихор туйғуси сезилади. Шоир бошқа мавзудаги 

шеърларида ҳам Худо ҳар бир кишига умр, ризқ-насиба билан бирга, 

нимагадир қобилият, уқув ато этгани ва уни зое этиб увол қилмасликдек 

муқаддас бурчни ҳам барчанинг зиммасига юклаб қўйганини таъкидлайди.  

Абдулла Ориповнинг шеърлари бошқа шоирларникидан теран 

фалсафий фикрга эга экани билан фарқ қилади ҳамда ўзининг шу жиҳати 

билан улардан устун туради. ―Митти юлдуз‖ тўплами муаллифи фикрлари 

эзгулик ва ѐвузлик, меҳр ва қаҳр, қувонч ва қайғу, ҳавас ва ҳасад каби бир-

бирига зид нарса-ҳодисаларни чоғиштириш, улар ўртасидаги алоқадорликни 

кўрсатишга асосланади. Ушбу ўзига хос эстетик шакл унинг шеърлари 

таъсирчанлигини ошириш баробарида, улардаги фалсафий фикрни бўрттириб 

кўрсатади. Шоирнинг шеърга кўчган субъектив кечинмаларида 

кўпчиликнинг хаѐлидан ўтган ўй-фикрлар ўз аксини топади. Абдулла 

Ориповнинг кўпгина шеърлари, тўртликлари фалсафий мазмундорлиги 

жиҳатидан улуғ мутафаккир Умар Хайѐм (1048–1122)нинг рубоийларига 

ўхшаб кетади. Шарқ мутафаккири Умар Хайѐм ҳаѐт ҳақида ўзи англаган 

ҳақиқатларни: ―Мени айладилар дунѐда мавжуд, // Ҳаѐтда топганим ҳайрат, 

тараддуд. // Бу йўлни ўтдим-у, тушунолмадим, // Келмагу кетмакдин не эрур 

мақсуд?‖ (Умар Хайѐм. Рубоийлар. – Тошкент: Ўз КП МК нашриѐти, 1981. – 

152 б. – 97-бет) деган бўлса, Абдулла Орипов бу хусусда ―Туғилсанг бахт 

билан камол ўшадир, // Тарк этсанг оламни завол ўшадир. // Охир чоғ 

тупроқнинг устига келиб, // Кимдир ѐд айласа, иқбол ўшадир‖ дейди. ―Митти 

юлдуз‖ тўплами муаллифининг ушбу тўртлиги Шарқ мутафаккирининг 

ҳайрат ва ажабланишдан иборат саволига энг муносиб жавоб бўлиб 

янграйди.  

Умар Хайѐм, Мирзо Бедил сингари Шарқ донишмандлари 

шеърларидаги ҳаѐтдан зорланиш уларнинг умидсизликка тушгани ѐки 

турмушда кўп азоб-уқубат тортганидан эмас, балки файласуф шоирларнинг 

ҳаѐт янада гўзал, одамлар бундан-да маънавий баркамол бўлишини 

исташидан келиб чиққан. Абдулла Ориповнинг ҳам таъсирчан қалби 

одамлараро муомала-муносабатлардаги ҳасадгўйлик, бахиллик, 

носамимийлик, субутсизлик, фирибгарлик, қаллоблик, алдамчилик каби 

иллатлардан кўп азият чеккан. У турмушда кенг илдиз отган бу каби 

ғайриинсоний хатти-ҳаракатлардан қийналиб, кўп азоб тортганини: ―Тингла, 

бу абадий садо бўлади, // Гадонинг душмани гадо бўлади. // Иккови бир-

бирин егунича то // Ўртада бу дунѐ адо бўлади‖ деб ифодалаган. Донишманд 

шоир ушбу тўртлигида қадим замонлардан қолган ―Гадонинг душмани гадо 

бўлади‖ деган мақолни бадиий шаклга солиб, унинг мазмуни ва 

таъсирчанлигини кучайтирган. Ушбу тўртликда илгари сурилган фикр айни 

ҳақиқат эканини араблар, японлар, инглизлар ва немислар ҳам бирдай 

эътироф қилади. Чунки шоир гадонинг душмани гадо эканини шунчаки баѐн 

этмасдан бу ҳақиқатни ихчам, мухтасар таҳлил қилиб, теран хулоса чиқарган. 

Тўртликда, умуман, шоирнинг барча шеърларида хулоса жуда таъсирчан 

ифода қилинади. Бу эса Абдулла Орипов шеърлари мазмунан теран, поэтик 

мукаммал эканини билдиради. Шоир эътибор қаратилган ҳодисани бошқа 

қаламкашларга қараганда пухта бадиий таҳлил қилади. Унинг шеър ва 

достонлари ўзбек адабиѐти ҳаѐт ҳодисаларини таҳлил этишда дадил 

одимлаганига ѐрқин мисол бўла олади. Асарларидаги теран фалсафий 

хулосалар чуқур умумлашмага асослангани ҳам Абдулла Орипов ўзбек 

шеъриятини янги босқичга кўтарганини билдиради. Ҳаѐт ҳодисаларини 

бадиий тадқиқ этиш, уларга ҳар томонлама ѐндашиб, кутилмаган теран 

умумлашма фалсафий хулоса тақдим этиш донишманд шоир шеъриятининг 

асосий хусусияти бўлиб кўринади. Шоир шеърларида ҳасрат, зорланиш 

ҳиссининг бўртиб туриши эса у ҳаѐт ҳодисаларига юксак идеаллардан туриб 

қараши, мавжуд ижтимоий турмушдан қониқмаслиги, баъзи одамларни 

инсон деб атамоқ қийинлиги, айрим кишиларнинг хулқи, табиатида 

худбинлик, манфаатпарастлик ҳукмронлигини кўриб билиб турганидан келиб 

чиқади. Абдулла Орипов шеърларида одам ва олам тўғрисидаги ўйларини 

баѐн қилар экан, шеър сўнгида эътибор қаратилган ҳодисага муносабатини 

кучли эҳтирос билан ифода этади. Бу жиҳатдан у барча қаламкашларга ибрат 

бўла олади, ҳамма шоирлардан олдинда юради. 

Жуда кўп кишилар ўз табиатига кўра ҳамма вақт бошқаларга нафи 

тегадиган эзгу ишлар қилишга интилади. Барча замонда жамиятнинг ҳар бир 

табақасида бундай кишилар кўп бўлади. Ҳаѐт эса ўзгаларга яхшилик 

қилишга, меҳр улашишга ҳаракат қиладиган кишилар борлиги туфайли ўсиб 

ўзгариб, гўзаллашади. Абдулла Ориповнинг шеърларида ҳаѐтда ҳукм 

сурадиган ана шу абадий жараѐн ва инсон табиатан эзгуликка интиладиган 

мавжудот қилиб яратилгани диққат марказига қўйилади. Масалан, шоирнинг 

―Талпиниш‖ шеърида бу хусусда: ―Булутлар талпинар тоғларга, // Қушлар 

ҳам чаманзор боғларга. // Жилғалар дарѐга талпинар, // Қуюнлар саҳрога 

талпинар. // Меҳрга талпинса гар инсон – // Савоб шу, тавоб шу, шу иймон‖ 

дейилади (Ўша манба. 45-бет). Чунки кимнингдир меҳрига талпинган, 

кимнидир соғинган кишининг қалбида эзгу истаклар жўш уради, у 

бошқаларга азият етказишдан, атайлаб бировга ѐмонлик қилишдан истиҳола 

қилади, кимгадир нафи текканида, кимнингдир мушкулини осон этганида эса 

севинади. Шоир ушбу шеърида табиатида меҳр кўрсатиш, меҳр қўмсаш 

ҳисси мавжуд инсон имонли кишидир. Кимнинг хатти-ҳаракатлари меҳрга 

асосланган экан, у савобга эришади, бундай кишиларнинг кимгадир мурувват 

қилиши, кимнингдир меҳрига талпиниши худди тоат-ибодат сингари эзгу 

амал саналади. Чунки тоат-ибодатдан мақсад қалбдаги энг яхши ҳиссиѐт, 

интилишларни кучайтиришдир, дейди. Абдулла Ориповнинг бу каби 

шеърлари мазмунини ҳар ким ўзича тақин қилиб, улардан ўзича маъно 

англайди. Лекин ҳаѐтдан нолиш, одамларнинг эътиборсизлигидан зорланиш 

шоир ижодида бўртиб туришини ҳар бир киши дарҳол пайқайди. Негаки 

―Ожиз банда‖ шеърида бундай дейди: ―Менга раво кўрманг улуғлик отин, // 

Мен на донишмандман ва на ботирман. // Ёруғ бу оламнинг сир-синоатин, // 

Ҳануз билолмасдан кетаѐтирман. // Фалакда шубҳасиз дунѐлар бисѐр, // 

Балки биздан етук, бизлардан ѐниқ. // Лекин у ѐқда ҳам мен каби ночор // 

Ожиз бандаларнинг борлиги аниқ‖ (Ўша манба. 45-бет). Бундай оҳангдаги 

шеърлар эса шоирнинг тўпламларида талайгина. Ўз манфаати учун ҳар 

қандай қаллобликни қилишга тайѐр кимсаларнинг кўплиги, порахўрлик, 

таъмагирликдан уялмайдиганларнинг урчиб кетгани, амалдорларнинг давлат 

маблағини талон-тарож этиб ўзлаштираѐтгани эса ҳар бир виждонли 

кишининг қонини қайнатиб ғазаблантиради. Шоирнинг зорланиши унинг 

ижтимоий турмушда илдиз отган бу каби иллатларни кўриб куйиниши, 

азобланишидан келиб чиқади. Абдулла Қодирий ҳам турмушдаги 

тубанликлардан куйиниб кетганидан ―Ўткан кунлар‖ романида ―инсон‖ деган 

номга номуносиб малъунлар ўзларининг қотилликлари, ѐвузликлари ҳақида 

мақтаниб гапиришни яхши кўриши изтироб ва ачиниш билан қаламга олади. 

Ҳомид Содиққа Отабекни ўлдириши кераклигини айтганида, ―йигирма икки 

ѐшлар чамасида бўлган, сариқ танли, уккининг кўзидек чақчайиб ўйнаб ва 

ѐниб турган қизил кўзли, юзига парчинлангандек юза (пучуқ) бурунли, 

манглайи қанча ташқари ўсиб чиққан бўлса, юзи шунча ичкарига кириб 

кетган, қисқаси, вақтсизроқ яратилиб қолган бир махлуққа ўхшаш бу йигит‖ 

ҳеч ўйлаб ўтирмасдан: ―Бу кунгача иккитасини жойлаштирдим, учинчисига 

ўтса нима қилади?‖ деб мақтанади (Қодирий А. Ўткан кунлар: Тарихий 

роман. – Тошкент: Адабиѐт ва санъат нашриѐти, 1974.– 400 б. – 184-бет). 

Содиқнинг ҳамтовоғи Муал эса сенинг бу ишларинг менинг ишларим олдида 

ҳеч нарсага арзимайди, дегандай: ―Эй-й, Содиқча, сен ҳали нимани кўрдинг-

ку, нимангга ишондинг, бузоқ бўғизлагандек қилиб бир-иккитани сўйган 

билан одам бўлдинг-қўйдингми?‖ деб уни камситади (Ўша манба. 246-бет). 

Абдулла Қодирий, Абдулла Қаҳҳор, Абдулла Орипов турмушдаги 

иллатларни кимнидир ѐмон кўргани, кимдандир нафратланганидан эмас, 

балки улардан қутулишни мақсад қилганидан очиб ташлаган. Улар 

одамларнинг хулқи, феъл-атвори, ўзаро муносабатларида ҳукм сураѐтган 

салбий ҳолатларни тасвирлашда ватанпарвар, инсонпарвар ижодкор 

сифатида тўғри йўл тутган. Бу улуғ ижодкорларнинг асарларида илгари 

сурилган ғоялар илғор фикрли, виждонли кишилар ҳамиша ҳаѐт бунда-да 

яхши бўлиши, одамлар бир-бирига меҳрибон, бир-бирига ҳамкор, ҳамнафас 

бўлиб яшашини исташидан дарак беради. 

 Шоирлар, адиблар, файласуфларнинг кишиларни йўлдан оздирувчи 

ҳолатларни бартараф қилишга чақириши одамларнинг дунѐқараши, феъл-

атворига таъсир ўтказиб, уларни эзгу амалларга ундайди. Уларнинг адолат, 

ҳақиқат учун кураш тўғрисида илгари сурган ғоялари жамиятдаги мавжуд 

ҳолатни бирданига ўзгартирмаса-да, кўплаб кишиларни ўзига ром этади. Эл 

эътиборидаги кишилар, хусусан, шоирлар, адибларнинг ҳақиқат, адолат, 

ҳалоллик тўғрисида ўзлари айтган гапларга амал қилиши бошқа одамларнинг 

қонунларни ҳурмат қилиши, инсон қадр-қимматини ҳис этиши, ҳақиқатга 

ишониши, ҳар бир ишга адолат билан ѐндашиши сингари эзгу фазилатлари 

камол топишига замин яратади. Агар улар қонунларга хилоф иш тутса, 

одамларнинг ҳақиқат, адолатга ишончи, меҳнатсеварлик ҳисси ўз-ўзидан 

сўнади, жамиятга инсонпарварлик ғояларини татбиқ этиб бўлмай қолади. 

Бундай жойда кўпчилик наф кўрадиган бирор бир ишни муддаодагидек эплаб 

бажарадиган одамлар анқонинг уруғига айланади. Ҳалоллик, ҳақиқат, диѐнат, 

виждон тўғрисида гапирадиган шоир, адиблар хушомадгўйлик, 

иззатталаблик, шуҳратпарастлик қилса, одамлар ҳеч тап тортмасдан ―Улар 

гапи бошқа-ю, иши бошқа мунофиқ‖ деб очиқ айтади ва ҳурмат қилмай 

қўяди. Бу – жуда табиий. Абдулла Орипов шеърларида ижтимоий ҳаѐтнинг 

бу каби жумбоқларига жиддий эътибор қаратиб, умумнинг бахт-саодатини 

орзу қиладиган, турмушда илдиз отган турли иллатлардан кўп азият чеккан 

инсон сифатида кўринади. Шу боис шеърхон қандай кайфиятда, қандай 

аҳволда бўлмасин, бу шоирнинг шеърларида ўзининг ҳаѐтдаги 

норасоликларидан азобланган чоғдаги туйғу-кечинмаларини кўрганини ҳис 

қилади. Чунки шоир миллий турмушимиз манзараларини ҳаққоний 

гавдалантириб, кишиларимизнинг ҳалоллик, адолат тўғрисидаги тушунча, 

қарашларини: ―Совчи дер: – Отахон, берингиз дуо, // Жуда тўғри йигит 

бўлғуси куѐв. // Ота дер: – Тўғрилик яхши-ю, аммо // Бундайлар рўзғорин 

боқолмайди-ѐв‖ дея ўткир киноя билан чизиб беради. (Орипов А. Қуѐш 

бекати: Шеърлар, мақолалар, суҳбатлар, таржималар. – Тошкент: ―Sharq‖, 

2010. – 384 б. – 96-бет). Абдулла Орипов ушбу ―Тўғрилик‖ шеърида масалага 

ҳар бир киши ўзининг дунѐқараши, нуқтаи назаридан ѐндашишига диққатни 

жалб қилади: совчи қизнинг отасига ―бўлғуси куѐв – жуда тўғри йигит‖ 

деяпти. У йигитнинг бу фазилати қизнинг отасини, албатта, қувонтиради, деб 

турибди. Қизнинг отаси эса хурсанд бўлиш ўрнига: ―Бундайлар рўзғорин 

боқолмайди-ѐв‖ деб ташвишланяпти. Чунки ота ҳаѐтда кўпчилик қонунларга 

амал қилмаслиги, ѐлғон қасам ичиш, ѐлғон гувоҳлик беришдан тоймайдиган, 

пул учун ҳар қандай қабиҳликдан қайтмайдиган қаллоб, фирибгарлар ҳалол 

кишиларнинг тўғри ишлашига йўл бермаслиги, уларга кўп азият етказишини 

яхши билади. Совчининг нияти – тўғри. Аммо ота масалага турмуш 

воқелигидан келиб чиқиб ѐндашади. Шу боис уни айблаб бўлмайди. 

Донишманд шоирнинг бу каби таг маъноли шеърлари кишини мана шундай 

мушкул вазиятга солиб, ўйлантириб қўяди. Чунки у турмуш ҳодисаларини 

кутилмаган томондан туриб таҳлил қилади. Шоир ―Тўғрилик‖ шеърида совчи 

ѐки отани қоралаб оқламайди. У турмуш тарзимиздаги мавжуд ҳолат 

хусусида қандай хулоса чиқаришни ҳар бир кишининг ўзига ҳавола қилади. 

Чунки юрист ҳар қанча порахўр, таъмагир, юлғич бўлса ҳам ҳеч вақт 

порахўрлик, таъмагирлик, босқинчилик, ўғриликни ҳимоя қиладиган 

қонунларни ѐзмайди. Шоир, адиблар ҳам ҳар қанча пиѐниста, субутсиз, 

қасамхўр, такаббур, иззатталаб бўлмасин, инсон қадрини керга урадиган бу 

каби иллатларни оқлаб ѐқламайди. ―Тўғрилик‖ ва шоирнинг бошқа шеърлари 

ўзга қаламкашларнинг шеърлари билан қиѐсланса, ўзга ижодкорлар турмуш 

воқелигига анча юзаки қараши, ―Митти юлдуз‖ тўплами муаллифи эса унга 

чуқур кириб бориши ойдинлашади. Ҳаѐт ҳодисаларининг зимдан 

сезилмайдиган мураккабликлари, жумбоқларини эса ҳамма эмас, 

донишмандлар кўра олади. 

―Баҳор‖, ―Ўйларим‖ ѐки Ўзбекистон мадҳиясидаги образли ифодалар 

фақат Абдулла Орипов бисотида бўлиши мумкин. Шоирнинг шеър, 

достонлари чуқур мазмунли, ѐрқин образли экани ҳар гал ўқилганда янада 

яққол билинади. Улар тоза, жонли тилда битилганини эса барча бирдай тан 

олади. Бу шеърларда шоирнинг турмушдаги иллатлардан, одамларнинг 

хулқи, табиатига ўрнашган худбинлик, манфаатпарастлик, иззатталаблик, 

шуҳратпарастлик, ўзаро муносабатдаги носамимийликдан куйиниши, 

изтиробга тушиши аниқ сезилади. Шоир ўзининг ҳис-туйғулари, 

кечинмаларини санъаткорона маҳорат билан ифодалагани йиллар ўтган сари 

янада ойдинлашиб бораверади. Чунки унинг шеърларида юксак идеаллардан 

келиб чиқиб, инсоннинг ибратга лойиқ покиза фазилатлари диққат марказига 

қўйилади. Мавжуд турмуш воқелиги ва лирик қаҳрамоннинг ички 

изтироблари шоир шеър, достонларининг икки қаноти экани кўринади. Шу 

боис ўқувчи, тингловчи шоир шеърларидаги лирик қаҳрамоннинг бутун 

руҳий ҳолатини хаѐлан тасаввур қилади. Чунки шоир катта ҳаѐтни кўриб-

кечирган, ундаги ҳодисаларни таҳлил қилган одам сифатида шеърларига 

даврнинг аниқ белгиларини сингдириб юборади. Айтиш мумкинки, Абдулла 

Орипов шеър ва достонлари ХХ аср сўнгги чораги – XXI аср биринчи чораги 

ўзбек шеърияти чўққиси саналади. Шунинг учун ―Митти юлдуз‖ тўплами 

муаллифи ўзбек шеъриятини янги юксакликка кўтарган шоир эканлиги кўп 

эътироф этилади. Шундай экан, ―Нажот қалъаси‖ ѐки Наврўзга бағишланган 

шеърларини дастак қилиб, шоирни замонасозликда айблаш, унга тил 

теккизиш гуноҳ бўлади. Чунки ҳамма ҳам муайян даврда яшайди, ундаги 

ижтимоий шароитга бўйсунади, ҳукмрон сиѐсат билан ҳисоблашади. Ҳар 

кимга ўзи яшаган замон ва маконнинг нуқси урмасдан қолмайди. Абдулла 

Ориповнинг шеър, достонлари одам олами жумбоқлари, ижтимоий турмуш 

қарама-қаршиликлари рўй-рост кўрсатилган дурдона асарлардир. Шеър, 

достонлари, мақола ва суҳбатларидан Абдулла Орипов донишмандона фикр 

юритиб, шеър битиш учун яратилганга ўхшайди. Шеърлари у ҳаѐтни шу 

мақсадда кузатиши, кўриб-кечирганлари, гувоҳи бўлиб, эшитганларини шу 

ниятда қаламга олиши, бир-бирига зид нарса-ҳодисаларни таққослаб таҳлил 

қилиш ва шу асосда хулоса чиқариш унинг хоббиси – энг севимли 

машғулоти эканини аѐн этади. Ҳар бир кишининг эса энг яхши кўрадиган 

нарсалари, ўзи хуш кўрадиган ишлаш услуби бўлади ва у ўрни бўлса-

бўлмаса, ўзи ѐқтирган нарсалар тўғрисида гапиришдан ўзини тия олмайди. 

Абдулла Орипов ҳаѐт ҳодисаларини қиѐслаб бадиий таҳлил қилишга, 

воқеликка ўзига хос тарзда ѐндашиб, теран фалсафий хулоса чиқаришга 

интилади. Бу унинг ҳар бир шеърида яққол сезилади. Шоирнинг ҳаѐт 

воқелиги зиддиятларини теран бадиий таҳлил қилишга асосланган бетакрор 

шеърияти у ўз ҳаѐтини адабиѐтга бағишлагани, инсон, унинг қалбини 

адабиѐтнинг асосий объекти, бош мавзуси деб қараганини билдиради. Шу 

боис бу донишманд шоирнинг ижоди халқимиз ҳаѐтидаги муҳим тарихий 

ҳодисалар сирасига киради. Ўзбек адабиѐти Абдулла Орипов шеърияти 

билан узоқ замонллар фахрланади. Чунки унинг ҳикматга йўғрилган гўзал 

шеърияти шу пайтгача у ҳақида айтилган мақтов, эътирофлардан беҳад 

баланд туради.  

                  Абдусалом САМАДОВ 

ф.ф.н., СамДУ доценти 

               ДЎСТЛИК ҚАСИДАСИНИНГ ДОНИШМАНД КУЙЧИСИ 

             Кейинги уч-тўрт йил ичида Ўзбекистон ва Тожикистон 

Президентлари Ш.Мирзиѐев ва Э.Раҳмонларнинг оқилона сиѐсати туфайли 

ўзбек ва тожик адабиѐтларининг ўзаро алоқасини мустаҳкамлаш борасида 

ҳам улкан тажрибалар орттирилди, бири-биримизни янада яхши билиб 

олишга ѐрдам берадиган ва бу билан ўзини ҳам, ўз миллий адабиѐтини ҳам 

ижодий бойитадиган кўп янги шакллар топилди. Шунинг учун бугун бу 

файзли кўринишни чин кўнгилдан орзу қилган, халқларимиз ўртасидаги 

адабий алоқалар юксалишига муносиб улуш қўшган бағрикенг адибларимиз 

хизматларини эслаб, уларнинг руҳини шод этиш ҳам савоб ишлардандир.  

       ―Ӯзининг оташин шеърияти билан ӯзбек адабиѐтига янгича нафас, янгича 

руҳни олиб кирган‖ (Бегимқулов Д., 2010: 355-бет) Абдулла Орипов ҳам ана 

шундай бағрикенг ижодклорлардан эди. Шунинг учун ҳам унинг ижодидан 

муносиб ӯрин олган теран фалсафийлик, шарқона тафаккур, чуқур лиризм на 

фақат ўзбек китобхонини, балки тожик шеърият ихлосмандларини ҳам 

оҳанрабодек ӯзига жалб этиб келмоқда. 

     Абдулла Ориповнинг форс-тожик адабиѐтига бӯлган ҳурмат-эҳтироми, 

тожик адиблари билан ўрнатган дўстона муносабати, ижодий ҳамкорлиги  

самимий ва ибратли эди. Адабиѐт даргоҳига ―шеър кӯтариб келган‖ ва 

―шеъриятга суянган‖ бу ижодкор ҳали Тошкент давлат университетида 

таҳсил кўрган йилларида Фузулий, Алишер Навоий, Машраблар қаторида 

Фирдавсий, Саъдий, Ҳофиз, Хайѐм, Бедил сингари улкан форс-тожик 

адиблари ижоди  билан яқиндан танишади. Уларнинг туркий халқлар сўз 

усталари ижодидан қолишмайдиган ғоявий бадиий етук асарларини ҳавас 

билан мутолаа қилади. Айниқса, Ҳофиз Шерзийнинг ғазаллари ѐш шоирга 



56 
 

битмас-туганмас таъсир қолдиради. Кейинчалик Мирзо Турсунзода, Мўмин 

Қаноат, Лойиқ Шерали, Гулназар Келди, Сайидали Маъмур сингари тожик 

шоирлари билан бевосита учрашиб туради, мактуб ѐзиб мактуб олади, 

касбдош ижодкор сифатида дўстона муносабатда бўлади. Шуларнинг 

натижаси бўлса керак, шеърларидаги қалб изҳори тожик халқига ҳам бирдай 

тушунарли ва севимли бӯлади. 

            Абдулла Орипов ижодига бўлган ҳавас тожик китобхонларида йиллар 

оша кучайиб борган. Сайидали Маъмурнинг таржимонлик маҳорати  

туфайли унинг дастлабки тожик тилидаги шеърий тӯплами 1984 йилда 

Душанбенинг ―Ирфон‖ нашриѐтида ―Ихлос‖ унвони билан нашр қилинди, 

кенг китобхонларнинг маънавий бойлигига айланди. Айниқса, ―Менинг 

созим‖, ―Ният‖, ―Она‖, ―Шарқ ҳикояти‖, ―Дорбозга‖, ―Шоир‖, ―Баҳор‖, 

―Бургут‖ сингари шеърлари аслиятга яқин равонлик ва мазмун билан 

ўгирилди. Бугун тожик китобхонлари унинг шеърларини асл нусхада ҳам, 

тожик тилида ҳам севиб ўқийди. У фақат китоб жовонларида эмас, балки 

тожик китобхонлари қалбида ҳам барҳаѐт. 

       Улуғ адиб Мирзо Турсунзода Абдулла Орипов ижодига, унинг истеъдоди 

ва шахсиятига  катта умид, ҳурмат ва эҳтиром билан қараган. Абдулла 

Орипов эса, ҳар сўзи олам-олам маънога тўла бу устоз суҳбатларини  кўп 

тинглаган, унинг Ғафур Ғулом билан ўрнатган ибратли  дўстлигига ҳавас 

кўзи билан боққан. Бу ҳақда у шундай ѐзади: 

      ―Устоз Мирзо Турсунзоданинг ҳам насиҳату ҳам васиятига содиқ 

қолаѐтганимиздан қўлим кўксимда, бошим осмонда. Дарвоқе, устоз Мирзо 

Турсунзода ўзбек тилини ҳам ғоят чуқур билгувчи дилбар киши эдилар. 

Эсимда: Москвада Колонна залида Ғафур Ғуломнинг 70 йиллик хотира 

кечасини ўтказиб, меҳмонхонага қайтаѐтганимизда Мирзо ака менга қараб: 

Абдулла укам, ўзбек ва тожик халқлари ўртасидаги катта кўприк бўлмиш 

Ғафур Ғулом дунѐдан ўтган. Бизлар ҳам қариб қолдик чоғи. Энди сиз ѐш 

адиблар бир-бирларинг билан кўпроқ мулоқотда бўлинглар, борди келди 

қилинглар, меҳр кўзда, деган гаплари ҳамон қулоғим остида жаранглаб 

турибди‖. 

             Ҳа, устоз Мирзо Турсунзоданинг бу сўзлари ўша йилларда ўзбек ва 

тожик адабиѐтининг ѐш бўғини бўлмиш – ѐш шоир-ѐзувчиларни  эзгу 

дўстлик-биродарлик, адабий ҳамкорлик анъаналарига ҳамиша содиқ бўлишга 

ундагани айни ҳақиқат. Фасоҳатли  устоз Турсунзода барча буюк ижодкорлар 

каби Абдулла Ориповни ҳам ҳамиша камолотга, етукликка чорлаган. 

Абдулла Орипов эса Расул Ҳамзатов, Мустай Карим, Давид Қуғултинов, 

Қайсин Қулиев сиймолари қаторида Мирзо Турсунзода шеърияти ва 

шахсиятига ихлоси баланд ва меҳри бўлакча эди. Унинг сиймосида Ғафур 

Ғулом, Абдулла Қаҳҳор, Миртемирдай меҳрибон устозни,  улкан ижодкорни 

кӯрарди.         

        Халқимизда «меҳр кўзда» деган мақол бор. Чиндан ҳам яқин дўст, қавму 

қариндош тез-тез учрашиб турмаса, бир-бирининг аҳволидан огоҳ бўлмаса, 

яхшию ѐмон кунини баҳам кўрмаса, режаларини ўртоқлашмаса муносабатлар 

хира тортиши мумкин. Шунинг учун ҳам мустақилликгача бўлган йилларда 

ҳам ҳар иккала республикада халқларимиз адабиѐти ва санъати кунларини 

ўтказиш, турли учрашув ва кечалар уюштиришда Абдулла Орипов бош-қош 

бўлган. Унинг саъй-ҳаракатлари натижасида айрим  расмиятчиликка барҳам 

берилган. Бу йўлда у атоқли тожик адиблари билан касбдош ва дўст 

сифатида иш тутиб, қатор муҳим чора-тадбирларни амалга оширишга 

эришган эди. Фикримиз тасдиғи учун 1988 йил декабр ойида Абдулла 

Орипов, Жуманиѐз Жабборов, Жонибек Қувноқов бошлиқ бир группа ўзбек 

ижодкорларининг Тожикистон қишлоқ хўжалиги институти талабалари 

билан ўтказган дўстлик мушоирасига тўхтаб ўтишни лозим топдик. Бу ҳақда 

уларнинг ўзи шундай ҳисоб берган эдилар: 

      ―Тошкентдан Душанбегача осмон йўли бир қадам: учдигу қўндик. Кўп 

ўтмай дўстлар оғушида эдик. Тожик ѐзувчилари, Тожикистонда яшаб ўзбек 

тилида самарали ижод қилаѐтган қаламкашлар... Тожикча ва ўзбекча сўзлар 

худди ширу шакардек бир-бирига қоришди. Шунда дил-дилдан сув ичса, 

дил-дилга пайванд бўлса тилнинг фарқи сезилмаслигига яна бир карра ишонч 

ҳосил қилдик. 

       ...Рудакий даргоҳида қизғин суҳбат қурдик. Ўзбек ва тожик халқлари 

дўстлигининг яна бир янги қирраси намоѐн бўлди назаримизда. Институт 

устозлари ушбу олти минг шогирднинг ўн етти фоизи ўзбеклар эканлигини 

ифтихор билан қайд қилдилар. 

       Рудакий даргоҳидан устоз Турсунзода даргоҳига – аввало Турсунзода 

номидаги  адиблар уйига, сўнг Турсунзода юрти – Ҳисор водийсига йўл 

олдик. Адиблар уйидаги мушоирани ―дўстлик қасидаси‖ деб атасак, хато 

бўлмас. Тожикистоннинг кўзга кўринган адибу шоирлари ва ўзбек тилида 

ижод қилаѐтган Ўлмас Жамол, Шоди Саттор, Мафтун Жўра каби 

қаламкашлари назм базмини қизитдилар. Бу юртни шеър билан мафтун этиш 

осон эмас. Рудакий, Фирдавсий, Саъдий, Хайѐм, Ҳофиз, Айний, Турсунзода, 

Қаноат, Лойиқ каби шоирлари бўлган юртни шеър айтиб бу ―илоҳий‖ 

гўзалликдан баҳраманд этиш амри маҳол, албатта. Аммо, қизғин учрашувлар, 

дўстлик тароналари, савол-жавоб, фикр алмашув дақиқалари ғоят мароқли 

ўтди‖(Туташ қалблар,1989). 

          Халқларимизнинг бир-биридан фахрланиши, тақдирлар 

чамбарчаслигини тўлқинланиб куйлаш адабиѐтимиздаги қадимий ва эзгу 

анъаналардан. Ғафур Ғулом этни тирноқдан ажратиб бўлмаганидек, тожикни 

ўзбекдан, ўзбекни тожикдан йироқ тасаввур қилиш мумкин эмаслигини 

бундай тасвирласа: 

                           Яқин қуда-қудағай қадим-қадимдан буѐн, 

                            Бирининг ўғли тожик, келини ўзбек қизи. 

                            Отаси фарғоналик, модараш аз Бадахшон, 

                            Она тилиси тожик, аммо ўзбекдир ўзи. 

         Тожик шоири Боқи Раҳимзода ўз шоирлик услубига хос ҳазил-мутойиба 

оҳангида ѐзган бир рубоийсида: 

                      Фарқи ҳама мардумони дигар осон, 

                      Лекин шуда мо ба ҳам чунон наздик, 

                      Бинанда чунин суол орад ба миѐн: 

                      ―Эй жўра, бигў, ту ўзбеки ѐ тожик?‖ 

   деб ѐзганда минг марта ҳақли эди. 

         Дўстлик мушоирасини давом эттирган Абдулла Орипов эса, ўзбек 

билан тожик дўстлигини ғазалдаги бир байтга, ширинликда ҳамма нозу 

неъматлардан ўтадиган бол-асалга ўхшатади. Шоирнинг Сайфи Жалил куй 

басталаган бу шеърини Ўзбекистонда хизмат кўрсатган артист Тожиддин 

Муродов узоқ йиллар зўр маҳорат билан ижро этган: 

                Дўсту қардошдир азалдан ўзбегим тожик билан, 

                Иккиси бир байт ғазалдан ўзбегим тожик билан. 

                Қай йўсин айлай қиѐс мен бул ширин дўстлик сўзин 

                Тотлидир болдан, асалдан, ўзбегим тожик билан. 

                Бахтга ѐр доим Навоий токи Жомий бор экан, 

                Биз улар қўйган тамалдан, ўзбегим тожик билан... 

                                                                (Орипов А., 1984: 59-бет) 

        Дарҳақиқат, тожик ва ўзбек халқлари Абдулла Орипов айтганидек: 

иккиси бир байт ғазалдан, тотлидир болдан-асалдан, ѐки Лойиқ Шерали 

ѐзганидек бир сознинг торлари, бир дарахтнинг шохлари, бир йўлнинг 

сўқмоғи, бир бахтиѐр давроннинг шукуҳли фарзандлари. Ўзбек-тожиклар 

дўстлиги, қариндошлигининг шоирона тасвирини яна кўпгина 

шоирларимизнинг мазмундор сатрларида ҳам учратиш мумкин. Бундай чин 

дилдан айтилган шеърлар дўстлик ва тотувлик элчиси бўлиб, халқларимизни 

янада дўстлаштиришга, янада яқинлаштиришга хизмат қилади. 

          Хуллас,  донишманд, зукко ва бағрикенг шоир Абдулла Ориповнинг 

форс-тожик адабиѐтига бўлган ҳурмат ва эҳтироми, унинг тожик адиблари 

билан ўрнатган дўстлиги ва ижодий ҳамкорлиги ѐшларимизнинг қалбида, 

уларнинг шахсий ижтимоий ҳаѐтларида ҳам акс этмоғи лозим. Чунки у 

бағрикенг ижодкор сифатида иккала халқнинг адабий алоқаларини 

мустаҳкамлашга муносиб ҳисса қўшган ва бу билан адабий дўстлигимиз 

тарихида ўзига хос ѐрқин из қолдирган дилбар сўз усталаридан эди.. 

                                        Адабиѐтлар: 

       1.Бегимқулов Д. Шеър –қалб изтироби // Орипов А. Қуѐш бекати: 

Шеърлар, мақолалар, суҳбатлар, таржималар. – Т.: ―Sharq‖, 2010. 

      2.Орифов А. Ихлос: Мажмўаи шеърҳо (Тарж. аз ўзбеки). –Душанбе: 

Ирфон, 1984. 

       3.Туташ қалблар. ―Ўзбекистон адабиѐти ва санъати‖ газетаси, 1989 йил, 1 

январ. 

 

 

Дониѐр БЕГИМҚУЛОВ 

                                                Ўзбекистон Ёзувчилар уюшмаси аъзоси 

АБДУЛЛА ОРИПОВ ШЕЪРИЯТИНИНГ ЗАМОНАВИЙ ЎЗБЕК 

АДАБИЁТИДА ТУТГАН ЎРНИ 

 

        Болалик, ўспиринлик чоғларида  дунѐ, теварак атроф, табиат киши 

кўзига янаям сирли-синоатли туюлади, ям-яшил майсалару лолазор қирлар 

завқингни тоширади, узоқдаги виқорли тоғлар тинмай ўзига чорлайди, ойдин 

ѐз осмонида милт-милт этган юлдузлар сирли жилмайиб, хаѐлингни олиб 

қочади. Шундай лаҳзаларда «завқини қитиқлаган ширин туйғуларини» 

кўксига сиғдиролмаган ўн етти ѐшли ўсмир ҳайрату ҳаяжонини шеърий 

мисраларда изҳор қилишга жазм этади, тезроқ вояга етиб юртга муносиб 

фарзанд бўлишни, юлдузлардек порлашни орзу қилади: 

 

Ипак из қолдириб учар қувноқлар. 

Бир-бирин қувлашиб, чақишар чақин. 

Осмон гўзалларин кумуш ѐтоқлар 

Қўйнига чорлайди, субҳидам яқин.. 

Дейман: осмонларнинг ҳилоли бўлсам, 

Ҳулкар ва Зуҳроси бўлгим келади. 

Шу гўзал ўлкамда камолга тўлсам, 

Порлоқ юлдузлардай кулгим келади. 

 

         Гарчи ѐш шоирнинг кейинроқ ѐзилган «Милтирайди митти юлдуз» 

деб номланган шеърида ўз тўдасидан ажралиб қолган, шамдек титраб, кўк 

гумбазининг бир четида «танҳоликдан ѐш тўкаѐтган» осмон жисми ҳақида 

сўз борса ҳам  олтмишинчи йиллар ўрталаридан бошлаб шеър оламида 

чақнаган «митти юлдуз» тўғрисида гапира бошладилар. Йиллар ўтди, у 

ўзбек шеъриятини янги босқичга олиб чиққан ѐрқин юлдузга айланди, 

шуъласи йироқ-йироқларга таралиб, бутун туркий адабиѐтнинг, Шарқнинг 

йирик сиймолари қаторидан жой олди, шеърлари кўплаб Ғарб тилларига 

таржима қилинди. Нафосат оламида «Абдулла Орипов шеърияти» деган 

тушунча мустаҳкам қарор топди. 

   

1991 йил 1 сентябpь Ўзбекистоннинг кўп асpлик  таpихида  заpҳал 

ҳаpфлаp  билан  ѐзилди.  Қадимий  юpтимиз  ва  жафокаш халқимиз юз          

йилдан оpтиқ давом этган  қаpамлик  ва  мутелик  чангалидан  халос  бўлди.   

Истиқлол ва мустақиллик учун халқимизнинг энг оpиф  фаpзандлаpи  -  

сиѐсатчилаp,  давлат  аpбоблаpи  билан биpга халқнинг энг илғоp вакиллаpи - 

зиѐлилаp, шоиp-ѐзувчилаp бутун юз  йилдан  оpтиқ  вақт давомида  қаттиқ  

куpаш  олиб боpдилаp. Бу ҳаpакат гоҳ ошкоpа, гоҳ          пинқоний тусда 

бўлди. Ушбу ўpинда Дукчи эшон,  Беҳбудий,  Мунавваp қоpи,  Файзулла  

Хўжаев,  Чулпон  ва  бошқалаpнинг номлаpини эслаб ўтиш мумкин. 

      Истиқлол   ва   ислоҳот    адабий    қаpашлаpимизга,    адабиѐт  

концепциясига,  умуман  адабиѐтнинг  ҳаѐтимизда тутган ўpнига янги 

талаблаp қўймоқда. Адабий асаpлаpга бўлган муносабат янгиланмоқда. 

      СССР деган қоя ҳеч қачон қўламайдигандек бўлиб туюлган  кейинги 

ўттиз-қиpқ  йиллик  таpихимизда  ҳам  мустақиллик  адабиѐти pасмий 

социалистик адабиѐтнинг ичида узлуксиз pивожланишда бўлди. Чўлпон, 

Усмон   Носиp,  Ойбек,  Миpтемиp  анъаналаpи  олтмишинчи  йиллаpда          

адабиѐтга киpиб келган  Э.Воҳидов,  Ш.Холмиpзаев,  Р.Паpфи,  Усмон Азим,  

Шавкат  Раҳмон  ва  бошқалаp ижодида янгича биp кўтаpилишда          

намоѐн бўлди. Абдулла Оpипов миллий уйғониш  шоиpи,  халқни  pуҳий  

камолотга чоpловчи шоиp сифатида мана шу авлоднинг энг кўзга кўpинган 

вакили бўлиб майдонга чиқи. Шеъpий сўзнинг теpанлиги  ва  кўламлиги,  ўз  

давpи  ҳақидаги  ҳақ сўз, умуминсоний, башаpий муаммолаp талқини,   

яхшилик ва ѐмонлик,  эгулик  ва  ѐвузлик  каби  азалий  тушунчалаp ҳақидаги 

безовта ўйлаp, замонни халқнинг таpихий тажpибаси, ўтмиши мушоҳадаси  

оpқали  тушунишга,  талҳил  қилишга  интилиш,   шеъpий тасвиpда   ҳамиша   

ҳақиқатга   содиқлик   шоиp  шеъpиятини  юксак          чўққилаpга кўтаpди. 

Нодиp  истеъдод  соҳиби,  йигиpманчи  асp  иккинчи  яpми  ўзбек 

адабиѐтининг  атоқли вакиллаpидан биpи Абдулла Оpиповнинг туғѐнли,          

ўйчан-фалсафий, чинакам  халқчил,  юксак  ватанпаpваpлик   pуҳи  жо бўлган  

шеъpияти  халқимизнинг катта муҳаббати ва эъзозига сазовоp бўлди. 

Ўзбекистон Республикасининг Биринчи Пpезиденти И.А.Каpимов 1992 йил  

10 декабpда  Олий  Кенгашнинг Ўзбекистон Давлат мадҳияси муҳокамасига    

бағишланган мажлисида А.Оpиповнинг олмос  истеъдодига  юксак  баҳо 

беpиб  "Абдулладек  шоиpлаp юз йилда биp маpта дунѐга келади", деб лутф 

қилди. 

    Сиѐсий,  иқтисодий,  маънавий,  маъpифий  жабҳалаpда  тоталитаp тузум  

ўз  зўpавонлигини  ўтказаѐтган,  фикp  ва  эpкин  сўз айтиш қопқалаpи тақа-

тақ тамбаланган, адабиѐтда социалистик pеализм  деб аталмиш  зўpавонлик  

усули  оpқали компаpтия мафкуpаси, йўл-йўpиғи бутунлай ҳукмpон бўлган 

мустамлакачилик йиллаpида адабиѐт  ўзининг          асл   моқиятидан  мосуво  

бўла  бошлади.  Адабиѐтда  биpѐқламалик, pитоpика, "бахтли замона"га  

ҳамду  сано  ўқиш  таомилга  айланди. Адабиѐтнинг  ҳам  ижтимоий,  ҳам  

эстетик  аҳамияти  путуpдан кета бошлади.  Шундай  биp  давpда  

олтмишинчи  йиллаp   бошида   ўзбек          адабиѐтига  янги  биp  жўшқин 

авлоднинг киpиб келиши, А.Оpиповнинг юлдуздек чақнаб шеъpият осмонида 

пайдо бўлиши адабиѐтимизда  катта воқеа бўлди. 

А.Оpипов  биpин-кетин эълон  қилина  бошлаган дастлабки 

шеъpлаpидаѐқ шаклланган биp шоиp сифатида намоѐн бўлди, газеталаpда  

босилган,  шеъpият  кечалаpида ўқиган  шеъpлаpи  қайноқ баҳслаpга сабаб 

бўлди, адабий танқидчилик ўз  фикpини  билдиpа  бошлади.  А.Оpипов  

ижодига  "Шаpқ   юлдузи" саҳифалаpи    оpқали   оқ   йўл   тилаган   

О.Шаpафиддинов   унинг шеъpлаpининг "обpазлилиги, фикpий  теpанлиги,  

оpигиналлиги"1*  ни          таъкидлади. 

        Шундан беpи А.Оpипов  ижоди  кўплаб  газета-жуpнал  мақолалаpи, 

алоҳида  pисолалаp  мавзуси бўлди. Бугунги кунга келиб унинг ижоди ҳақида 

фикp билдиpмаган адабиѐтшунос  ѐки  мунаққиддан  кўpа  биpоp муносабат  

билдиpмаганни топиш осонpоқ. Шоиp шеъpияти ҳақида айтиб ўтилган   

адабиѐтшунослаpдан   ташқаpи   М.Қўшжонов,    Б.Акpамов,         

М.Ибpоҳимов, И.Ҳаққулов, Б.Назаpов, Б.Ноpбоев, Б.Қосимов, Л.Қаюмов ва   

бошқалаp   ўз   муносабатини    билдиpишган.    Албатта    бу 

муносабатлаpнинг   кўпчилиги   тақpиз  шаклида  ѐки   шеъpиятнинг   умумий 

масалалаpига бағишланган ишлаpда шоир ижоди ҳақида билдирилган 

фикрлар эканлигини  айтиб ўтиш   кеpак.   Абдулла   Оpипов   ижоди  

ҳақидаги  ишлаp  оpасида          О.Шаpафиддинов ва  М.Қўшжоновнинг  

тадқиқотлаpи  салмоғи  ва  шоиp ижодидаги  ўзига  хосликни  кўpсатиб  

беpишга қаpатилганлиги билан ажpалиб туpади.  Саксонинчи  йиллаp  

охиpидан  бошлаб  шоиp  ижоди мактаблаp  ва  адабиѐт  олий  ўқув 

юpтлаpида адабий сиймо сифатида          ўpганила бошланди.*2 

     Шоиp ижоди туpли мавзулаpда ѐзилган  диссеpтация  ишлаpида  ҳам   

таҳлил қилина бошланди.*3 Биpоқ шоиp шеъpиятининг  бутун  кўлами,  

ўзига  хос  жиҳатлаpи,         бадиий  маҳоpати  қиppалаpини,  А.Оpипов  

"феномени" (О.Ёқубов) ни тўлиғича таҳлил қилган,  унинг  бадиий-эстетик  

тафаккуp  pивожига қўшган ҳиссасини хаpактеpлаб беpган, лиpик 

қаҳpамонининг ўзига хос поэтик  оламини  ѐpитган,   ҳаѐт   ҳақиқатини   

бадиий ҳақиқатга         айлантиpиш  билан  боғлиқ шеъpий услуби 

хусусиятлаpини очиб беpган         илмий иш яpатилмади. 

      Абдулла Оpипов  қаpийб  олтмиш йиллик  ижоди давомида ўзбек 

шеъpиятининг атоқли вакиллаpидан биpи сифатида эътироф этилди, унинг 

шеъpлаpи дунѐнинг кўп тиллаpига таpжима қилинди,  энг  яхши  шеъpлаpи,  

поэмалаpи  ва  дpаматик достонлаpи          хpестаматик асаpлаpга айланди, 

ўзбек шеъpиятининг  олтин  фондидан ўpин  олди.  Унинг  ижоди  

замондошлаpнинг  катта қизиқишига сабаб бўлди. Ўзбек адабиѐтининг 

Ойбек,  Ғ.Ғулом,  А.Қаҳҳоp  каби  мумтоз сиймолаpи  шоиpнинг  илк  

ижодини  кузатиш  оpқалиѐқ  шеъpятимизга катта биp  истеъдод  киpиб  

келаѐтганлигини  кўpа  билдилаp,  унга          хайpихоҳлик  билан  

муносабатда  бўлдилаp. Устоз Миpтемиp шоиpнинг биpинчи китоби - "Митти 

юлдуз"га  муҳаppиpлик  қилди.  Шоиp  ижоди ҳозиp  айни  кучга тўлган пайт, 

у шеъp ихлосмандлаpининг янги-янги шеъpий мўъжизалаp билан ҳайpатга 

солишда давом этмоқда. 

      Одатда, шоир икки томонлама, кўп сонли шеърият мухлислари ва оз 

сонли илм аҳллари томонидан эътироф этилади. Ҳақиқий шоир мана шу ҳар 

икки томоннинг эътиборини қозониши керак. Абдулла Орипов  олтмишинчи 

йиллар ўртасидаѐқ бунга мушарраф бўлди.                             

Адабий жинс турларидан бири бўлган лирика инсоният бадиий тафаккури 

яратган  мўъжизалардан бири, инсоннинг олам ва  борлиққа ҳиссий-

эмоционал муносабати орқали одамларни эзгуликка, руҳиятни поклашга 

чорловчи маънавий бойликдир. Инсониятнинг қувваи ҳофизаси зўр 

шоирлари кўп асрлар  давомида яратган шеърий дурдоналар барча 

авлодларнинг мулки, маънавий озуқаси бўлиб қолади. Навоий ва Пушкин 

шеърияти асрлар оша ўз таровати, инсон кечинмаларини гўзал ва юксак 

бир тарзда ифодалаб берганлиги билан ҳамон ҳаяжонга солади. 

Шоирларнинг янги-янги авлодлари бу маънавий бойликка ўз улушини 

қўшиш, ўз даври муҳрини босиш учун ижод қиладилар. 

Ранг-баранг турфа олам шеъриятда лирик характерлар орқали ўз 

мужассамини топади. Шу маънода лирик характер шоирнинг ҳаѐтни ўзига 

хос идрок этиши, ўз симпатияси ѐки антипатиясини, ижодкор шахс сифатида 

қиѐфасини, ўз қалб розини англаш воситаси ҳисобланади. Шеърий асарнинг 

табиатидан келиб чиқувчи лирик характер ижодкорнинг борлиқни субъектив 

тушуниши, акс эттириши билан чамбарчас боғлиқдир. 

Лирикада туйғу ва фикр қоришиқ ҳолда намоѐн бўлади. Агар бундай 

узвий бирикиш бўлмас  экан шеърий асар ѐ ҳисссиз, туйғусиз, ѐ оддий  

фикрлар жамидан иборат бўлиб қолади, инсоннинг ақлу  шуурига таъсир 

кўрсатмайди. Лирик характер фикр ва ҳиснинг диалектик бирлигига 

асосланади. Лирик характер – образ ижодкорнинг воқеликка муносабати, 

нимадандир қониқиш ҳосил қилиши ѐки қониқмаслиги, қандайдир воқеа-

ҳодисага ўз хайохоҳлиги ѐки  норозилигини билдириши, руҳитига таъсир 

қилган кечинмаларни ифодалаши орқали лирик характер – образ яратилади. 

Шеъриятда изтироб чекиш, бирор нарсани тасдиқлаш ѐки инкор этиш 

лирик конфликтни келтириб чиқаради. Эмоционал-ҳиссий баҳо, муносабат 

билдириш, кечинмалар орқали лирик характер яратиш ўз-ўзидан шеърнинг 

қаҳрамони масаласига бориб тақалади. 

Умуман олганда шеъриятда лирик қаҳрамон масаласи эллигинчи 

йиллардан бошлаб мунозара мавзуси бўлиб келади. Лирик қаҳрамон ким, 

лирик қаҳрамон дейилганда кимни – шоирнинг ўзиними ѐки бошқа бирор 

шахсни назарда тутамизми деган саволга якдил жавоб йўқ. Жумладан 

О.Шарафиддинов бундай деб ѐзади: «Лирик қаҳрамон миллионлар билан 

ҳамнафас ва ҳамдард, орзу омоли миллионларнинг умид-истаги билан 

муштарак шоирнинг ўзи бўлади. Шоир кўп номидан сўзлайди. Ўз ҳиссиѐти 

орқали кўпнинг ҳиссиѐтини баѐн қилади ... Ҳар бир шеърда шоир «мени» 

билан бирга яна  бир лирик қаҳрамон ва ҳатто  яна битта лирик персонаж 

ўйлаб чиқариш учун зарурият йўқ». (Шарафиддинов. Замон Қалб Поэзия. 

1962, 24-бет). 1979 йилда нашр этилган «Адабиѐт назарияси»нинг II томидан 

қатъий ва узил-кесил равишда лирик шеъриятнинг қаҳрамони, асосан, 

шоирнинг ўзидир», дейилади (259-бет). 

Бу фикрни инкор қилувчилар, жумладан С.Мамажонов қуйидагича 

фикр юритади: «Лириканинг асосига фақат шоир субъектининг ўзинигина 

ѐки шоир билан лирик қаҳрамон ўртасига тенглик аломатини қўйиб 

бўлмайди ... лирикадаги лирик қаҳрамон шоирнинг ўзи эмас, унинг айнан 

нусхаси эмас, балки адабиѐтнинг бошқа, масалан, роман ѐки драмма 

жанрларида бўлмагани каби бир типик образдир, лириканинг ўз қонун-

қоидаси, табиати ва хусусияти асосида яратилган типик образдир» 

(С.Мамажонов. Услуб жилолари, Ғ.Ғулом номидаги Адабиѐ ва санъат 

нашриѐти, Т., 1972, 59-бет). 

Иззат Султон эса қуйидагича фикрни билдиради: «Лирик қаҳрамон – 

лирик асарда кечинмалари тасвирланаѐтган киши, шоирнинг умумжамият 

учун қимматли ҳис ва фикрларини ташувчи шахсдир. У шоир шахси билан 

эстетик идеалнинг қуймасидир». (И.Султон. Адабиѐ назарияси, Т; «Ўқитувчи 

1980, 252-бет»). 

Б.Назаров эса лирик қаҳрамон билан шеърда тасвирланиши мумкин 

бўлган бошқа образлар, персанажлар ўртасида фарқ кўрмайди, уларнинг 

ҳаммасини лирик қаҳрамон деб атайди: «Абдулла Орипов лирик 

қаҳрамонлари худди ҳаѐтнинг ўзидаги кишилар каби турли-туман, ранг-

баранг. Улар шоир ва ѐзувчи, кекса ва ѐш муҳандис ва оддий фаррош, она ва 

аѐл, садоқатли ѐр ва бевафо «санам», олим ва ишчи, раҳбар ва иртирочи, 

пахтакор ва миришкор деҳқон, дўст ѐки мунофиқ, номард ва ҳасадгўй ва ҳ.к.» 

(Ўзбек адабиѐти, 11-синф учун дарслик, «Ўқитувчи»,1995, 294-бет). 

Ушбу ўринда шуни таъкидлаш жоизки, кейинги ўттиз-қирқ йил ичида 

адабиѐтшунослик ва танқидчиликда шеърий асарлар таҳлилида лирик 

қаҳрамон атамасидан барқарор равишда фойдаланиб келинди. Ҳатто мумтоз 

адабиѐт намояндалари, жумладан А.Навоий ғазалияти ва  достонларини 

таҳлил қилишда ҳам лирик қаҳрамон атамасидан фойдаланилди (Қаранг: 

Ўзбек совет энциклопедияси, I том, бет). 

Ҳар қандай бадиий асарда ҳаѐт ҳодисалари, замондошларнинг ўй-

фикрлари ижодкорнинг шахсий кечинмалари орқали бадиий образлар 

воситасида умумлаштирилади. Бироқ ҳар бир ижодкор объектив воқеликни 

субъектив тасвирлайди, яъни кўплаб ҳаѐт ҳодисалари ичидан ўз ижодий 

идеалига, ѐзиш усулига мос келадиганларини танлаб саралаб олади. Бундай 

лирик қаҳрамоннинг бошқа компонетлар билан биргаликда ҳар бир 

ижодкорга хос бўлган ўз услуби билан чамбарчас алоқадорлиги масаласи 

келиб чиқади.     

Ҳур фикрлилик, истиқлол тарихи минг йилларга бориб тақаладиган 

Ватанни озод кўриш, жамиятдаги салбий кўринишларга аѐвсиз муносабатда 

бўлиш, инсонни озод ва ҳур кўриш орзуси, ҳаққа, ҳақиқатга етишиш истаги, 

адолат қарор топиши А.Орипов ижодида марказий ўринда туради ва лирик 

қаҳрамон образи кўп жиҳатдан шоирнинг мана шу ҳаѐтий ва эстетик 

принциплари, идеалларидан келиб чиқиб шаклланади. 

Олтмишинчи йиларнинг ўрталарида яратилган «Мен нечун севаман 

Ўзбекистонни», «Сароб», «Авлодларга мактуб», «Асримиз одами», 

«Альбомга», «Юзма-юз», «Ўзбекистонда куз», «Чол ва каммунизм қиссаси», 

«Бизникилар», «Баҳор», «Ўзбекистон», «Минориал калон тепасидаги 

лайлак», «Совға» каби шеърлар учун умумий бир оҳанг, умумий бир ғоя бу – 

ҳурлик, миллий уйғониш ғоясидир. Албатта, А.Орипов бу ғояни Чўлпон 

йигирманчи йиллар бошида олға сурган тарзда очиқ-ошкора илгари сура 

олмас эди. Бироқ бу шеърларни бугунги кун нуқтаи назаридан таҳлил 

қилганимизда ҳам бу ғоя А.Орипов илк ижодининг кўтарилиши даврида энг 

асосий ўринда турганлигини аниқлаш қийин эмас. 

 А.Орипов шеърияти том маънода  миллий шеъриятдир. Шеъриятдаги 

миллийлик фақат ташқи кўринишларга – ифода воситаларининг 

миллийлигига, миллий туйғуларни декларатив равишда таъкидлашдагини 

ифодаланиб қолмайди. Чинакам миллий шоирнинг ҳар бир шеъри, ҳар бир 

сатри чуқур миллий руҳга  чўлғаган, миллат, миллий тафаккур нафаси 

уфуриб турган, миллийлик лирик қаҳрамоннинг томир-томирларига 

сингиб кетган бўлади. А.Ориповнинг бутун ижоди чуқур миллийлик руҳи 

билан суғорилган. Бу фикрни Пушкинни халқ шоири сифатида 

таърифланган Гоголнинг қуйидаги сўзлари ҳам тасдиқлайди: У аввал 

бошидан миллий эди, чунки ҳақиқий миллийлик деҳқон аѐлларининг узун 

кўйлагини тасвирлашдан иборат эмас, балки халқ руҳи билан боғлиқ. 

Шоир мутлақо ўзга оламни тасвирлаган, бироқ бунга ўз миллий стихияси 

кўзи, бутун халқ кўзи билан қараб, ватандошларига бу гўѐки ўзлари ҳис 

қилаѐтгандек ва сўзлаѐтгандек бўлиб туюлган бир тарзда ҳис қилган ва 

сўзлаганда ҳам миллий бўлиши мумкин» (Н.В.Гоголь.Несколько слов о 

Пушкине. – Тўла асарлар тўплами, М.; Л., 1940-1952, 8-том, 51-бет.) 

А.Орипов ижодида миллий истиқлол, эрксеварлик мотивлари 1964 

йилда ѐзилган дастурий тусдаги «Альбомга» шеъридан бошланди дейиш 

учун тўлиқ асос бор. 

Шеърият майдонига  эндигина кириб келаѐтган  шоир бу майдонда от  

суришининг асл мақсадларини баѐн қилишда альбом воситасидан 

фойдаланган. Шеърият йўли бамисоли альбомга ѐзилган дил изҳоридек гап. 

Бу альбом саҳифаларига ўз қалбини кўмган юзлаб шоирлар – Байрон, Гейне 

ва бошқалар ўз сатрлари билан «жангдан сўзлаган», ҳар ким ўз дардини 

айтиб бўзлаган, энди бизнинг шоирнинг лирик қаҳрамони ҳам «ҳали из 

тушмаган оппоқ вараққа» «ўз дардини ѐзиш учун шеърий қабрини қазишга 

аҳд қилган. Унинг ният-мақсади «миллионларнинг дардини» ѐзиш. Бироқ бу 

«дард» нимадан иборат? Лирик қаҳрамон кураш замирида, ўз қисматида мана 

нимани кўради: 

 

Унда мен ахтарган энг порлоқ Инсон, 

Унда мен ахтарган синмас ҳақиқат! 

ва 

          Қалбим буюрмаса, бирор сўзни ҳам 

          Ёзмасман ҳеч қайд, ҳеч вақт, ҳеч қачон! 

дея хитоб қилади. 

 Тўғри ушбу шеърда: 

               Аммо кеча кўрган тушумни эмас, 

  Коммунизм сўзни ѐзаман, ўртоқ! 

  Зотан, Коммунизм бугун мен учун, 

  Барча шахсий ишдан кўра шахсийроқ!... 

      Коммунизм эзгу сўздирким, зотан, 

  Унинг замирида энг олий қисмат... 

      Коммунизм сўзидан ѐздим альбомга, 

  Сен унга боқмаган бир эрмаксимон... 

 

 каби сатрлар ҳам бор. 

 Биз шу пайтгача бу сўзларни асл маъносида қабул қилиб, «Альбомга», 

«Чол ва коммунизм қиссаси», «Ленин» сингари шеърлар тарафкаш – 

инқилобий ва коммунистик фирқавийлик руҳи билан суғорилган 

шеърлардир» (қаранг: Ўзбек адабиѐти, 11-синф учун дарслик, 290-бет), 

«ҳукмрон мафкура таъсирида унинг ғояларини куйлаш» (Ўша жойда, 284-

бет) деб талқин этиб келдик. Аслида эса бу сатрларни ноиложликдан 

битилган мисралар, деб шарҳлаш тўғрироқ бўлур эди. 

 Абдулла Ориповнинг 1964 йилда ѐзилган, бироқ 1968 йилда эълон 

қилинган «Бизникилар» деган шеъри бор. Шеърни тўлалигича келтирамиз: 

 Чапай аскарлари босиб, 

 Босиб келди оқлар устига. 

 Томошабин йигит юраги тошиб, 

- Бизникилар, деди дўстига. 

 

Раҳимов фашистларнинг кўзича 

    «Миссершмит»ларнинг кўзини ўйди. 

Кимдир мамнуният билан ўзича, 

- Бизникилар, - деб қўйди. 

 

Йироқ ўлкаларда сайѐҳ, 

Кезарди юртига кўзини тикиб. 

Советлар сўзини эшитди ногоҳ, 

- Бизникилар, - деди энтикиб. 

 

Ҳеч ким мангу эмас ушбу оламда, 

Агар бир кун таним кўмсалар, 

Кошкийди, аҳли юрт туриб тепамда, 

-    У бизники эди, десалар... 

Бу шеър биринчи марта эълон қилинганда ҳам (Қаранг:),  кейинчалик 

барча тўпламларда ҳам мана шундай ҳолда берилган. 

Аслида эса охирги «шоҳ байт» мана бундай бўлган: 

 Ҳеч ким мангу эмас ушбу оламда, 

 Агар бир кун мени кўмсалар, 

Кошкийди, кимлардир туриб тепамда, 

- У бизники, эди, десалар... 

 

Шоирнинг ўзи шеър дастлаб эълон қилинган 1968 йилда биз билан 

суҳбатларидан бирида «кимлардир» сўзи ҳеч кимга  ҳеч ѐқмади-ѐқмади-да, 

ўзгартиришдан бошқа илож қолмади», деган эди (шоирнинг шу тахлитда 

«таҳрир қилган» бошқа шеърлари ҳақида ишнинг иккинчи бобида  батафсил 

тўхталамиз). Бироқ афсуски, кейинги озод сўз замонларида ҳам шоирнинг 

тўпламларида шеър бузилган ҳолда берилаверган. 

Фақат ўн йилдан кейин 1978 йилда П.Тартаковскийнинг адабий-

танқидий мақолалар китобида (Қаранг: П.Тартаковский. В поисках главного. 

Идательство литературы и искусства имени Гафура Гуляма, Ташкент, 1978, 

77-бет.) охирги банд аслиятдан келиб чиқиб таржима қилинганлигини 

кўрамиз: 

 Хочу чтоб над моей могилой 

Кто-нибуд сказал: «Он был нашим!» 

(сўзма-сўз таржима) 

 П.Тартаковский шеърнинг мазмунини баѐн қилиб, бундай хулосага 

келади: «...Орипов шахсий интилишлар бизнинг умумий ишончимиз ва 

умумий идеалларимиз билан яхлит эканлигини самимий ҳис қилади» 

(Қаранг: 76-бет) 

Умумий йўсиндаги, абстракт хулоса. Албатта, ўша пайтлари мана шу «кто-

нибуд» (кимлардир)дан келиб чиқиб бошқачароқ хулоса чиқариш мушкул 

эди. Шеърнинг ҳар тўртлигида сатр ичида «кимлардир» сўзининг 

такрорланиб келиши, фақат эълон қилинган нусханинг охирги тўртлигида бу 

сўз «аҳли юрт» билан алмаштирилиб, шеърнинг мусиқийлиги бузилганлиги 

ҳам шеър аслида биз келтириган (шоирнинг ўзи айтган) ҳолда 

бўлмаганлигини исботлайди. 

 Шоирнинг олтмишинчи йиллар ўрталаридаги ижодининг моҳиятини, 

илгари сурган фикрларини илғаб олишда мана шу «кимлардир»ни англаб 

олиш, унинг маъносини чақиш катта аҳамиятга эгадир. 

 «Кимлардир» қандайдир бир тўда, гуруҳ эмас, балки юрт истиқлолини 

қалбида маҳкам тутган, миллат шаъни, мустақиллик учун жонини тиклашга 

ҳам тайѐр турган фидойилардир. Шоирнинг лирик қаҳрамони айнан ана  

шундай миллат фидойиларини  назарда тутган. Шеърдан келиб чиқадиган асл 

маънони англашда охирги марта такрорланадиган «кимлардир»нинг ўрни 

катта. Бу сўз «аҳли юрт» билан алмаштирилиши туфайли шеър шунчаки 

оддий шеър бўлиб қолган. Бутун шеър мана шу  «кимлардир» шоирни «у 

бизники эди», деб хитоб қилиши учун ѐзилган. 

 Ёки бўлмасам, шоирнинг 1967 йил 19 июнда «Тошкент оқшоми» 

газетасида қандайдир бир тасодиф билан эълон қилинган «Қушчага» 

шеърини олиб кўрайлик. Шеър қафасга тушиб қолган қушча ҳақида: 

  Эй қушча, кўкка қараб кўздан  ѐшингни тўкма кўп, 

  Бунчалар андуҳи ғам ичра қафасни сўкма кўп. 

  Ношукурлик қилма мунча, соҳибингга айт шараф, 

  Ул сенга дон-дун бериб аҳволингга тургай қараб. 

 Шеърга «бир танишим саъва қуш асраб, сал ўтмай қўйиб юборган экан. 

Шўрлик қайтиб келибди. Ўзи дон топиб еѐлмаган бўлса керак», деган 

мазмундаги насрий тушунтириш ҳам берилган. Эҳтимолки, ушбу «изоҳ» 

шеърнинг газета юзини кўришга сабаб бўлган бўлса. Аслида эса тор қафасни, 

яъни тутқинлик ва мутеликни, қарамликни қоралаган, эркни олқишлаган, 

унга даъват қилган шеърнинг эълон қилиниши даргумон эди. Гарчи, 

қушчанинг ночор бўлса-да кулбаси бор, уй соҳиби дон-дун, сув бериб, 

аҳволидан хабар олиб турган бўлса ҳам, митти жонзотнинг  пистадек нозик 

вужудида олам қадар ғам борлигига урғу берилади. Чунки унинг ҳаѐти 

барибир тутқунликда кечмоқда. Шеърнинг охирги мисраларига аҳамият 

берайлик: 

      Пистадек қалбингга, ваҳ, тоғлар қадар ғамлар ботур. 

      Қол ўшал масканда сен, эрк деб дилингни тилма кўп. 

      Биз қафасни севмагаймиз, бизга на уйдир ҳожат, 

      Вақтимизни яйрашиб биз куйласак етгай фақат. 

 Лирик қаҳрамон қушчага: «эрк деб дилингни тилма кўп» деб, уни 

юпатишга ҳаракат қилгандек, бўлади. Охирги байт эса тўғридан-тўғри ўз-

ўзига, одамларга мурожаат билан алмашади. Биз «қафасни севмагаймиз», 

бироқ қафасдаги қушнинг ҳолидек ҳаѐтимизни ўзгартиришга ҳам ҳаракат 

қилмаймиз, бир илож қилиб кунимизни хушнудлик билан ўтказиш билан 

оворамиз дейилади.  Муте ҳаѐтга кўникиб қолган, ўзлигини англашга 

интилмайдиган  замондошга «ҳуррам замони»га мадҳу сано айтайѐтган 

«куйчи»га қаратилган аччиқ пичинг, заҳарханда  оҳанглари ѐрқин сезилиб 

туради. Эҳтимолки, надоматли «Оломонга» шеърининг ибтидоси мана шу 

шеърдан бошлангандир. 

 Буюк истиқлол шоири Чўлпон ўз шеърларида «кишан» образига кўп 

мурожаат қилади. Шоир эркни, ҳурликни куйлашда ранг-баранг образлар, 

тимсоллардан фойдаланади, А.Орипов ҳам мустақиллик, истиқлол, 

эгаменлик орзу-ўйида «қафас» каби мажозий образларни истифода 

этганлигини кўрамиз. Шунинг ўзи ҳам истиқлол мавзусида А.Орипов 

Чўлпонинг энг содиқ ва катта издошларидан  бири эканлигини далиллайди. 

 Лирика инсоният бадиий тафаккури яратган ва яратадиган 

мўъжизалардан бири, инсоннинг олам ва борлиққа ҳиссий-эмоционал 

муносабати орқали одамларни эзгуликка, руҳиятни поклашга чорловчи 

маънавий бойликдир. Башариятнинг қувваи ҳофизаси зўр шоирлари кўп 

асрлар давомида яратган шеърий дурдоналар барча авлодларнинг мулки, 

маънавий озуқаси бўлиб қолади. Навоий ва Пушкин шеърияти асрлар  оша ўз 

таровати, инсон кечинмаларини гўзал ва юксак мақомда ифодалаб 

берганлиги билан ҳамон ҳаяжонга солади. Шоирларнинг янги-янги 

авлодлари бу маънавий бойликка ўз улушларини қўшиш, ўз даври муҳрини 

босиш учун ижод қиладилар. 

 Ўзбекистон, она халқ Ватан ҳурлиги ва озодлиги мавзуси даъваткор руҳ 

билан қўшилиб Абдулла Орипов «феномени»ни вужудга келтирилган 

компонентлардан бири бўлди. Бироқ шоир лирикасида яна бир катта мавзу 

ҳам борки, бу инсон ҳақидаги сўнгсиз ва адоқсиз уй-фикрлардир. Шоир бир 

тўртлигида таъкидлагандек: 

  Коинот гултожи инсондир азал, 

  Ундир энг олий, тафаккур амал. 

  Ҳатто у тубанлик ичра ҳам танҳо, 

         Ё фалак, ижодинг бунча мукаммал. 

 Шоирнинг бутун  ижоди мана шу инсон закоси, унинг сир-синоати, 

англаб бўлмас сеҳру жодуси, юксаклиги ва тубанлиги қаршисида лол бўлган 

калбнинг ҳайратидек таассурот қолдиради. 

 Бироқ шоир инсон тасавурида абстракт муаллақликдан жуда йироқ. «Мен 

нимани кўриб, ҳис этган бўлсам, шуни қаламга олишга ҳаракат қилганман», 

дейди шоирнинг ўзи. Унинг ўлмас мавзудаги шеърларини инсон руҳияти ва 

маънавияти ҳақидаги тизгинасиз, зиддиятли фалсафий суҳбатлар дейиш 

мумкин. Кичик бир тўртликни олайликми ѐки «Генетика», «Маломат 

тошлари», «Қўриқхона», «Учинчи одам», «Тафаккур монологи», «Виждон», 

«Денгизга», «Бир танишим ҳақида баллада», «Диалектика» каби салмоқли 

шеърларними, ѐки бўлмасам «Жаннатга йўл», «Ҳаким ва ажал», «Ранжком», 

«Соҳибқирон» каби катта жанрдаги шеърий асарларини олайликми, уларнинг 

барчасида инсон маънавияти, эътиқоди, яхшилик ва ѐмонлик, гўзаллик ва 

қабиҳлик, виждон ва имонсизлик ўртасидаги кураш, дунѐни софлаш, комил 

инсон ғояси жозибали, эҳтиросли, фалсафий теран ифодаланганлигини 

кўрамиз. Бу шеърларнинг ҳар бири узоқ изланишлар, ижод «тўлғоқлари», 

олижаноблик ва разиллик қаршисида ҳайратга тушиш, инсондаги турфа, 

бутунлай қарама-қарши ҳаракатлар олдида баъзан иложисиз таслим бўлиш 

маҳсули сифатида юзага келган. («Мен ҳар гал каттароқ бир шеър ѐзишга 

киришганимда баҳайбат ҳайвон билан жангга киришаѐтгандек бўламан», 

дейди шоир.) Шоир  доимо ўзи яшаб турган даврнинг, инсоннинг сир-

синоатини билишга, бадиий  инкишоф этишга, унинг мураккаб руҳий  олами 

манзараларини чизишга ошиқади, ҳар бири ўзига хос бир ―сайѐра‖ бўлган, 

юрагида, ўйу фикрида сўз билан ифодалаш мушкул тилсимотлар яширинган 

инсон қалбини куйлаш мудом шоир дилини безовта қилиб келади. Шоир бир  

шеърида бежиз: 

  Инсон қалби билан ҳазиллашманг Сиз, 

  Унда она яшар, яшайди Ватан. 

  Уни жўн нарса деб ўйламанг ҳаргиз, 

Ҳайҳот! Қўзғалмасин бу Қалб дафъатан!... 

демайди. Бир томондан ўзида Ватан, тил, миллат, башар каби умуминсоний 

тушунчаларни мужассам этган инсонни мукаммал кўриш, унда инсоф, меҳр, 

диѐнат, адолат ва одиллик, виждон каби матлаблар тобора ноѐблашиб 

бораѐтганлигидан ташвишга тушиш, уларни асрашга чақириш, ―асримиз 

одам‖ининг гоҳо идрок қилиш мушкул бўлган саъй-ҳаракатларидан ѐқа 

ушлаш, иккинчи томондан, умумий, бироз мавҳумроқ инсонни куйлашдан 

аниқ бир инсонга, айтайлик, шундай ѐнма-ѐн яшаб турган қўшнингнинг ички 

оламига нигоҳ ташлашга ўтиш, яъни инсонни бадиий-фалсафий талқин 

қилиш баробарида  конкрет-ҳиссий идрок этиш туйғуси, истаги шоир 

ижодида инсон талқинининг характерли хусусиятларидир. 

 «Соғинч» деб номланган кичик бир шеърда лирик қаҳрамоннинг ташвиш 

ва ҳасратлари, ортда қолган йиллар армони, туғилган жой жамолини қўмсаш 

мотивлари юракларнинг туб-тубидан жой оларлик тарзда табиий оҳангларда 

чизиб берилади. На шон-шуҳрат, юксак лавозиму иззат икромлар, на 

турмушнинг бошқа лаззат ва ҳузур-ҳаловатлари она меҳридек тотли, 

болалигинг ўтган қиру адирларидек қадрли бўла олмайди. Шеър умр йўли 

ташвишли ва беором кечган, қувонч ва ғамни бирдай ортмоқлаган, ҳам 

лаззатли, ҳам  аччиқ қисматли ҳаѐт йўлларидан ўтаѐтган инсон ҳақида. 

 Биз яшаѐтган шу осмон остида, биз нафас олаѐтган ҳаводан симириб, биз 

юрган йўллардан юриб бир одам дунѐдан яшаб ўтди. У ким эди? Даҳоми ѐ 

машҳур зот? Йўқ, у ҳам сизу бизга ўхшаш оддий одам эди. Ишга эрта бориб, 

кеч қайтаради. Дабдабасиз оддий ҳаѐт кечирарди. Маъракаю йиғинларни 

«мен-мен» деб кўкрагига муштламас, шон-шуҳрат, бойлик ва мартаба 

орқасидан қувмас, обрў талашиб кимларнингдир қаршисида илондек эшилиб, 

товусдек товланмас эди. Лекин унинг юрагида ҳаѐтга, яшамоққа буюк 

муҳаббат, гўзалликка, софликка чанқоқлик бор эди. У Ўзини дунѐ ишлари 

учун тўла маъсул деб билар, бироқ буни дуч келган жойда писанда 

қилавермасди. Мана шундай одам бу фоний дунѐ билан видолашди. 

«Номаълум одам» шеъридаги бор-йўқ гап шу. Аммо шоир ўқувчига ҳавола 

қилган, сатрларнинг мағзи-мағзидан келиб чиқувчи маъно-чи? Ахир бундай 

одамлар дунѐнинг ишонч кўприкларини тутиб турган устунлар эмасми? Дунѐ 

шу каби маънавияти бой, имони бут одамлар билан бус-бутун, гўзал. Бироқ 

шоирнинг лирик қаҳрамони ҳамиша ҳам шундай одамларга дуч 

келавермайди. Техника асри деймизми, ҳар хил ижтимоий, сиѐсий, 

иқтисодий манфаатлар деймизми, ишқилиб, турли ўлчовлар андозалар 

таъсиридамикан ―она сайѐра‖мизда меҳр-муҳаббат, ҳалоллик, савоб ишлари 

каби фазилатлар, ноѐб туйғулар камѐблашиб бораѐтгандек, инсон ўзлигидан 

тониб қандайдир майдалашиб, бачканалашиб манфаатнинг қули бўлиб, 

ҳиссиз совуқ «темир одам»га айланиб қолаѐтгандек. Шоирнинг дили мана 

шундан  безовта. Лирик қаҳрамонга баъзан унинг умр карвони буткул «итлар 

орасида»да ўтаѐтгандек туюлади. Шундай  пайтлар у одамзоддан, унинг 

қабиҳлигидан безиб ўзини ѐлғизлик қаърига ургиси келади. ―Узлат‖ шеъри 

мана шундай кайфиятлар таъсирида битилган, лирик қаҳрамоннинг 

умидсизлик, чорасизлик ҳолатлари чулғаб олган пайтдаги кечинмалари жуда 

теран ифодалаб берилган шеърлардан биридир. Умуман А.Орипов 

шеърларида ѐлғизлик тез=тез тилга олинади. Дўсту душманнинг макру 

ҳийлалари, фирибгарлиги зада қилган қалб ѐлғизликни истайди. Унинг 

кўзига дунѐда ҳеч нарса собит эмасдек туюлади. Лирик қаҳрамон ѐлғиз 

қолишни истайди, у тўда=тўда жойлардан, издиҳомдан тўйган, дили мардуд, 

узлат излаб гирѐн кезади. Нечун? Нега? Саволга қаҳрамоннинг ўзи ҳам жавоб 

излайди: 

  Узлат излаб бормаган 

    Жойим балки қолмади, 

  Ҳеч бир гўша келгин днб 

    Оғушига олмади... 

 Лирик қаҳрамон «Нечук ўксук бандаман, нечук бахтсиз инсонман, Дўсту 

ѐрдан юрагим айрилар нари-нари, Узлатнинг соғинчи бу, ѐлғизлик дарди 

бари», деб нола қилади. Уйғоқ идроки малолга мойиллигининг «ѐвуз» 

сабабини «дўстлар юзин бурганлигида», танҳо қолганликда, оламда неки бор 

бари  ўткинчи, вақтинча эканлигида кўради: 

  Билдимки мен, неки бор –  

    Бевафодир ушбу кун. 

  Кечирганим-кўрганим  

    Бебақодир ушбу кун. 

 Лирик  қаҳрамон тортган ранж-алам, дунѐнинг бебақолиги, душманлар 

ҳийласи, дўстлар фириби уни шу куйга солган, унинг юрагида мана шундай 

маҳзун туйғулар уйғотган. Лирик қаҳрамоннинг кечинмаларини, 

изтиробларини тушуниб етиш учун шоирнинг бошқа шеърларидаги 

мисраларни «кўмак»ка чақиришга тўғри келади: 

  Эзгулик ғафлатда қолгани замон, 

  Одамлар ҳаѐтин иблис бошқарар. 

    («Иблис») 

  Оҳ, фақат одамзод – фарзанди башар, 

Бир-бирин маҳв этиш қасдида яшар. 

  («Қонуният») 

Ҳа ўзинг ѐрлақа, яратган эгам, 

Иблис юракларга қутқу солмасин. 

Виждондан мосуво этмагин ҳеч ҳам, 

Токи у хотирот бўлиб қолмасин. 

  («Виждон») 

Инсоннинг то фазлзу фалокати бор,  

Унинг бир-бирига маломати бор... 

Ҳануз сарҳадлардан ғамгин сас келур, 

Маломат тошлари басма-бас келур,- 

Одамни маҳв этур фарзандни одам,  

Одам эрур аммо томошабин ҳам. 

  («Маломот тошлари») 

Имонни асрангиз, у доим танҳо, 

Ундадир мужассам инсон матлаби, 

Авлодлар ахтариб юрмасинлар то  

Уни аллақандай Қор одам каби. 

  («Қўриқхона») 

Ҳасад ва ѐвузлик тўла дунѐни 

Во ажаб, эринмай қирқ йил куйлабман. 

Бор гап деб билибман ѐлғон, рўѐни, 

Кўринган ҳар касни дўст деб ўйлабман. 

  («Ўгит») 

Менга афсоналар сўйлама, ука, 

Роса чарчаганман ѐлғонни ѐзиб. 

Қирқ йил кўтарибман инсонни кўкка, 

Ишониб, ҳазрат деб, йўлимдан озиб. 

  («Надомат») 

Мен эса то ҳануз умидга тўлиб,  

Излайман заминда дўсту вафодор. 

  («Ердан ўзга жойда ҳаѐт йўқ эмиш...») 

Инсон! Сенинг учун ҳақиқат – қўѐш, 

Ўзингни тириклик шоҳи санайсан. 

Афсуски, бошинг хам, кўзларингда ѐш, 

Қачон қуѐшингга сен тик қарайсан? 

  («Арслон ва инсон») 

 Мана лирик қаҳрамон нима учун издиҳомдан тўйган! У Инсон ўз қуѐш – 

ҳақиқат кўзига тик қарай олмагани учун надомат чекади, иложсизликдан, 

чидай олмасликдан узлат излайди. Бироқ шундай бўлишига қарамасдан шеър 

ишонч, умид туйғулари билан якун топади: 

  Мен узлатни элимнинг 

   Юрагидан ахтаргум, 

  Ўксукларнинг энг пинҳон 

   Тилагидан ахтаргум. 

  Дарвозанинг чертиб мен 

   Келсам, жонажон укам, 

  Ташрифимни қабул эт, 

   Меҳмоннавоз, эй бекам. 

  Юз ўгирма, бу йўлчи 

   На қувонч, на кулфатдир, 

  Унинг ѐлғиз илинжи 

   Узлат эрур, узлатдир... 

Инсон қанчалик қийин, оғир бўлмасин, «дунѐдан этак силкиб» 

кетадиган пайтлар бўлмасин, барибир тириклик ғамини ѐйишга маҳкум. 

Шоир айтганидек, «гоҳо руҳият дунѐсининг қийноқлари, ѐвузларнинг 

қутқулари кишини дўзах азобидан баттар уқубатларга гирифтор қилади. 

Бироқ яшаш керак экан. Тириклик ҳам ахир ярим ҳикмат-ку...» («Совет 

Ўзбекистон», 1990 йил 29 сентябрь). Чунки: 

  Оҳ, қандоқ шириндир шу тахир ҳаѐт, 

  Оҳ, қандоқ гўзалдир шу жулдур қисмат. 

Абдулла Орипов шеъриятининг катта қисмини оламнинг меҳвари, 

жами жонзодларнинг сарвари бўлмиш инсон феъл-атворидаги ѐвузликка 

қарши бонг урувчи шеърлар ташкил этади. Биз «коммунистик ўн йилликлар» 

давомида тузум, шароит инсонни ўзгартиради, «буюк инқилоб» боис 

кишиларнинг бутунлай янги бирлиги, метиндек мустаҳкам совет халқи 

шаклланди деган гапларга ишониб келдик. Бундай ғояни тарғиб қилиш учун 

қанчадан-қанча қоғоз қораладик. Шоирнинг бу борадаги ҳукми эса мана 

бундай: 

  

       Тузумлар ўзгарса ҳам, 

Инсон ўзгармас экан. 

  Тизимлар ўзгарса ҳам 

  Инсон ўзгармас экан. (!) 

 

Шоирнинг лирик қаҳрамонини ѐвлар ҳар томонидан босиб келаѐтган 

инсон маънавиятини пок асраб қолиш, уни келажак авлодларга бус-бутун, 

покиза етказиш учун бутун кучини аямай, ѐнаѐтган эзгулик кулбаларини 

алангадан омон асраб қолиш учун «сув ташиѐтган» қалдирғочга менгазиш 

мумкин. 

Истиқлол туфайли ман этилган мавзуларда ҳам шеър ѐзиш имкони 

туғилди. Шоир «Ҳаж дафтари» ва «Ҳикмат садолари» туркумларига кирган 

ислом асотирлари ва маънавияти билан суғорилган шеърларида ҳам имон ва 

эътиқод ғояларини суради. Румиѐнона руҳда битилган бу шеърларда ҳам 

(маълумки Жалолиддин Румийнинг олти жилдлик «Маснавий»си ўзига хос 

шеърий ҳадис сифатида неча юз йиллардан бери эъзозлаб келинади) инсонни 

ҳидоят йўлига бошлаш асосий ўринда туради. 

Фикрнинг ѐрқинлиги, ўйлар ва туйғуларнинг мутаносиб чағишиб 

келиши, шеърий фикрининг нозик ривожи, қатъий мулоҳазалар, кечинмалар 

гирдоби, барқарор адабий шаклларнинг кутилмаган, жуда шахсий уй-

мулоҳазалар билан алмашиши, жузъий кузатишлар ва умумлашмаларнинг 

уйғунлиги Абдулла Орипов фалсафий лирикасининг ўзагини ташкил этган 

ижодий тафаккур кўринларидир. Қуюқ, образли тасвир, мазмунга хос 

шеърий шакл, фикрнинг тугалланганлиги ва яхлитлиги, оҳори тўкилмаган 

ташбеҳлар, мусиқийлик - булар барчаси ўзликни танишга, «урфони зўр 

миллат» бўлиш, ўткинчи зеб-зийнатларга берилмасдан «юрак жавҳари»ни 

баланд тутишга, юксак маънавийликка даъват этади. 

Шоирнинг фалсафий шеъриятида оламни бадиий-фалсафий идрок 

этиш етакчилик қилади. Бироқ фалсафий унсунлар аралашиши шеърни 

фалсафий тизимнинг шеърий баѐнидан иборат қилиб қўймайди. Фалсафий 

руҳ устунлик қилган, вақт ва замон, инсон ва табиат муносабатлари замирига 

қурилган, чатнаб турган тафаккур ѐғдуларидан бино бўлган бу шеър 

иморатида энг аввало лирик субъектининг ички туйғулари изҳори, уни 

тўлқинлантирган, ҳаяжонлар гирдобига отган ҳис-туйғуларнинг зиддиятли 

кечинмалари олдинги ўринда туради. Шоирни чексиз ўйларга толдирган 

азалий ва адабий муаммолар бадиий образ либосига бурканади ва бадиий-

фалсафий  умумлашма даражасига кўтарилади. Шоир лирик субъектнинг ўй 

ва кечинмаларини инсон онги ва дунѐқарашининг энг умумий қирралари  

билан мутаносиб олиб қарайдиган ва тасвирлайди. Мангу муаммолар ҳақида 

сўз борганда ҳам ҳамиша замон, давр вақт шоирнинг кўз ўнгида туради, 

инсониятни минг йиллардан бери ташвишлантириб, ўйлантириб келаѐтган 

муаммолар, масалалар долзарб, замонавий ҳодисалар, муаммолар билан 

уйғунлашиб кетади. Шоирнинг умуминсоний манфаатлар ва қадриятлар 

мавзусидаги тафаккур шеъриятида инсон ва борлиқ масалалари аниқ мақсад 

билан ўртага қўйилади ва талқин қилинади. А.Орипов шеърларида 

шеъриятни фалсафа ва фан билан яқинлаштирадиган жиҳатларни кўриш 

мумкин. Макон ва замонда буюклик ва зарра муносабати («Буюклик» 

шеъри)- бу фалсафанинг ҳам тадқиқот объектидир. Шоирнинг талқинича, 

зарра қанчалик чиранмасин буюклик қаршисида ожиз, охир-оқибат унинг 

измига бўйсунади. Буюкликнинг абадийлиги, улуғворлиги ҳақидаги 

мулоҳазалар оламдаги турфа ҳодисалар маълум бир қонуният асосида содир 

бўлиши ҳақидаги фикрларга олиб келади. Бироқ беҳудага фалсафий ўйларга 

чўммайди. Бу туйғулар хаѐлни узоқ-узоқларга олиб кетиш, дунѐвий 

муаммолар атрофида баҳс қўзғаш баробарида эзгулик уруғларини  сочишга, 

«мушрик бандалар»ни инсофу диѐнатга чақиришга, ҳаѐтни  эстетиканинг 

гўзаллик категориялари билан инкишоф этишга хизмат қилади. 

Нодир истеъдод соҳиби Абдулла Ориповнинг туғѐнли, 

ўйчан=фалсафий, чинакам ҳалқчилик, юксак ватанпарварлик руҳи жо бўлган 

шеърияти халқимизнинг катта муҳаббати ва эҳтиромига сазовор  бўлди. 

Ўзбекистон Республикаси Президенти  И.А.Каримов 1992 йил 10 декабрда 

Олий Кенгашнинг Ўзбекистон Давлат мадъияси муҳокамасига бағишланган 

сессияси мажлисида А.Ориповнинг олмос истеъдодига юксак баҳо бериб 

«Абдулладек шоирлар юз йилда бир марта дунѐга келади», деб лутф қилди. 

Шоирнинг «Генетика» шеърида замондош номидан хотиб қилинган 

қуйидаги мисрлар бор: 

 Ташна яшадик биз нурга, зиѐга, 

 Ишққа, муҳаббатга ташна ўтдик биз, 

 Гоҳ эса қуѐшдек порлоқ ва йироқ 

 Ҳаққа, ҳақиқатга ташна ўтдик биз. 

 

  Инсоният бадиий тафаккури мўъжизаларидан бири бўлган шеърият 

инсоннинг олам ва борлиққа ҳиссий-эмоционал муносабати ҳосиласидир. 

Инсониятнинг қувваи ҳофизаси зўр шоирлари яратган шеърий дурдоналар 

барча халқларнинг, барча авлодларнинг маънавий мулки бўлиб қолади.   Вақт 

ўтади, даврлар янгиланади, адабиѐтга янги авлодлар кириб келади ва бу 

маънавий бойликка ўз ҳиссасини қўшишга чоғланадилар. 

  Абдулла Орипов  адабиѐтда бирѐқламалик, риторика, декларативлик, 

баѐнчилик, «бахтли замонага» ҳамду сано ўқиш авж олган, адабиѐтнинг 

ижтимоий-эстетик қиммати путурдан кета бошлаган бир даврда шеърият 

остонасига қадам қўйди. 

   Ҳар бир шоир сингари у ҳам ҳаваскорлик, изланиш босқичини босиб 

ўтди. Юлдузлар, тоғлар, капалак ҳақида ѐзди. Улардан шеър излади. Бироқ у 

ўқиш-ўрганиш босқичини  тез босиб ўтди, шеъриятнинг миссиясини, инсон 

ва жамият ҳаѐтидаги ўрни ва  аҳамиятини жуда эрта англади.  1962 йилда 

матбуот юзини кўрган «Куз хаѐллари», 1964 йилда «Шарқ юлдузи» журнали 

саҳифаларида эълон қилинган «Мен нечун севаман Ўзбекистонни», 

«Милтирайди митти юлдуз», «Бургут» каби шеърлар ўз овози ва услубига эга 

бўлган шоир  шаклланаѐтганлигидан дарак берди. Шоирнинг собиқ 

иттифоқда сталинча зўравонлик шарпалари ҳали буткул даф бўлмаган, 

мустабид тузум ҳукмронлик қилишда давом этаѐтган, адабиѐт эса «соц. 

реализм» исканжаси остида эзилиш ҳолатида бўлган бир шароитда исѐнкор 

руҳ билан суғорилган туғѐнли, лирик-фалсафий, теран  мушоҳадали, ҳаѐтни 

ўзича кўрган чинакам миллий ва халқчил шеърлари оғир сукунатни титратиб 

юборган   момақалдироқ янглиғ янгради.  

 «Альбомга», «Юзма-юз», «Темир одам», «Аѐл», «Муножотни тинглаб», 

«Ўзбекистонда куз», «Тилла балиқча», «Дорбоз», Отелло», «Уйқу» каби 

шеърлардаги   ўзига хос мушоҳада, дадиллик, ҳақиқатни англашга интилиш, 

халқнинг дардини айтиш, энг муҳими эркни улуғлаш, истиқлолга талпиниш 

туғма истеъдод соҳибининг барчани маҳлиѐ қилиб қўйган, қизғин баҳс-

мунозараларга мавзу бўлган муҳим фазилатлари эди. Унинг шеърларидан 

баҳраманд бўлиш «шеърият байрами»га (Қайсин Қулиев ибораси) айланиб 

кетарди.  

Ҳаѐтнинг ичига чуқур кириб бориш, ҳаѐт ҳақиқатини тасвирлашдаги 

қатъият ва изчиллик, чуқур образлилик, фикр ва туйғунинг ажойиб  бир 

тарзда омухталиги, шиддаткор руҳ, ички драматизм, поэтик тафаккурнинг 

теранлиги, Шарқ ва Ғарб шеъриятининг энг яхши анъаналари 

уйғунлашганлиги ѐш шоир ижодий эволюциясини таъминлаган  омиллар 

бўлди. Бироқ юлдуздай чақнаган бу истеъдод учқунлари вақтинча эмасмикан 

деган ҳадиклар ҳам йўқ эмас эди: 

      

        Олти ойким, шеър ѐзмайман, юрагим зада: 

        Олти ойким, ўзгаларга тилайман омад. 

        Олти ойким, дўстларим ҳам пана-панада 

        Истеъдодим сўнганидан қилар каромат. 

 

 Шукрлар бўлсинким, умумхалқ эҳтироми, адабий давраларнинг эътирофи 

ѐш шоирни ҳаволантириб юбормади. «Митти юлдуз»нинг нурлари тобора 

авжланиб,  ажиб шуълалар тарата бошлади. Тез орада «Сароб», «Баҳор», 

«Авлодларга мактуб», «Совға», «Минараи калон тепасидаги лайлак», 

«Бизникилар», «Жаннат» сингари ҳар бири  адабиѐтимизда воқеа бўлган 

шеърлар яратилди. 

 Бу жиҳатдан кўп тархли «Авлодларга мактуб», «Сароб» шеърлари 

эътиборлидир. «Авлодларга мактуб»  шеърининг ѐзилишига  1966 йилги  

Тошкент зилзиласи туртки бўлган.  Шоир вақтлар ўтиб маъшум зилзила 

ҳақида ѐзилган газеталарга кўзи тушган  авлодларни тасаввур қилади. Улар 

қарашса-ки,  саҳифаларда азоб-уқубат, ваҳима жабрини тортган одамларнинг 

эмас, балки хушнуд одамларнинг суратлари илжайиб турибди. Бу не ҳол? Ер 

ости қаттиқ силкиниб, уй-жойлар бузилса-ю одамларнинг чеҳрасида 

шодмонлик? Шоир бу ҳолнинг сиридан авлодларни воқиф қилади: 

       

      Дўстларим, ҳайратда қолмангиз фақат, 

      Сирлилик бизларнинг услубга мосдир. 

 

 Тинчи йўқолган одамларни жилмайишга мажбур этган куч – бу 

«Советлар» услуби эди.  Шоир таг маъноли мисралар, сўзлар воситасида 

ѐлғон жамиятнинг,  эркинликка ѐт тузумнинг  моҳиятини очиб беради. Бу 

тузум ҳатто «инсоннинг азалий касби бўлган, дунѐдай қадим» дўстликни ҳам 

сал бўлмаса биз кашф этдик, фақат бизга хос деб  бонг уради: 

 

          Сизга фалокатдан берганда хабар 

          Дўстлик борасида ѐзурлар албат. 

          Ёзурлар: «...биз бўлдик тенгсиз биродар, 

          Бу хислат бизларга хос эрур фақат. 

   

 «Сароб» шеърида олтмишинчи йиллар ўртасида собиқ иттифоқда ҳукм 

сурган муҳит, сохта ғоялардан тикланган жамиятнинг, разолат ва 

ѐвузликнинг моҳияти,  муаллимнинг «олдинда кутаѐтган бахтли ҳаѐт» 

тўғрисидаги сабоғи билан реал ҳаѐт ўртасидаги номутаносибликнинг лирик 

қаҳрамон қалбида қолдирган жароҳатлари  ўтли, шиддатли, даъваткор 

мисраларда очиб берилди: 

 

     Мен умримнинг бу суронли кечаларида 

     На бир таскин топа олдим, на шеър тополдим. 

     Юрагимга бир маҳаллар кирган туйғулар 

     Энди сендан кетгаймиз деб сўрайди жавоб. 

     Мени бир зум ҳол-жонимга қўймайди улар, 

     Қўймайдилар ваъдаларинг чиқди деб сароб. 

 Бироқ лирик қаҳрамон бир вақтлар ўзи сажда қилган ҳазрати инсон 

эндиликда унинг кўзига телба мисоли кўринса ҳам, оламда разолат, қабоҳат 

уруғлари урчиб кетган бўлса ҳам, дунѐнинг поклиги ҳақидаги  «гўдак 

ишончи қорга ѐзилган» хатдек эриб кетган бўлса ҳам заминдан, ўзи яшаѐтган 

муҳитдан узилиб кета олмайди, чунки  у шу муҳитнинг меваси: 

               

           Не тонг, ахир фарзандмиз-ку шу замонага, 

           Ахир она сийнасидан фарзанд тонолмас. 

           Қўл кўтариб бўлармиди ахир онага, 

           Зотан, унга қўл кўтарган – фарзанд саналмас. 

 

 Шоир етмишинчи йилларда ҳам ҳаѐт қатламларига чуқур кириб бориб, 

инсон қалби кечинмаларининг нозик тебранишларини  чизишда давом этди. 

«Она сайѐра», «Генетика», «Бир танишим ҳақида баллада», «Қўриқхона», 

«Маломат тошлари», «Учинчи одам» каби шеъларида бутун бир романга, 

қиссага арзирли муаммоларни ўртага ташлади ва уларни лирик қаҳрамоннинг 

асаб толаларидек таранг тортилан кечинмалари орқали  ифодалашга 

муваффақ бўлдиШоирнинг кейинги давр ижодида ҳам маънавиятни 

юксалтиришга, руҳиятни поклашга хизмат қилувчи сарбон туйғулар янада 

тиниқлашди, фалсафий руҳи кучайди, кўлами кенгайди. 

 Ҳар қандай зиддиятли даврларда бўлганидек, қарама-қаршиликлар 

кучайган, мухолифлик сўнгги нуқтасига етган, қадриятлар қайта баҳолана 

бошланган, йўл танлаш  муаммоси  кўндаланг қўйилган саксонинчи йиллар 

охирида ѐзилган «Узлат», «Ишонч кўприклари», «Саволлар», «Тараққиѐт», 

«Бегоналик» «Эътиқод» каби шеърларда  кўпчиликни қийнаган саволлар 

ўткир қилиб қўйилди, ўзини ҳақиқатман деб даъво қилувчи сохтакорликлар 

фош этилди.  

 Давр ижодкорга мавзулар, туйғулар бериши мумкин. Лекин ҳамма гап бу 

ниятни қай тахлитда ифодалай билишда, рўѐбга чиқаришда. Абдулла 

Ориповнинг санъаткор ижодкор сифатидаги  маҳорати шундаки, лирик бир 

шеър доирасида умум аҳамиятли муаммони ўқ марказга  олиб чиқиб, ўз 

поэтик ниятини реал борлиқнинг инъикоси бўлган фикрлар ва  ҳис-туйғулар 

орқали жамият ва алоҳида олинган бир шахс оламининг ҳаққоний манзараси 

ва сийратини, шарҳи ва таҳлилинини сатрларга сингдира олади. Шу ўринда 

сўз ўз-ўзидан шеъриятда, шу жумладан Аблулла Орипов шеърларида  лирик 

қаҳрамон масаласига бориб тақалади. 

 Шеъриятда лирик қаҳрамон доимо асар марказида бўлади. Шеърият 

ихлосмандлари муаллифнинг лирик «мени» орқали шоирнинг поэтик 

оламидан воқиф бўлиш, унинг кечинмалари гирдобига кириш ва туйғуларини 

ҳис қилиш имкониятига эга бўладилар. Лирик қаҳрамон дейилганда кимни – 

шоирнинг ўзиними ѐки бирор бошқа шахсни назарда тутамизми деган савол 

туғилиши табиий.  

 Абдулла Ориповнинг лирик қаҳрамони аксарият ҳолларда  шоирнинг ўзи, 

унинг «мени» сифатида намоѐн бўлади. Бироқ бундан шоир билан лирик 

қаҳрамон бир шахс, улар ўртасига тенглик аломати қўйилади деган хулоса 

келиб чиқмаслиги лозим. Шоирнинг лирик қаҳрамони . ўз даврининг илғор 

ғояларини илгари сурувчи маънавий бой, эстетик фаол,  юксак ватанпарвар, 

курашчан, дўстлик ва севгида садоқатли типиклашган образдир. 

Шеъриятнинг табиати, ўзига хос қонун-қоидалари, хусусиятидан келиб 

чиққан ҳолда лирик қаҳрамон фақат шоир шахси билан чегараланиб 

қолмайди.  

  Бу жиҳатдан Е.Евтушенконинг фикрлари эътиборлидир: «Шоирнинг 

таржимаи ҳоли – бу унинг шеърларидир... Шоир бошқалар тўғрисида 

шафқатсизлик билан ҳақиқатни ѐзиш ҳуқуқига эга бўлиш учун ўзи ҳақида 

ҳам шафқатсиз ҳақиқатни ѐзиши керак. Шоир шахсини реал шахсга ва 

поэтик шахсга ажратиш сўзсиз ижодий ўз жонига қасд қилишга олиб 

келади...Шеъриятда  ўзи ҳақида сукут сақлаш шак-шубҳасиз бошқа барча 

одамлар ҳақида сукут сақлашга, уларнинг изтироблари, ғам-қайғулари 

ҳақида миқ этмасликка олиб келади». (Е.Евтушенко. Политика – привилегия 

всех. Издательство Агентство Печати Новости, Москва, 1990, 589-бет). 

Абдулла Ориповнинг лирик қаҳрамони айнан мана шундай ўзи ҳақида ҳам, 

ўзгалар ҳақида ҳам аѐвсиз шафқатсиз ҳақиқатни арзи ҳол этувчи  лирик 

қаҳрамондир.  

 Лирик қаҳрамон тушунчасини аниқлашда ҳар бир шоирга хос бўлган 

ижодий индивидуалликдан, ҳаѐтни тасвирлашнинг фақат ҳар бир шоирга хос 

бўлган тамойилларидан келиб чиққан маъқул. Абдулла Орипов шеърда 

кўпинча «мен» номидан гапиради. Бироқ шоирнинг шундай шеърлари ҳам 

борки уларда шоир «мени» доираси торлик қилиб қолади, шоир маълум бир 

гуруҳнинг, халқнинг номидан сўзлайди, фақат ўз изтиробларини шеърга 

солиб қолмайди. Бироқ   масаланинг яна бир  жиҳати шундаки, шоир 

бевосита ўз бошидан ўтмаган  «бетараф» кечинмаларни ҳам уни айнан ўз 

кечинмалари сифатида  беришга интилади ва бунга кўп ҳолда муваффақ 

бўлади. Демак, шоирнинг лирик «мени», биринчи  навбатда, шоирнинг ўзи, 

айни замонда умумлашма  образ ҳамдир. 

 Абдулла Орипов ўзбек шеъриятига ўз оҳанглари, ўз ифода усули, 

борлиққа – табиат ва жамиятга, одамларнинг руҳий оламига  ўз қарашларига 

эга бўлган лирик қаҳрамони билан кириб келди. Шоир шеърларида лирик 

қаҳрамон кўп қиррали ва шу билан бирга уйғун образ сифатида намоѐн 

бўлади. Унинг лирик қаҳрамони эволюциясини шеърда ўртага қўйилган 

муаммолар,  уларнинг мазмунини очиб бериш, шоир шеъриятидаги асосий 

мотивлар ва кайфиятларни, шеър манбаларини аниқлаш орқали тушуниш 

мумкин. 

 Лирик қаҳрамон билан лирик характер  бир-биридан тамомила бошқа-

бошқа тушунчалардир. «Темир одам» шеърини яратишда шоир инсон кашф 

этган «темир одам» – робот деталидан моҳирона фойдаланиб, ҳиссиз, 

туйғусиз, манқурт кимсалар ҳақида  сўз юритади.  Шеърдаги: 

  

      Темир одам ясаб юргунча, кўпроқ 

       «Жонли темир»ларни ўйлангиз, устоз,- 

 

 деган хитоб лирик қаҳрамоннинг даъватидир.  Нафратни, ишқни, меҳрни 

билмайдиган кимса эса - шоир яратган, тип даражасига кўтарилган лирик 

характердир. 

  Абдулла Орипов шеъриятида ранг-баранг турфа олам  лирик 

характерлар яратиш орқали поэтиклаштирилади. Шу маънода лирик 

характер шоирнинг ҳаѐтни ўзига хос идрок этишини, ҳаѐт ҳодисаларининг 

янгича талқинини, ўз ѐқтириши ва ѐқтирмаслигини, ижодкор сифатида ўз 

қиѐфасини, қалб розини изҳор этиш воситаси ҳисобланади. Шеърий 

асарнинг табиатидан келиб чиқувчи лирик характер ижодкорнинг 

борлиқни субъектив тушуниши, акс эттириши билан чамбарчас боғлиқдир. 

  Шоир шеърларида туйғу ва фикр қоришиқ ҳолда намоѐн бўлади. Лирик 

характер фикр ва ҳиснинг диалектик бирлигига асосланади. Лирик 

характер – образ ижодкорнинг воқеликка муносабати, нимадандир 

қониқиши ѐки қониқмаслиги, қандайдир воқеа-ҳодисага ўз хайрихоҳлиги 

ѐки  норозилигини билдириши, руҳиятига таъсир қилган кечинмаларни 

ифодалаши орқали  яратилади. 

Ҳур фикрлилик, истиқлол умиди, Ватанни ҳур, озод, инсонни эркин кўриш 

орзуси, жамиятдаги салбий кўринишларга аѐвсиз муносабат, адолатга,  

ҳақиқатга етишиш истаги А.Орипов ижодида марказий ўринда туради ва 

лирик қаҳрамон образи кўп жиҳатдан шоирнинг мана шу ҳаѐтий ва эстетик 

тамойиллари, идеалларидан келиб чиқиб шаклланади. 

Қандайдир умумий, «байналмилал» тил ҳақида гап-сўзлар авжига чиққан 

60-йиллар ўртасида шоир аждодларимиздан ўтиб келаѐтган она тилимиз – 

ўзбек тилининг ҳимоясига даъват этилган ўтли мисралар яратди: 

 

              Минг йилларким, булбул каломи 

              Ўзгармайди, яхлит ҳамиша. 

              Аммо шўрлик тўтининг ҳоли 

              Ўзгаларга тақлид ҳамиша. 

              Она тилим,  сен борсан, шаксиз 

              Булбул куйин шеърга соламан. 

              Сен йўқолган кунинг, шубҳасиз, 

              Мен ҳам тўти бўлиб қоламан.    

 

Олтмишинчи йиларнинг ўрталарида ѐзилган «Мен нечун севаман 

Ўзбекистонни», «Сароб», «Юзма-юз», «Ўзбекистонда куз»,  «Бизникилар», 

«Баҳор», «Минораи калон тепасидаги лайлак», «Совға» каби шеърларда ва 

«Ўзбекистон» қасидасида  миллий ўзликни англаш, Ўзбекистон истиқлоли, 

халқ ва Ватан тақдири, «миллион эгатларга сочилган ўзбек»нинг дарду 

ҳасратлари, муаммолари илк бора ўткир қилиб қўйилади. Бу шеърлар учун 

умумий бир оҳанг, умумий ғоя - бу ҳурлик, миллий уйғониш ғоясидир. 

  Шоирнинг илк ижодидаѐқ жаннатмакон юртимиз Ўзбекистонга бўлган 

юксак муҳаббат, ватанпарварлик, миллий ўзликни ангалш, асрлар 

қаъридан келаѐтган муғаддас қадриятларимизни кўз қорачиғидек асраш 

руҳи ўзига хос шеърий мисраларда жо бўлди. Бугунга келиб хрестматик 

шеърларга айланган «Мен нечун севаман Ўзбекистонни?», «Ўзбекистгнда 

куз» шеърлари ва «Ўзбекистон» қасидасидан бошланган бу руҳ йиллар 

оша тобора тиниқлашиб, ўткаирлашиб, янги жозиба касб этиб,  яхлит бир 

туркумга айланди. 

  Шоирнинг ушбу мавзудига шеърларини шартли равишда икки қисмга 

бўлиш мумкин. Бири мустақилликкача ѐзилган шеърлар, иккинчи қисми 

истиқлол берган неъматдан илҳом, баҳра олиб ѐзилган шеърлар. 

Шоирнинг олтмишинчи, етмишинчи, саксонинчи  йилларда ушбу мавзуда  

ѐзилган. Қай бир шеърини олиб қарамайлик, уларда Ўзбкистон деган 

юртга оташин бир муҳаббат, уни озод вбуюк  мамлакат сифатида кўриш  

орзуси уфуриб турганлигини кўрамиз. Бу руҳ қандйир  бошқа муносабат 

билан ѐзилгандек бўлиб туюладиган «Минораи калон тепасидаги лайлак», 

«Совға», «Арманистон» каби шеърларга ҳам хосдир. «Минораи калон 

тепасидаги лайлак» шеърида босқинчилар зулми остида Бухорони «беклар, 

амирлар, булбуллар» кўзда ѐш билан ташлаб кетганлиги, фақат бир қуш – 

лайлак бу шаҳарни ташлаб кетмаганлиги ҳақида сўз боради. Ажабким, деб 

хитоб қилади шоир, бу қушнинг «оѐқлари ғўзага ўхшар, қанотлари эса 

пахтадек оппоқ». Ғўза, пахта дейилганда ўша йилларда – Ўзбекистон, 

ўзбек халқи тушуниларди. Яъни зулм исканжаси, тоталитар тузум 

зуғумлари қанчалик қаттиқ бўлмасин, бу диѐрда халқ мангу қолганлиги, 

Ўзбекистон яна ўз туғи, ўз байроғига эа бўлган мустақил мамлакатга 

айланиши орзуси поэтиклаштирилади. Ёки «Арманистон» шеъридаги 

қуйидаги мисраларга эътибор берайлик: 

 

Менинг ҳам руҳимда аждодлар оҳи, 

Менинг ҳам қонимда қилич занги бор, 

Минорлар эмас бу – фалакка қасам, 

Қасоскор боболар кетмишлар санчиб. 

Ҳайратомуз шу тўрт мисранинг ўзида Ватаннинг ўтмиши, бугуни ва 

эртаси параллел чизиқларда кесишади. Соҳибқирон Амир Темур барпо 

этган улкан мамлакат салобатини, ѐвқур боболаримиз нафасини ҳис 

этгандек, шўролар давридаги (шеър ѐзилган пайтдаги) муте ва қарамлик 

ҳолатимиздан огоҳ бўлгандек бўламиз, айни замонда буюк 

боболаримизнинг юртни доим озод кўриш истаги, хоҳиш-иродаси 

қасамѐдддек жаранглайди. 

Собиқ иттифоқ даврида Ўзбекистоннинг забун, тушкун аҳволи, 

ўзгалар унинг қонини сўрганлиги «Совға» шеърида айниқса кучли 

ифодалаб берилган. Ўша мафкуравий тазйиқлар даврида бундай 

фикрларни шеър ифодалаш жасоратдан бошқа яна ниманидир талаб 

қилиши аѐн бир ҳол эди.  Ўзини жаллод кундасига рўпара қилиш билан 

баорбар бу куч Ўзбекистонни чинакам севган, унга фидо бўлишга тайѐр 

шоирнинг қалб ҳайқириғи, ўтли нидоси эди. 

Кўпдан орзиқиб кутилган истиқлол Абдулла Ориповнинг 

ватанпарварлик руҳидаги ижодида янги саҳифани бошлаб берди. Шоир 

мустақилликни, эгаменликни куйлаш билан биргаликда аввал бошданоқ 

истиқлол йўли, ҳурлик йўли, жаҳон ҳамжамиятидан Ўзбекистоннинг ўз 

муносиб ўрнини эгаллаш йўли осон кечмаслигини, бу йўлда фидокорлик, 

жонбозлик, Ватанни онадек севиш, ардоқлаш зарурлигига урғу берди. 

Мустақиллигимиз душманларининг ѐвуз ниятларининг бир  

кўриниши тўқсон тўққизинчи йилнинг 16 февралида Тошкентда 

уюштирилган қабиҳ портлатишларда намоѐн бўлди. 

Бу мудҳиш воқеадан шоир қалби ҳам бутун мамлакат, халқ билан 

биргаликда ларзага тушди. «Бедорлик» шеърида Ўзбекистоннинг буюк 

келажаги учун бедор бўлган, бу йўлда ҳамма имкониятларни ишга 

солаѐтган Ўзбекистон Республикаси Президенти И.А.Каримов билан 

камарбаста шоир қалби ўртанишлари, юрт барқарорлиги, тинчлигига 

даъватни туйамиз. 

Шоирнинг Ватан ҳақидаги шеърлари шунчаки шеърий нутқ, 

чақириқ, ялонғоч ҳамду сано эмас. Унинг Ватан ҳақидаги сўзи чуқур 

кечинмалар, безовта ўйлар ҳосиласи, ѐниқ қалб призмаси орқали ўтган 

теран образли мушоҳадалардир.  

  Умуман, халқ, унинг дарду ташвиши, Ўзбекистон мавзуси шоир 

ижодида айрича бир муҳаббат билан қаламга олинади. Она-юрт – жонажон 

Ўзбекистон – Абдулла Орипов энг баланд мақомларда қаламга олган 

мавзудир. Шоир бевосита Ўзбекистонга шеър бағишлайдими, пахтани 

мадҳ этадими, ҳамма вақт кўз ўнгида жафокаш халқимиз, унинг 

муаммолари, ташвишлари туради. Миллатнинг уйғонишида, миллий ғурур 

туйғуларининг чуқур томир ѐйишида, Ватанни танишнинг теранлашишида 

шоир сўзининг салмоғи беқиѐс бўлди. Унинг лирик қаҳрамони 

Ўзбекистонни оташин бир севги билан севади. Шуниси характерлики, 

Ўзбекистонга бўлган муҳаббат баландпарвоз мисралар, ялонғоч мадҳиялар 

билан эмас, балки лирик қаҳрамон қалбининг туб-тубидан отилиб чиққан 

кечинмалар, безовта ўйлар тарзида инкишоф топади: 

 

       Халқим, тарих ҳукми сени агарда 

       Мангу музликларга элтган бўлсайди, 

       Қорликларни макон этган бўлсайдинг, 

       Меҳрим бермасмидим ўша музларга? 

 

  «Мен нечун севаман Ўзбекистонни» шеърини ўқиб чиқасиз, аммо 

қўйилган саволларга жавоб аниқмасдек туюлади. Тўғри: 

    

     Юртим, сени  фақат бойликларинг-чун 

     Севган фарзанд бўлса кечирма асло!  

 мисраларига асосланиб, киши ўз ватанини бойликлари, гўзаллиги 

учунгина севмаслиги лозим деган фикр келиб чиқиши мумкин. Лекин бу 

фикр ҳам тугал, аниқ  фикр эмас. Бу шеър тўғрисида  жуда кўплаб турли-

туман фикрлар билдирилган, ҳар бир мунаққид ўзича ҳар хил шарҳлаган. 

Бироқ шоир «Мен нечун севаман Ўзбекистонни» сўзларини нима учун 

айнан сарлавҳага олиб чиққанлигини,  коса тагидаги нимкосани, шоир 

назарда тутган, сатрлар орасидаги   «яширин мухолиф»ни ҳеч ким 

айтмаган. Фурсат етиб  буни шоирнинг ўзи ошкор қилишига тўғри келди. 

«Ўша даврда Ўзбекистонни пахтаси учун, олтини учунгина ҳурмат қилган, 

ҳурмат қилмаган бўлса-да, шундан фойдаланган қудратли мустамлакачи 

синфлар бўлган. Уларнинг руҳияти муқаррар кишининг ғашини қўзғар 

эди, шунда мен, хўп, сен уни бойлиги учун севар экансан, сен фақат 

шунинг учун севар экансан, семасанг-да фойдаланасан, ҳолбуки, ўша пахта 

ҳам меники, олтин ҳам, аммо мен нима учун севаман Ўзбекистонни?! Агар 

мангу музликларда яшаган бўлсанг ҳам, халқим, мен бир чукча ѐ ѐқутга 

ўхшаган бўлганимда ҳам сен учун жонимни берар эдим-ку!-деган мухолиф 

кайфият ва фикр  билан ўз вақтида ѐзилган», - деб қайд этади муаллиф. 

Лирик қаҳрамоннинг Ўзбекистонга бўлган муҳаббати ич-ичидан отилиб 

чиққанлигининг сабаби мана нимада экан. Ўша пайтлар ошкор айтилиши 

ҳеч мумкин бўлмаган «яширин мухолиф» билан бўлган мунозара кескин 

лирик конфликт яратганлиги туфайли ҳам шеър мана шундай таъсирли 

оҳанг касб этган.                         

        Ўзбекистон, она халқ,  Ватан ҳурлиги ва озодлиги мавзуси даъваткор 

руҳ билан қўшилиб Абдулла Орипов «феномени»ни вужудга келтирган 

компонентлардан бири бўлди. 

         Шоир халқимиз тарихи, олис мозийда  ва яқин ўтмишда яшаб ўтган 

буюк сиймоларимиз, қатағон қурбонлари бўлган улуғ адибу шоирларимиз  

ҳақида миллатимизнинг қадрини баланд кўтаришга, ўзликни англаб  

олишга даъват қилувчи шеърлар битди.  

        Таниқли рус шоири Евгений Винокуров ҳақиқий шеърнинг 

яратилишини ярим кечада кимнингдир ўз танишини безовта қилиб, унга 

жуда муҳим бир гапни айтишига қиѐслайди.  Ўша айтилмоқчи бўлган 

хабар қанчалик муҳим, қанчалик кечиктириб бўлмайдиган бўлса, ҳақиқий 

шеър ҳам шоир учун, жамият учун шунчалик муҳим, шунчалик зарур 

бўлиши керак. Чинакам шеър ўқувчини ҳаяжонга солади, турмушнинг 

кундалик ташвишлари орасида кўмилиб кетаѐзган, унутилаѐзган 

лаҳзаларни қайта жонларнтиради, руҳий дунѐмизга чароғ бўлади. Агар  

ѐрқин талант меваси бўлган шеърда жўшқин эҳтирос, кучли туғѐн ҳаѐт ва 

одамлар ҳақидаги чуқур ўйлар билан омухта бўлиб, юксак савияда ҳислар 

оқими тарзида ифодаланган бўлса, оташин ватанпарварлик  ҳислари билан 

йўғрилган бўлса  бутун халқнинг маънавий бойлигига айланади.   

  ―Соғинч‖ шеърида  инсоннинг ташвиш ва ҳасарталарини, туғилган 

жойини қўмсашини, ортда қолган йиллар аламини ҳис қиламиз. На шон-

шуҳрат, ҳузур-ҳаловат, на ҳаѐтнинг бошқа лаззатлари она дийдоридек 

суюмли, юрт жамолидек азиз бўла олмайди. Шеърнинг ҳар бир мисраси 

умр йўли ташвишли ва беором инсон тақдиридан сўзлайди. 

  Биз яшаѐтган шу осмон остида, биз нафас олаѐтган ҳаводан симириб, 

биз юрган йўллардан юриб бир одам дунѐдан яшаб ўтди У ким эди? 

Даҳоми ѐ машҳур зот? Йўқ, у ҳам сизу бизга ўхшаш оддий одам эди. Эрта 

ишга бориб, кеч қайтарди. Оддий дабдабасиз ҳаѐт кечирарди. Маҳракаю 

йиғинларда баъзиларга ўхшаб «мен-мен» деб кўкрагига урмас, шон-

шуҳрат кетидан қувмас, бойлик ва мол-дунѐ илинжида  кимларнингдир 

қаршисида илондек эшилиб, товусдек товланмас эди. Лекин унинг  

қалбида ҳаѐтга,  тирикликка буюк муҳаббат, гўзалликка, софликка 

чанқоқлик бор эди. У дунѐ ишлари учун ўзини тўла масъул деб билар, 

лекин буни дуч келган жойда  таъкидлайвермас эди. Мана шундай бир 

одам  бу фоний дунѐдан ихлат қилди. «Номаълум олам» шеърининг 

мазмунини шундай насрий баѐн қилиш мумкин. Энди шеърнинг руҳидан 

келиб чиқувчи, сатрлар замиридаги маънога эътибор берайлик. Ихтиѐрсиз 

равишда шундай камтар, камсуқум одамлар бўлмаса, инсониятнинг 

маънавияти бўш, маъносиз бўлиб қоларди, дунѐни шундай одамлар тутиб 

турибди деган ўйларга борамиз. 

  

   Шоир «Генетика» шеърида: 

Мен ҳам яшаяпман ўз замонимда, 

Давримдан қайга ҳам тушардим йироқ, 

 

  Дея хитоб қилади. Дарҳақиқат, адабиѐт, шеърият давр маҳсули. 

Чинакам ижодкорнинг ҳар бир асарида даврнинг «юрак уриши», 

замоннинг долзарб масалалари аксини топмоғи зарур. А.Ориповнинг энг 

яхши шеърларида даврнинг нафаси, характерли белгилари, ташвиш ва 

умидлари, инсоннинг руҳий олами, севинч ва қайғулари ўзига хос ифода 

топади. 

 

        Шоир Ватан мавзусига, ўтган ва замондош буюк сиймоларимиз 

тақдирига қайта-қайта мурожаат қилади. Ҳар гал мавзунинг янги-янги 

қирраларига қўл уради.  

Шоир Ватанга муҳаббатни баландпарвоз хитоблар орқали эмас, балки 

бутун борлиғи, юрак ҳарорати билан она диѐрини, жонажон халқини 

севган лирик ғаҳрамоннинг кечиналари, ўйлари воситасида ифодалашга, 

бу кечинмаларнинг ҳаққоний ва табиий чиқишига интилади. 

 

  А.Орипов ижодида Ватан мавзуи дилбанд она, жонажон халқ 

тақдиридан ажралмас, яхлит талқин қилинади. Шоирнинг Ватанга 

муҳаббати чуқур гражданлик туйғуси билан суғорилган. Шуниси 

характерлики, гражданлик мотивлари кундалик воқеаларга шеърий 

муносабат билдиришдангина иборат эмас. Шоир шеъриятининг 

гражданлиги поэзиянинг юксак санъат сифаидаги аҳамияти билан 

чамбарчас боғлиқдир. У халқимизнинг шодлигу ташвишига шерик, 

суронли сайѐрамизнинг нотинч юрак уришларидан унинг ҳам қалби 

безовта. 

  Шоир аниқ-ҳиссий образлар воситасида  ифоданинг баркамоллигига 

эришади. Даврнинг катта ҳақиқатидан кўз юмиш, лоқайдлик, разиллик ва 

тубанлик каби жамият тарққиѐтига халал берувчи қусурларни фош этади. 

Мустақиллик, истиқлол  йилларида шоир ижоди янги поғонага 

кўтарилди, халқ ва юрт  ҳақидаги ўйлар янада теранлашди. Умуман, халқ, 

унинг дарду ташвиши, Ўзбекистон мавзуси шоир ижодида айрича  ўринда 

туради. Она-юрт – жонажон Ўзбекистон – Абдулла Орипов энг баланд 

мақомларда қаламга олган мавзудир. Истиқлол арафасида, 

мустақилликнинг дастлабки йилларида, ҳаѐтда айнан юз берган, шоир ўзи 

гувоҳ бўлган тарихий жараѐнлар таъсирида ѐзилган, мустақилликнинг 

йигирма йиллига бағишланган халқона, қиссагўйлик услубида битилган 

―Истиқлол манзаралари‖ достонининг  ―Тоғлар ҳикояси‖,  ―Ўзбек иши‖, 

―Мурунтов‖, ―Элобод‖, ―Қамчиқ довони‖, ―Имом Бухорий‖, ―Женева‖ деб 

номланган қисмларида қаламга олинган лавҳалар орқали  халқимиз 

ижтимоий-сиѐсий, маънавий ҳаѐтининг муҳим жиҳатлари, истиқлолдан 

олдинги ҳолат ва истиқлол  йилларида юз берган ўзгаришлар юксак 

бадиий инкишоф этиб берилган.  

 

Обиджон КАРИМОВ 

ф.ф.н., НамДУ доценти 

Акрамжон ҲАМДАМОВ, 

 ф.ф.н., ҚарДУ доценти 

АБДУЛЛА ОРИПОВ ШЕЪРЛАРИДА ХАЛҚ ОҒЗАКИ ИЖОДИ      

АНЪАНАЛАРИ ТАЛҚИНИ 

Ўзбекистон халқ шоири Абдулла Орипов услубининг ўзига хос 

белгиларидан бири халқ жонли тилига яқинликдир. Жонли тилга яқин дегани 

эса халқ турмуши билан яқин дегани бўлади, уларни бир-биридан ажратиб 

бўлмайди. Халқнинг турмуш тарзи, урф-одатлари, ишонч эътиқодларини 

чуқур билиш шоир  қўллаган метафораларнинг халқона бўлишини 

таъминлайди, уларга соддалик, гўзаллик ва самимият бахш этади. Шу билан 

бирга шоир ижодида фольклорнинг – халқ оғзаки ижодининг таъсири ҳам 

сезиларли даражада кучли эканини пайқаш мумкин. 

А. Ориповнинг ―Самовий меҳмон, беш донишманд ва фаррош кампир 

қиссаси‖[1],  асари халқ оғзаки ижодидан таъсирланиш омилига ѐрқин мисол 

бўла олади. Миллий руҳда битилган  мазкур шеърда оламдаги барча тирик 

мавжудотларга меҳр худди қуѐш нуридек зарур деган фикр илгари сурилади. 

Шеърдаги шоир фантазияси халқ эртакларида акс этган хаѐлотнинг 

учқурлигига, чексизлигига ўхшаш. Бадиий ғоя илмий фантастикага яқин 

бўлса-да, унда халқона поэтик тафаккур уйғун. Унда соддалик ва аниқлик 

мавжуд. Адабиѐтшунос олим, академик Бахтиѐр Назаров асар ҳақида шундай 

ѐзади: ―Меҳр-оқибат, адолат, инсоф, виждоний поклик, маънавий гўзалликни 

улуғлаш ва уларга монелик қилувчи ҳар бир ҳодисага қарши бешафқат 

курашиш Абдулла Орипов шеърларидаги юксак маънодаги гуманизмнинг 

ҳужайраларидир. Бу масалага шоир изчил реалистик услуб асосига қурилган 

шеърларидагина эмас, фантастика элементларидан унумли фойдаланган 

асарларида ҳам мурожаат этади. ―Самовий меҳмон, беш донишманд ва 

фаррош кампир қиссаси" ана шундай асарлардан биридир‖[2].     

Қиссанинг бош ғоявий мақсади – меҳр-оқибатни улуғлаш. Шоир  асар 

ботинидаги бадиий муаммони сарлавҳага олиб чиққан. ―Самовий меҳмон‖ 

ўрганилиши лозим бўлган текшириш объекти. Асосий тадқиқотчилар – беш 

донишманд. Донишмандларнинг йўл қўйган хатоларини кўрсатиб берувчи 

―оппонент‖ – фаррош кампир. Сарлавҳанинг мазмунидан ҳам маълум 

бўляптики, ―меҳр-оқибат‖ни ҳимоя қилиш мақсадида шоир ҳатто 

донишмандларни ҳам аяб ўтирмайди. Шеърий қуйидагича бошланади: 

Хабар келди Фан шаҳрига 

Олис Жунгли томондан. 

Ўтган кеча алланарса 

Ёниб тушмиш осмондан[3].   

Бу хабар тезда илм аҳлига етказилади; воқеани ўз жойида ўрганиш учун 

нуфузли комиссия тузилади: ―Жўнатдилар Жунгли томон топиб бешта  

вакилни. Бешови ҳам тенгсиз олим, Беш қитъадан бўлмиш жам. Дунѐдаги 

барча илм шул бешовда мужассам. Дунѐдаги тилларни-ку Беш бармоқдай 

билишар. Керак бўлса қушлар билан хандон суҳбат қуришар. Хуллас, бешов 

йиғилишиб Жунгли томон елдилар. Ҳатто фаррош кампирни ҳам Бирга олиб 

келдилар‖[4]. Беш донишманд самовий меҳмонни ўрганишга киришади. 

Олимларнинг иш услуби қанчалик мукаммал бўлмасин, лекин меҳмон билан 

мулоқотга кириша олмайдилар. ―Иш чиқмади, демак бизни тушунмади у 

тараф!‖ – деб, текширишни тўхтатадилар. ―Ўша пайт, денг фаррош кампир  

Кириб келди тентираб. – Вой бечора болагинам, Дард забтига опти-ку! 

Ҳолдан тойиб, бошқа кўзи Юмилиб ҳам қопти-ку! Рангини кўр, сомон 

дейсан, Сувданмикан ѐ ўтдан!‖  

―Самовий меҳмон, беш донишманд ва фаррош кампир қиссаси‖ асари 

давримизнинг долзарб масалаларидан бири – инсон меҳр туйғусини асраб-

авайлаш мавзуига бағишланган. Зеро, маънавий қадриятлар ҳам табиат 

экологияси мисоли йўқолиб боряпти. Тўғри, илмий-техника инқилоби давлат 

қудратини оширишда чексиз имкониятлар яратди. Шу билан бирга, 

замондошларимиз маънавий дунѐсининг маълум даражада қашшоқлашишига 

олиб келди. Бу ҳолат барча ижодкорлар каби Абдулла Ориповни ҳам 

ташвишга солади. Шу маънода инсон маънавий-ахлоқий маданиятининг  

муҳим белгиси бўлган меҳр туйғусини эъзозлашга бағишланган  шеърий 

қисса шоирнинг  сара асарларидан биридир. ―Табиат билан инсон ўртасидаги 

уйғунлик бузилганда, буни олдин қушлар билан шоирлар англаб етадилар,-

деб ѐзади адабиѐтшунос олим И. Ғафуров. - Булоқ қуриса, олдин шоирлар 

изтиробга тушади, у бошқа булоқлар ҳам қуришига бефарқ қараб 

туролмайди. Табиатда мувозанат бузилган чоғда у тинимсиз сигналлар бера 

бошлайди. Абдулланинг шеърлари мана шунинг қаршисида ғафлатда 

қолмасликка бир чақириқ каби туюлади‖[5]. Биз таҳлил этаѐтган ―Самовий 

меҳмон, беш донишманд ва фаррош кампир қиссаси‖ ана шундай маънавий 

экологиянинг ҳимоясига чақириқ сифатида жаранглайди. Шеърий қиссани 

қисқача ―Фаррош кампир‖ деб атаса ҳам бўлар экан. Негаки, фаррош кампир 

асарнинг марказий қаҳрамони саналади. Образ ҳар томонлама мукаммал  

яратилган. Унинг ҳар бир ҳаракати, ҳар бир сўзи санъаткорона маҳорат билан 

гавдалантирилган. Кампирнинг хатти-ҳаракатлари (Ўша пайт, денг фаррош 

кампир  Кириб келди тентираб) ва сўзларида (Вой бечора болагинам, Дард 

забтига опти-ку! Ҳолдан тойиб, бошқа кўзи Юмилиб ҳам қопти-ку! Рангини 

кўр, сомон дейсан, Сувданмикан ѐ ўтдан!) юксак инсоний фазилатлар, ўзбек 

оналарига хос тенгсиз меҳр-шафқат уфуриб туради. Халқ оғзаки ижоди 

мотивлари асосида (Рангини кўр, сомон дейсан, Сувданмикан ѐ ўтдан!) 

берилган Кампир образи тасвирида ҳам шоирнинг ўзбек оналарига улкан 

эҳтироми яққол кўзга ташланади.     

Айтилганидек, Абдулла Орипов ижодида меҳр-оқибат тушунчаси унинг 

ижодидаги етакчи мавзулар сирасига киради. Улар ҳақидаги кечинмаларини 

китобхонга етказмоқ учун шоир халқ оғзаки ижоди намуналаридан ташналик 

билан зўр илҳом олади. Шоирнинг мақсади ривоятларни шеърий тизимга 

солиш эмас асло. Асл мақсад эл орасида тобора сийраклашиб бораѐтган 

меҳр-оқибатни сақлаб қолишга даъват, эзгу интилишдир. Ана шу бадиий-

эстетик қимматига кўра ―Самовий меҳмон, беш донишманд ва фаррош 

кампир қисса‖ни сўз санъатининг нодир намуналари қаторида санаш 

мумкин. 

Бошдан-оѐқ чуқур донишмандларга хос мазмун ва шаклан халқ оғзаки 

мотивлари билан суғорилган асарлардан яна бири ―Шарқ ҳикояси‖ (1980) 

шеъридир. Унда айтилишича, жуда камбағал ота-ўғил узоқ йўлга 

отланишади. 

 Қуриб кетсин йўқчилик ҳам 

 Ким неларга зор эди. 

 Икковининг ўртасида 

 Битта эшак бор эди‖[6]. 

Ота-бола узоқ тортишувдан кейин эшакни навбат билан минишга 

келишиб олади. Биринчи бўлиб эшакка ота минади. Бир қишлоқдан 

ўтаѐтганда, тўрт-беш одам орқаларидан пиқирлашиб кулишиб қолади: 

– Аҳмоқ экан манави чол, 

Аҳмоқ ҳаддан зиѐда. 

Ўзи улов миниб олган, 

Ўғли эса пиѐда (Ўша жойда). 

Уялиб кетган ота шартта эшакдан тушиб, ўғлини миндириб қўяди. Яна 

бир қишлоқдан  ўтаѐтганда, ортларидан тўрт-беш одам пиқирлашиб 

кулишади. Боланинг орияти қўзғаб, шартта эшакдан тушиб, пиѐда кета 

бошлайди. Бир қишлоқдан ўтаѐтганда, орқаларидан яна кулишиб қолишади, 

унга чидай олмаган ота-бола жанжаллашиб қолади. Шу билан ―Шарқ 

ҳикояси‖даги асосий воқеий мазмун тугайди, шоир шеър хотимасига яна бир 

банд қўшишни лозим топади, бу аслида, бадиий-эстетик хулоса ҳисобланади.    

Нима сабабдан шоир ота-бола ўртасида пайдо бўлган ―араз‖га эшакни 

сабаб қилиб кўрсатади? Ота-боланинг орқасидан пиқирлашиб кулиб 

қолаѐтган тўртта-бешта бекорчилар-чи? Гап шундаки, биринчидан, тўртта-

бешта бекорчи ҳар кўчадан топилади. Шеърдан кўзланган бош муддао – 

уларни танқид қилиш эмас: танқид билан уларни камайтириб бўлмайди. 

Иккинчидан, бекорчилар ота-боланинг истеҳзоли жиҳатларини ―топиб‖ 

кулишяпти. Эшак сабаб ота-бола кулгига қолаяпти. Қиссадан ҳисса –  

кулгига қолмаслик учун, одамлар ўртасида майна-мазах бўлмаслик учун у ѐқ-

бу ѐғингни йиғиштириб, саришта юришинг лозим. ―Эшак‖лар билан бирга 

юрсанг, одамларга кулги бўласан. Яна миллион йиллик қондошлик 

ришталарининг узилиб кетиши ҳам ҳеч гап эмас. Кунинг ―эшак‖ одамларга 

қолмасин. ―Шарқ ҳикояси‖нинг ибратли томони мана шунда. 

―Шарқ ҳикояси‖да халқона руҳ асарнинг фақат ифодавий услубида эмас, 

балки воқеаларнинг халқ оғзаки ижодига хос тадрижий ривожида ҳам яққол 

кўринади, шеърнинг асосий пафоси қайсар ўғилнинг ота насиҳатларига 

беписанд қараганлиги, оқибатда улар ўртасидаги ―қондошликнинг миллион 

йиллик ришталари узилганлиги‖ ҳақидаги ғоя шоир эътирофида янада 

тўлароқ намоѐн бўлади. Зероки, меҳр-мурувват ва эзгуликни улуғлаш 

адабиѐтимизнинг азалий мавзуси.    

Абдулла Ориповнинг шеърларида кўплаб халқ мақоллари ва 

ибораларини учратамиз. Шоир ана шу халқ тафаккури дурдоналарини тайѐр 

ҳолатда асарга киритиш, шу тариқа асарини бадиий безаш йўлидан 

бормайди. Аксинча, шеър мазмунини янги ижтимоий-ахлоқий ғоялар билан 

бойитади. Ўзбек халқининг юксак одоб-ахлоқи ва маданиятини кўрсатадиган 

мақол ва маталлари жуда кўп. Халқнинг кўнглига кўзгу бўлган бундай 

ҳикматлар шеърда ибратли чуқур маъно  касб этади; унинг эстетик таъсир 

кучини оширади. Шоир халқ ибораларини, мақол ва маталларини шундай 

ўринли қўллайдики, китобхон бу ҳикматлар халқникими ѐки шоирнинг ўзи 

тўқиганми, пайқамай қолади. Бу ҳол Абдулла Ориповнинг шеърлари 

моҳиятидаги халқона поэтик тафаккурни намоѐн этади. Шоирнинг халқ 

руҳини, унинг фикрлаш тарзи ва ижодкорлигининг асосий жиҳатларини 

пухта ўзлаштириб олганлигидан далолат беради. 

                 Olim USMONOV 

f.f.n., ToshDO‗TAU dotsenti v.b. 

XX ASR 60-YILLARI O‗ZBEK SHE‘RIYATI VA ABDULLA 

ORIPOV IJODI 

 XX asrda o‗zbek xalqi hayoti juda murakkab kechdi: uchta tuzumga guvoh 

bo‗ldi, ulkan fojealar, yorqin voqealarni boshidan kechirdi va bularning bari 

o‗zbek adabiyotida ham o‗z aksini topdi. 

 XX asr boshida adabiyotimizda yangicha ruh paydo bo‗ldi: o‗zbek milliy 

romanchiligi, dramaturgiyasi yaratildi, she‘riyat yangicha shakl va mazmunda 

namoyon bo‗la boshladi. Shu davrda Fitrat, Cho‗lpon, Abdulla Qodiriylar 

adabiyotimiz osmonida yulduz bo‗lib chaqnadilar. Albatta, bu yetuk shaxslarning 

tarix sahnasiga chiqishi, adabiyotimizdagi o‗zgarishlar tasodifiy hodisa emas edi. 

Mazkur asr boshlarida Turkistonda ham milliy uyg‗onishning boshlanishi, 

jadidchilik va shu singari harakatlarning avj olishi ana shu hodisalarni yetiltirgan 

edi.  Qismatni qarangki, xuddi shu davrda 70 yil davomida butun dunyoga 

dag‗dag‗a qilgan, bayrog‗ini o‗z fuqarolarining qoniga bo‗yagan bir tuzum ham 

paydo bo‗ldi, inson huquqlari toptaldi, hur fikr ayovsiz bo‗g‗ildi. Mustabid saltanat 

avvalo, erkin fikrli, zolimlar bilan murosaga kelmagan kishilarni yo‗qotishga 

kirishdi: Fitrat, Cho‗lpon, Abdulla Qodiriy singari haqiqat yo‗lidan qaytmagan 

insonlar otib tashlandi. Shuning uchun 30-yillarning oxiridan, ya‘ni manfur tuzum 

oyoqqa turib olgan davrdan to 60-yillargacha adabiyotimizda kommunistik 

mafkuraga emas,  balki adabiyot qonunlariga bo‗ysunib, hayotni haqqoniy aks 

ettirgan badiiy asarlar juda kam yaratildi. 

 Shaxsga sig‗inishning tugatilishi va XX s‘ezddan keyingi siyosiy iqlimning 

biroz mo‗tadillashuvi tufayli ijtimoiy hayotda ma‘lum darajada ijobiy o‗zgarishlar 

ro‗y bera boshlaydi. Bu esa adabiyotda aks etmasdan qolmasdi. Zero, adabiyotdagi 

har qanday o‗zgarish  avvalo uning qahramoni tabiatidagi o‗zgarishdan boshlanadi. 

Bu o‗zgarishlar natijasida 60-yillarda adabiyotimizga bir guruh iste‘dodli yoshlar 

kirib keldiki, ularning ijodi o‗zbek adabiyotini yangi bosqichga olib chiqdi. Erkin 

Vohidov, Abdulla Oripov, Rauf Parfi singari bir qancha shoirlarning asarlari 

mash‘um qirg‗inlar va konfliktsizlik nazariyasi tufayli karaxtlashib qolgan adabiy 

fikrga yangidan jon baxsh etdi. Shu davrdan boshlab o‗zbek she‘riyati yanada 

taraqqiy eta boshladi. «60-yillar adabiyotimiz tarixiga umuman badiiy adabiyot, 

xususan, she‘riyat gullab-yashnagan davr bo‗lib kirdi» – deb yozgandi taniqli 

munaqqid Ozod Sharafiddinov. Yillar davomida adabiyotni soxta chaqiriqlar, 

yolg‗ondakam baxtiyorlikni, sotsialistik tuzumning tengi yo‗qligi va uning 

daholari buyukligini kuylashdangina iborat deb tushunib qolgan xalq  Erkin 

Vohidov, Abdulla Oripov, Rauf Parfi singari shoirlarning she‘rlarini o‗qib, 

adabiyotga, hayotga boshqacha nazar bilan qaraydigan, yangi asarlarni sabrsizlik 

bilan kutadigan bo‗ldi. Chunki bu ijodkorlar faqatgina «baxt va shodlik»nigina 

emas, xalq dilida yig‗ilib qolgan dardu alamlarni, har bir inson qalbida ham 

kechishi mumkin bo‗lgan iztiroblarni ham o‗z she‘rlarida aks ettira boshladilar. 

Ularning she‘rlarida ba‘zan ijtimoiy norozilik unsurlari ham ko‗rinib qolar, ammo  

bu ko‗pincha ramzlar vositasida ifoda etilardi.  

 60-yillar shoirlari dastlab o‗sha davrda jamiyatda kechgan vaqtinchalik 

iliqlik, yurt rahnamolarining havoyi va‘dalariga samimiy inonib,  «hali oldindadir 

go‗zal kunlarim, hali lab tegmagan kulgular oldda» deya kelajakka nekbinlik bilan 

qaradilar. Ularning ilk ijodida sevgi iztiroblari, hijron azoblari,  ma‘shuqaning 

vafosizligi kabi mavzular asosiy o‗rin egallagan bo‗lsa, bora-bora mavzular doirasi 

kengayib, ijtimoiy qonuniyat hukmi bilan chappa aylangan, ro‗yo bo‗lib chiqqan 

ezgu orzular, aldanishlar va boshqa ruhiy zarbalar ta‘sirida ancha «ulg‗ayib» 

qolgan, hayotning achchiq-chuchugini, ishongan g‗oyalarining sarobga 

aylanganligini anglay boshlagan lirik qahramon qiyofasi gavdalana boshlaydi. 

Abdulla Oripovning «O‗ylarim» she‘rida lirik qahramon ruhiyatidagi evrilishlar 

mazkur avlod qalbida kechgan bo‗hronlarni yaqqol aks ettirganligi bilan ajralib 

turadi: 

 Bu dunyoda alam bo‗lmas, bo‗lmas deb firoq, 

 Dasta-dasta kitoblardan o‗qirdik ta‘lim. 

 Ravon yo‗llar qarshingizda turibdi mushtoq 

 Derdi bizga harf o‗rgatgan yosh bir muallim. 

Soxta ko‗tarinkilik, yolg‗on shiorlar, mavhum ideal jamiyat haqidagi 

targ‗ibotlar avj olgan bir davrda zamondoshlar hayotidagi qarama-qarshiliklar, 

xalqning og‗ir hayoti, eldoshlarining achchiq taqdiriga achinish asta-sekin avvalgi 

ishonchga putur yetkaza boshlaydi. 

Yuragimga bir mahallar kirgan tuyg‗ular 

Endi sendan ketgaymiz deb so‗raydi javob. 

Meni bir zum o‗z holimga qo‗ymaydi ular, 

Qo‗ymaydilar va‘dalaring chiqdi deb sarob… 

Gar bor bo‗lsang javob ber, ey ilohiy qudrat, 

Nahot go‗dak ishonchini yozibsan qorga?! 

Sahroda tashnalikdan azob chekib, o‗lar holatga kelgan yo‗lovchining 

ko‗ziga uzoqda jimirlagan zilol suv ko‗rinsa va yo‗lchi umid bilan so‗nggi kuchini 

sarflab yetib borganda bu sarob bo‗lib chiqsa qanday holga tushadi?! Kommunistik 

ta‘limot shunday ishvali sarob, joduli may singari yosh avlod ong-u shuuriga 

singdirilgan. Ammo shoirning ziyrak nigohi jilvali uydirmalar, yasama 

tushunchalar ortidagi voqelikni ko‗ra olgan. Shu vaqtgacha muqaddas deb bilgan 

tushunchalari puch g‗oyalardan iborat ekanligini anglagan shoir bir muddat 

yo‗lsizlikdan, maslaksizlikdan qiynaladi. Ammo e‘tiqodsiz yashab bo‗lmaydi, axir 

inson faqat non bilan tirik emas-ku! 

 Lirik qahramon hayotda o‗z yo‗lini topishni o‗ylay boshlaydi: 

 Nimanidir axtaraman – she‘rdan ham ulug‗,  

 Nimanidir axtaraman – nondan azizroq. 

O‗sha davrdan boshlab Abdulla Oripov va u mansub bo‗lgan shoirlar avlodi 

ijodida erk mavzusi kengroq o‗rin egallay boshlaydi. Shaxs erki mavzusi kengayib, 

millat, Vatan taqdiriga kuyinish, xalqning og‗ir qismatiga achinish hislari ularning 

ijodida yanada yaqqol namoyon bo‗la boradi.  

 

 Гулбаҳор АШУРОВА  

Алишер Навоий номидаги  

ф.ф.н., ТошДЎТАУ 

доценти  

 

АБДУЛЛА ОРИПОВ ИЖОДИДА НАВОИЙ СИЙМОСИНИНГ ЎЗИГА ХОС 

ТАЛҚИНИ 

 

  Бугун  ўзбек халқи  башариятнинг даҳо фарзанди Алишер Навоий 

ҳазратларининг 580 йиллик тўйларини нишонлаш арафасида  турибмиз. Ҳар 

қандай ғояни турли усулларда баѐн этиш мумкин. Кимдир донишманд 

файласуф сифатида, бошқа биров моҳир сиѐсатчи тариқасида ифодалайди. 

Алишер Навоийнинг шуури ва тафаккури, ижтимоий фаолиятида буларнинг 

барчаси олий даражада мужассамлашган.  Албатта, Алишер Навоий биринчи 

навбатда шоир эди. Унинг муҳташам назмий асарлари  Навоий  даҳосининг 

буюклиги ва абадийлиги тимсоли бўлиб порлаб турибди. Шоирнинг шеърий 

маҳорати ҳақида бир умр бетўхтов гапириш мумкин.  

Янги давр  буюк мутафаккир ҳаѐти ва ижодини ўрганишнинг ўзига хос 

янги бир босқичига қадам қўйди.  

Мамлакатимизда олиб борилаѐтган янгича  сиѐсат  туфайли Алишер 

Навоий сиймосининг адабиѐт ва санъатдаги ифодаси катта миқѐсларга 

кўтарилаѐтганлиги айни ҳақиқатдир. Сўз мулкининг соҳибқирони сифатида 

ўз давридаѐқ юксак эътироф ва эътибор қозонган  бобокалонимиз образининг 

замонавий адабиѐтимиздаги талқинларини ўрганиш шу жиҳатдан ҳам 

долзарбдир. Зеро, ижодкорларнинг бугунги авлоди буюк мутафаккирни 

маънавий-ахлоқий камолотнинг чўққиси сифатида эътироф этади. Турли 

жанрлардаги асарларида ҳазрат Алишер Навоий образини ўзга хос бадиий 

талқин этишга интилиб келади. Ушбу мақоламизда  Навоий  шеъриятига     

Абдулла Орипов ижодининг муносабати, унинг ғоявий-эстетик қарашлари,     

узлуксиз ижодий жараѐннинг ўзига хосликларига эътибор қаратамиз.   

Албатта, ўз асарларида Алишер Навоий сиймосини яратишга уриниш 

ижод аҳлининг деярли барчаси учун хосдир. Уларнинг айримлари фақат бир 

асарини Навоийга бағишлаган бўлса, баъзи шоиру адиблар ижодида буюк 

мутафаккир образи етакчи ўрин тутади. Улар орасида ихчам лирик лавҳалар 

ҳам, йирик эпик асарлар ҳам мавжуд. Муҳими, бу асарларнинг аксариятида 

Алишер Навоийнинг сермазмун ҳаѐти ҳамда серқирра фаолияти бутун ранг-

баранглиги билан намоѐн бўлган. Уларни ўзига хос навоийноманинг 

алоҳида-алоҳида саҳифалари сифатида тасаввур этиш мумкин. Ушбу мавзу 

юзасидан адабиѐтшуносликда бир қанча  ишлар амалга оширилган. 

Профессор Н. Жабборовнинг ―Шеър аҳлининг икки жаҳонгири‖ мақоласида 

икки мутафаккир дунѐқарашидаги, ижодий принципларидаги, поэтик 

кашфиѐтларидаги муштараклик, ворисийлик, уларнинг миллий 

маънавиятимиз, адабиѐтимиз такомилига қўшган улуғвор ҳиссаси қандай  

деган саволга    жавоб берилганлиги билан аҳамиятлидир. Мисол учун 

Ватанга муҳаббат туйғусининг бетакрор поэтик талқини Алишер Навоий ва 

Абдулла Орипов ижодида уйғунликда кузатиш мумкин. Ватан ҳубби иймон 

нишони дурур – деб ѐзган Навоий ―Садди Искандарий‖ достонида. Хуросон 

ва Ҳирот ҳақида шундай ѐзади:  

Хуросон бадандир, Ҳирий жон анга, 

Ҳирий жон, Хуросон бадандир анга. 

 Абдулла Ориповнинг ―Ўзбекистон – Ватаним маним‖, ―Мен нечун 

севаман Ўзбекистонни?!‖ шеърларидаги маънолар Навоий мисралари билан 

ҳамоҳангдир: 

            Балки чаман бўлар дашти Карбало, 

            Балки, беҳишт мавжуд юлдузлар аро, 

            Менинг Ўзбекистон – Ватаним бордир, 

           Уларнинг баридан аълороқ аъло. 

Шоир учун Ватан – бу тақдир, Ватан  бу – қисмат. Уни севиш иймондандир. 

Ҳар икки шоир  ижодида бу мавзу янгича оҳангда ўзгача рангларда  

тасвирланган.  (Бу муносабатлар талқини  ҳақида Н.Жабборовнинг ―Шеър 

аҳлининг икки жаҳонгири мақоласига қаранг.)
1
 

Адабиѐтшунос Н.Рахимжоновнинг ―Истиқлол ва бугунги адабиѐт‖ 

номли монографиясида, ―Мустақиллик даври адабиѐти‖ адабий-танқидий 

мақолалар тўпламида, И.Ҳаққуловнинг―Занжирбанд шеър қошида‖ , ―Сўздаги 

ўзлик‖  каби  қатор китобларида   Навоий анъаналарининг  Абдулла Орипов 

ижоди билан боғлиқ жиҳатлари ҳақида  теран  фикр-мулоҳазалар 

билдирилган.   

Абдулла Орипов буюк бобокалонимиз Алишер Навоий образини 

яратишда замонамизнинг барча шоирларидан ҳам  юксакликка кўтарила 

олди.  Жумладан, ―Ўзбекистон ‖ шеърида шоир мана бундай ѐзади: 

Беш асрким назмий саройни, 

Титратади занжирбанд бир шер. 

Темур тиғи етмаган жойни, 

Қалам билан олди Алишер. 

Дунѐ бўлди чаманим маним. 

Ўзбекистон Ватаним маним.  

                                                           
1  Жабборов Н. Замон, Мезон, Шеърият.  Ғафур Ғулом номидаги нашриѐт - матбаа ижодий уйи. Т.-

2015.112-131бетлар. 

Абдулла Орипов барчага насиб этмайдиган ноѐб истеъдодга эга, кўп 

қиррали, катта фалсафий билим эгаси, қалбида шеърият дарѐси жўшиб 

турган шоир сифатида ижод қилди. Унинг шеърияти ҳикматга йўғрилгани, 

образли тасвирнинг беҳад ѐрқинлиги, ҳаѐт ҳақиқати ҳайратланарли даражада 

бадиий ҳақиқатга юксалгани билан алоҳида ажралиб туради. Шоир муаззам 

шеъриятнинг дийдасидаги шабнам, қаҳқаҳага айланмай лабларида қолиб 

кетган ним табассумдай яшади. Унинг долғали ва шарафли умри  ―муборак 

туйғулар каҳкашони‖да муносиб кечди. Асарлари ўзбек адабиѐтининг 

дурдонаси бўлиб қолди.  

Мен шоирман истасангиз шу, 

Ўзимники эрур шу созим. 

Бировлардан олмадим туйғу, 

Ўзгага ҳам бермам овозим... 

 

Хаѐл каби кенг эрур олам, 

Майда гапни кўтармагай шеър. 

Керак бўлса менинг учун ҳам, 

Жавоб берар бобом Алишер. 

Бу каби сатрлар Абдулла Ориповнинг  қиѐфасини, поэтик оҳангларини 

белгилайди, десак, хато қилмаймиз. Абдулла Орипов  нималарни куйлаб 

ўтди? Унинг идеали нима эди? Шоирнинг буюк Навоийга муносабати, 

муҳаббати қандай эди? Мана, Абдулла Орипов буюк салафи ҳақида нима 

деган: “Аѐнки, буюк Навоий ижоди ва фаолияти улуғ бир уммондир. 

Унинг тубига етиш ѐхуд бу баҳрни дафъатан баҳолаш неча-неча 

авлодларнинг ҳам умрига татигуликдир... Навоий ўз жоду санъатини, 

ғазалиѐтини фақат санъат безаги учунгина эмас, балки аниқ муроду 

мақсадлар учун, эзгу ғоялари, ниятлари учун хизмат қилдирди. Унинг 

бетакрорлиги ҳам ана шунда... ”
2
 

                                                           
2 Орипов А. Танланган асарлар. Тўрт жилдлик. Ғафур Ғулом номидаги Адабиёт ва санъат нашриёти. 
Т.2001.129-130бетлар. 



99 
 

Жиддий фикр, чинакам ҳиссиѐт, самимият, маҳорат – ана шулар шоир 

ижодининг қимматини билдирса, Абдулла Ориповга хос бўлган табиий, 

самимий ифода оқими, тарихий факт ва далилларни қиѐслаш усули очиқ 

кўзга ташланади. Шиддат билан ривожланаѐтган асримиз, техникамиз коинот 

миқѐсига кўтарилди. Бироқ маънавий камолотимизнинг фазоси олти юз 

йиллар ортидан кўл етмас армондек порлаб турибди.  

Абдулла Орипов – буюк Навоийнинг муносиб издоши. У буюк 

салафининг санъатхонасидан қандай сабоқ олганини қуйидагича ифода 

этган: “...Мен Навоийдан масаланинг моҳиятига киришни, шеърни сеҳрли 

таѐқчадай ўйнатишни ўргандим. У киши мазмун ифодасининг устаси, 

шеър айтиш мумкин, лекин шеърни мазмун билан фақат Навоий 

айтган”
3
. Буюк адиблар, улуғ мутафаккирлар қисматида, ижодий қиѐфасида 

муайян муштаракликлар бўлиши кўп кузатилган. Бунга аждодлар кечмиши, 

адабиѐт тарихидан кўплаб мисоллар келтириш мумкин.  

Ўзбекистон Қаҳрамони, халқ шоири Абдулла Орипов айни ҳақиқатни 

қуйидагича талқин этган: 

Жаҳонки муқаддас нени кўрибди,- 

Барига онасан, эй қодир ҳаѐт. 

Беш юз йил наридан боқиб турибди, 

Нурли бу юзларга нуроний бир зот.  

 ―Нуроний бир зот‖ Абдулла Ориповнинг Навоийга нисбатан қўллаган 

кўплаб эпитетларидан биттаси.  Албатта, мазкур парчадаги таянч тушунчалар 

ифодаси сифатида муқаддас, ҳаѐт, беш юз йил каби сўзларни ҳам ажратиш 

жоиз бўлади. Айни мана шу сўзлар банд мазмунининг яхлит бир ҳолда, 

қуйма хулоса тарзида жаранглашига асос бўлган. 

Дунѐда бирор ном қолдирмоқ учун, 

Юрт бузиш шарт эмас деган гап-ку рост. 

                                                           
3 Орипов А. Танланган асарлар. Тўрт жилдлик. Ғафур Ғулом номидаги Адабиёт ва санъат нашриёти. 
Т.2001.62-б. 

Кимдир пеш қилганда найзанинг кучин, 

        Алишер қаламни кўрсатди холос. 

 ―Навоий байтига қовушган ҳар лаб, такрорлаб кетгуси машҳаргача то‖. 

―Шу боис Навоий жоҳил деб аталган Осиѐ  тоқидаги  қуѐшга айланди, 

жаҳонни шеърий қалами билан забт этиб, миллиардлаб одамлар қалбидан 

жой олди (―Алишер‖  шеъри). 

Абдулла Ориповнинг Навоий образига ижодий ѐндашуви ўзига хос: 

унингча, шоир тимсоли миллий ифтихоримиз, ғурур ва шараф-шонимиздир, 

чунки, ―Унинг номи билан бирга битилган Дунѐ дафтарига ўзбек деган  ном‖. 

Шоирнинг устоз Навоийга ўзига хос тарздаги меҳри борлигини ҳис этиб 

турамиз. Абдулла Орипов учун Алишер Навоий буюкларнинг буюги, 

устозларнинг устози, унинг ―ижоди ва фаолияти улуғ бир уммондир‖. Шеър 

аҳлининг жаҳонгири беш асрдан ортиқ муддатки, назмий саройни титратиб, 

йигирма биринчи аср шоирларини ҳайратга солади. ―Минг йиллик муйсафид 

тарихни сўйлатар экан, шоир Навоий ҳақида сўз юритиб, ―Низомий болидан 

ҳалво пиширган‖и-ю, ―Фузулий битган девонни‖ (―Озарбойжон‖ шеъри 

бир лаҳза қўлидан қўймаганлигини таъкидлайди.  

Бугун миллат поэтик тафаккурининг Навоийни англаш даражаси 

Навоий сиймосининг тарихий асослари, поэтик маҳорат ҳамда ижодий 

индивидуаллик сингари йўналишлардаги кўплаб изланишларга объект бўла 

олади. Навоийга қайтиш адабий ҳодисасининг даврлар оша яшовчанлигини 

ўрганиш ҳам ғоятда ибратли хулосаларга келиш имконини беради. Шунинг 

учун Навоий яшаган даврдан бошлаб бугунга қадар Навоий сиймоси мадҳ 

этилган асарлар ѐзилишига сабаб бўлган. Зеро, Навоийнинг ҳаѐти  ва ижоди 

ҳақиқий сабоқ ва ибрат мактабидирки, мутафаккир шоир тажрибаларига 

таяниб дид, савия ва маҳоратни юксалтириш ҳар бир истеъдод учун ижодий 

муваффақиятнинг дахлсиз гаровидир. Чунки Навоий  яшаган давр ва бу буюк 

шахс ибратли ҳаѐт йўлининг таъсири катта ва ижодкорларнинг янги авлодига 

илҳом бахш этиб келаѐтир. Буюк бобокалонимиз яшаган давр воқеалари, 

муросасиз ҳаѐт ҳақиқати, шоир, вазир, садоқатли дўст, устоз, кўнгли яримлар 

суянчи сингари фазилатлар эгаси бўлган буюк шахс ҳаѐт тарзини ўрганиш 

фалсафий мушоҳадалар, ижтимоий муҳит ва инсон такдири хусусидаги 

кутилмаган хулосалар, бир-биридан жонли ва ибратли  тасвирлар орқали 

жонлантирилади. 

Абдулла Орипов ўз шеърларида Алишер Навоийни нафақат шоир, 

олим ѐки мутафаккир сифатида, балки улуғ устоз сиймосида ҳам 

тасвирлайди. Унинг ―Устозга таъзим‖ шеърида ўқитувчи – мураббий устоз 

мадҳ этилиб, ―Алишербек  лутф‖и қиѐс қилинади: 

Буюк Алишербек лутф этган мисол, 

Савод ўргатдингиз қанча ранж билан. 

Қоплаб бўлармикин бу қарзни аҳвол, 

Узиб бўлармикан юзта ганж билан. 

 

Устозларга нисбатан миннатдорлик ва қарздорлик туйғуси азалдан 

халқимиз эъзозлаб яшаѐтган қадриятлардан  бири  эканлиги  аѐн  ҳақиқатдир. 

Устоз деганда, ҳар бир инсон кўнглида чуқур ҳурмат-эҳтиром ва чексиз 

ифтихор туйғулари, шу билан бирга, ҳеч қандай бойлик билан ўлчаб 

бўлмайдиган қарздорлик ҳисси хаѐлга келади. Дунѐда онадек меҳрибон, 

отадек ғамхўр, азиз ва мўътабар бўлган улуғ зот устоз мураббийдир. 

Халқимизнинг бир нақлида: ―Сен одамларга бир йил яхшилик қилмоқчи 

бўлсанг, буғдой эк; ўн йил яхшилик қилмоқчи бўлсанг, ток экиб боғ қил; умр 

бўйи яхшилик қилмоқчи бўлсанг, устозлик  қил‖, – дейилган. Шунинг учун 

қадимдан кишилар ўз зурриѐдларини устоз қўлига топширар эканлар: ―Эти 

сизники, суяги бизники‖, деб унга ишонч билдиришган. Устоз  шогирдига  

қалби  тубидан жой беради ва парвоз қилишида унга қанот бўлади. Буюк 

соҳибқирон бобомиз Амир Темур ўз васиятида хокини пири устози Саид 

Барака  қабри  пойига қўйишларини айтганлиги бежизга эмас.  

Абдулла Ориповнинг ―Алишер ва талаба‖ номли шеърида Алишер 

Навоий устозини юқори даражада эъзозловчи, ҳар қандай юқори мартабада  

бўлишидан қатъий назар устозни эъзозлаб, уни пир деб билувчи шогирд 

сифатида гавдаланади: 

Сарой йўлга чиқди савлати билан, 

Алишер аркони давлати билан. 

Ҳирот фазосида янгради такбир, 

Шаҳар айланмоқда вазири кабир. 

У халқнинг аҳволидан хабар олган ҳолда ―улуснинг дарди не? Аъмоли 

нечук‖лиги билан танишади. Қурилаѐтган иншоотлар, халқнинг турмуш 

тарзи билан қизиқади. У буюк шоир бўлиши билан бирга шоҳ Ҳусайн 

Бойқаро ишонч билдирган улуғ ҳақпараст, элпарвар вазир ҳам эди. Унинг  

қўлида жуда катта ҳокимият ва ҳуқуқ бўлиб, унга жами фуқаро эҳтиром ила 

таъзим қилади, ―шоҳона жонлар‖ теграсида парвона бўлишади. Ҳатто, 

дастори ―ҳайбатли  шайхлар‖ ҳам унга бош эгиб туради. ―Сергак сарбозлару 

содиқ аъѐнлар, косибу шоиру наққош‖гача  мир Алишер истиқболига 

мунтазир. 

Алишер барчага тараҳҳум билан, 

Ҳурмат кўргазарди табассум билан. 

Юзлаб талабалар мамнун, сарафроз, 

Улуғ Навоийга чиқдилар пешвоз.  

Шеърда тасвирланишича, ана шундай шукуҳли паллада ―ҳали 

лабларидан учмай бирор сўз‖ ҳазрат атрофга кўз ташлайдилар. Сафлар 

орасидан бир талабага боқиб туриб меҳр ила тикилгач, ногаҳон отдан 

тушадилар. Бутун халқ ҳайрон бўлиб қолади:  

Бориб  талабани  қучдилар ҳазрат,  

Оломон руҳида янгради ҳайрат. 

Сарбозлар, аъѐнлар ҳайратда эди, 

Такаббур боѐнлар ҳайратда эди. 

Тағин отга миниб вазир сўзсиз, бекалом сафарларини давом эттиради. 

Анча сукунатдан сўнг охири бир мулозимнинг сабри тугаб, вазири кабирдан  

бўлиб ўтган воқеа юзасидан савол сўрайди:  

Кимга шу аснода бахт кулди экан, 

Айтинг, ул талаба ким бўлди экан? 

Ўйчан бир табассум қилдию жаноб, 

Мулозимга секин айлади жавоб: 

Эсимда ѐш чоғим, кўп йиллар нари, 

Менга сабоқ берган унинг падари.  

Абдулла Орипов устозга ҳурмати юксак бўлган буюк Навоий образини 

ўқувчи кўз ўнгида яққол намоѐн эта олган. Бу ҳолат халойиқнинг ҳайратига 

сабаб бўлаѐтир. Чунки унинг эътиқодича, ота-она фарзандни дунѐга 

келтирса, уни камолга етказадиган, етук инсон қиладиган – устоздир. Саодат 

манзилига етишнинг ўзига яраша юки бўлади. Ана шу юкнинг салмоқли 

қисми устозларнинг елкасида. Касблар ичида энг хайрлиси, энг гўзали илм 

ўргатиш, тарбия этиш орқали инсонга яшаш мазмунини англатиш 

ҳисобланади. Бу эса, устоз муаллимларга насиб этган бахтдир. Навоийнинг 

устозга бўлган эъзоз ва иззатининг жуда баланд эканлиги буюк шоирнинг ўз 

асарларида ҳам ранг-баранг тарзда акс этган. Чунончи, Навоийнинг 

кўпчиликка ѐд бўлиб кетган устозга бағишланган машҳур байти халқ орасида 

бежиз кенг тарқалмаган. Мана ўша байт:  

Ҳақ йўлида ким сенга бир ҳарф ўқитмиш ранж ила, 

Айламак бўлмас адо онинг ҳақин юз ганж ила. 

Ёшларни маърифатга чорловчи, уларни эзгуликка ошно қилувчи ватан, 

она, нон каби муқаддас сўзлар маъносини теран англатувчи ва ўргатувчи  

маскан  мактаб бўлса, ҳақиқий устоз уни одамийликка тайѐрлайди.  Ушбу 

шеърда  Навоий ижодининг ижодий таъсири  сезилиб турибти. 

Абдулла Орипов Алишер Навоий ижодининг азалий ―ошиқ‖ларидан. 

Шунинг учун унинг ижодида Алишер Навоий мавзуси алоҳида мавқега эга. 

Шоир анъананинг  ўзи билан чекланмайди. У йўл атрофидаги сўқмоқлардан 

янгилик излайди. Шунинг учун ҳам ўзак сифатида олинган мана шу ҳақиқат 

шеърнинг кейинги мисраларида ўзининг янги қирраларини намоѐн этади. 

Маълумки, Алишер Навоий асарларидаги асосий ғоя инсон 

камолотидир. Шоир жамият ҳаѐтини синчковлик билан таҳлил қилади, 

инсоният тарихига назар ташлайди. Шу кузатишлар асносида ниятнинг 

эзгулиги, комиллик сари интилиш инсонни юксалтиришига ишора қилади. 

Худди шу ҳолат Абдулла Орипов шеърияти учун ҳам хос. Фақат у 

йигирманчи асрнинг олтмишинчи йилларидан йигирма биринчи асрнинг 

бошларигача бўлган янги ижтимоий-тарихий шароитда пайдо бўлган.  

―Ўзбек адабиѐтининг сўнгги 30-40 йили, муболағасиз айтиш мумкинки, 

Абдулла Орипов шеърияти таъсирида кечди‖, деганда профессор Бегали 

Қосимов ҳақ эди. Олим бу фикрни айтгандан буѐн ўтган қарийб 15-20 йил 

давомида ҳам айни таъсир ўз кучини сақлаб қолганини эътироф этиш керак. 

Шеъриятда  Навоий образининг бадиий талқини, анъана ва бадиий маҳорат 

билан боғлиқ  ижодий  жараѐнда ушбу  фикрнинг тасдиғини кузатиш 

мумкин.  

 

Фойдаланилган адабиётлар рўйхати: 

1.  Орипов А. Танланган асарлар.Тўртинчи жилд.Т. Ғафур Ғулом 

номидаги Адабиѐт ва санъат нашриѐти.2001йил.384б. 

2. Мустақиллик даври адабиѐти. Адабий-танқидий мақолалар, бадиалар. 

Ғафур Ғулом номидаги нашриѐт - матбаа ижодий уйи. Т.-2006.288б. 

3. Раҳимжонов Н. Истиқлол ва бугунги адабиѐт. ―O‘qituvchi‖ НМИУ, Т.-

2012. 328б. 

4. Ҳаққулов И. Навоийга қайтиш-3.Т. ―Тафаккур‖ – 2016.224б. 

Завқиддин СУВОНОВ 

PhD, ToshDO‗TAU katta o‗qituvchisi 

ЎХШАШ ҚИСМАТЛАР 

Деҳқонқул типидаги шахслар бугунги кунда ҳам мавжуд. Чунки 

фикрни далиллаш учун кўп узоққамас, матбуот нашрлари (газета журналлар) 

ва ахборот таҳлилий порталларига (Daryo.uz, Kun.uz, Xabar.uz) эътибор 

қаратсак, кифоя. Жараѐнда ушбу тармоқларда эркинлик бор. Ўша даврда 

Деҳқонқулни эса дардини тинглайдиган ташкилот йўқ ҳисоби эди.  

Бу мавзуга мурожаат адабиѐтимизда аввал ҳам мавжуд бўлган. 

Деҳқонқул умуман ўзга олам. Асарда унинг маънавияти, маърифати ҳақида 

гап кетмайди. Аммо аждодлари изидан бориб далага меҳр қўйиб ғўза 

парвариши билан шуғулланиш ҳам юксак маънавий мақомдир. Маърифатли 

бўлиш деганда бизда бошқача қараш шаклланиб қолган. Фақат китоб ўқиб, 

унга амал қилмасдан яшаш маънавиятли шахс иши эмас. У китоб ўқиса, 

пахтани ким етиштирарди? Бир томонлама қараса, олимларга ўхшаб 

фикрласа, ким ҳукмрон доиралар топшириғини бажариб, сўзловчи иш қуроли 

вазифасини ўтаган бўларди? Ким бажарилиши керак бўлган ҳукмлар 

ижрочиси бўларди? Дейлик, ―Энг буюк жасорат бу – маънавий жасорат‖
4
. 

Қаҳрамоннинг жасорати эса аждодлар меҳнат қилиб кун кўрган дала 

парвариши ва ободчилиги учун кўрсатган хизмати десак, янглишмаймиз. 

Буни тушуниш учун асар сарлавҳасини тўғри тушунишнинг ўзи етарли! 

  Шу ўринда, Ўзбекистон  халқ шоири Абдулла Ориповнинг ―Тилла 

балиқча‖ шеърини эслашга зарурат туғилади. 

   Дунѐда кўргани шу тор ҳовузча,  

   Ва мудроқ толларнинг аччиқ хазони.  

   Менга алам қилар тилла балиқча 

   Бир кўлмак ҳовуз деб билар дунѐни. 

 Деҳқонқулни ―Тилла балиқча‖ контекстида ўрганиш янгича талқинга 

ва бизни қарашларимизни ойдинлаштиришга имкон беради. Ҳар икки 

образга ҳам трагик вазият хос. Уларнинг ҳолати анча мураккаб. Деҳқонқул 

дунѐни яхши билмайди, билишининг-да иложи йўқ. Унинг кўргани қишлоғи, 

уйи, даласи.  У нима еб кун кечиради? Турли ноз-неъматлар ебми? Ҳаттоки, 

Раисининг қизининг тўйига бориб туз тотмай қайтади! Фарзандларининг 

ризқи бўлган битта қўйини ҳам меҳмонлар учун сўйиб ―мағрур‖ керилади. 

Уят, ор, ғурур! Бу ҳислар Деҳқонқулда  ҳам бор-да! Унинг куни ―ташландиқ 

ушоқ‖ ебми, ноз-неъматлар ебми ўтади? Машъал бригадир бўлиб Тошкентга, 

фақат буйруқ асосида келиши — бу дунѐни кўришими? Унинг кўрган куни 

―аччиқ хазон‖дан фарқлими? Деҳқонқул ҳам дунѐни ―бир кўлмак ҳовуз‖ деб 

билмайдими? Чунки у ноҳақлик қилмайди, бунга чидай олмайди. У кўнгли ва 

даласига ҳукмрон бўлгани учун бошқа майдаликларга чидайди.  Бу икки 

асарда инсоннинг трагик ҳолати реал акс эттирилган. Биз бу ифода тарзи 

орқали нима демоқчимиз? Бунда сабр-чидам, мустаҳкам ирода, матонат 

соҳиби бўлган ЎЗБЕК кишилари сиймосини кўрамиз. Агар унда шу санаб 

ўтилган жиҳатлар акс этмаганда у том маънода поэтик образ сифатида 

мунаққидлару ўқувчиларни бу даражада қизиқтира олмасди. 

Қуйидаги фикр ҳам бизнинг қарашларимизга қайсидир маънода зид 

таъсир этади. ―Деҳқонқул ҳаѐтига тааллуқли эпизодлар жонланар экан, 

истило таъсири ва унинг асл мақсади яққолроқ намоѐн бўла боради ва унинг 

она-ерга бўлган меҳри далалари рамзида шаклланади, шу билан бирга, уни 

далалар орқали сиѐсат манфаатига хизмат қилувчи ўзлигини унутган роботга 

айлантиради‖
5
. У даласи орқалигина сиѐсат манфаатига хизмат қилган. Унда 

ерга эгалик ҳисси жуда кучли. Нима бўлганда ҳам унинг ризқини яратган 

ҳалолидан тўғрилаган. Бунда айнан истило даври одамларининг эмас, балки 

баъзида содда, камчиликлардан ҳоли бўлмаган шахс суврати кўз олдимизда 

гавдаланади.  

Юқоридаги фикрнинг мантиқий давоми сифатида олима Умида 

Расулова шундай дейди: ―Деҳқонқул — деҳқон ҚУЛ. Учинчи авлодни – 

Деҳқонқуллар авлодини шўро ―синдирди‖, ниятига, мақсадига эришди. Улар 

руҳига қуллик психологиясини аста–аста сингдирди...‖
6
. Одатда, бир йилда 

туғилган болаларга бир хил тўн бичиб бўлмайди. Бўйи, эни фарқ қилади. 

Биргина Деҳқонқул образини нотўғри талқин қилиб бир давр авлодига баҳо 

бериш ўринсиздир.  Олима таҳлилда бироз эмоцияга берилади. Бир шахс 

табиати таҳлили жараѐнида бутун бошли ―учинчи‖ авлодга баҳо беради. 

Таҳлилда  бундай шошма-шошарлик қилиш назарий нуқсонни келтириб 

чиқаради. Ҳамма ўша табиатдаги, кайфиятдаги кишилар бўлганда халқимиз 

истиқлолга эришиши амри маҳол бўларди. 

Аммо Деҳқонқул образининг бошқа ҳали кузатилмаган қирралари ҳам 

мавжуд. Одатда адиблар ҳар бир образнинг ташқи қиѐфаси – портретини 

чизишга алоҳида эътибор қаратади. Дейлик, ―Ўткан кунлар‖, ―Кеча ва 

кундуз‖, ―Юлдузли тунлар‖ романларида қаҳрамоннинг ташқи қиѐфаси 

алоҳида чизилган. Лекин Тоғай Муроднинг ―Отамдан қолган далалар‖ида 

портрет ўзгача чизилади. Чунки роман қурилиши, ғояси, сюжетлар тизими, 

мотиви, умуман, композицияси бошқа асарларга қараганда анча мураккаб. 

Адиб роман матнида Деҳқонқул портретини аниқ чизиб кўрсатмайди. 

Қаҳрамоннинг исми, нутқи, дунѐқараши, кундалик турмуш тарзи, 

атрофдагиларга муносабати  орқали  онгимизда аниқ тушунча пайдо 

бўладики, бу ҳолат ѐзувчи маҳоратининг қайдаражада эканлигини  кўрсатиб 

беради.  

Деҳқонқул ўзининг портретини ўзи чизади: ―Сурхонни жазирамаси 

жазирамани жазирамаси бўлди... Мен бор ҳол қувватим билан кўз қисдим... 

Шунда пешонамда чуқур-чуқур ажинлар чизиқ тортди... Мен эллик даража 

жазирамадан ана шу ажинларим остидан жон омонладим... Мен соя-салқинда 

бет-бошимни бўш қўйдим... Ана шунда қоп-қора ажинларим тарам-тарам... 

ҳалқа-қалқа... тилим-тилим йўллар қизғиш-қизғиш бўлди... оқиш-оқиш 

бўлди... оқимтил-оқимтил бўлди. Илк бор кўрмиш одам бетидан бузилибди, 

дея ўйлади...‖
7
. Бундай портрет яратиш маҳорати фақат Тоғай Мурод 

услубига хос. Ўзбек адабиѐтида образ портретини бу усулда аниқ, равшан 

тасвир этиш унинг ижодини бир поғона юқорига олиб чиқди. 

 

Ruxsora TULABOYEVA 

PhD, Alisher Navoiy nomidagi Tosh DO‗TAU o‗qituvchisi  

 

ABDULLA ORIPOV SHE‘RIYATIDA UMUMINSONIY TUYG‗ULAR 

TALQINI 

 

XX asr o‗zbek she‘riyati mavzular, g‗oyalar va shakllar xilma-xilligi o‗laroq 

maydonga keldi. G‗afur G‗ulom, Oybek, Mirtemir, Maqsud Shayxzoda singari 

o‗zbek she‘riyatining zabardast vakillari qatorida Erkin Vohidov, Abdulla Oripov, 

Sirojiddin Sayyid, Halima Xudoyberdiyevalar ham poeziyaning yuksak 

namunalarini taqdim etdilar. Ular yaratgan she‘rlarda an‘anaviy shakl asnosida 

dunyoga yangicha qarash, yangi mavzu va g‗oyalar ifodasi o‗z aksini topdi.  

O‗zbek she‘riyatining yetuk namoyandasi Abdulla Oripov ijodi deyarli har 

bir o‗zbek kitobxonining ko‗nglidan joy olgan, desak, mubolag‗a bo‗lmaydi. Shoir 

yaratgan she‘rlar ham shakl, ham mazmun mukammalligini o‗zida jamlagan 

asarlar sifatida adabiy tanqidchilikda o‗rganib, e‘tirof etib kelinmoqda. Abdulla 

Oripov she‘rlari teran tuyg‗ular ifodasi o‗laroq barcha yoshdagi kitobxonlar uchun 

birdek sevimli bo‗la oldi. Uning ma‘rifiy, maishiy, didaktik mazmundagi va 

umumbashariy muammolar, go‗zal tuyg‗ular ifodalangan she‘rlari fikrimizning 

yaqqol isbotidir. Shoir she‘rlarida umuminsoniy tuyg‗ular talqini alohida o‗rin 

tutadi, butun insoniyatga xos bo‗lgan tushunchalar, g‗oyalar yorqin ifoda etiladi. 

Tabiat kimga ko‗p yo oz beribdi, 

Kimgadir xalacho‗p yo soz beribdi, 

Vo ajab, mana bu mashshoq gadoyga 

Tengi yo‗q shohona ovoz beribdi.  (1987) 

Insonlar tabiatan turli xislat egalari qilib yaratilganlar. Shu ma‘noda ularning 

jamiyatda tutgan mavqei va egallagan o‗rni ham turlicha. Dunyo asli biri kam 

yaratilgan, deganlaridek inson hamisha shu kemtik haqida o‗ylayveradi. 

Kimlargadir soz berib uni yuksak martabalar egasi, nozik did va farosat sohibi qilib 

yaratgan bo‗lsa, kimlargadir xalacho‗p berib, uni tafakkursiz, didsiz yoki nochor 

qilib yaratgani bir Hikmatdir. Odamlar hamisha mol-dunyo, shon-shuhrat,  

obro‗-e‘tibor talashib yashaydilar. Ularga erishish uchun tengsiz iste‘dod va 

mashaqqatli mehnat ham zarur ekanini biladilar. Ular uchun mana shu narsalar 

naqadar muhim ekanini hozirgi jamiyatning vakili sifatida inkor etmasak kerak. 

Ammo shunday insonlar ham borki, ular tengsiz iste‘dodini mol-dunyo,  

shon-shuhrat yig‗ishga sarflamaydilar. Vaholanki, ―mashshoq gadoy‖ning ―tengi 

yo‗q shohona ovozi‖ni orzu qilmagan san‘atkor bo‗lmaydi. Hayotning mana 

shunday jumboq, sinoatli onlari, insonning barchaga oshkor qila olmaydigan yopiq 

o‗y-fikrlari shoir Abdulla Oripov satrlarida o‗z ifodasini topib turibdi. 

Har bir inson umri nihoyasiga yetib, dunyodan o‗tgach o‗zidan qoladigan 

yaxshi nom, yaxshi amallar haqida bot-bot o‗ylab qoladi. Ayniqsa, yoshi ulg‗ayib, 

keksayib qolgan inson xayoliga bunday tuyg‗u va fikrlar ko‗proq kelishi tabiiy. 

Shoirning ―Yashasang dunyoda…‖ deyilguchi she‘rida fikrimizning yaqqol 

isbotini ko‗ramiz.  

Yashasang dunyoda yorug‗ yuz bilan,   

Hurmat ko‗rguzsang va bo‗lsa izzating! 

Ketsang, eslasalar shirin so‗z bilan, 

Yaxshi noming qolsa, qolsa xizmating.   

G‗anim nafratingga kelolmasa bas, 

Kulsang, sidqidildan yayrab kulolsang. 

Dilda g‗ashlik bo‗lmay yashasang, xullas, 

Baxtli odamlarday baxtli bo‗lolsang.    (1983-yil.) 

Har bir inson dunyoga o‗z taqdiri bilan keladi. U peshonasiga bitilgan umri 

qadar yuriladigan yo‗llarni bosib, rizq-nasibasini terib o‗tadi. Ammo Nafs degan 

shunday bir ofat borki, u insonga azal haqiqatni unuttiradi. Natijada, inson 

shukronalik hissidan, taqdirdan rozilik tuyg‗usidan, bir so‘z bilan aytganda, azaliy 

haqiqatdan yiroqlashadi. U endi nafs quliga aylanib, o‗zgalarning nasibasi va 

rizqiga, ortiqcha mol-dunyoga ko‗z olaytiradi. Donishmand shoir ana shu azaliy 

haqiqatni o‗z misralarida ta‘sirli qilib ifodalab bergan. ―Dunyoni qizg‗anma 

mendan, azizim‖ der ekan, shoir ana shu taqdir nasib etgan rizq-ro‗ziga qanoat 

qilmay, o‗zgalarning ham ulushini tortib olishni istaydigan nafs giriftorlariga 

murojaat etadi.  

Dunyoni qizg‗anma mendan, azizim, 

Men sening ko‗changdan o‗tmasman zinhor.  

Mening bu olamda o‗z aytar so‗zim 

Va o‗zim sig‗inar mozorlarim bor. 

Dunyoni qizg‗anma mendan, azizim, 

Sen ichgan buloqdan ichmasman aslo. 

Sen yurgan tog‗larda qolmagay izim, 

Sen kechgan daryodan kechmasman aslo. 

Dunyoni qizg‗anma mendan, azizim, 

Qalbingni yoqmasin shubha va so‗roq, 

Men o‗zga manzilga tikkanman ko‗zim, 

U sening kulbangdan juda ham yiroq.  

Ona Vatan mehri, Yurt sog‗inchi har bir inson qalbiga tanish tuyg‗u. Shoir 

Abdulla Oripov she‘rlarida ayni tuyg‗u o‗zining yaqqol aksini topgan. ―Meni olib 

keting o‗z diyorimga‖ deya satrlar bitgan shoir haqida uning Ona Vatanini naqadar 

kuchli muhabbat bilan sevganini, ayniqsa, betob holida olis o‗lkalarda qolib 

ketishni istamayotgani (bu she‗r Moskvada bitilgan bo‗lib, shoir xasta chog‗ida 

o‗zga yurtda qolishni istamasligi) ifoda etilgan.  

Tinch edi hamma yoq, tinch edi har yon, 

Titradi go‗yoki yer bilan osmon. 

Boshimga xastalik tushdi nogahon, 

Meni olib keting o‗z diyorimga. 

Issiq jon, deydilar, jon bo‗lsa bo‗lar, 

Payt kelsa chechak ham sarg‗ayar, so‗lar. 

Kim bilgay paymonang qay yerda to‗lar, 

Meni olib keting o‗z diyorimga. 

Bunday ta‘sirli, mahzun misralarni bitish uchun shunday yashash, juda 

bo‗lmasa, ayni holatni boshidan o‗tkazish kerak, albatta. Shoirning ―Kim bilgay 

paymonang qay yerda to‗lar‖, deb hasrat chekishi, hech shubhasiz, nihoyatda 

o‗rinli edi.       

Talpingan diyorim, u - O‗zbekiston! 

Sehrini aytishga bormi hech imkon! 

Yo‗q, o‗zga yurtlarda berolmasman jon, 

Meni olib keting o‗z diyorimga. (1981)   

Ikki ming o‗n oltinchi yil oktyabr oyida o‗zbek she‘riyati, adabiyoti og‗ir 

judolikka uchradi. O‗zbekiston xalq shoiri, xalqning sevimli farzandi, nozik 

tuyg‗uli, teran fikrli go‗zal she‘rlar bitgan, millat dardini kuylab yashagan asl 

millat farzandi Abdulla Oripov Amerika Qo‗shma Shtatlarida vafot etdi. Uni oilasi 

va farzandlari davolatish uchun Qo‗shma Shtatlarga olib borishgan edi. Taqdirning 

sinovini qarangki, xastalik shoirning olis, begona tuproqlarda jon berishiga 

sababchi bo‗ldi. Donishmand shoir ―Talpingan diyorim, u - O‗zbekiston! Sehrini 

aytishga bormi hech imkon! Yo‗q, o‗zga yurtlarda berolmasman jon‖ deb bundan 

35 yil avval yozib qoldirgan ekan. Taqdir shunday sinoatlarga to‗la, inson aqli 

taqdir oldida hamisha ojiz. Umr bo‗yi ―O‗zbekiston, seni sevaman‖ deb Ona 

Vataniga  

mehr-muhabbatini kuylab o‗tgan shoirning boshiga o‗zi qo‗rqqan, qattiq havotir 

olgan kun tushdi. ―Yo‗q, o‗zga yurtlarda berolmasman jon‖ deb satrlar bitgan 

shoirning ona tuprog‗iga bo‗lgan mehr-muhabbatini anglash qiyin emas. Zero, 

Abdulla Oripov bitgan har bir she‘r ana shunday chuqur mazmunga, teran 

mushohadaga va go‗zal tuyg‗ular ifodasiga boydir. 

Sizdan nima ketdi, ey do‗sti aziz,  

Sog‗inmang menga har bir zum yomonlik. 

Mendan nima ketdi, sizga ham cheksiz 

Saodat tilayin, tilay omonlik. (1983) 

Bag‗rikenglik inson fazilatlari ichra eng qadrlisi, desak mubolag‗a bo‗lmas. 

Shoir bitgan misralar zamirida bag‗rikenglik tuyg‗usini ilg‗ab olish qiyin emas. 

Umri davomida hattoki iste‘dodi uchun ham ta‘qiblarga uchragan shoir insonning 

qanchalar pastkash bo‗la olishiga guvoh bo‗ladi. Va eng so‗ngida bunday 

kimsalarga aslo teng kelib bo‗lmasligiga, ularga qo‗shilib pastlashish kerak 

emasligiga ishonch hosil qiladi. U tabiatan bag‗rikeng edi va bu bag‗rikenglik 

bitgan satrlarida, she‘rlarida yashab qoldi. Unga qanchalik yomonlik, qanchalik 

ichi qoralik qilishmasin, u saodat va omonlik tiladi. ―Mendan nima ketdi, sizga 

ham cheksiz Saodat tilayin, tilay omonlik‖ (1983). O‗zbekiston xalq shoiri Abdulla 

Oripov o‗zbek millatining iftixori bo‗lib qoldi.  

АБДУЛЛА ОРИПОВНИНГ ҲАЖВНАВИСЛИК МАҲОРАТИ 

 

Фольклор ва ѐзма адабиѐт муносабати бениҳоя кенг бўлиб, бу муаммо 

миллий адабиѐтнинг шаклланиши ва ривожланишида халқ оғзаки ижодининг 

роли, унга хос тасвирий воситалар, услублардан, шакллардан 

фойдаланишнинг муҳим томонлари, фольклоризмларнинг юзага келиши каби 

масалаларни қамраб олади.  Шу маънода, ижодкорларнинг фольклор 

анъаналаридан фойдаланишдаги услуб ва маҳоратини кузатиш муҳим 

аҳамиятга эга. 

           Маълумки, ―Фольклор анъаналари‖ деганда халқ оғзаки ижодига хос 

ифода услуби, бадиий шакллар ва тасвир воситалари, эпик мотив ва образлар, 

маросим ҳамда урф-одатларга хос тушунча ва қарашларнинг фақат фольклор 

асарларида сақланиб қолиши, уларни поэтик ифодалашнинг давом 

эттирилиши англашилади. Жумладан, шоир ижодидаги Насриддин Афанди 

образи ўзбек халқ оғзаки ижоди намуналаридан олинганлиги, ѐхуд Абдулла 

Ориповнинг ўзи таъкидлаганидек (Афанди дегани ўзим бўламан, Ҳар хил 

ҳангомага ичи тўламан) [Орипов А., Танланган асарлар. 2016: 89-бет], 

Дантенинг таржимаси унинг учун катта мактаб бўлганлиги фикримизга 

далил бўла олади. Хусусан, И.Ғафуров шоир ҳажвиѐтини таҳлил қилиб: ―Бу 

интилиш Эркин Воҳидов ва Абдулла Орипов сингари шоирларда ѐрқинроқ 

кўзга ташланаѐтганлиги сабабини мен баъзан Гѐте ва Дантенинг таржима 

қилиниши билан боғлайман‖ [Ғафуров И., Лириканинг юраги. 1982: 224], дея 

таъкидлаб ўтади.  

              ―Мен ўзим доимо қайта-қайта ўқиб турадиган асарлар: ўтмишдан – 

Чехов, Марк Твен, О.Генри, бугунги кунда Азиз Несин, Евгений Петров ва 

Ильф. Ўзимиздан Саид Аҳмад. Ва табиийки, булардан ҳам аввал Афанди 

латифалари – ўзимизнинг ўша эски танишимиз Хўжа Насриддин... 

Назаримда, Насриддин афанди асари жаҳон адабиѐтининг энг ѐрқин, энг 

тугал, ўлмас образлари қаторида туради. У нафақат одамга завқ бағишлайди, 

нафақат ақл-заковатининг битмас-туганмас имкониятларини намойиш 

қилади, балки бу образ ҳар қандай одамга яшашга ѐрдам беради. Уни инсон 

ҳаѐтининг бутунлай бошқача тарзда – рангларда, жилоларда, умидбахшлик 

билан қабул қилишга ѐрдам беради‖ [Шарафиддинов О., Ижодни англаш 

бахти. 2004: 252], – деб ѐзади адабиѐтшунос  олим Озод Шарафиддинов. 

Шоир ана шундай манбалардан унумли фойдаланганлиги боис 

ҳажвияларидаги тасвир ҳаѐтийлик, яратган ҳажвий характерлари табиийлик 

касб этди. Абдулла Орипов ҳажвиѐтидаги анъанавийлик ва новаторлик 

масаласига оид қарашларимизни юқоридаги адабий манбаларга мансуб ижод 

намуналари билан шоир ҳажвларини қиѐслаш асосида далиллашга уриниб 

кўрамиз. 

         Афанди образининг тўлақонли яратилишини таъминлаган дастлабки 

адабий манба ўзбек халқ оғзаки ижоди намуналаридир. ―Афанди эшик 

олдида ўтирса, бир киши унинг олдига ҳовлиқиб келибди: 

- Афанди анави томонда подшоҳнинг мулозимлари совға-саломлар 

кўтариб келишаяпти. 

- Подшоҳнинг мулозимлари  совға-саломлар кўтариб келишаѐтган бўлса, 

менга нима? – дебди Афанди. 

- Совға-саломларни сизникига олиб келишаяпти. 

- Совға-саломларни меникига олиб келишаѐтган бўлса сенга нима? – 

дебди Афанди бепарво. 

             Абдулла Орипов айнан шу латифани шеърий йўл билан бироз 

бошқача шаклда ифодалайди. Шоир ҳажвияларида халқ оғаки ижоди 

жанрларидан, улардаги тасвир усулларидан, халқ латифаларидан усталик 

билан фойдаланганлигини кўрамиз. Бу ҳажвий қаҳрамоннинг нутқ услубидан 

ҳам сезилиб туради: 

     – Қўй етаклаб ўтдику - биров, 

– Менга нима, деди Афанди. 

– Сизникига қараб кетди-ѐв, 

–  Сенга нима, деди Афанди. 

            Юқоридаги нутқ услубида фольклорга хос бўлган баѐн услубини 

кўришимиз мумкин. Ушбу парчада лоқайд ва  очкўз одамларнинг қиѐфаси 

Афанди мисолида очиб берилган. Ҳажвий қаҳрамонни ўз нутқи воситасида 

фош этиш ҳам анъанавий усуллардан бири бўлиб ҳисобланади. Шоир 

ўзининг ҳангома, ҳажвга бўлган муносабатини ―Афанди‖ деб номланган 

шеърида қуйидагича изоҳлайди: 

    Афанди дегани ўзим бўламан, 

    Ҳар хил ҳангомага ичи тўламан. 

    Эси йўқ одамлар калласизлардан, 

    Хафа бўлишади, шунга куламан [2.95]. 

         Афанди латифалари, аскиялар, чандишлар, лапарлар ўзбек халқининг 

асрлар мобайнида кулгидан баҳраманд бўлиб келганлигини, инсон ва 

ҳаѐтдаги кулгили жиҳатларни нозик илғай олганлигини кўрсатади. 

Қолаверса, ўзбек тили шундай нодир хусусиятга эгаки, сўзлашувнинг 

ўзидаѐқ, табиий равишда, кулги пайдо бўлаверади. Чунки, ўзбек сўзларининг 

кўпчилиги камида икки маънога эга бўлади. Кўринадики, ҳажвий 

асарларнинг биринчи белгиси унинг танқидий йўналишга эгалиги бўлса, 

иккинчи хусусияти тасвирнинг кулгили тарзда берилишидан иборатдир. 

Қабристонга, демангиз, тирик келди, ѐр-ѐр, 

Қувонтириб бизларни ўлик келди, ѐр-ѐр. 

Шу тариқа ѐмонни тиғлаймиз ҳам, ѐр-ѐр, 

           Яхшиларни кўмганда, йиғлаймиз ҳам, ѐр-ѐр.(2.197) 

    Ҳаѐтда ҳар ким ҳар хил касбнинг орқасидан тирикчилик қилади, 

оиласини боқади. Халқимизда ―Отнинг ўлими – итнинг байрами‖ деган 

мақол бор. Халқ донолигининг ноѐб дурдоналари саналган мақолларда катта 

мазмун мужассам. Шоирнинг юқоридаги шеърининг мавзуси оҳорли, янги. 

Деҳқон ерга экин экиб, ҳосил ундириб, халқни боқади, муаллим болаларни 

ўқитиб, илм-маърифатли қилади, табиб касалларни даволайди ва ҳ.к. 

Гўрковлар эса оламдан кўз юмган инсонларни кўмиб кун кечирадилар. 

Албатта, ҳар қандай касбнинг машаққати бўлганидек, мазкур касбнинг ҳам ўз 

заҳматлари бор. Улар ҳар кун ғам, қайғу билан рўбарў келадилар, инсон 

умрининг ниҳояси борлиги билан ҳар куни тўқнашадилар, одамларнинг ўлим 

олдида ожизликларини чуқур ҳис этадилар. Умрнинг ўткинчилигини 

ҳаммадан ҳам улар теран англайдилар. Яхши-ѐмонни кўмадилар, яхшиларни 

кўмганларида йиғлайдилар ҳам. Аммо инсонлар хилма хил бўлганлари каби 

гўрковлар ҳам хилма-хилдирлар. Улар орасида ҳам очкўзлари, таъмагирлари 

бор: ―Ёпиб қўйиб устига чопонини, ѐр-ѐр, Ечинтириб оламиз кафанини, ѐр-

ѐр". Очкўз, худодан ҳам қўрқмайдиган, дуч келган одамни талайдиган, 

қалбига озор берадиган,  охирги луқмасини ҳам оғзидан юлиб оладиган 

юраксиз, имонсиз, қалбсиз  кимсалар афсуски, атрофимизда бисѐр. Ундай 

кимсалар яхши, ѐмон деб ажратмайдилар, бой-камбағал деб ўтирмайдилар, 

фақат ўз манфаатларини ўйлайдилар. Ҳатто, ўликларнинг кафанини ечиб 

оладиган гўрковлар ҳам борлиги даҳшат. Шоир фикрнинг кўламини беришда 

фольклор жанрларидан фойдаланган. 

  Ёзма адабиѐтимизда дастлаб достон, мақол, топишмоқ, йўқлов, йиғи, 

кейинчалик ѐр-ѐр, алла каби фольклор жанрлари стилизация қилинган. Шоир 

Абдулла Орипов ижодида ҳам ана шу анъана давом эттирилган. Унинг қатор 

шеърларида, хусусан, ―Гўрковлар қўшиғи‖ номли шеърида ана шу анъаналар 

бардавомлигини кўрамиз. Маълумки, ―Ёр-ѐр‖ қўшиғи тўй маросимида, 

хурсандчиликда айтиладиган халқ қўшиғи саналади. Қабристонга ўлик 

келиши гўрковлар учун ана шундай байрам. Шоир айнан шунинг учун тўйда 

айтиладиган ―ѐр-ѐр‖ қўшиғини стилизация қилиб, мазмунни кучайтиришга 

эришган. Шеър мисраларини ўқий бошлашимиздаѐқ ―кимга аза, кимга тўй‖ 

эканлигини англаймиз. Шеърда ғайриодатий ҳолат ифодаси чизилган. Ҳаѐт 

ана шундай зиддиятлардан ташкил топган. Мазкур ―ѐр-ѐр‖да ғайритабиий 

қувонч, қисматнинг қаттиқлиги, инсон иқлимининг ранг-баранглиги, 

умрнинг хотимаси, ўткинчилигига ишора акс этади. Шоир халқ қўшиғининг 

руҳига чуқур кириб бора олган, шу сабабли шеърда акс эттирилган 

ҳолатларни тушуниш осон. Мазкур шеърда жанр стилизацияси 

муваффақиятли амалга ошиб,  шеърият  ихлосмандлари яна бир халқона 

руҳдаги шеърдан баҳраманд бўлдилар. Шеър сатрларида ―тирик-ўлик‖; 

―чопон-кафан‖; ―ѐмон-яхши‖ зид тушунчалари инсон табиатидаги 

номутаносибликни чуқур ифодалашга хизмат қилган. 

          Ижтимоий иллатларнинг ҳажвий танқиди бўлган сатира дастлаб ўзбек 

халқ оғзаки ижодида шаклланган ва кенг тарқалган. Меҳнаткаш халқ 

адолатсиз ҳукмдорлар, зулмкор амалдорларга қарши бўлиб, 

норозиликларини латифалар, ҳажвий эртаклар ва қўшиқлар орқали изҳор 

қилганлар. Ўз давридаги зулм, ҳақсизлик ва бошқа ижтимоий иллатлар 

устидан омманинг қаҳр-ғазабини уйғотганлар. Насриддин Афанди образи 

ҳам шу аснода вужудга келган. Халқ ҳажвий сатираси ва кулгиси ѐзма 

ҳажвий адабиѐт учун озуқавий манба сифатида бир неча асрлардан буѐн 

хизмат қилиб келмоқда.  

Абдулла Ориповнниг ҳажвий шеърларидан яна бири ―Қайсар бола‖ 

1994-йилда ѐзилган. Ушбу шеър сарлавҳаси остида ―қизиқчилар бисотидан‖ 

деган изоҳ берилганлиги ҳам унинг халқ оғзаки ижоди ва ҳажвиѐт билан 

боғлиқ эканлигидан далолат беради. Шеър ривоявий усулда бўлиб, у 

эртакларга хос анъанавий: ―Бор экану йўқ экан, Бир бола бўлган экан‖ деган 

зачин билан бошланиши фикримизнинг далилидир. Шеърнинг  мазмунига 

кўра қайсар бола ҳаммани, ҳатто ота ва онасини ҳам, муаллимини ҳам 

сенсираши хусусида сўз боради. Бу бола ҳеч кимга ―сиз‖лаб мурожаат 

қилмайди, бу ҳолатга жазо тариқасида ўқитувчиси барчани сиз дейман деб 

юз марта ѐзишни топширади. Бола вазифани аъло даражада уддалайди ва юз 

эмас икки юз марта ѐзиб келади. Яъни шеър давомида болакайнинг ушбу 

буюрилган вазифани ошиғи билан бажариб келганлиги маълум бўлади: 

Муаллим шод: ―мен сенга, 

Ҳа, ишонган эдим-да‖ 

Бола дермиш: ―сени бир 

Хурсанд қилай дедим-да‖[2.135]. 

 Умуман олганда шоир ижодида бу каби юмористик кулги кам  учрайди.  

Бу шеър соф ҳажвий мазмунда бўлиб, ундаги асосий поэтик образ ―тартибсиз 

бола‖  ва ―муаллим‖ образлари бўлиб, ушбу образ асосан асосий тимсолнинг 

характерини очишга кўмаклашувчилик вазифасини бажарган. 

           Ҳажвий асар яратиш ижодкордан юксак маҳорат, истеъдод ва албатта, 

катта меҳнатни талаб этилади. Ижодкор халқ оғзаки ижоди намуналаридан 

ҳам кенг фойдаланганлиги, ўзидан олдинги салафларининг ижод маҳсули, 

қолаверса Ғарб маданиятининг таъсири ҳам беқиѐсдир. ―Илоҳий 

комедия‖нинг таржима қилиниш жараѐни ҳақида  шоир қуйидагиларни 

таъкидлайди: ―Таржима жараѐни мен учун улуғ мактаб бўлди. Агар қоғоз 

устида энг кўп тер тўккан бўлсам, ўша таржима устида тўкканман‖ [Орипов 

А., Танланган асарлар. 2001: 11-бет]. Бу таржима шоир ҳажвиѐтида 

рамзийлик ва сатирик кулгининг кучайишига таъсир кўрсатмай қолмади. 

        Мумтоз адабиѐт намуналарида, қардош халқлар адабиѐтида  ҳам бу 

усул ѐрдамида халқона кулгининг турли шакллари яратилганини кўриш 

мумкин. 

 ―Олий ҳазрат баъзан ширин тилни мазох ва мутойибага очарди ва 

муносиб ўринларда латифасимон сўзларни баѐн ипига тортарди. Бундай 

сўзлар Олий ҳазратнинг нозик зеҳни ва муборак фикрининг юқори даражада 

ўткир эканлигига далолат қилганлигидан уларни бир хилларини ѐзишга 

журъат қилинади…‖ [Ғиѐсиддин Хондамир. Макоримул-ахлоқ. 2018: 372-

бет]. Хондамирнинг ―Макорим ул-ахлоқ‖ асарининг учинчи бобида 

келтирилган бу сўзлар Алишер Навоийнинг кулги ҳақидаги қарашларига, 

кулгига муносабатига аниқлик киритишга ѐрдам беради. 

Навоий юморидаги қувноқлик ва серзавқлик, латифлик ва зарифлик 

унинг халқ кулгисига бўлган чексиз муҳаббати туфайли яратилган, чунки 

кулги ўзбекнинг қон-қонига, бутун табиатига сингиб кетган миллий 

хислатларидан биридир. Навоий шундай ѐзади: ―Ҳазил-мутойиба бир оз 

кўнгилни хушламоқ учун шодлик ва хурсандчилик учун бўлса ѐқимлидир. 

Беозор ҳазил зарифликдир, аммо ундан ўтса ақлсизликдир‖. Улуғ шоир 

ўринсиз, ҳаѐсиз кулгини фақат кулги учун бўладиган кулгини одобсизлик 

белгиси деб атади. Инсонларга хизмат қиладиган соф кулгини эса 

олқишлайди. 

―Шеъриятда янгилик топиш осон кўчмайди, - деб ѐзган эди Асқад Мухтор 

―Шеър – шоирнинг ижтимоий виждони‖ номли мақоласида. Янгиликка 

интилиш, ижодий изланиш ҳар бир ҳақиқий талантнинг эҳтиѐжи, муҳим 

хусусиятидир. Аммо ―талант стихиясини ҳам идрок ила бошқара билиш 

лозим‖,- дейди Кант. Бу ўринда буни, шоирнинг ўз талантини барча буюк 

традицияларни, айниқса, ижоднинг миллий анъаналарини яхши билиш билан 

озиқлантириши ҳақидаги гап, деб тушуниш мумкин‖ [Асқад Мухтор. Шеър – 

шоирнинг ижтимоий виждони // Ўзбекистон адабиѐти ва санъати. - 1984. - 20 

янв]. Абдулла Орипов ўз ижодий изланишларини ―идрок ила‖ бошқара 

билди. Ойбек, Ғафур Ғулом, Мақсуд Шайхзода ижодий тажрибасидан озиқ 

олган шоир шеърларида халқимиз маънавий тафаккуридаги анъаналарга мос 

келадиган, ижтимоий-психологик тасвирга асосланган поэтик фикр янада 

теранроқ, янада нафисроқ кўрина бошлади.  Бу хусусият шоирнинг 

ҳажвиѐтида ҳам бўй кўрсата бошлади десак муболаға бўлмайди. Шоир 

ҳажвиѐтида асосан, ҳажвия қаҳрамонлари ўз нутқлари орқали 

кирдикорларини фош этадилар. Бу ўта мураккаб усул бўлиб, ҳажвчидан жуда 

катта ҳаѐтий тажриба, илм, бадиий маҳорат талаб қилади. Зеро, 

қаҳрамоннинг кимлиги, қайси ижтимоий қатламга мансублиги, савияси, 

маънавияти, маданияти, хулқ-атвори, нияти унинг нутқида ўз инъикосини 

топади. 

Адабиѐтлар рўйхати: 

ҲИКМАТГА ЙЎҒРИЛГАН ҲАҚИҚАТЛАР 

 

Ҳар қандай истеъдодли ижодкорнинг воқеликни бадиий идрок этиш ва 

ифодалашда ўзига хос жиҳатлари бўлади. Бундай ўзига хосликлар унинг 

услуби, ғоявий қарашлари, турли-туман ҳодисаларга индивидуал муносабати 

кабиларда намоѐн бўлиши мумкин. Ўқувчи ҳам унинг ижодини ана шундай 

ҳеч кимга ўхшамаган хусусиятларига кўра танийди ва мутолаа қилади. 

Шоир Абдулла Орипов ижоди замонавий ўзбек адабиѐтида бетакрор ва 

жозибали, самимиятга йўғрилган ва образли ифодаларга бойлиги, 

сермазмунлиги билан алоҳида ажралиб туради. Чиндан, ―Аввало, у шеърда 

айтадиган тугал фикрнинг ўзини образга солади, кейин бу фикрнинг ҳар бир 

парчасини, ҳар бир бўлагини ҳам образга сола олади. Баъзан образларга шу 

даражада юк берадики, улар шеърхоннинг турғун фикрларини ўйғотади, у ўз 

фикр-мулоҳазалари билан нималарнидир топиб олади, баъзан тўлдира олади. 

Шу йўл билан у ўқувчини ўз фикрига шерик қила олади‖ [Қўшжонов М., 

1982: 351-бет]. 

Қуйида шоир ижодига хос муҳим ва кенг кўзга ташланиб турувчи 

характерли жиҳатлардан бири ҳақида сўз юритишни мақсад қилинди.  

Маълумки, А.Орипов ижодининг мавзу доираси кенг. Шоирнинг 

диққатни тортмаган соҳа кам, дейиш мумкин. У олам ва одам, табиат ва 

жамият, инсон шахси ва маънавий қадриятларининг муҳим қирраларига 

муносабат билдирар экан, энг аввало, уларнинг ибрат бўладиган, сабоқ 

чиқаришга асосланган жиҳатларига аҳамият беради. Қайси масала ҳақида сўз 

юритмасин, унинг ўз моҳиятида ифода этиб турган ҳақиқатларига диққат 

қаратади. Шоир шеърлари ўқувчини донолик ва оқиллик билан чиқарилган 

хулосаларга бойлиги билан чорлаб туради.  

Шоирнинг хулосалари аксарият ҳолатларда шеър якунида ва баъзан эса 

шеърнинг яхлит манзарасида ўз ифодасини топади ва ўқувчини ўйга 

толдиради. Ижодкор чиқарган ва ўқувчини чақириш мақсадида баѐн этилган 

ҳикматлар табиат ва инсон омили ўз атрофида қамраб олган чексиз мавзулар 

доирасида эканлиги билан характерланади. Жумладан, бундай мавзулар 

табиат ҳодисалари, касблар ва уларнинг хоссалари, инсоннинг азалий хатти-

ҳаракат ва кўникмалари, жонзотларнинг табиий инстинкти, умуман, 

оламнинг абадий мувозанатини таъминлаган жамики жиҳатларга 

алоқадордир. ―Чиндан ҳам Абдулла хоҳ она, хоҳ айрилиш ситами ҳақида 

ѐзсин, хоҳ муҳаббат, хоҳ ҳижрон ѐ ѐлғизлик ҳақида ѐзсин, қатъи назар, 

инсоний кечинманинг қайси бирини шеърга солмасин, унга абадий яшовчи 

руҳ сингдиришга интилади‖, деб ѐзади ѐзувчи Одил Ёқубов [Ёқубов О., 1992: 

7-бет]. 

Шоир табиатнинг гўзаллигидан завқланар экан, айни пайтда, унинг 

азалий ва бузилмас конуниятларидан ҳам ажиб бир ҳикматни ўқийди. Аслида 

оддий, табиий, ҳаѐтий ҳақиқат ифода топган сатрлар ҳикматли хулоса билан 

якунланади. ―Милтирайди митти юлдуз‖, ―Булоқ‖, ―Она‖ каби бир қатор 

шеърларида шундай хусусиятлар кузатилади. Масалан, ―Булоқ‖ шеърини 

олайлик. Шеърда ифода этилган манзарага кўра қутлуғ бир саҳарда кўз очган 

ва адашиб дарѐлар сари йўл олган булоққа ѐрдам бермоқчи бўлган одамлар 

тоғу тошлар аро яқин йўл очишга киришадилар. Шоирнинг одамларга 

мурожаати эса унга эркинлик ва кураш довонларини мустақил босиб ўтиши 

учун имконият бериш кераклиги ҳақидаги чақириққа асосланади.  

Қўйинг, ўз йўлини ўзи очсин у,  

Зақланолсин у ҳам кураш сўнгида. [Орипов А., 2000: 39-бет] 

Ана шу ўринда шоирнинг ҳар бир инсон ўзининг яшаш, яратиш, кураш 

йўлини ўз кучига таяниб, қийинчиликларни енгиб, керак бўлса, машаққат 

билан бўлса-да, интилиб босиб ўтиши зарурлиги ҳақидаги ўгити аѐн бўлади. 

Ижодкорнинг қарашига кўра, ҳаѐт ана шундай курашлар ва 

муваффақиятлари билан билан завқли ва мазмунлидир. Шеър ўқувчининг 

билиш, интилиш, курашнинг тотли ва қадрли эканлиги ҳақидаги муҳим 

хулосаларни чиқаришига ѐрдам беради. 

Айнан эркинлик ва мустақиллик масаласи шоирнинг яна бир шеъри – 

―Бобо ва набира‖да ҳам образли йўсинда талқин этилади. Ушбу шеърда 

ижодкорнинг нафақат табиат ҳодисаларидан, балки жамиятдаги турли хил 

муносабат кўринишларидан ҳам чиқарган ибратли хулосасига гувоҳ бўламиз. 

Шеърнинг лирик қаҳрамони набирасининг қўлидан маҳкам ушлаб, ―ўтган 

асрларнинг хаѐли‖ билан банд ҳолда бораѐтган бобога мурожаат асосида 

шакллантирилган бўлиб, ижодкор унинг тажассумида Шарқни тасаввур 

этади. Шеър орқали шаҳди баланд, келажакка дадиллик билан интилиб 

келаѐтган авлоднинг қадаминини турли тўсиқлар ѐки  турли интизомий 

тартиблар билан тўсиб қўймаслик лозимлиги, у ўз истак ва қизиқишлари 

йўлидан борса, юксак марраларга етиш эҳтимоли кучлилиги ҳақидаги 

қарашларини баѐн этади. Бунда шоирнинг жамият тартиблари ҳамда оталар 

ва болалар муносабатларининг нозик қирраларидан бирига дахл қилганлиги 

ҳамда бу борадаги хулосасини бетакрор бир тарзда ифода этганлигига гувоҳ 

бўламиз. Шуни ҳам таъкидлаб ўтиш керакки, шоирнинг хулосалари бир 

қарашда индивидуал кўриниш касб этса ҳам башариятга дахлдор 

ҳақиқатлардир. 

Шунингдек, ижодкор асарларида жониворлар ва уларга хос 

хусусиятлар мажозий йўсинда талқин этилади ва натижада ибратомуз 

хулосалар чиқарилади. Ҳайвонот дунѐсининг сирли ва ғаройиб олами 

шоирнинг фалсафий, ижтимоий, маърифий қарашларини баѐн этишда бир 

восита вазифасини ўтайди. Масалан, ―Тилла балиқча‖, ―Арслон чорлаганди... 

(Эркин Воҳидовга)‖, ―Арслон ва инсон‖, ―Қалдирғоч‖ каби шеърларида айни 

ҳолатларни кузатишимиз мумкин. ―Қалдирғоч‖ [Орипов А., 2001: 91-бет] 

сарлавҳали шеърида қалдирғоч ва чумчуқ ҳақида гап боради ва 

қалдирғочнинг ҳиммати инсонларга ўрнак қилиб кўрсатилади. Шоир бир-

бирига яхшилик қилишга одатланган, ўзгалардан керак чоғида ѐрдамини 

аямайдиган кишиларга инсониятнинг ҳамиша муҳтож эканлиги тўғрисидаги 

мулоҳазасини баѐн этади. 

 

Баъзан шунчаки баѐн этилиб борилаѐтган сюжет линияси шоирнинг 

бадиий мақсадига кўра тарбиявий моҳият касб этади. Яна айрим 

шеърларнинг эса хулосалари танқидий руҳ билан суғорилган бўлиб, 

инсониятни мақтовга сазовор бўлмаган жиҳатларини таъкидлаш орқали 

шоирнинг ўгит, сабоқ бериш нияти юзага чиқади. Шоир турли-туман нарса, 

ҳодиса ва тушунчаларга оид қарашларини ифода этар экан, ўзининг олами, 

фалсафаси ва китобхонга айтадиган маърифий қарашлари мавжудлигини 

намоѐн қилади. ―Ҳақиқий шоир аввало, фикр излайди, бироқ у фикрларни 

тўлароқ ва таъсирлироқ қилиб айтиш учун ўша фикрларни образларда 

топади. Абдулланинг фикрлари табиий равишда образларда туғилади‖ 

[Қўшжонов М., 1982: 352-бет]. ―Кўзгу парчалари‖, ―Эски қудуқ‖,  

―Қўриқхона‖, ―Дунѐ бир гулзордир...‖, ―Қонуният‖, ―Бир сирки...‖, ―Йироқ 

бўл ҳасратдан...‖ каби шеърларида шоир гўѐ олам ажойиботларининг 

моҳиятида хилма-хил ҳикмат кўрадиган донишманднинг назари билан кўз 

ташлайди. Образли тасаввур ва ифода ҳикматли фикрнинг юзага чиқишида 

восита вазифасини ўтайди. ―Дунѐ бир гулзордир...‖ [Орипов А., 2000: 144-

бет] деб бошланувчи шеърида шоир дунѐни кенг ва бетимсол гулзорга, шўх 

болага қиѐслайди. Яна хона ичида гуллар ўстириш шоирнинг наздида бу 

қўғирчоқ ичидаги қўғирчоқ ўхшайди. Шеърнинг хулосасида эса лирик 

қаҳрамон дунѐга қўғирчоқ мисол эрмак бўлиб қолмаслик истагини баѐн 

этади. Лирик манзара таъсирида юзага келган якун ўқувчини чуқур ўйга 

толдиради, дунѐга қўғирчоқ бўлиб қолмаслик учун нималарга эътибор 

қаратиш лозимги тўғрисида тафаккур қилишга ундайди.  

Шуни ҳам таъкидлаш мумкинки, А.Ориповнинг ибратли хулосалар 

билан якун топувчи шеърларининг айримлари воқеабанд характерда бўлиб, 

унда баѐн этилган лирик сюжет сўнгида муҳим хулоса чиқаришга ундайди. 

Масалан, шоирнинг ―Жўжа‖ шеърида тасвирланган воқеликда лирик 

қаҳрамон болалигида гувоҳи бўлган ҳолатни ѐдга олади. Ёниб турган оловга 

ўзини урган ўрдак жўжаси шоирнинг хотирасида қолади. Ушбу ҳолатни 

шоир талқин этади ва ўқувчига сабоқ беришга ҳаракат қилади: 

Бу дунѐда оловлар кўп, оташгоҳлар мўл, 

Адолат деб ѐнганларга абадий шараф. 

Лекин, укам, бир гапимдан менинг огоҳ бўл, 

Чопаверма ҳар йилт этган оловга қараб.  [Орипов А., 2001: 66-

бет]  

Шунингдек, азалий халқона ҳикматларга доир ҳам ижодкорнинг ўзига 

хулосалари мавжуд. Масалан:  

Дейдилар, ит ҳурар 

- Ўтади қарвон, 

Ранжу балолардан  

 Ёнмасин жонинг, 

Лекин алам қилар,  

Бир умр гирѐн 

Итлар орасидан  

Ўтса карвонинг. [Орипов А., 2000: 329-бет]  

―Ит ҳурар, карвон ўтар‖ мақоли халқона ҳикмат сифатида ортиқча гап 

сўзлар ва ҳар қандай хусусий муносабатдан қатъи назар ҳаѐт ўз ўзанида 

давом этишини англатиш мақсадида айтилган эса-да, шоирнинг диққати 

мазкур иборанинг асоси бўлган ва рамзий маъно ташиб турган ―ит‖ сўзига 

қаратилган бўлиб, ана шундай феълли кишиларга бўлган нафрати билан 

боғланади. Шоирнинг талқинича, ит ҳурса-да, карвон ўтиб кетиши мумкин, 

бироқ ана шундай итлар қутқусидан бутун умр халос бўла олмаслик асосий 

фожеа нуқтасидир. Бундай инсон гирѐн, яъни кўзлари ѐшга тўлиб умр 

кечиради. Ҳаѐтини ранжу балолар гирдобида ўтказади. Шоирнинг лирик 

қаҳрамони ўқувчини ана шундай хавфдан огоҳ этишни истайди. 

Тўғри, ижодкор аҳли, энг аввало, адабиѐт майдонига фикр айтиш, 

ғоявий қарашларини ифода этиш, адабиѐт сўзининг луғавий маъносидан 

келиб чиқиб айтадиган бўлсак, адаб, одоб ўргатиш мақсадини юзага 

чиқариш, ҳаѐтий кузатишларининг ибратли жиҳатларини китобхонга 

англатиш учун кириб келиши мумкин. Бироқ шоир Абдулла Ориповнинг 

ўзига хослиги шундаки, у ибратли хулосаларини китобхондан яшириб 

ўтирмайди, бир чақириқ каби баралла баѐн этади. Масалан, ―Дорбоз‖ 

шеърида:  

Биз-чи, эҳ... баъзи бир кўзи очиқлар 

Эплаб юролмаймиз катта йўлда ҳам. [Орипов А., 2000: 75-

бет] 

―Ҳаѐтнинг ичига чуқур кириб бориш, ҳаѐт ҳақиқатини тасвирлашдаги 

қатъият ва изчиллик, чуқур образлилик, фикр ва туйғунинг ажойиб бир 

тарзда омухталиги, шиддаткор руҳ, ички драматизм, поэтик тафаккурнинг 

теранлиги, Шарқ ва Ғарб шеъриятининг энг яхши анъаналари 

уйғунлашганлиги ѐш шоир ижодий эволюциясини таъминлаган омиллардан 

бўлди‖ [Бегимқулов Д., 2000: 392-бет]. Ҳақиқатан, Абдулла Орипов 

ижодининг дастлабки намуналаридаѐқ юз кўрсатган ушбу хусусиятлар унинг 

бутун ижоди давомида такомиллаштирилди. Шоир ҳаѐтий ҳақиқатларни 

ўзига хос йўсинда бадиий идрок этди, тафаккури кенгликларига таяниб теран 

талқин этишга интилди. Бунда айниқса шоирнинг ҳаѐтий ҳодисаларни 

бадиий ҳақиқатга айлантиришда уларнинг моҳиятида ѐтган ҳақиқатлардан 

ҳикматга йўғрилган хулосалар чиқаришга интилиши эътиборни тортади. 

Буни шоирнинг ўзи ҳам эътироф этади: 

―О, доно табиат, о буюк ҳаким, 

Ҳикмат кўрмадим ҳеч мен сенга монанд‖. [Орипов А., 2000:138-

бет]  

Шоирнинг олам ҳодисотларини ҳикматга ўраб талқин этилган ижод 

намуналари тарбиявий аҳамияти билан диққатга сазовордир. 

―ЖАННАТГА ЙЎЛ‖ ДОСТОНИДА ДАВР ВА ШОИР ШАХСИ 

МУАММОСИ ТАЛҚИНИ 

Абдулла Орипов улкан ижодкор шахс сифатида ўз даври эҳтиѐжларини 

яхши англар, ҳис қилар эди. Шунинг учун унинг ижтимоий лирикаси 

замондошлари кўнгли тубига яширинган, уларни қийнаган ижтимоий 

муаммоларга, дардларга ҳамоҳанг эди. ―Жаннатга йўл‖ достонида ҳам шоир 

ўз даври учун долзарб бўлган шоир шахси муаммосини ўртага ташлади. 

Воқелик тасвирида эса нореалистик усулни танлади. Асар воқеалари Арши 

аълода кечади. Лекин бадиий асарда кечаѐтган воқеалар қайси иқлимда содир 

бўлмасин, уни ѐзаѐтган ижодкор шу даврнинг кишиси эканини ҳисобга 

олсак, асарда тасвир этилаѐтган воқеалар бевосита шу заминга ва замонга 

дахлдорлигини сезиш қийин эмас. ―Жаннатга йўл‖да ҳам шоир ўзи яшаб 

турган жамият муаммоларини ―нариги дунѐ‖га кўчириб тасвирлайди. 

Муаллифнинг бадиий нияти ўқувчига савобу гуноҳ нелигини англатишдан 

иборат деб айтсак, биз достоннинг ижтимоий-бадиий қимматини пасайтирган 

бўламиз. У ўзи яшаган турғунлик йилларида ижодкор қисмати масаласини 

кун тартибига қўйдики, бу муаллифнинг ижодкор шахс сифатида англаб 

етган эҳтиѐжи эди. Агар эътибор бериб қаралса, мазкур достон яратилган 70-

80 йилларда ижтимоий тафаккурда шахс ва миллат эрки тушунчаси етилиб 

келарди. Достонда шоирга қўйилган айблов жуда жиддий эди. Бу мустабид 

тузум шароитида қандай ѐзиш ҳақида кўрсатма берадиган, адабиѐтни 

партиянинг буйруқларини адо этувчи дастѐрига айлантирган системада 

шоирнинг сукут сақлаши эди. У одамларнинг дилидаги дардни айтиш ўрнига 

оҳуга, гулга шеър битиб умр ўтказди. Достонда ижтимоий дард ижодкорнинг 

ўз дардига айланган. ―Ижтимоий дард ижодкорнинг шахсий дардига 

айланмаса, ижодкор ўша дардни чинакамига қалбидан кечирмаса, ―ижтимоий 

яланғочлашув‖ юзага келади. Шўро даври адабиѐтининг энг катта фожеаси 

ҳам шу эди‖
1
. ―Жаннатга йўл‖да биз жамият дардини, оғриғини ўз қалбидан 

ўтказаѐтган, улкан ижтимоий ―мен‖ига эга шоир шахсини кўрамиз. У 

ўзининг эстетик идеалини шоирликнинг асл вазифаси нима эканини 

англатиш орқали намоѐн қиляпти. Шоир шахсига қўйилган талабларни 

кўрсатиш орқали муаллиф мавжуд жамиятни ўзгартиришни, асл шоирлик 

миссияси биз идрок қилганимиздан бошқачароқ эканини англатяпти. Достон 

бош қаҳрамони тимсоли орқали муаллиф ўз ҳақиқатларини тасдиқлашга 

интилди. Ижодкор ўзини ўйлантираѐтган саволларга жавоб излайди, уни 

ечиш йўллари, усулларини қидиради ва жавобни барибир ўзи яшаб турган 

муҳитдан топади. ―Жаннатга йўл‖ драматик достонида ―Илоҳий комедия‖ 

таржимасидан шоир олган илҳомларнинг таъсири сезилади. Макон нуқтаи 

назаридан достон воқеалари  ―нариги дунѐда‖ бўлиб ўтади. Абдулла Орипов 

―Дантенинг безовта руҳи‖ мақоласида Данте учун нариги дунѐ бир адабий 

усул эди, холос. Аслида, унинг ―Илоҳий комедияси‖ инсоният ҳақидаги ўта 

реалистик асардир
2
 дейди. Бу фикрларни ―Жаннатга йўл‖ достони хусусида 

                                                           
1
 Қуронов Д.Адабиѐтшуносликка кириш. – Андижон: Ҳаѐт, 1997.– Б. 28. 

2
 Дантенинг безовта руҳи // Орипов А. Эҳтиѐж фарзанди.–Т.: Ёш гвардия, 1988 йил.–Б. 49. 



123 
 

ҳам айтиш мумкин. Асар 1978 йилда ѐзилган. Сталин шахсига сиғинишга 

барҳам берилган, ―Хрушчевча илиқлик йиллари‖ бошланган бўлса-да, сиѐсий 

таъқиб ва таҳдидлар партиянинг санъат ва адабиѐтга аралашуви тарзида 

давом этарди. Жумладан, ―Абдулла Ориповнинг ўша давр ―руҳига‖ тўғри 

келмаган ―Жаннатга йўл‖ драматик достони, бутун умри давомида сиѐсий 

назорат остида яшаган адиб Мақсуд Шайхзоданинг ―Абу Райҳон Беруний‖ 

тарихий трагедияси сирли равишда ―йўқолди‖
3
. Абдулла Ориповнинг асари 

кейинчалик қайтариб берилди. Аммо Мақсуд Шайхзоданинг асари ҳануз 

топилмаган. 

Аввало, Абдулла Орипов танлаган усул – достон воқеаларининг 

нореалистик тарзда ифодаланиши хусусида алоҳида тўхталиб ўтиш лозим. Бу 

усул Абдулла Ориповнинг мавжуд шароитда ўзини тўла намоѐн эта 

олмаѐтган қаҳрамони (қайсидир маънода ижодкорнинг ўзини ҳам) 

―гапиртириш‖нинг маъқул йўли эди. Буни ―Адабиѐт социализм ривожланган 

даврда ташқи таъсирга қаршилик кўрсатганча узлатларга чекиниб ―лирик 

парда‖лар панасида жон сақлашга мажбур бўлиши‖
1
 билан изоҳлаш мумкин. 

Лекин энди ортиқ ―лирик парда‖лар панасида жим туришга тоқат қилиб 

бўлмасди. Ижодкорда етилиб келган ижтимоий дард ўзгачароқ йўсинда воқе 

бўлиш учун йўл ахтарди. Абдулла Ориповнинг ―Некрасов ҳасрати‖ шеърида 

айтилганидек, ―Шоир қаламида ҳасратлар қат-қат‖ бўлиб борар ва турғунлик 

йилларида мафкуравий босим остида ижтимоий адолатсизликлар, маънавий-

ахлоқий иллатларни кўрсатиш, ШАХС ва ШОИРлик хусусидаги ўз баҳосини 

айтишда ―Жаннатга йўл‖даги усул ўзини ҳар жиҳатдан оқлар эди. Жаҳон 

адабиѐтида ўзи яшаб турган муҳитдан, замонадан қониқмаслик, мавжуд 

тузумнинг ҳақиқий қиѐфасини очиб ниятида асар воқеаларини бошқа замон 

ва маконга кўчириш усули мавжуд ва бу ҳолат аксарият ҳолларда 

муваффақиятли чиқади. Гарчи достон воқеалари нореаллик касб этса ҳам, биз 

                                                           
3
 Ўзбекистоннинг янги тарихи . К.2. Ўзбекистон совет мустамлакачилиги даврида//Тузувчилар М. 

Жўраев ва бош. –Т.: Шарқ, 2000.–Б.580. 
1
 Титов А. Адабиѐт кераксиз бўлиб қоладими?//Жаҳон адабиѐти, 2010 йил, 11-сон.–Б. 127 

реал муҳитда ҳаракатланаѐтган қаҳрамонларни кўрамиз. ―Жаннатга йўл‖ ўз 

даври учун энг муҳим масалалардан бўлган шоир шахси муаммосини акс 

эттиради. Абдулла Орипов ўз идеалидаги ижодкор қиѐфасини кўрсатмоқчи 

бўлади. У йигит образи орқали шоирликка ўзининг фалсафий-поэтик 

баҳосини берган. Достон бош қаҳрамони Йигит драматик образ. У олчоқ, 

иғвогар, тубан кимсалар билан муросасиз. Тошқин пайтида бир қизалоқни 

қутқариб қоламан деб ҳалок бўлади. Асар воқеалари Йигитнинг Тарозибон 

ҳузурига келишидан бошланади. Йигитга икки пайса савоб етмагани учун 

жаннатга киролмайди. 

Мен дўзахдан чўчимасман, устимдан кулма, 

Мен чидарман, аммо қайда ҳақиқат, имон
 2
. 

Йигит бир умр ғаламислар, олчоқлар билан келишолмай яшаган. 

Демак, у виждонига хиѐнат қилмаган шахс. Ҳатто ўлими ҳам савоб амал 

бажариш чоғида юз берган. Лекин шоир наздида буларнинг бари етарли эмас.  

Сен шоирсан, сенга Оллоҳ ѐруғ нур берди, 

Оташ берди, забон берди ҳам улуғ юрак. 

Тимсолингда бечоралар ўз дардин кўрди... 

Сен-чи само шуъласини куйладинг доим, 

Шеърлар битдинг юлдузларга, гулга, оҳуга
1
. 

Кўриниб турибдики, муаллиф ўз бадиий концепциясини қатъий ҲУКМ 

кўринишида тақдим этяпти. Шоир токи ўз олдига қўйган миссиясини адо 

этмас экан, у буюкликка (достонда Жаннат тимсоли) даъвогар эмас. Эътибор 

берилса, инсоният жамияти тарихида шоирларнинг, қалам аҳлининг ўрни 

ҳамиша юксакликда белгиланган. Қадимги юнон файласуфи Платон 

                                                           
2
 Орипов А. Танланган асарлар. Тўрт жилдлик. Биринчи жилд. –Т.: Ғафур Ғулом, 2000. –Б.337 

1
 Орипов А. Танланган асарлар. Тўрт жилдлик. Биринчи жилд. –Т.: Ғафур Ғулом, 2000. –Б.339 

(Афлотун) ―Ион‖ номли диалогида шоирларни худоларнинг иродасини 

изоҳловчилар деб айтади. Шарқ олими Ҳусайн Воиз Кошифий эса 

шоирларни ҳавога ўхшатади. Демак, алоҳида истеъдод соҳиби бўлган 

ижодкор шахснинг ―Дўзахдан минг маротаба даҳшатли бўлган‖ жамиятда 

гуноҳни кўриб кўрмаслика олиши ҳам гуноҳи азим. Достон яратилган даврда 

ҳукмрон мафкура пойдевори дарз кетган, нафақат, зиѐлилар, балки кўпчилик 

одамлар онгию шуурида мавжуд системага нисбатан ишончсизлик кайфияти 

уйғонган эди. Бу кайфиятни шоир достонда кўрсата олди: 

Бошим оққан томон энди кетарман гирѐн, 

Мен сингари чорасизлар изғиб юрибди. 

Ғовур ичра тўнтарилиб ѐтибди жаҳон, 

биздайларни эса, дўзах кутиб турибди. 

―Ғовур ичра тўнкарилиб ѐтган жаҳон‖ комунистик утопиянинг пуч 

ғоядан ўзга нарса эмаслигини, ваъда қилинган ―ердаги жаннат‖ аслида 

дўзахдан баттар эканининг очиқ эътирофидир. Швейцариялик психоналитик 

К.Г. Юнг бадиий ижод жараѐнини ўрганар экан, ижодкорни икки типга 

бўлади
2
:  

1. Экстроверт– шахс воқеликни объектив шароит тақозосидан келиб 

чиқиб баҳолайди. Бундай ижодкор яратган ижод маҳсули замон талабига 

жавоб беради. Ижодкорнинг ўзи эса оқим бўйлаб сузувчилар тоифасига 

киради.  

2. Интроверт– ўз субъектив қарашларини эътироф этувчи ижодкор 

бўлиб, у объект билан мутлақо ҳисоблашмаслиги мумкин. Интроверт 

ижодкор яратган асар муаллиф хоҳиш -иродасига мувофиқ ҳаракатланмайди. 

Бундай асарлар барча замонлар учун буюк бўлиб қолаверади. К.Г.Юнг 

фикрича, табиатан интроверт бўлган ижодкорларнинг архетипи Прометей 

                                                           
2
 Юнг К.Г. Психологические типы. Минск, Поппури, 1998. –С.322 

тимсолида кўринади. У ўз жонини хатарга қўйиб бўлса ҳам, инсонлар 

манфаати учун Олимпдаги кучларга қарши тура олди. Абдулла Ориповнинг 

―Жаннатга йўл‖идаги шоир ҳам моҳиятан интроверт эди. Лекин унинг олчоқ, 

ҳасадгўй, туҳматчи инсонларни кўра-била туриб, уларга қарши курашмагани 

унинг оқим бўйлаб сузувчилар қаторига киришига ҳам асос беряпти.  

Айбингни энди 

Бир оз англаб олгандирсан, зуккосан гапир.  

Улар қанча бандаларнинг бошига етди.  

Сен уларни кўриб бир сўз дедингми ахир?!
 1
 

Бу эса шоир образини инерт ҳолатдаги қаҳрамон сифатида кўрсатади. 

Шоир ижтимоий муносабатларнинг фаол иштирокчиси сифатида мавжуд 

ижтимоий, маънавий-ахлоқий муаммоларга қарши курашмади. Модомики, у 

шахс мақомига эга ижодкор экан, ўз позициясини мустаҳкам ҳимоя қилиши 

лозим эди. У ноҳақлик қурбони бўлганларнинг дардига малҳам бўлиш, 

фаоллик кўрсатиш ўрнига узлатга чекиниб, оҳуга, гулга шеър битиш билан 

банд бўлди. ―Руҳлар исѐни‖ қаҳрамони Назрул Ислом эса Шоир йигитнинг 

акси ўлароқ 

Булбулларга, гулларга маст 

Ёзсам фақат ғазаллар,  

Балки мени Миршаблармас, 

Изларди ѐш гўзаллар
2
 

дейди. Ўз моҳияти билан Назрул Ислом - чинакам интроверт. ―Жаннатга 

йўл‖ қаҳрамонида шу хусусият мавжуд бўлмагани учун у муаллиф 

томонидан айбдор деб топиляпти. Тўғри, драматик характер сифатида у ўз 
                                                           

1
 Орипов А. Танланган асарлар. Тўрт жилдлик. Биринчи жилд. –Т.: Ғафур Ғулом, 2000. –Б.339 

2
 Воҳидов Э. Тўла асарлар тўплам. 2-жилд: Шеърлар, достон, фожеий комедия, таржима. –Т.: Шарқ, 

2015. –Б. 238. 

тақдирини мардона белгилади. Жонини хатарга қўйиб, қизчани қутқариб 

қолди. Лекин унинг чинакам ижодкор шахс сифатида ўзини англаб етиши 

кеч содир бўлди. Муаллиф наинки ѐмонликни, балки ѐмонликка 

бефарқликни ҳам қаттиқ қоралаяпти. Шоирликка эса жуда улкан 

масъулиятни юклаяпти: 

Қодир эгам муҳибларин сийлаган маҳал 

Шоирларни киритмишдир пари қавмига. 

Фаришталар тил фарқламас, миллат ҳам азал, 

Улар фақат қулоқ тутган кўнгил майлига
1
 

Шоир ўзи учун ҳам, замонаси учун ҳам мураккаб ва деярли имконсиз 

бўлган ҳолатни шу тарзда юзага чиқишини истаяпти.  

Вазифамга кўра мен ҳам табиброқ эдим, 

Инсонларнинг руҳларига эдим жавобгар. 

Руҳи мажруҳ нокасларни кўрсам, не қилдим, 

Ўз тинчимни ўйлаб нари қочганман баттар. 

Шоир –руҳ табиби. У мажруҳ дилларга малҳам, руҳий жароҳатларга 

шифо излаши лозим эди. Лекин Йигитнинг ҳам ўзини оқлашга етарли 

сабаблари бор эди: 

Фоний дунѐ азобларин у татиб кўрди, 

Иғволардан тилка бўлди гоҳида дили. 

Қайда ҳасад уруғ қўйса, билингки дерди, 

Ўша жойда баланд бўлгай иғво ҳосили. 

                                                           
1
 Орипов А. Танланган асарлар. Тўрт жилдлик. Биринчи жилд. –Т.: Ғафур Ғулом, 2000. –Б.338. 

Ёлғиз эди дунѐда у, ҳаѐт бешафқат... 

Йигитга онаси томонидан берилган ушбу баҳода шоир шахсининг 

мураккаб жиҳатлари, ҳаѐтнинг чинакам шоир зотини ҳар доим ҳам бошини 

силайвермаслиги ўз ифодасини топган. 

Йигит драматик шахс сифатида ўз хатоларидан хулоса чиқарди. Йигит 

ўз шахсиятини, шоирлик зиммасига ортган юкнинг залворини Тарозибон 

ҳузурида англаб етди: 

Умрим ўтиб кетибди-да, ҳеч нени кўрмай,  

Тарозибон айтганидай кўрманбман қараб 

Инсон учун асли кураш экан-ку жоиз, 

Ҳа, дўзахи эканман мен, ўзимдан кўрдим. 

Лекин бу хатоларни қачондир тузатиш имконининг мавжуд эмаслиги 

достонда драматизмни янада кучайтирган.―Жаннатга йўл‖ - драматик достон. 

Асарда қаҳрамонлар қисмати ижтимоий ва маънавий ҳаѐтдаги муаммолар 

билан боғлиқ ҳолда талқин этилади. Достонда қўлланилган диалоглар 

драматизмни кучайтиришга, интригани кескинлаштиришга хизмат қилган. 

Достон воқеалари ―ўтмишда –ҳозир‖ тарзида алмашиниб туради, улар турли 

жойларда юз беради. Драматик достон шакли муаллифга ҳаѐт материалини 

асарга олиб киришда, воқеликка муносабатини ифодалашда, ўз позициясини 

намоѐн этишда катта имкониятни яратган. 

Абдулла Орипов достонда чинакам ижодкорга хос ШАХСИЯТни, 

маънавий ЎЗЛИКни англаб етиш масаласини асар бадиий бутунлигига 

сингдиришга муваффақ бўлади. Бунда шоир учун Жаннат архетипи қўл 

келди. Жаннат боғи афсонавий тузилмасини архетип сифатида ишлатиш 

антропологияни мифология билан боғлаб ўрганган инглиз олими Ж.Фрайзер 

ва швецариялик психоанатитик К.Юнг тадқиқотларида акс этади. Туш ва 

афсоналардаги рамзлар аждодлар хотирасининг қолдиқлари ҳисобланади
1
. 

Жумладан, ―Жаннат боғи‖ архетипи ҳам илк инсон яралганмакон инсон 

гуноҳ содир этганлиги учун бадарға қилинган жой,бандаларнинг ѐруғ 

дунѐдаги амалларига яраша мукофот тарзида киритиладиган маскан 

ҳисобланади. Абдулла Орипов ―Жаннатга йўл‖ достони учун мана шу 

архетипдан фойдаланиб, диний-мистик фонда кечган воқеаларга ижтимоий 

мазмун юклайди. Шоир наздида Жаннатга кириш учун бегуноҳ бўлишнинг 

ўзи етарли эмас. Шахси бутун, жамият ҳаѐтининг олдинги қаторида 

ҳаракатланаѐтган ижодкор инсон жамият ва инсонлардаги заиф нуқталарни 

жим кузатмаслиги, уларнинг оғриқларига дармон бўлиши, ноҳақликка, 

зулмга қарши курашиши лозим.  Зулмга қарши курашишнинг турли усуллари 

мавжуд. Л. Толстой зулмга зулм билан жавоб бермасликни ѐқлаган. М. Ганди 

эса ѐвузликка қарши зулмсиз кураш усулини ишлаб чиққан. Достон 

қаҳрамони Йигитда ѐмонликка, зулмга қарши курашиш учун етарли куч, 

салоҳият бор эди. Ижодкор одамда воқеликни, бирор вазият моҳиятини 

англаш, мушоҳада қилиш туйғуси кучли бўлади. Чунки унда барчага 

берилмаган ноѐб истеъдод бор. Йигит эса мана шу истеъдодни, кучни 

манфур, золим кимсаларга қаршу кураш учун эмас, ўз кўнгилини банд этган 

туйғуларни куйлаш учун сарфлади.  

Ҳар бир даврнинг ўз ижодкоридан кутадиган керакли гапи бўлади. 

―Жаннатга йўл‖ ѐзилган пайтда жамиятда йиғилиб ѐтган муаммолар, одамлар 

дилида айтилмай турган гаплар талайгина эди. Шоир наздида, истеъдодлар 

ана шу муаммоларни кўтариб чиқиши, Абдулла Қаҳҳор ибораси билан 

айтганда халқнинг тили учида турган дардларига дармон топиши жоиз эди. 

Лекин шоир ўзи ва замондош шоирлари амалга ошира олмаѐтган мана шу 

ҳолатдан  изтироб чекяпти. Шунинг учун у истеъдоднинг баҳосини 

англамаѐтган ижодкорларни дантеона усулда дўзахга ҳукм қилмоқда. Тўғри, 

қўрқув инсонни чидаши лозим бўлмаган вазиятларга кўникишга мажбур 

                                                           
1
 Abrams M.H. A Glossary of Literary Terms/ Seventh Edition. –USA:Copyright, 1999. – P.12. 

қилиши мумкин. Инсон қўрқувга тик боқиш орқалигина уни енга олади ва 

мақсадга эришади. Ижодкор одам бу каби ижтимоий қўрқувларни енга 

олиши учун у  аввало, Шахс сифатида шаклланган бўлиши лозим. 

Шундагина у догматик фикрлардан озод бўлади. Шоир адолат ва тўғриликка, 

виждон ва инсофга, ахлоқ-одоб ва яхшиликка доир умуминсоний 

қадриятларни, олийжаноб фазилатларни тарғиб-ташвиқ этишда диний 

тушунчалардан ҳам, рамзий образлардан ҳам донолик билан фойдалана 

олган. Ижодкор сифатида ўз даври эҳтиѐжини тўғри англаб ета олди ва 

достонда  ўз адабий-эстетик қарашларини эстетик ҳукм шаклида тақдим 

этди. 

Tosheva NILUFAR  

PhD 

                           “JANNATGA YO„L” DOSTONI VA FOLKLOR  

 

Har bir ijodkor ijodi davomida xalq og‗zaki ijodiga xos vositalarga murojaat 

qiladi va ularni badiiy asar syujeti va kompozitsiyasiga singdiradi. Folklordan 

foydalanish shoir va yozuvchining badiiy mahoratini ko‗rsatib beradi. Bugungi 

kunda folklordan ijodiy foydalanishni nazm yo‘nalishida ham nasr yo‘nalishida 

ham kuzatish mumkin. Istiqlolimiz sharofati ila ijodi davomida folklorga katta 

urg‘u bergan ijodkorlarimiz soni  ko‘paydi. 

Shunday ijodkorlarimizdan biri bo‘lgan  O‘zbekiston xalq shoiri  A.Oripov 

ijodida ham folklorizmning barcha turini uchratish mumkin. Shoirning ,,Jannatga 

yo'l"  dostonida folklorizmning oddiy va murakkab turlari qo'llanilganligining 

shohidi bo'ldik. ,,Jannatga yo'l" dostoni shoirning dramatik dostoni bo‗lib, 

mifologik fantastik mavzu asosida yaratilgan. Dostondagi voqealarning barchasi 

,,kishi o'lgandan so‘ng boradigan" manzilda bo‗lib o‗tadi. Mifologik g‗oya orqali 

shoir biz yashab turgan shu dunyoning muammolarini ochib beradi. Inson bir ishga 

qo'l urishdan avval bu ishning  yaxshi va yomon tomonini o'ylaydi. Uning 

tafakkuri va tasavvurida eng yuqori ,,joy" bu jannatdan joy olish fikri, e‘tiqodiy 

qarashi kishini shunday ish tutishga undaydi. 

Diniy falsafa bo‗yicha har bir banda bu olamni tark etadi va narigi olamga 

o‗tib, u yerda bu yerda qilgan savob va gunohlarining ajrini beradi. Ushbu 

dostondagi voqealar fantastik shaklda namoyon etilgan bo‗lib, unda tiriklik 

dunyosidagi qilmishlar, nojo‘ya xatti-harakatlar uchun bu dunyoda jazo olmay 

qolingan bo‗lsa,  ,,u dunyo‖da,  albatta,  jazo olishi muqarrarligi ochib berilgan. 

      Dostonda xalqimiz orasidagi juda ko‗p qadriyatlar tilga olinadi. Ulardan eng 

asosiysi mehr-muhabbatdir. Asar qahramonining otasi, onasi va do'stiga bo‗lgan 

sadoqati, mehri uni jannatga erishtirdi. Asardagi ―jannat‖,  mifologik obraz,  

ramziy obraz sifatida keltirib o‗tilgan. Aslida ijodkor bu ramziy obraz orqali 

kishilarni faqat imkon borida emas, har doim yaxshiliklar va ezguliklar qilishga 

undaydi. Xalq og‗zaki ijodidagi dostonlar qahramonlari o'quvchiga komil inson 

sifatida tanitilgan. Jumladan, ,,Farhod va Shirin‖ dostonida Farhod, ,,Alpomish‖ 

dostonida Hakimbek, ,,Go'ro'g'li― dostonida Go'ro'g'li kabi bosh obrazlar komil 

inson ramzlaridir. ,,Jannatga yo‗l‖ dostonining bosh qahramoni yigit ham komil 

inson sifatida gavdalantiriladi-yu, ,,narigi dunyo‖ da uning insofsizligi fosh 

qilinadi va jannatdan mahrum etiladi. Yigit shoir bo‗ladi. She'rlarida ko‗plarning 

boshiga yetgan, yostig‗ini quritgan hasadgo'ylar, tuhmatchilarni fosh qilish o‗rniga, 

ularni ko‗ra bila turib ko'rmaslikka olib, quyosh, gullar, yulduzlar haqida she‘rlar 

bitdi.Tarozibonning aytishiga qaraganda, shoirning bu ishi gunoh edi. 

Folklor namunasi bo‘lgan  ―Alpomish‖, ―Go‘ro‘g‘li‖, ―Rustamxon‖, 

―Ravshan‖ va boshqa dostonlarning deyarli barchasida zolim xon va uning 

dastidan azoblangan omma hamda zolim xonning qilmishlariga qarshi kurashuvchi 

xalq qahramoni mavjud.  A. Oripov  ushbu dostoni orqali  shoir  va ijodkor xalqi 

qanday bo‘lishi  kerakligini aytib o‘tgan .  

―Epik voqelikni lirik tarzda ifoda etish, muallif munosabati, qahramonlar 

qismatining  chuqur yoritib berilishi  xalq dostonlarining umumiy xususiyati 

bo‘lib, barcha davrlarda yozma dostonlarda aynan saqlandi‖. [Sharipova L., 

2011:91- bet].  A.Oripovning ―Jannatga yo‘l‖ dostoni folklorizmning stilization 

turiga mansubdir. Bunda shoir epik voqelikni she‘riy shaklda bayon etgan. 

Folklordagi dostonlar strukturasi ham xuddi shu  shaklda  bo‘ladi.  

Dostonning xalq dostoniga yaqin jihatlaridan yana biri: uning vaznidir. Xalq 

og‘zaki ijodida yaratilgan dostonlar barmoq vaznida yozilgan. ―Jannatga yo‘l‖ 

dostoni ham ushbu vaznda yozilgan bo‘lib hijolar miqdori 4, 11, 13 bo‘g‘inli 

ko‘rinishda o‘zgarib turadi. 

Doston mifologik mavzu asosida yozilganidan tashqari asarda dev, pari kabi 

mifik obrazlar ham uchrab turadi.  

― Har xil devlar kezar bunda, qo‘lida cho‘qmor,  

Lekin qadam bosmas edi bandasi faqat‖. [Oripov A.,2019:177-bet]. 

Dev – mifologik  obraz . U kishilar tasavvurida bo‘ladi, xolos. Ertaklarda dev: 

bahaybat, bir ko‘zli, suyloq tishli deb ta‘riflanadi. Ayrim ertaklarda devga go‘l, 

laqma deb ta‘rif berilsa, ayrimlarida o‘ta ayyor, qonxo‘r tarzda tasvirlanadi. 

Ijodkor ushbu misrada bu obraz orqali  jannatdagi shoir onasining holati haqida 

ma‘lumot bermoqchi bo‘ladi. 

―.....biror ijodkor asariga biror maqsad bilan kiritilgan folklorga xos barcha 

materialni folklor deb emas, balki folklorizm atamasi bilan yuritish lozim, chunki 

unga ijodkor tomonidan muayyan bir ―ishlov‖ berilgan bo‘ladi‖. [Sarimsoqov B., 

1980: 37- 45-betlar]. 

A.Oripov ushbu dostonida o‘zbek millatiga xos bo‘lgan an‘ana, qadriyat: 

hurmatni ko‘p o‘rinlarda tasvirlab ketadi. Ota-ona  farzandining jannatga kirishi 

uchun ―do‘zax‖ning azoblariga ham rozi bo‘ladi. 

―U dunyoda yuz berib qay hol, 

Otasini sansiragan ekan bir bor ul‖. [Oripov A., 2019:160- bet]. 

Bir chol yetti marta hajga borarkan- u , ammo otasini sensiragani uchun 

uning haj savoblari qabul bo‘lmagan  ekan. Ota – onani e‘zozlash, ularni hurmat 

qilish, keksayganda g‘amxo‘rlik qilish – bu avloddan avlodga o‘tib an‘anaga 

aylangan ma‘naviy qadriyatimizdir. 

Asarda yana bir qadriyat ―do‘stlar sadoqati‖ haqida so‘z boradi. Do‘stga har 

doim sodiq qolish  motivi yozma adabiyotga  folklardan o‘tgan. ―Alpomish― 

dostonida Alpomishga Surxayl kampirning o‘g‘li  Qorajon do‘st tutinadi va doston 

oxirigacha Alpomishga sodiq qoladi. [Alpomish, 2010: 102-bet]. 

―Kuntug‘mish― dostonida bu hodisaga zid bo‘lgan badiiy parcha berilgan. 

Dostonda Azbarxo‘ja Kuntug‘mishni do‘stingman deb aldab, Xolbekani olib 

qochadi. [Kuntug‘mish dostoni,2018:123-bet]. 

Ijodkor shu o‘rinda  jamiyatdagi kishilarning barchasi bir – biriga faqat 

yaxshiliklar qilishi, ularning orasida xuddi shoir va uning do‘sti o‘rtasidagi 

sadoqat bo‘lishini orzu qiladi. 

―Ikki do‘stning sadoqati, mehri, himmati, 

Koinotning qadridan ham turgaydir baland 

Hech ne bilan ulchanmaydi  do‘stlik qimmati, 

Qulatgay u sarhadlarni qudrati bilan ―. [A. Oripov. 2019: 194- bet] 

―Sadoqat‖ motivi folklor motivi hisoblanadi, shuning uchun bu motivni ―motiv 

sitilizatsiyasi‖ga  kiritish mumkin. 

 ―Xalq dostonlari motivlari stilizatsiyasi 70-80-yillar o‘zbek she‘riyati uchun 

muhim hodisadir. Jumladan, bu davrda yaratilgan she‘rlarda ―Alpomish‖, 

―Go‘ro‘g‘li‖ turkumiga kiruvchi doston motivlari ko‘proq stilizatsiya qilindi‖. 

[Sharipova L., 2011:112-bet]. 

Xulosa qilib aytadigan bo‘lsak, folklorizmlar folklorni  saqlab qolish qolibi 

hisoblanadi. Folklorga xos motiv, obraz adabiyotda qo‘llanar ekan, shoir va 

yozuvchining fikr, tuyg‘ularini  kuchliroq ifodalashga va uni kitobxon shuuriga 

muhrlashda juda katta adabiy vosita hisoblanadi. Undan tashqari bu yo‘l orqali 

ijodkorlarimizning mahorati, uslubi va ularning  ijod qirralarini ochib berishga 

imkon yaratiladi. 

70-80-ЙИЛЛAР ЎЗБЕК ШЕЪРИЯТИДA ИСТИҚЛОЛ МАВЗУСИНИНГ 

ТАЛҚИНИ 

          Кўп aсрлик ўзбек шеърияти ҳoзирдa ҳaм дaвр руҳини, 

зaмoндoшлaргa xoс туғулaрни aкс эттиришдa етакчилик қилмoқдa, у ҳaмoн 

миллий aдaбиѐтимизнинг етaкчи тури ҳисoблaнaди. Ўтгaн aсрнинг 

етмишинчи вa мустaқиллик йиллaридa  ўзбек шеъриятидa янги oвoзлaр, янги 

руҳият, янгичa қaрaшлaр пaйдo бўлди.Aбдуллa Oрипoв, Рaуф Пaрфи, Эркин 

Вoҳидoв, Oмoн Мaтжoн, Ҳaлимa Xудoйбердиевa, Шaвкaт Рaҳмoн, Усмoн 

Aзим, Икрoм Oтaмурoд, Фaридa Aфрўз, Муҳaммaд Юсуф, Усмoн Қўчқoр, 

Зебo Мирзaевa, Иқбoл Мирзo кaби шoирлaр ижoдидa oлaм ҳoдисaлaри вa 

oдaмлaрнинг  қaлб ҳиссиѐтлaрини  шoирoнa нaзaр билaн бaҳoлaш  кўзгa 

тaшлaнди. 

        ―Шеъриятимизгa 70- йиллaрдa кириб келгaн aвлoднинг  ижoдий 

фaoлияти узoқ вaқт aдaбиѐтимизни ўз искaнжaсигa oлгaн мaфкурa 

тaзйиқидaн бирмунчa эркин тaрздa бoшлaнди вa 80-йиллaр ўртaлaридaн 

бoшлaб ундaн, aсoсaн, xaлoс бўлиб бoрди. 70-йиллaр aвлoди юртимиздaги 

мaвжуд ҳoлaт, xaлқнинг фoже aҳвoли, ўтмиш вa келaжaгигa янгичa нaзaр 

сoлди.  Шунинг нaтижaсидa бу aвлoд, сaфлaридaн фaрқли ўлaрoқ  Вaтaн 

истиқбoлини кoммунизм ғoяси билaн бoғлиқ ҳoлдa кўрмaди . Aксинчa, у ғoя 

ўз умрини яшaб бўлгaнини, рaсмий мaфкурa шиoрлaри билaн ҳaқиқий ҳoлaт 

oрaсидa тубсиз жaр ҳoсил бўлгaнини терaн ҳис қилди вa шунинг нaтижaсидa 

юртнинг истиқбoлини истиқлoл билaн бoғлиқ ҳoлдa тaсaввур қилa 

бoшлaди‖[Ҳамдам У. 2010, 192].
 

        А.Орипов шеърларида Вaтaн, Истиқлoл, Эрк  ғoялaри    

Мустaқилликнинг илк нaсимлaри янғлиғ кириб келди. Истибдoд тугaб, 

oзoдликкa, истиқлoлгa эришишни oрзу қилишди. Чўлпoнлaр, Қoдирийлaр, 

Усмoн Нoсирлaр  oрзу қилгaн кунлaр  яқинлaшaѐтгaнлиги бaрaллa, бaлaнд 

пaрдaлaрдa куйлaнди. Бу мaвзу ҳaр бир ижoдкoрдa турфa xил тaлқин 

қилинсa-дa, бир мaслaк, бир ғoя, бир туйғу улaрни бирлaштириб турди, у ҳaм 

бўлсa Истиқлoл, Oзoдлик, Мустaқиллик! Ижoдкoрлaр қaлaми  ана шу ғoялaр  

xaлқнинг oнгигa кириши учун чaрxлaнди. 

        Ўтгaн aсрнинг 70-80-йиллaридa ижод этган A.Oрипoв, Ш.Рaҳмoн, 

У.Қўчқoрнинг истиқлoл сoғинчи aкс этгaн шеърлaри ҳақида фикр юритар 

эканмиз, ―Дaвр ижoдкoргa мaвзулaр, туйғулaр бериши мумкин, лекин ҳaммa 

гaп бу ниятни қaй тaҳлитдa ифoдaлaй билишдa, рўѐбгa чиқaришидa‖[                

Бегимқулов.2000.394] деган нуқтаи назардан ѐндошишга ҳаракатқиламиз.   

Шеъриятимизнинг пoрлoқ юлдузлaридaн бир Aбдуллa Oрипoв шеъриятидa 

ҳaр бир ҳис-туйғу нишoннинг мaркaзидa бўлaди, инсoнлaрнинг қaлбигa тездa 

ўрнaшaди. Aйниқсa, унинг Вaтaн, вaтaнпaрвaрлик руҳи aкс этгaн шеърлaридa 

xaлқ, унинг тaшвиши, oрзу-aрмoнлaри,  муaммoлaри, истaклaри, тaриx вa 

ундaн чиқaрилaдигaн xулoсaлaр,  миллий ўзликни aнгaлaш,  ўзбекoнa 

меҳмoндўстлик кaби oлийжaнoб вa юксaк фaзилaтлaр қaлaмгa oлинaди. 

Oддийгинa кўпчиликкa тaниш бўлмaгaн  ―Чўли бoбoнинг нaбирaлaргa 

дегaни‖  шеърини oлaйлик.  Бу шеър 1974-йилдa ѐзилгaн. Йиллaр, oйлaр ўтиб 

Вaтaнимиз сaйқaл тoпсa, бoғлaримиз гуллaб,  яшнaб шу жoйлaр тикaнзoр чўл 

эди десaк қaнийди, мoвий кўллaримиз узрa чaғaлaйлaр сузсa, aдирлaрдa 

oққув гaлaлaри кўп бўлсa, aждoдлaримизнинг ҳaсрaтлaри тугaб, фaқaт 

шoирлaр булaрни ѐд этсa деб нaбирaсигa aйтиб тургaн гaплaридa нурли, 

нурaфшoн кунлaрнинг, aлбaттa, келишигa ишoниб, уни қуйидaги мисрaлaрдa 

тaсвирлaйди:   ―Мен-ку ишoнaмaн,сaҳрoлaр гуллaб, Сизнинг қий-чув билaн 

тўлгaй дaлaлaр‖ [Орипов, 2000.241].    

        Ёки унинг ―Мен нечун севaмaн Ўзбекистoнни ‖шеъридa нимa учун 

Ўзбекистoнни севиш керaк? дегaн сaвoлни ўртaгa тaшлaйди.                             

―Юртим сени фaқaт бoйликлaринг -‖ чун,  Севгaн фaрзaнд бўлсa кечирмa 

aслo [Орипов, 2000.44].   
 

     Туркистон ўлкасидаги мустамлака тизимини мустаҳкамлаш мақсадида 

Россия империясининг кўчириб келтириш сиѐсати амалга оширилди. Рус 

чоризми ва шўро даврида Россия империясининг хомашѐга бўлган талаби 

қуйидагича бўлди:  

 1.―Пахта иши‖сиѐсати.1950 йил 1 млн 1 юз гектар ерга пахта экилиб, 2,3 

млн тонна пахта олинган бўлса, бу кўрсаткич 1985 йил 2 млн гектар 5,4 млн 

тоннага ўсди.Пахтани турли зараркунандалардан асраш мақсадида 

Бутифас меркоптафас, моддалари ҳаддан зиѐд кўп ишлатилган. Бу эса 

одaмларнинг заҳарланишига, носоғлом туғилган болаларнинг сонини 

кўпайишига олиб келган.                                                                                                                                                   

2. Олтин конлари   1960 йилларда Мурунтоғ, Чодак, Конбулоқ, Фарғона 

дарѐси ўзанларида сочма олтин, Нурато, Қурама, Зарафшон, Помир 

тоғларида квартс қатламли олтин конлари бўлган.  Республикамизда 30 та 

олтин кони аниқланган. Ўзбекистон  Республикаси ҳукумати қанча олтин, 

волфрам, рух, молибден ва бошқа нодир металларни қазиб олинаѐтгани, 

қайерга олиб кетилаѐтганидан бехабар эди. Бу ҳақда ѐзма маълумот 

тарқатиш тақиқланган. Бу эса Ўзбекистон суверен республика деган ибора 

ѐлғонлигини кўрсатарди‖. 

          Aбдуллa Oрипoв эсa булaрнинг ҳaммaси ѐлғoн экaнлигини, oлтинлaр, 

пaxтaлaр, мaдaнлaр учун сoҳтa севгининг керaги йўқлигини, xaлқнинг aсл 

фaрзaндлaри музлaрдa бўлсa ҳaм  Вaтaнини севишини унинг бебaҳo 

тупрoғини туйиш учун ўшa музлaргa бaғрини беришгa тaйѐрлигини ѐзди. 

Зеро, шоир aйтганидек,ўшa дaврдaги тузм  ―...Ҳақорат мендадир, ҳақорат 

менда. Қанча меҳнат қилсанг,  қудрат ўзгада,  фароғат ўзгада‖, сенга 

тегадиган улуш – ҳақорат, зулм, ситам; ўзагалар эса сенинг ортингдан 

мартаба, қудрат, бойлик орттириб роҳат-фароғатда умр кечиради – мана 

шоирни изтиробга солган ҳолат-ҳодисалар... ―Она тупроқ тил, тарих, шон, 

ғурур, эрк, озодлик ѐвуз империячилар томонидан оѐқости қилинган. Ҳақ ва 

адолатга ташна қалблар ѐруғ андуҳ билан истиқлол, ҳурлик дея яшарди‖ 

[Ғаниев, 2012, 73].   

        Ўзбек шеъриятининг янa бир ўтли шoири Ш.Рaҳмoн деганда тоғлар 

тошини майда-майда қилиб сўзга айлантирган, сўзни эса қилич каби тик 

кўтарган вакилини эслаймиз.  Елкасига осмон қуласа киприк қоқмаган, аммо 

кифтига капалак қўнса, заифгина қанотлар залворидан титраб кетадиган одам 

ѐдимизга келади. Унинг шеърлaридa Туркистон ва туркий халқлар бутун 

тарихи давомида эрксизлик, зулм, истибдод, разолат, адолатсизлик қурбони 

бўлиб келгaнлиги, бундaй aҳвoлдaн xaлқни уйғoтиш керaклиги, ―Эгилгaн 

бoшлaрни  кессин қиличлaр‖ деб бaрaллa aйтa oлди. У ―Қасам‖ шеърида 

шундай ѐзади: 

                  ―…Вaтaн Xaлқ Жaсoрaт Курaш Oзoдлик. 

                     Ҳaр бир сўз етaжaк юзтa умримгa, 

                                          Ҳaр бири бaxш этaр 

                                           руҳимгa шoдлик‖ [Раҳмонов, 1997, 203].    

        Шoир юз бoр қaйтa умр кўрсa-дa, бу умрнинг мaзмуни Вaтaн, эрк учун 

курaш, руҳнинг oзoдлигидир. ―70-йиллaргa oxиригa келиб, бу улaрнинг 

aнглaгaн ижoдий принциплaридaн бири бўлиб қoлгaнди‖. Ҳaссoс лирик шoир 

Ҳaмид Oлимжoн ўз мaқoлaлaридaн биридa oнa тaбиaтни ҳис этиш, уни 

ишoнaрли тaсвирлaш учун  ижoдкoр  уч xил қиѐфaдa нaмoѐн бўлишини oрзу 

қилиб, шундaй ѐзгaн эди: ―Мен xoрaзмликлaр Aмудaрѐгa бўлгaн қaрaшини, 

ўчини,  гинaсини, aлaмини сўз билaн aйтиб берaдигaн шoирни, куйлaб 

берaдигaн aшулaчини, чизиб берaдигaн рaссoмни кўришни истaр эдим‖ 

[www.зиеoуз.coм кутубxoнaси]. Шу билaн биргa бу фикр зaмиридa инсoннинг 

нaфaқaт  тaбиaтгa қaрaши, бaлки инсoнaлaрнинг бир-биригa бўлaдигaн  

мунoсaбaтини ҳaѐтий, ҳaққoний, қaлбгa яқин қилиб тaсвирлaшдa шoир 

xaлқини aнa шу учликни ўзидa мужaссaмлaштириши тaъкидлaнмoқдa . Улуғ 

шoирнинг oрзуси истеъдoдли,  ўз шеърлaридa тaриxдaн тимсoллaр 

axтaрaдигaн, тaбиaт билaн инсoннинг руҳий яқинлигини бежирим 

тaшбеҳлaрдa ифoдaлaйдигaн, зaмoндoшлaримиз мaънaвиятидaги 

ўзгaришлaрни тaсвирлaшгa интилгaн, кaмтaрин  ижoдкoрлaрдaн бири Усмoн 

Қўчқoр қaлaмидa кўзгa тaшлaнaди.       

         Усмoн Қўчқoрнинг гўѐки бaҳoр тaсвири билaн бoшлaнгaн ―Aкссиз 

сaдoлaр‖ тўплaмидaги илк шеъридa бaҳoрнинг рaмзий мaънo aкс этиши,   

бaҳoр келиб тaбиaтнинг қaйтa жoнлaнишини,  бутун oлaмгa кўтaринкилик 

руҳи ҳукмрoн бўлиши, aзaлий oрзулaр рўѐбгa чиққaндек: 

Қишдaн чиққaн қуѐш жилмaйди, 

Oлaм етди ям-яшил бaxтгa [Кўчқоров. 1986.3].  

          Бaҳoр фaсли aзaлдaн xaлқимиздa сaoдaтли кунлaрдaн нишoнa 

рaмзидир. Шoир қиш тугaб,  илк қуѐш нурлaрининг ергa тушишини унинг 

жилмaйиши oрқaли менгзaйди, oлaм эсa бу тaбaссум oртидaн бaxтли 

кунлaригa етaди, кейинги сaтрлaргa қaрaр экaнмиз, ѐмғир – нурли сoчгa 

ўxшaтилaди.  Бу  нурли сoчлaрнинг кўкдaн  ѐғилишидaн дaрaxтлaрнинг бoши 

oсмoнгa етгудaй,  эзгулик-у яxшиликлaр элчиси қaдирғoчлaрнинг хонишидaн 

симѐғoчлaр шoд. Улaрнинг шoдлиги шу дaрaжaгa етгaнки, ҳaттo улaр илдиз 

чиқaриб, қaйтa ҳaѐтгa қaйтaдигaндек. Бaҳoрнинг шу қaдaр тaрoвaти бoрки, 

http://www.ziyouz.com/

қуруқ тaнa қaйтa жoн oлиб, ѐруғ  дунѐгa қaйтиш дaрaжaсидa xурсaнд. 

Қушлaрнинг ўз oнa юртлaригa қaйтиши, измa-из рaвишдa  Нaврўзнинг эшик 

қoқиб кириб келиши oнa Вaтaнимиздa тўйлaр -тўйлaргa,  шoдиѐнaлaр- 

тaнaтaнaлaр бaйрaмлaргa улaнишинининг яққoл исбoтидир.  Бу кaби фaрaҳли 

кунлaр бaҳoр нaфaси билaн юртимиздaги ҳaр бир инсoннинг қaлбигa, oнгигa 

ѐруғ  келaжaкнинг нaфaсини oлиб кирaди. ―Бaҳoр эмaс бoшингдa тургaн – 

Қишдaн чиққaн Ўзбекистoндир [Кўчқоров. 1986.36].  

         Чиндaн ҳaм Истиқлoлни куйлaшдa ҳaр бир шоир ўзига хос  ѐндaшaди, 

тoпилмaлaр излaйди. Усмoн Қўчқoр  бу мустaбид тузумнинг 

қулaѐтгaнлигини  қиш фaслигa қиѐслaсa, бaҳoргa етишгaн яъни қишдaн 

чиққaн Ўзбекистoнни   янги кунлaр сaри, Мустaқиллик тoмoн қaдaм 

тaшлaѐтгaнлигининг нишoнaсини бaҳoргa менгзaйди.  Демак, Вaтaни ҳaқидa 

шеър ѐзмaгaн ижoдкoр бўлмaсa керaк. Бирoқ ҳaли мустaқиллик қўлгa 

киритилмaй туриб, унинг oзoдлигини, Истиқлoлини куйлaш  бу кaттa бaxт, 

шaрaф. Буни мaсъулият юкини елкaсидa кўтaргaн A.Oрипoв, Ш.Рaҳмoн, 

У.Қўчқoр кaби бaъзи ижoдкoрлaримиз шеърлaри бунинг исботидир.                        

ABDULLA ORIPOV SHE‟RIYATI VA FOLKLOR  

Xalq og‘zaki ijodi bu o‘zining takrorlanmas janrlari bilan barcha davrlarda 

o‘zining cheksiz auditoriyasiga ega milliy, ma‘naviy boyligimizdir. Xalq og‘zaki 

ijodining eng muhim jihati bu albatta badiiy ijod uchun har doim ham poydevor 

vazifasi o‘tab kelishidir. Doston va ertaklarda yashagan obrazlar, ulardagi ezgu 

g‘oyalar sekin sekinlik bilan yozma asarlarga ko‘cha boshladi va ijod ahlining 

motivatsiya, ilhom manbai vazifasini necha asrlar davomida o‘tab kelmoqda.  Xalq 

og‘zaki ijodiyotining yozma adabiyot vakillari ijodiga ta‘siri turli ko‘rinishlarda 

namoyon bo‘ladi.[Kholmurodova O.,2019: 59-bet] Yozma adbiyotning yuzaga 

kelishiga asos bo‘lgan manbalardan biri hisoblangan folklor ajdodlarimiz ruhiyati, 

http://www.зиёуз.coм/

ma‘naviyati va olamni badiiy idrok etish iqtidorining poetik ko‘zgusidir. 

Folklorshunos olim Mamatqul Jo‘rayev folklor yozma adabiyotning yuzaga kelishi 

uchun zamin bo‘libgina qolmasdan, uning badiiy jihatdan kamolga yetishishida 

ham katta ahamiyat kasb etganligini ta‘kidlaydi. M. Jo‘rayev fikriga ko‘ra yozma 

adabiyot bilan folklor o‘rtasidagi ijodiy aloqalar o‘ziga xos badiiy an‘ana bo‘lib, 

muayyan estetik qonuniyatlar doirasida kechadigan jarayon va xalq og‘zaki badiiy 

ijodiyotida yuzaga kelgan ko‘plab syujet, motiv va obrazlar, mavzu va badiiy 

detallar yozma adabiyotga ko‘chib, ijodkor badiiy niyati va poetik iqtidoriga 

bog‘liq holda o‘ziga xos tarzda talqin qilina boshlaydi. [Jo‘rayev M., 2006: 6-bet] 

 B.Sarimsoqovning fikriga ko‘ra folklor va adabiyot bog‘liqligida quyidagi 

ikki tip orqali kuzatish mumkin: brinchisi, oddiy tip bo‘lib maqol, matal, uchiriq 

so‘zlardan foydalanish bo‘lsa, ikkinchisi murakkab tip bo‘lib bu o‘z ichiga analitik, 

sintetik va uslubiy ko‘rinishlarni oladi. Professor S. Ro‘zimboyev ―Shoirning 

ilhom manbai‖ nomli maqolasida Hamid Olimjonning ―O‘zbekiston‖ she‘rining 

yaratilishi va ilhom mabai sifatida folklorni ta‘kidlaydi.  

Shu ma‘noda buyuk o‘zbegim shoiri Abdulla Oripov ijodida ham xalq 

og‘zaki ijodining o‘rni beqiyos bo‘lganligi, shoir qoldirgan adabiy meros orqali 

ko‘rsatish mumkin. Abdulla Oripov chinakam xalqning ehtiromi va e‗tirofiga 

sazovor bo‘lgan shoirdir. Shoirning xalqona she‘rlari va dostonlari xalq  ruhi  va  

qalbining  ifodasiga  aylangan, xalq ichida yashab xalqning dardu quvonchini 

badiiy uslublar orqali yana xalqga yetkazdi.  Shoirning  ―Men  nechun  sevaman  

O‘zbekistonni‖  she‗ridagi misralari ham bu fikrni to‘ldiradi;   

Xalqim,  tarix hukmi seni agarda 

Mangu muzliklarga eltgan bo‘lsaydi, 

Qorliklarni makon etgan bo‘lsayding, 

Mehrim bermasmidim o‘sha muzlarga? 

  Shu bilan birgalikda inson mavzusi shoir asarlarini asosini tashkil qiladi 

desak mubolag‘a bo‘lmaydi. Shoir she'riyatida inson kontseptsiyasi jonli 

mavjudotning gultoji - insondagi yovuzlik va ezgulik o'rtasidagi ziddiyat tarzida 

komil inson g'oyasidan kelib chiqib aniq ijtimoiy-axloqiy nuqtai nazardan 

yoritiladi. "Inson manzarasi", "Iltimos", "Ishonch ko'priklari, "Yalong'och satrlar", 

"Tiriklik", "G'alati zot", "Savob", "Tafakkur monologi" kabi she'rlarda insonni 

yanada barkamol ko'rish, ma'naviy poklik masalalarining turli jihatlari o'tkir qilib 

qo'yiladi, "dunyo ham, insonlar qalbi ham bugun yovuzlikdan zada qo'riqxona" 

bo'lgan bir davrda mehr-muhabbat, savob, pok niyatlar insonni tark etmasligi 

uchun bong uradi: 

Olamda ko'p narsa kamyob bir qadar, 

Ne-ne tuyg'ular ham kamyobdir, alhol, 

Men derdim: sof qalbni uchratgan safar, 

Darhol o'rab oling atrofin, darhol. 

Abdulla Oripov milliy  urf-odatlarni  targ‘ib-tashviq  qilish,  milliy  his-tuyg‘ularni  

tarannum etish  tamoyillarini ham o‘z she‘riyatida keng aks ettirgan. Ma‗lumki,  

o‘zbek  tili  -  dunyoning  eng  qadimiy  va  boy  tillaridan  biridir.  O‘zbek tilining  

imkoniyatlari qadimiy tosh bitiklarda, Mahmud Qoshg‘ariyning ―Devoni lug‘atit-

turk, Yusuf Xos Hojibning ―Qutadg‘u bilig‖ asari , Ahmad Yassaviyning 

hikmatlari,  Alisher Navoiyning ―Xazoyinul-maoniy‖, ―Xamsa‖, Boburning 

―Boburnoma‖ asarlarida, Mashrab, Ogahiy, Nodira kabi  mumtoz  shoirlarimiz  va  

XX  asrda  yashagan  adiblarimiz  ijodida  yaqqol  namoyon  bo‘ldi. Shoir o‘z 

ijodida xalq og‘zaki ijodiga, xalq jonli tilining  hikmatli imkoniyatlariga  katta  

mehr  va  mas‗uliyat  bilan  yondashadi.  O‘z  xalqi  tilining  go‘zalligi  bilan  

faxrlanadi.  Uni asrashlikni, undan ijodiy foydalanishni qayta-qayta uqtiradi. ―Ona 

tilimizning ipakday tovlanishi, go‘zal ritmikasi, boy aslahaxonasi bor. Har qanday 

shaklni qo‘llaganda ham ana shu xazinadan foydalanish kerak. Foydalanish uchun 

esa bilish kerak, bilish uchun bolalikdan til boyliklaridan bahramand bo‘lib borish 

lozim.... Tilimizning boyligi hech qayoqqa ketmagan, o‘z qo‘limizda mavjud.‖ 

deya bildirgan fikrlari o‘zbek tili imkonyatlarining naqadar kengligiga yana bir bor 

urg‘u beradi. Tildan mohirona foydalanish, so‘z  ummonidan  g‘avvos  kabi  durri  

g‘altonlar  terish,  so‘zga  inja  va  muqaddas  go‘zallik sifatida  munosabatda  

bo‘lib  istifoda  etish,  uning  ilohiy  qudratini  ruhan  his  qilish  shoir  badiiy 

olamining o‘ziga xos belgilaridan biridir. Abdulla Oripov ona tilimiz mavqe‘ni 

yuksaklarga ko‘tarish bu millatimiz vakillarining burchi sifatida qaraydi: 

Ona tilim, sen borsan, shaksiz 

Bulbul kuyin she‗rga solaman. 

Sen yo‘qolgan kuning, shubhasiz, 

Men ham to‘ti bo‘lib qolaman...  

―Ona  tilimga‖  she‗ri 1965  yilda  yaratilgan bo‘lib,  bu ijod mahsuli mustabid  

mafkura  qarshiligiga  uchrab shoir ijodiga salbiy ta‘sir ko‘rsatsada, shoir ijod 

qilishdan to‘xtamadi. Shoirning o‘zbek tilining taqdiri va kelajagi uning butun 

ruhiyatiga singib ketgani va ona tilimizni asrash millat kelajagini asrash bilan 

belgilanishini his qilgan shoir ―Bulbul‖ she‘rida ham o‘z ichki kechinmalarini juda 

chiroyli bayon qilgan.  

Shomu sahar tinim bilmay sharh aylading dilingni, 

Qani, ayt-chi, bulbulginam, kim tushundi tilingni? 

Birov seni nola dedi, birov dedi oh-fig‘on, 

Bulbul tilin bulbul bilar, men bilmasman, bulbuljon. 

Anglarmi deb behudaga roz so‘ylama, qushim, hay, 

Sen — bulbulsan, bulbulginam, seni bulbul tushungay. 

 [Abdulla  Oripov 2001: 76-bet) 

Shoir xalq og‘zaki ijodidagi  Qush tilini qush bilar, Tanasi boshqa dard bilmas, 

Tili  boshqaning  dili  boshqa  kabi  hikmatli  ibora  –  xalq  maqolini  she‗rda  

yangicha  shaklda bayon  etadi. Shoirning ushbu she‘rini o‘qigan o‘quvchi uning 

tub mohiyatida xalq og‘zaki ijodi yani maqollar yahiringanini biladi.   

Abdulla  Oripov  she‗riyatida  ham  oddiy so‘zlarning takror kelishi (takrir 

san‗ati) oqibatida shoir uslubiga xoslikni maydonga keltiradi. ―Xayrixoh‖, ―Fojea‖, 

―Suvrat va siyrat‖, ―Xayrlashuv‖, ―Uyqu‖, ―Holat‖ kabi ijod namunalarida  

Abdulla  Oripov  so‘zlar  va  so‘z  birikmalarining takrori  san‗atidan  juda  ko‘p  

va  o‘rinli  foydlanadi. So‘zlarning takror qo‘llanish uslubining tub ildizlari xalq 

og‘zaki ijodining epik janri hisoblangan zanjirli ertaklar bilan bog‘liqligi haqidagi 

olimlar tadqiqotlari mavjud.[Наговицын А.Е., 2011: 45-бет] Zanjirli ertaklarda 

obrazlar o'rtasidagi suhbat va harakatlar takroriyligi ertak  davom etishi bilan 

takrorlanadi va  birgalikda rivojlanib takroriylikni hosil qiladi. Bu ertaklarning 

asosi odatda takrorlash va xarakterli qofiyaga asoslanganligidir. 

Yusuf  Xos Hojib ―Komil inson haqida gapirar ekan, kamolotning qator 

belgilarini ko‘rsatib o‘tadi. Ularning eng asosiysi alohida shaxsning o‘z 

manfaatlari, shaxsiy istaklari doirasini yorib chiqib, boshqalar g‘ami bilan 

yashashi, ko‘pchilik manfaati uchun fidoiy bo‘la bilishdir‖. [Yusuf Xos Hojib, 

2019: 176-bet] O‘zbek xalqi va o‘zbek tilini o‘z she‘rlarida madh etgan shoirimiz 

Abdulla Oripov xalq tashvishi va xursandchiliklarini o‘z asarlarida kashf etgan 

komil inson hislatlarini o‘zida mujassamlashtirgan o‘zbek she‘riyatining buyuk 

vakilidir. I. Jabborov o‘z tadqiqotlarida  shoirimiz ijodini chuqur o‘rgangan va 

Abdulla Oripov she‘riyati she‘rxonlarni o‘ylashga, fikrlashga o‘rgatibgina qolmay 

balki his tuyg‘ularni qayta tarbiyalshini ta‘kidlaydi. [Jabborov I., 2008: 51-bet] 

Demak, shoir sheriyati ko‘ngillarni ma‘rifatli etibgina qolmay, yana o‘tmish va 

bugun xususidagi, boqiy bashariy qadriyatlar to‘g‘risidagi tasavvur-tushunchalarini 

teran fikrlar bilan boyitadi.   

Gulbahor ERNAZAROVA  

SamDU  

TASAVVUFIY SHE„RIYATDA RUH VA VUJUD IFODASI  

(ABDULLA ORIPOV SHE‟RIYATI MISOLIDA) 

 

Ma‘rifat, taraqqiyot, islohat, milliy ozodlik kabi g‗oyalar bilan maydonga 

chiqqan jadidlar XX asr boshlarida adabiyotda bir qator yangilanishlar va 

o‗zgarishlar an‘anasini boshlab berishdi. Asqad Muxtor, Erkin Vohidov, Abdulla 

Oripov, Jamol Kamol kabi shoirlarning 60-70-yillar she‘riyatida jadid adiblari 

kuylagan g‗oyalar, adabiy usullar bo‗y ko‗rsata boshladi.  

Istiqlol arafasi va undan keyingi o‗n yilliklar o‗zbek she‘riyati janriy rang-

baranglik, uslubiy o‗ziga xoslik, poetik g‗oya va ifoda tarzining xilma-xilligi 

hamda boshqa alomatlari bilan jadidlar davri adabiy jarayonini esga soladi. Bu 

davr adabiyotining eng xarakterli belgilaridan biri, katta-kichik shoirlarning 

aksariyatida tasavvuf ruhi va ohanglaridagi asarlarning paydo bo‗lishida ko‗rinadi. 

Tasavvufga oid diniy adabiyotlarda tasavvuf Qur‘on va Sunnatda kelgan 

ma‘nolarini tushunish bilan kifoyalanmaydi, ularning mohiyatini anglab etishni, 

ularga butun vujud bilan amal qilishni tarbiyalaydi. Shuningdek, ―qalb‖, ―ruh‖, 

―aql‖, ―nafs‖ kabi tushunchalarga musulmon banda qanday munosabatda bo‗lishi 

zarurligi bayon qilinadiki, ularning haqiqatini anglab yetish va ularni bir-biridan 

ajratish ancha murakkab jarayondir. Umuman diniy-tasavvufiy qarashlarda tariqat 

yo‗lini tutish shariatsiz amalga oshmasligi qayta-qayta uqtiriladi.  

Professor Najmiddin Komilov yuqoridagi qarashlarni quvvatlagan holda 

falsafiy tasavvufga shunday ta‘rif beradi: ―Tasavvsuf diniy e‘tiqod hikmat 

(falsafa), badiiy ijod omuxtaligidagi hissiy-tafakkuriy ta‘limot bo‗lib ilohiy ishq 

bayonnomasidir‖ [Комилов Н., 2009; 5-бет]. Muallifning fikricha, tasavvufda aql 

va hikmat salobati ham, his-hayajonga g‗arq, qaynoq ijodiy parvoz ham, rasm-

rusm, belgilab qo‗yilgan axloqiy qonun-qoidalar bilan birga, ayni shu qonun-

qoidalarni pisand qilmaydigan erkinlik tuyg‗usi izhori ham yashirin sir-u asror 

barobarida ochiq mantiqiy-falsafiy mushohadakorlik ham mavjud.  

Rus olimi I.Petrushevskiyning qayd qilishicha, ingliz sharqshunosi 

R.Niklson XI asrgacha bo‗lgan manbalardan tasavvuf ya‘ni suffizm 

tushunchasining 78 ma‘nodagi talqinin aniqlagan ekan [Петрошевский И.М., 

1966; c.319]. Shu dalilning o‗ziyoq tasavvifga doir nuqtai nazarlarning naqadar 

xilma-xil bo‗lganligini ko‗rsatadi. 

―Tasavvufning bir qanoti mistitszm bo‗lsa, yana bir qanoti asketizm. Biroq 

uning markazida pantsizm – vahdadi vujud g‗oyasi turadi, deb yozadi 

adabiyotshunos I.Haqqul. – shuning uchun tasavvufni o‗rganishda tarixchi, 

dinshunos, faylasuf, adabiyotshunos, psixolog olimlarning hamkorligi g‗oyat 

muhimdir‖ [Ҳаққул И., 1991; 3-бет]. 

O‗tgan tuzum mafkurasi, turli fanlarning namoyondalari tasavvufni islom 

dinidan ajratish yoki unga muxolifatdagi bir oqim sifatida talqin qilishga harakat 

qilganlar, aslida Qur‘oni Karim, Hadisi Sharif va shariat tushunchalarisiz 

tasavvufni tasavvur etib bo‗lmaydi.  

Yangi davr o‗zbek she‘riyatida voqelikni poetik idrok etishda tasavvufiy 

ohanglar – ramzlar, simvolik obrazlar, rindona qarashlar, olamni va odamni butun 

marakkabliklari va ziddiyatlari bilan falsafiy talqin etilar, so‗fiylarning hikmatlari, 

ibratlari, lutflari, muborak nomlari va a‘mollari, qolaversa, imo-ishoralar tilida 

yashab qoldi, hozirgi she‘riyat poetikasida mustahkam qaror topdi.  

Zamonaviy she‘riyatda voqelikning poetik manzaralarini gavdalantirishda 

tasavvufiy talqinlarning muhim ahamiyat kasb etadi. Tasavvufning tasavvufligi 

shunda ko‗rinadiki, unda hamisha insoniyatning hal qilinishi mumkin bo‗lgan 

murakkab va ziddiyatli ruhiy muammolari qalamga olingan. ―Nohaq da‗vo 

qilg‗on‖lar, ―harom yegan hokimlar‖, ―dunyo mening‖ deb ―jahon molin‖ yiqqan 

amaldorlar, ―oqni qaro qilg‗on‖lar, ―totlig‗-totlig‗‖ yeb, ―turluk-turluk kiygan‖lar 

Ahmad Yassaviy davrida bo‗lganidek, Abdulla Oripov zamonida ham bor.  

 Abdulla Oripovning ―Ishonch‖ she‗ri poetik fikrni tasavvufiy-falsafiy talqin 

etishning go‗zal namunasidir. Ushbu she‗rni inson ruhining abadiy va poydorligiga 

bitilgan qasida deyish mumkin. She‗r yozilgan 1970-81-yillarda bunday poetik 

qarashlarga zamona mafkurasi materializmga zid idealistik qarash deb baholar edi. 

Timqora osmonga oy chiqsa dilbar, 

Zaminga to‗kilsa nuri sar-sari. 

Bulutlar ortidan boqolsang agar 

Abadiy yo‗qlikdan afzal-ku bari [Орипов А., 1984; 418-бет] 

Tasavvuf ta‘limotida inson vafotidan so‗ng uning ruhi Yaratganning 

huzuriga qaytadi. O‗zga diniy ta‗limotlarda, masalan, buddizmda inson umri 

davomida qanday yashagan bo‗lsa, uning ruhi o‗shanga munosib jonivor ruhiga 

evriladi. Abdulla Oripov talqinidagi ruhning fano va baqo, muvaqqatlik va 

abadiyatdagi tiriklik va o‗limaro voqelanishi so‗fiyona qarashlar ta‗sirida 

shakllangan. 

Sen-ku, xor vujudni bir kun tabiat 

Yulqib olar nomsan dilbar hayotdan, 

Meni shu ishonchdan ayirma faqat, 

Ayirma sen meni shul bir bisotdan [Орипов А., 1984; 418-бет]. 

Ruh va vujud masalasi tasavvuf she‗riyatida eng ko‗p talqinlarga sabab 

bo‗lgan mavzulardan. Abdulla Oripovning ushbu ―Ishonch‖ she‘ri hazrat 

Navoiyning ―G‗urbatda g‗arib…‖ deb boshlanuvchi ruboiysi ruhiga hamohanglik 

kasb etadi. Qismat qarshisida inson yolg‗iz, birovga mehr-u shafqat ko‗rsatishga 

hamisha ham vaqt topilavermaydi, ya‘ni Yassaviy aytganlariday ―Ota-ona, 

qarindosh, // Hech kim bo‗lmaydi yo‗ldosh‖.  

Abdulla Oripov ruh va vujud munosabatiga qayta-qayta murojaat qiladi. 

Har bir she‘rida yangi bir poetik mazmun kashf etadi, olamni falsafiy idrok 

etishning original tashbeh va obrazlarini topadi. 

Vujud deganlari asli nimadir? 

Dayr dengizida yurgan kemadir. 

 

Bir kun qoyaga urilgay kema, 

Ruhim, sen vujudning g‗amini yema... 

 

Sen misli kamalak – yuksak va so‗lmas, 

Kamalakni esa parchalab bo‗lmas. 

Voqelikni, ruhiy holatga, narsa-buyumlarga falsafiy qarash, ularga 

so‗fiyyona yondoshish Abdulla Oripov she‗rlarining o‗ziga xosligini ta‗minlagan 

omillardandir. U so‗fiy shoirlardek vujudning – fanoga, ruhning – baqoga 

daxldorligini e‗tirof etadi. Vujudni yengish mumkin, parchalash mumkin, biroq 

kamalak – ruhni yengib va parchalab bo‗lmaydi. Insonning ―men‖ligi ana shu 

parchalanmas o‗zlikda. 

Tasavvuf talqiniga ko‗ra Parvardigor avval jonsiz jismlar, ya‗ni to‗rt unsur – 

olov, havo, suv, tuproqni yaratgan, undan o‗simliklar vujudga kelgan, o‗simlik 

taraqqiyotidan hayvon yaralgan, hayvon taraqqiyotidan odam paydo bo‗lgan. Bu 

evrilishning bari ruhning boshqaruvi ostida kechgan. Shu bois ruhning darajalari 

mavjud: ma‗danlar ruhi, o‗simlik ruhi, hayvon ruhi va yuqori pag‗onada inson 

ruhi. Aynan shuning uchun tasavvufda o‗lim – bir shakldan ikkinchi bir shaklga 

o‗tish, ya‗niy ruhiy yuksalish sifatida tushunilgan. Abdulla Oripov ham ―Ruhim‖ 

she‗rida xuddi shu masalaga e‗tibor qaratgan demoqchi emasmiz. Ushbu she‗rda 

shoir yengilmas inson irodasi xususida, davr va muhit shamollariga qarab o‗zgarib, 

turlanib, tuslanib ketavermaydigan shaxs, ichki ―men‖i mustahkam va barqaror 

inson to‗grisida fikr yuritmoqda. 

Sobiq sho‗ro adabiyotshunosligida mumtoz adabiyot tarixi zamona 

mafkurasi talablaridan kelib chiqib munosabat bildirilardi. Chunonchi, adabiyot 

tarixiga feodal – diniy klerikal adabiyotni, saroy adabiyoti, gumanistik adabiyot 

sifatida yondoshilardi. 

Umuman, Sharq mumtoz adabiyotiga munosabat aynan shu tarzda edi. 

Tasavvufga o‗sha davr adabiyotshunosligi bilan aytganda, ―reaktsion oqim‖ 

sifatida qaralar edi. Zamonaviy she‗riyatda tasavvufiy an‗analar mavjudmi yoki 

yo‗qmi degan savollarni hatto xayolga ham keltirib bo‗lmas edi. 

Adabiyotshunos Ibrohim Haqqul G‗afur G‗ulom to‗g‗risidagi maqolasida 

―Bedil va G‗afur G‗ulom‖ mavzusining tadqiqi G‗afur G‗ulom qalbidan o‗rin 

egallagan g‗am-g‗ussa va armon to‗lqinlarini idrok qilishga yo‗l ochgan bo‗ladi 

deb yozadi [Ҳаққул И., 2018; 31-бет]. Xuddi shu kabi boshqa bir qator shoirlar 

ijodini mumtoz adabiyot bilan qiyosiy o‗rganish hozirgi o‗zbek she‗riyatining asl 

ildizlarini ochishga xizmat qilgan bo‗ldi-ki, shulardan biri Abdulla Oripov ijodidir. 

Uning ―Ruhim‖, ―Ishonch‖, ―Savob‖, ―Sen uzoq yashaysan‖, ―Qonuniyat‖, 

―Olomonga‖, ―Xotirot‖, ―Ona sayyora‖ kabi talay she‗rlari shunga asos beradi. 

―Sharq hikoyasi‖, ―Tulki falsafasi‖, ―Samoviy mehmon, besh donishmand va 

farrosh kampir qissasi‖ kabi qator she‗rlari esa Farididdin Attor, Jaloliddin Rumiy 

asarlaridagi she‗riy hikoyatlarni esga soladi. 

Muxayyo RAYXONOVA   

Qar DU 

  

ABDULLA ORIPOV SHE‟RIYATIDA DUNYO TALQINI 

O‗zbek adabiyoti taraqqiyotiga munosib hissa qo‗shgan Abdulla Oripov ijodi 

hozirgi o‗zbek she‘riyati tamoyillarning chuqurlashuvida, xalqning shonli tarixi 

hamda muqaddas Vatanimizning qadr-qimmatini teran falsafiy idrok etishda o‗ziga 

xos o‗ringa ega. Shu boisdan, ijtimoiy-falsafiy mushohadakorligi bilan  

adabiyotimizga yangicha nafas, yangicha ruh olib kirgan shoir she‘rlaridagi 

sharqona donishmandlik, Vatanning shonli o‗tmishi va bugungi taqdiri, xalq 

qismati va kelajagi uchun komil  kurashchanlik, hayotdagi salbiy ko‗rinishlarga 

murosasizlik ko‗p yillardan buyon tadqiqotchilar diqqatini tortib kelmoqda. 

Akademik B.Nazarov yozadi: ‖XX asr o‗zbek she‘riyatining so‗nggi 30-35 yillik 

tarixida Abdulla Oripovdek tanqidchilik e‘tiboriga tushgan shoir kam topiladi‖. 

[ Nazarov B. Abdulla Oripov. XX asr o‗zbek adabiyoti tarixi. Oliy o‗quv yurti 

talabalari uchun darslik. – Toshkent: O‗qituvchi, 1999.]  

Darhaqiqat, adabiyotshunosligimizda badiiy madaniyatimiz yorqin 

sahifalarini tashkil etuvchi shoir she‘riyatining betakror xususiyatlarini o‗rganishga 

bag‗ishlangan bir qator ko‗lamli  tadqiqotlar mavjud. O‗zbekiston Qahramoni 

ustoz Ozod Sharafiddinov, akademik Matyoqub Qo‗shjonov va filologiya fanlari 

nomzodi Suvon Meli, taniqli adabiyotshunos Ibrohim G‗afurovlarning maxsus 

tadqiqotlarida  Abdulla Oripov ijodiy yo‗lining shakllanishi, shoir she‘riyatidagi 

tadrijiylik va mahorat qirralari atroflicha o‗rganilgan.  

M.Qo‗shjonov A.Oripov ijodiga bag‗ishlangan ―Onajonim she‘riyat‖ 

risolasida o‗z xalqi va yurti jamolini kuylagan ijodkor she‘rdan she‘rga  o‗sib, 

kamolotga  erishganligini  ta‘riflab, shoirning muxtasar ijodiy portretini yaratadi. 

Shuningdek, shogirdi Suvon Meli bilan hamkorlikda yozgan ―Abdulla Oripov‖ 

nomli risolasida esa shoir ijodini bugungi dunyoqarash va milliy mafkura 

tamoyillari asosida tadqiq etadi. Mualliflar asosiy e‘tiborni Abdulla Oripovning 

yangi o‗zbek she‘riyatini boyitishdagi o‗ziga xos individual uslubini, badiiy 

kashfiyotlarini ko‗rsatishga qaratadilar. Taniqli adabiyotshunoslar S.Mamajonov, 

N.Karimov, U.Normatov, B.Qosimov, B.Akramov, I.Haqqulov, N.Jabborov va 

A.Ulug‗ovlar aynan Abdulla Oripov ijodiga bag‗ishlangan maxsus ilmiy tadqiqot 

yaratmagan bo‗lsalar-da, ularning qator maqolalari va kitoblarida shoir 

she‘riyatidagi mahorat qirralari adabiyotshunosligimizdagi ilmiy-nazariy masalalar 

bilan bog‗lab o‗rganilgan  qimmatli kuzatishlar  mavjud.  

Shoir ijodiga bag‗ishlangan tadqiqotlar orasida taniqli olim N.Rahimjonov 

ishlari tahlil ko‗lamdorligi jihatidan o‗zbek adabiyotshunosligida muhim o‗rin 

tutadi. Olimning doktorlik dissertatsiyasi va bir qator monografiyalarida XX asr 

ikkinchi yarmi o‗zbek she‘riyatining yetakchi tamoyillari tahlili misolida Abdulla 

Oripov ijodiga xos bo‗lgan mahorat qirralari haqida muhim ilmiy kuzatishlar 

mavjud.  

А. Oripov she‘riyati keng qamrovli bo‘lib, ularda turfa olam qirralari aks 

etadi. Shoir she‘rlarida dunyo va undagi insonlar olami o‘zgacha ta‘riflanadi:  

Dunyoning bori shu, 

Har qanday zot ham, 

Aybin olavermas bo‗yniga. 

Balki, shu boisdan, qanchalar odam, 

Tosh solib yuradi qo‗yniga. [ A. oripov. Tanlangan asarlar. II jild. G‗.G‗ulom. 

T.2001.B.90.] 

Dunyo yaralibdiki insonlar turli xarakterda bo‘y ko‘rsatadi. Qaysi biri halol 

vijdonli, pok qalbli… Qaysilari uning aksi. Shoir nazdida dunyo ahliga nazar 

solmoq lozim: 

Sen dunyo holiga nazar sol birpas, 

Nazar sol ko‗zlardan oqqan yoshlarga. 

Dunyoda kulbalar yonar har nafas, 

U doim muhtojdir qaldirg‗ochlarga. [ A. oripov. Tanlangan asarlar. II jild. 

G‘.G‘ulom. T.2001.B.91.] 

Shoir insonga dunyoga bir pas nazar solishini, bu dunyo bir onda o‘tib 

ketishini, shu sonyali dunyoda insoniyatga yaxshilik urug‘ini ekish lozimligini 

ta‘kidlaydi.  

Mening gapim bilan dunyo o‗zgarmas, 

Sening gaping bilan dunyo o‗zgarmas, 

Uning gapi bilan dunyo o‗zgarmasa, 

Ahvol shundoq ekan, deb jim o‗tira bersak- 

Yaxshimi?  [ A. oripov. Tanlangan asarlar. II jild. G‘.G‘ulom. T.2001.B.74.] 

Shoir misralari orqali insoniyatga dunyoni emas, o‘zini o‘zgartirishi 

kerakligini, qo‘lidan kelganicha yaxshilik ulashishini ta‘kidlaydi. 

Dunyo haqida qayg‘urish haqiqiy shoir qalbini junbushga keltirib turadigan 

darddir. Shu dardni o‘quvchi qalbiga, ruhiyatiga yetkaza bilgan shoir uni tom 

ma‘noda tarbiyalaydi. Adabiyotning asosida inson obrazi turar ekan, uning ruhiy 

olamini kashf  etish shoirning bosh maqsadi hisoblanadi. Inson qalb 

kechinmalarini haqqoniy tasvirlash shoirning mahoratidan dalolat. 

Bu dunyoda olovlar ko‘p, otashgohlar mo‘l, 

Adolat deb yonganlarga abadiy sharaf. 

Lekin, ukam, bir gapimdan mening ogoh bo‘l, 

Chopaverma har yilt etgan olovga qarab. [ A. oripov. Tanlangan asarlar. II 

jild. G‘.G‘ulom. T.2001.B.66.] 

Shoirning nasihat tarzidagi mazkur she‘rida dunyo va uning inja tuyg‘ulari, 

yaxshilik va yomonlik o‘rtasidagi kurashlar, ularda insonning qay yo‘lni tanlashi 

muhimligi aks etadi. 

Ha, dunyoda olovlar ko‘p, birisi mayoq, 

Biri esa jahannamning o‘zi chinakam. [ A. oripov. Tanlangan asarlar. II jild. 

G‘.G‘ulom. T.2001.B.67.]  Aslida dunyo yaxshilik va yomonlik qila olishga qodir 

emas. Bu ikkisi insoniyatga daxldor.   Yaxshi fazilatli insonlarni sevib, ularni 

orqasidan ergashish bosh mezondir. 

Chindan g‘alat erur dunyo ishlari, 

Miyang g‘ovlab ketar o‘ylagan sari, 

Diyonat, xiyonat aralash bari, 

Boqib bu savdoga, hayron o‘tdik biz. [ A. oripov. Tanlangan asarlar. II jild. 

G‘.G‘ulom. T.2001.B.22.] Shoir dunyo ishlariga hayron boqmaslikni balki, to‘g‘ri 

yo‘lni tanlash lozimligini ta‘kidlaydi: 

Sobit esam-da, gar topolmasman ep, 

Qarshimda osmonni past qila qolding. 

Sen o‘tgan dunyoga qaydan yo‘l topib, 

Kechmish bir insonga qasd qila qolding. [ A. oripov. Tanlangan asarlar. II jild. 

G‘.G‘ulom. T.2001.B.23.]  Umuman shoir she‘riyatida dunyo va inson taqdiri , 

xalq qalbidagi tuyg‘ularni aks ettirish yetakchilik qiladi. 

Xulosa o‘rnida shuni aytish lozimki, shoir she‘rlari keng qamrovli. Ularni har 

safar o‘qiganimizda yangidan-yangi ma‘no topamiz. Ayniqsa, shoir   o‗z  ijodi  

bilan  badiiy-estetik tafakkurning kuch va qudratini namoyish etadi. Xalqning 

ma‘naviy–axloqiy dunyosi aks etgan asarlarini xalqona poetik tafakkur nuqtai 

nazaridan jiddiy tadqiq etish adabiyotshunoslikdaga juda muhim va dolzarb 

muammodir. 

О. ҚУРБОНОВА 

БухДУ 

 

АБДУЛЛА ОРИПОВ ҲАҚИДАГИ ТЕРАН ТАЛҚИНЛАР ҲАҚИДА 

 

Адабиѐтшуносликда шоир ва ѐзувчининг ҳаѐти ва ижодини ўрганиш 

масаласи доимо долзарб бўлиб келган. Кейинги даврда ижодкорнинг ижодий 

қиѐфасига ўқувчи диққатини тортиш; инсоний қалбини, руҳиятини яратган 

асарлари таҳлили орқали ҳис  эттириш; яратган бадиий оламининг 

бетакрорлик аломатларини англатиш, асарларининг ўзига хос услубда 

яратилганлигини тадқиқ қилиш масаласи диққат марказда турибди. Ўзбек 

адабиѐтшунослигида ҳассос мунаққид деб танилган И.Ғафуров бу йўналишда 

йирик тадқиқотлар яратгани маълум. Унинг А.Орипов ижодига бағишланган 

обзор мақолалари, тақриз ва эссселари фикримизни тасдиқлайди.  

Танқидчи ХХ асрнинг 70-йилларидан бошлаб, мунаққид А.Орипов 

ижодини ўзгача бир нигоҳ билан кузатиб келади, унинг шеърларини 

ниҳоятда теранлик билан талқин ва таҳлил қилади. ―Ишонгиси келар 

одамнинг...‖ обзор мақоласининг ―Ҳақиқат, мантиқ, ишонтириш‖ дб 

номланган фасли А.Орипов ижодига бағишланган. Танқидчи шоирнинг  

―Оилада туғилса гўдак‖, ―Тмир одам‖, ―Муҳаббат‖ каби шеърларини таҳлил 

қилар экан, сарлавҳада қўйилган муаммога китобхон диққатини қаратади: 

                          Дўстлар, айтинг сўнгган дўстликни 

                          Қайга олиб бориб кўмарлар? 

―Абдулла дўстидан айрилиқ ўлим ҳиссига қараганда ҳам фожиалироқ 

эканлигига, уни ҳеч қаерга сиғдириб, кўмиб, йўқ  қилиб, ундан қочиб, 

қутулиб бўлмаслигига одамни ишонтиради. Қуруқ сўз, ясама ―оҳ-воҳ‖ билан 

эмас, мантиқнинг поэтик кучи билан, ажиб қиѐс, тоза қалб билан 

ишонтиради. Мен Абдуллланинг шеърларини ўқиганимда уларда мантиқнинг 

поэзияга айланганини, ҳақиқатнинг жўшқинлик билан бирлашганини 

кўраман.Абдулла китобхонни ўзига шуларнинг эҳтиросли кучи билан 

ишонтиради‖ [Ғафуров. 1970.23]. 

            Мунаққид  ‖Тонг туққан шеърият‖ деб номланган туркум 

мақолаларида 70-йиллар шоирлари ижодига назар ташлар экан, А.Орипов 

ҳақида холислик билан шундай ѐзади: ―Абдулла Ориповга келганда, бу ўзига 

хос шоир ҳақида Асқад Мухтор ва айниқса, Зулфия айтган фикрларга жон 

дил билан қўшилган ҳолда, шунигина таъкидлаб ўтмоқчи эдикки, эндиликда 

Абдулла Орипов кечаги кунги кўкларга кўтариб, мақташлардан, 

шеъриятимизнинг юлдузи, метеорити деб ҳамду сано ўқишлардан юқори 

кўтарила олди... 

          Мен чуқур ишонаманки, унинг етмишинчи йиллар шеъри олтмишинчи 

йиллар шеъридан фарқ қилади, у янги оҳанглар, янги воситалар топади, янги 

ифодавийликка эришади‖ [Ғафуров. 1973.27]. 

        ХХ асрнинг 80 - йилларига келиб, танқидчи шоир шеърларида лирик 

қаҳрамон, характер масаласини тадқиқи этишга киришади: ―Абдулла 

Ориповнинг лирик характерлари умумлашма қиѐфа касб этади. Уларни шоир 

характер демайди, ―одам- учинчи одам, номаълум одам, темир одам деб 

ишлатади ва тип даражасига кўтаради. Абдулла Орипов инсон меҳри ҳақида 

жуда теран ўйлайдиган ва эътиборини муттасил шунга жалб қилган ижодкор. 

У инсон меҳр билан мукаммал ва гўзал деган ақидага қаттиқ ишонади. 

Меҳрсизлик инсонни нотугал махлуққа айлантиради. А.Ориповнинг 

характерлари мана шу фикрдан туғилганлар‖ [Ғафуров. 1982.13]. 

              Йиллар ўтган сари мунаққид шоир ижодининг сирли, сеҳрли оламига 

теран кириб боради, шоир асарларини чуқур ва батафсил таҳлил қилиб, 

ўқувчилар қалбига етиб бориши учун изланади. Адабий танқиднинг бошқа 

жанрларида ҳам шоир ижодини талқин этишда ўз кучини синаб кўради. Шу 

жиҳатдан, мунаққиднинг эсселари ўзига хос. Аслида ―Эссе ҳар хил 

мавзуларда, турлича мазмунда яратиладиган (лирик, фалсафий, 

беллетристик, публицистик, танқидий ва ҳ.к.), эркин фикрлашга, муаллиф 

―мен‖и, ҳис-туйғуларининг чуқурлиги ва теранлигига асосланадиган жанр 

бўлиб, унда ижодкор ўрни муҳимдир. Эссе жуда кенг имкониятларга эга, 

унинг эркинлиги (ҳеч кимга буйсунмаслиги), теранлиги хос хусусиятларидан 

биридир‖. [Ахмедова. 2008.135]. Айни шу эсседаги эркинлик мунаққидга куч 

берганлиги, шоир ижоди ҳақида қалби тубидаги эҳтиромни олиб чиққанлиги 

яққол кўринади. ―Орфей ва Олий жамол‖ эссеси фикримизни далиллайди: 

―Орфей –шеър, қўшиқ, сознинг илк сеҳргари. Одамзод шоир, созанда деганда 

илк уни таниди ва ўзи севган кейинги барча шоирларни унга ўхшатди. 

          Ростдан ҳам, сўзу созда қайдаки сеҳр бор, билингки, миллатидан қатъи 

аназар, у ерда Орфей ҳам бор. Демакки, Орфей ўзбек шоири Абдулла Орифга 

ҳам тўғридан тўғри дахлдор. Уларнинг қавмлари бир: сеҳрсозлар қавмига 

кирадилар‖ [Ғафуров. 2008.135]. Бундай оҳорли ўхшатиш ва талқин 

фақатгина И.Ғафуров қаламига мансуб. 

           Эссенавис мунаққид ўз асарида адабий-бадиий ҳодисалар ҳақидаги ўз 

таассуротларига, санъаткор таржимаи ҳоли, ижоди билан боғлиқ  қизиқ 

воқеалар тасвири, табиатнинг дилбар манзаралари, турли афсона ва 

ривоятлар,  айни мавзу ҳақида китобхон билан эркин мулоқот қилишга ҳам 

кенг ўрин беради. Юқоридаги эсседа Орфей ҳақидаги афсона, Лут қавми 

ҳақидаги илоҳий қисса, бот-бот китобхонга мурожаа қилиш – буларнинг 

барчаси А.Орипов ижодига боғлиқ ҳолда келтирилади. 

        ―Танқидчи эссесида ҳам, ѐзувчи эссесида ҳам, энг аввало, унинг ―мен‖и 

акс этади. Эсседа ижод этувчи санъаткорнинг адабий ўйлари адабийлик ва 

эмоционаллик билан чатишиб кетган фикр-мулоҳазаларнинг кўркам 

синтезини ташкил этади. Зотан, эссе жанрининг асосий хусусиятларидан 

бири - танқидчи ҳиссий тафаккурининг теран намоѐн бўлишидир‖ 

[Ахмедова. 2008.137]. Ҳақиқатан ҳам ―Даштлар майсаси‖ эссесини ўқир 

эканмиз, унда танқидчининг ҳиссий-бадиий тафаккури устун эканлигини 

кўрамиз.Эсседа табиат ҳодисалари, шоирнинг юрти, отаси  билан боғлиқ 

хотиралар, адиблар суҳбати – барчаси А.Орипов шахсиятига, ижодига бориб 

туташади. Танқидчи шоирнинг номини айтмайди,  А. деб ѐзади, аммо 

китобхон эссенинг марказида шоир турганини ҳис этади: ―Мана А.да 

чинакам заковат бор‖. 

                     ―Устоз,- деди бир кун тулки тулкига 

                        Нечун биз нишонмиз доим кулкига!‖ 

Шу икки қатор шеърнинг ўзидан истаганча заковат нишонасини топиш 

мумкин... 

         А.нинг стихияси – зарофат... 

        Заковат ва зарофат – А.нинг стихияси. Фалсафий, таълимий, қочирим 

шеърларда у ўз юксак баландлигига кўтарилади. 

        А.нинг рубоийларида ҳам шу икки хислат шоҳ хислат. Улар худди 

Бадахшоннинг ложувард тоши каби. Кўзингизни майин ва бабаҳо шуълага 

тўлдиради‖ [Ғафуров. 2008.147]. 

          Танқидчининг юрагидан чиққан шу тарздаги самимий талқинлар шоир 

ижодининг туб моҳиятини англатишга ѐрдам беради. 

           И.Ғафуров ижодини кузатар эканмиз, у доимо истеъдодли 

шоирларнинг илк  парвозини муҳаббат билан қарши олувчи тақриз, 

мақолалар эълон қилганини, улар ижодини узлуксиз ва мунтазам равишда 

ҳозиргача кузатиб келганини кўрамиз. Айниқса, А.Орипов ижодига 

бағишланган тадқиқотлар оҳори, ўзига хос талқинлари билан ўзбек 

танқидчилигида муҳим ўрин тутади. Мунаққид А.Орипов асарларини таҳлил 

ва талқин этиш асносида замонавий ўзбек адабиѐтининг ютуқлари, 

тамойиллари,  етишмовчиликлари тўғрисидаги ишончли мулоҳазаларини ҳам 

ўртага ташлайди, китобхонларнинг эстетик  диди чархланишига 

кўмаклашади.  

АБДУЛЛА ОРИПОВНИНГ ДИНИЙ-МАЪРИФИЙ   ШЕЪРИЯТИ 

ХУСУСИДА 

  

         Диний-маърифий мавзудаги шеърларнинг ўрганилиши масаласига  

мустақилликнинг дастлабки йилларидаѐқ ўзбек адабиѐтшунослари 

томонидан эътибор қаратилди. Ҳ.Кароматов
8
, Нўъмон Раҳимжонов

9
, 

                                                           
8
  Кароматов Ҳ. Қуръон ва ўзбек адабиѐти. –Т.: “Фан”, 1993. 

Т.Шермуродов
10

каби кўплаб адабиѐтшуносларнинг махсус тадқиқотлари ва 

мақолалари  фикримизни далиллайди. Диний-маърифий мавзудаги 

шеърларнинг бадиий талқини, хусусан, А.Ориповнинг ушбу йўналишдаги 

ижоди масаласида Т.Шермуродовнинг қарашлари эътиборлидир. 

Адабиѐтшунос олим  истиқлол ижтимоий ҳаѐтда халққа эътиқод 

эркинлигини берганлигини, минг йиллар 

давомида шеърият, адабиѐт учун бош мавзу бўлиб келган Қуръони карим ва 

ҳадиси шарифларнинг чоп этилиши адабиѐтнинг қадимий ўзанларига 

қайтганлигидан дарак эканлигини эътироф этиб: Янги ҳаѐтдаги ҳаѐтбахш   

насим шеъриятнинг боғларида ҳам эса бошлади.Бевосита чин эътиқодга 

дахлдор шеърият пайдо бўлди [Шермуродов Т. 2009; 18-бет], дейди. 

Бундан ташқари олим  ўз қарашларини ифодалар экан, ушбу мавзуга 

биринчилардан бўлиб қўл урган А.Орипов номини тилга олиб, шоирнинг 

услубига тегишли битта бетакрор фазилат бор. У турмушдаги оддий-одатий 

воқеани, ҳол-ҳолатни, манзара-кечинмани эл қатори кузатар экан, ногаҳон 

илҳоми улардан ҳеч кутилмаган, ўзгалар ҳеч таъкидламаган ҳикмат 

топади[Шермуродов Т. 2009; 28-бет], дейди-да, шоирнинг ибодат 

шеъриятидаги услубий ўзига хосликлар, оригинал намуналарнинг борлигини 

таъкидлайд ва ―Ҳожилар‖, ―Шайтон‖, ―Каъбатуллоҳ‖, ―Пайғамбар‖, 

―Фарзанд‖, ―Ибрат‖ каби шеърларига  тўхталиб, ўз навбатида ўткир нигоҳ 

танқидчи шеърлардаги айрим  нуқсонларни кўрсатиб ўтади. 

―Каъбатуллоҳ‖даги шеърнинг ҳар бандида такрорланувчи ―Келдим, мадад 

бергил,ѐ Каъбатуллоҳ‖ сатридаги мантиқнинг шикасталигини танқид қилади 

ва  ―Фарзанд‖ шеъридаги ―Каъбага сиғинар экан кекса чол...‖ мисрасида 

―Каъбада‖ қабилида тузатилса, мазмун ўнгланади ва чарақлайди 

[Шермуродов Т. 2009; 30-бет], дейди. Шу ўринда айтиш жоизки, шоирнинг 

―Арофат‖ шеърининг имлосида ҳам ғализлик мавжуд, ислом оламида  

Арафот шакли кенг тарқалиб, қоидалаштирилган. 

          Нўъмон Раҳимжонов ―Мустақиллик даври ўзбек шеърияти‖ 

монографиясида  ―Қалб кўзини очгил Эгам‖ (―Ҳаж дафтари‖да диний-

ахлоқий ғояларнинг бадиий талқинлари) мақоласида сўнгги вақтларда 

адабиѐтимизда диний-ахлоқий ғоялар чуқур илдиз отаѐтганини, шу билан 

бирга бадиий  

адабиѐтда ҳам   муқаддас Қуръони каримга  ва муборак ҳадисларга мурожаат 

этиш алоҳида тамойилга айланганини ва ушбу йўналишда Абдулла 

Ориповнинг ―Ҳаж дафтари‖  туркумини аълоҳида эътироф этади. Ушбу 

ижодкор  ижодининг мазмун -моҳиятида  ҳақиқий инсоний фазилатлар 

шаклланишига кўмак берувчи руҳнинг мавжудлиги қалб поклиги, кўнгил 

                                                                                                                                                                                           
9  Раҳимжонов Н. Мустақиллик даври ўзбек шеърияти. –Т.: “Фан”, 2007.  

10 Шермуродов Т Жозиб изҳор излаб . –Т.: Алишер Навоий номидаги Ўзбекистон миллий кутубхонаси 

нашриёти, 2009. 

мунавварлиги, комил инсон тушунчалари  асосий ғоя  сифатида ўз 

тажассумини кўрсатганлигига  тўхталади.  

           ХХ аср шеъриятимиз ҳақида фикр билдирар экан, салкам бир асрлик 

шеъриятимиз бадиий тафаккурнинг алоҳида босқичига  айланган бўлса-да, 

бундай мафкуралашган асарларга ―илоҳий ишонч -эътиқод етишмас 

эди‖[Раҳимжонов Н. 2007; 85-бет]. Асарларнинг ўз қадр –қимматини 

йўқотишига асосий сабаб – ―улар Худони унутган эди‖ [Раҳимжонов Н. 2007; 

85-бет], деган изоҳларни келтиради.  

Минг йиллик шеъриятимизнинг азалий ўзанларига қайтганини ва замонавий 

ўзбек шеъриятига илоҳий  руҳ кириб келганини шараф билан таъкидлайди: 

Эндиликда,  иймон бутунлиги ва эътиқод саломатлиги бадиий тафаккурнинг 

устивор йўналишига айланди. Ёруғлик билан қоронғиликнинг боқийлигига 

ишонч, ягона Аллоҳга бўлган эътиқод, унинг Ўзигагина ибодат қилиш, ѐлғиз 

Оллоҳдан имдод сўраш, иймон келтириш, шеъриятимиздаги диний 

ахлоқнинг виждонига айланиб бормоқда[Раҳимжонов Н. 2007; 85-бет].  

           Адабиѐтшунос олим уҳровий мазмундаги шеъриятимиз борасида ―... 

комил инсон шахсини шакллантириши масаласи бугунги шеъриятимиздаги 

диний мавзуларда яратилаѐтган асарларнинг ҳам меҳварини ташкил 

этаѐтир.А.Орипов лирик қаҳрамонининг ҳаж сафари – бу Ҳаққа етишиш 

йўлидаги муттасил изланиш орқали боқий ҳаѐт саодатига эришиш демакдир. 

Шахснинг ўз ―мен‖ини англаб етиши тирикликнинг бебаҳо қадрияти 

сифатида баҳоланади [Раҳимжонов Н. 2007; 84-бет], дея ўз хулосаларини 

беради. 

Дарҳақиқат, шоир шеърларидаги асосий ғоя –  ҳар бир мўминликка 

даъво қилувчи инсоннинг Расулуллоҳ (соллаллоҳу алайҳи васаллам)нинг 

комил инсонлик ибратини қалбга туйиши, кўнгил каъбасининг софлигига 

эришиши, эзгу мақсадлар йўлида ҳаракат қилиши, иймон-эътиқоди бутун 

инсонлар ибратидан андоза олиши кераклиги билан изоҳланади. Шоир ўз 

шеърларига сингдирилган ирфоний ғоялар орқали  ўқувчини эзгулик сари 

бошлар экан, ҳадиси шарифлар мазмуни тематик композицияда ўз ифодасини 

топади, натижада лирик кечинма объекти нуқтаи назаридан тавсифий 

лириканинг гўзал намуналарини яратади. У гарчанд мумтоз 

арбаиннавислардек ҳадиси шарифнинг аслиятини бермаса-да, бундай лирик 

сюжетни тушуниш ўқувчидан махсус тайѐргарлик талаб этмайди. Аксинча,  

қуйма сатрлардаги мазмун ва оҳанг унинг қалбига, онгу шуурига муҳрланади 

ва муаллифнинг бу усулдан фойдаланиши унинг донишмандона исломий-

фалсафий қарашларини акс эттирувчи ўзига хос услубга эга эканлигидан 

дарак беради. Шоир ўз шеърларида Қуръони карим оятларини иқтибос 

сифатида олган бўлса, ҳадислар мазмунини эса ақд сифатида қўллайди. 

Қум фа анзир! – Тур ва огоҳ эт, 

Олдиндадир ҳали машаққат. 

Қум фа анзир! – Тур ва огоҳ эт, 

Ўтда ѐнгай мушриклар албат. [Орипов А,2001; 198-бет] 



151 
 

Шоир А.Орипов ―Ҳаж дафтари‖ туркумига кирувчи ушбу ―Қум фа 

анзир!‖ шеърида ―Қуръони карим‖нинг Маккада нозил бўлган 56 оятдан 

иборат ―Муддассир‖ сурасининг 2-оятидан иқтибос сифатида фойдаланади. 

Маълумки, ―Муддассир‖ сураси Эй бурканиб ѐтган! Қум фа анзир!- Тур ва 

огоҳлантир! Ва Роббингни улуғла! Ва кийимингни покла! [Шайх Муҳаммад 

Содиқ Муҳаммад Юсуф.2017;575-бет] каби 56 ояти каримадан иборатдир. 

Шоирнинг бадиий инкишофдаги  маҳорати шундаки, поэтик ғоя ифодасида 

―Қум фа анзир! – Тур ва огоҳлантир!‖ ояти лирик ―мен‖табиатини 

ифодалашдаги, яъни саодат асрида айтилган бу фикрлар динимиз тарихидан 

хабар берувчи ифода йўсини бўлса, шоир наздида  ―Олдиндадир ҳали 

машаққат‖, ‖Ўтда ѐнгай мушриклар албат‖ хитоби рамзий маънода миллий 

ўзликни англашга  чақириқнинг акс-садоси эмасмикин? ‖Мушриклар‖ қўлида 

ўзлигидан айрилган халқнинг курашни зиммасига олишини истаган шоир  

Роббисини улуғлаган  халқни адолат, эркка чорлайди. 

Шеърнинг сўнгги мисраларида ―Муддассир‖ сурасининг 3-ояти ―Ва 

Роббингни улуғла‖ ояти каримаси шеър вазнига уйғунлаштирилиб, 

―Улуғлагин Раббингни доим‖ шаклида келтирилади ва ушбу ақд орқали  

лирик ―мен‖нинг табиати, унинг мақсади ѐрқинроқ изоҳланади. 

Хулоса сифатида шуни эътироф этиш лозимки, А. Орипов мустақиллик 

даври ўзбек шеъриятининг муаззам оламига ирфоний руҳ билан суғорилган 

мумтоз адабиѐт ғояларини янгича талқинда олиб кирди. Алоҳида йўналиш 

сифатида палак ѐзган уҳровий шеъриятда Ҳақ васлига етиш йўлларини 

тарғиб этувчи, ислом маърифатини ўзида мужассам этган, иймони бутун 

лирик қахрамон вужудга келди. Хуллас, шеъриятимизга илоҳий руҳ кириб 

келди. Бадиий онгимиз оламлар ижодкорини билиш, таниш ва танитиш сари 

юз бурди [Раҳимжонов Н. 2007; 84-бет]. 

Сиғбатуллоҳ ЖАВҲАРИЙ  

Магистрант,.  ТерДУ 

 

БИР МАВЗУНИНГ ИККИ ТАЛҚИНИ 

 

Ўзбекистон ва унга қўшни Афғонистон ўлкасида шундай шоирлар 

борки, уларнинг қарашларида, ташбеҳларида, туйғуларида ўзгачалик бўлсада 

мавзу кўлами бири иккинчисини такрор этади. Хусусан Aбдулла Орипов ва 

Абдурашид Жавҳарий шеъриятидаги муштарак мавзу ҳамда ғоянинг 

уйғунлиги эътиборни тортаверади-тортаверади. Aбдулла Орипов шеърларида 

фалсафий теранлик жўшқин лиризм бўй кўрсатса,  Абдурашид Жавҳарий 

лирикасида инсоний самимият акс этади. Бу икки шоирнинг ижоди, айниқса, 

ватан мавзуси билан уйғунлашиб кетгандек. 

Aбдулла Орипов асарлари ўзбек миллий шеъриятининг мумтоз 

намуналари бўлиб, юксак бадиийлиги, мантиқан кучлилиги, жўшқинлиги, 

ѐқимлилиги ва лирик туйғуларга бойлиги билан ажралиб туради. Шоирнинг 

―Ўзбекман‖ шеъри мавзуси миллат ҳақида, миллатнинг эрки ҳақида. 

Ўзбекман, қанчалик жафо чекмайин, 

 Ўзимга ҳақ бўлдим, ўзимга ҳақман.  

Яшадим ѐвларга бўйин эгмайин,  

Бу кун ўз эркига еришган халқман. (Ўзбекман, 2000) 

 Шоир ушбу шеърда миллатнинг кечаси, эртаси, бугуни ҳақида интим 

туйғуларини оққа туширади. Дарғақиқат, Ватанни севиш, унга фидойи бўлиш 

учун ўлиш шарт эмас. Балки шу йўлда, керак бўлса, ўлимни бўйинга олиш, 

миллат ва она тупроқ шаъни учун билвосита ҳар қандай хатар юзига тик 

боқишни англаш зарур. Ватан миллат идроки билан мавжуд. Янаям соддароқ 

айтсак, миллат Ватаннинг устунидир. Шу тупроқ устида яшагани учун эмас, 

уни шарафлагани, шуҳратга буркагани ва ниҳоят, шу заминни Ватан билгани 

учун ҳам унга уйғундир. 

Бу борада  Афғон шоири Абдулрашид Жавҳарий ижодига эътибор 

қаратсак, унинг биографияси ғам шуни тақозо этади. У болалигидан жамият 

билан яшашни ўзига жуда катта қувонч ва эфтихор деб билган. Жамият 

орасидаги учрайдиган ҳар хил муаммоларни ҳал қилиш бўйича тажрибалар 

орттирган. Бирлашиб ва иттифоқ бўлиб яшашни ислом улусига хос муҳим ва 

керакли масалалардан бири сифатида деб билади. Бу масала Жавҳарийнинг 

ўз мақсадига эришиш учун яхши йўл эди. Шундай бўлсада Жавҳарий 

ижтимоий мафкура билан бирга сиѐсий мафкурани ҳам ўрганиб боради ва бу 

соҳада ҳам эл орсида яхши натижаларга эришади. 

Жавҳарий ўз асарларида миллатсевар шоир ва ѐзувчи бўлиб 

миллатининг алам ва изтиробларини, уларга нисбатан ҳукумат томонидан 

бўлаѐтган адолатсизликлариини, уларнинг зулм ҳамда зўравонликларини 

куйлайди. Қуйидаги мисралар орқали Жавҳарийнинг ижтимоий-сиѐсий 

масаладаги мафкураси акс этган: 

Ғурбату фақиру фалокат қилди миллатни ҳалок  

Айламас шарму ҳаѐ аввал фосиқу бадкорлар 

Кетди дину ҳам диѐнат халқ ичидан водариғ  

Бўлди бединлик ривож қолмади диндорлар! - дея ѐзғуради шоир. 

шеърдаги фикр олманинг қурти ўзидан чиқади, деган мақолнинг ҳаѐтий 

ифодасидир. 

Аслида, мустамлака элнинг тарихини истилочилар ѐзади. Биз ана 

шундай аччиқ кунларни кўрган, азобини тотган миллатмиз. Бироқ кўнгилда 

бир иштибоҳ борки, мана шу улуғ неъмат қадрини англаяпмизми ѐхуд озодлик 

деган тотли сўз бир эстетик тушунча ўлароқ бизга неларни англатади? Ушбу 

шеър Ватанга фидойи бўлиш, миллатпарварлик, юрт қайғусида риѐзат чекиш 

бугун қанчалар ўринли ва аҳамиятли эканини кўрсатади.  

Ўзбекларнинг қатағон даври қурбони бўлган буюк жадидлар шу 

масалани кўтарган.   Жадидлар, айниқса, Абдурауф Фитрат «Эй улуғ Турон, 

арслонлар ўлкаси! Сeнга нe бўлди? Эй, Чингизларнинг, Тeмурларнинг, 

Ўғузларнинг, Отиллаларнинг шонли бeшиклари! Қани у чиқдиғинг юксак 

ўринлар?»... дея ўкинган эди.  Шу мўътабар тупроқ эрки учун ширин жонини 

тикканда неларни ўйлаган, кўзидаги қонли ѐш билан қай муаммоларни иддао 

қилган.  

 

Халқ ичида зарра меҳру муҳаббат қолмади  

Эл аро топди ривож аввал калла ҳур айѐрлар 

Куб бўлуб жабру жафо қолмади аъҳду вафо  

Хоину ўтрукчилардан гарм ўлуб бозорлар 

 

Шоир миллат учун қайғуради. Халқ қай томонга кетаѐтгани уни 

ўртайди.  Шунда бундайин журъатни қайдан олган, қалбидаги чўнг оташнинг 

оти не? Аслини олганда, ватанпарварлик туйғулар бизга ҳам бегона эмас. 

Демак, ватанни севиш, уни соғиниб яшаш инсоният фитратида мавжуд 

бўлган нозик ҳисдир. Aбдулла Орипов ва Абдурашид Жавҳарий ижоди шу 

мавзу ифодасига хосдир. Бирор сабаб билан ватанини ташлаб, бошқа 

юртларга кетган кимса энг оғир дамларида уни қўмсаб, кўз олдига 

келтириши ва туғилиб ўсган замини ҳақида бирор қайғули хабар эшитганда 

қалбан эзилиши, ютуқларидан қувониши ҳам ватанга бўлган муҳаббатнинг 

белгисидир. 

Gulnora Salohiddinova  

Alisher Navoiy nomidagi ToshDO‗TAU magistranti  

 

ABDULLA ORIPOV SHE‘RIYATINING O‘ZIGA XOS 

XUSUSIYATLARI 
 

               O‗zbek xalqi azaldan shoirtabiat xalq, uning tuprog`idan tortib 

yaprog`igacha shoirdir.Shuning uchun ham u farzandlariga she`riyat kabi teran,  

she`riyat kab serm`ano, bir-biriga uyqash ismlar qo`yadi. U to`y qilsa, shodliklarini 

she`rga solib ―yor-yor‖aytadi. Hattoki azada ham hasratlarini she`rga aylantirib 

buzadi. ―Abdulla qaysi bir qo`l urmasin, nima haqda she`r yozmasin, uning ko`zi 

oldida Ulug` Vatan turadi, usha ulug` Vatanning farzandi sifatida qo`liga qalam 

oladi.Shu sababdan uning she`rlari doim hayotbaxsh, ovozi dadil ruhi tetik‖-deb 

yozadi Matyoqub Qo`shjonov. Abdulla Oripov she‘riyatining o‘ziga xos tomonlari 

haqida so‘z yuritilar ekan,uning she‘riyatining xalqqa manzur qilgan 

xususiyatlaridan biri uning xalqchilligida, xalq tilida yozilganligidadir.  Ona-yurtni 

kuylamoq har bir ijodkor uchun ulug' saodat. Har qanday tuzumda ham xalq 

manfaatini o'ylab, adolatni tarannum etmoq esa chinakam qahramonlikdir. Bunday 

sharaf hamma ijodkorga ham nasib etavermaydi.  O'zbekiston xalq shoiri, 

O'zbekiston Qahramoni Abdulla Oripovning she'rlarini yod olmagan, so'zi kuy-

qo'shiqqa ko'chganda yurakdan tinglamagan birorta yurtdoshimiz topilmasa kerak. 

Abdulla Oripov she'riyatining o'ziga xosligi shundaki, u behad o'ziga xos shoir.U 

sevsa, yonib, o'rtanib sevadi, agar nafratlansa, sevgisi darajasidagi kuchli dard, 

armon bilan nafratlanadi. Unda hech qachon oraliq holat bo'lmaydi.  

Shoirning«Men nechu sevaman O'zbekistonni», «O'zbekistonda kuz», «Kuz» kabi 

60-yillarda yozgan she‘rlaridayoq istiqlol nurlari jilva qilgandek bo'ladi. Xullas, 

Vatan va xalqqa mehr-muhabbat, tabiatni sevish, ardoqlash, iymonli, vijdonli 

insonlarga madhiyalar o'qish, goh yiglab, goh quvonib kuylash shoir tuygulari 

ummonini tashkil yetadi. 

 ...Men nechun sevaman O'zbekistonni? 

Sababini aytgin, desalar menga. 

Shoirona, go'zal so'zlardan oldin, 

Men ta'zim qilaman ona xalqimga....  

          Xalqimizning buyuk o'g'lonlari Amir Temur ―Sohibqiron‖ va Abu Ali ibn 

Sino ―Hakim va ajal‖ hayoti, taqdirining oydin sahifalari yoritilgan asarlari 

tahlilidan shu narsa ayonlashyaptiki, Abdulla Oripov nafaqat o'z ona xalqi tarixini, 

yana shuningdek 

turkiy millatlar o'tmishini, Yevropa xalqlari tarixini ham xassoslik ila bilishligini 

o'rganganda ham teran o'zlashtirganligini his etib turasan. Bu narsa, avvalo, inson 

hilqatiga nisbatan bashariy qadriyat tariqasida yondoshish hamda o'rganish 

madaniyatida namoyon bo'ladi. Ikkinchidan, xoh Amir Temur yoki Abu Ali ibn 

Sino bo'ladimi, xoh Alisher Navoiy yoki Mirzo Bobur, Ahmad Yassaviy yoxud 

Mirzo Ulug'bek hayoti sahifalariga murojaat etiladimi, o'sha olis zamonlar 

puchmog'ida o'zbek eli – turkiy ulus, Turon zamin va Turkiston xalqlari va 

davlatlari qo'shni yondosh mamlakatlar bilan ijtimoiy-iqtisodiy, madaniy-ma'rifiy 

sohalarda olib borgan do'stona hamkorlik aloqalarining mazmun-mohiyatini ham 

teran anglab yetganligini tuyamiz. Ushbu omillar olis o'tmish voqeligi hamda 

tarixiy shaxslar taqdiri o'rganilgan badiiy-tadqiqotchilik mohiyatini ham ko'p 

jihatdan asoslagan. Abdulla Oripov ―Hakim va ajal‖ dostonida ham moziy 

voqeligini millat manfaatlari nuqtai nazaridan yoritadi. Xususan, Temur kabi 

sohibi zamonlar qilichi yetmagan yerlarni qalam bilan olishga Alisherni qodir 

qilgan qudrat she'riyatdir. She'riyatni ―onajonim‖ deb ulug'lagan va chindan ham 

she'riyatga fidoyi farzand bo'lgan Abdulla Oripovning she'ri kirib kelmagan bironta 

xonadon O'zbekistonda topilmasa kerak. ―O'zbekistonning o'zi shoir bir yurt. 

Darhaqiqat, shoir bu yurt o'zining shoir o'g'lini behad sevadi. Uning she'rlarini 

o'qiydi, yodlaydi. Atoqli olim Matyoqib Qo‘shjonov «Onajonim she‘riyati» nomli 

kitobida shoirning mo‘jaz ijodiy portretini yaratdi. Bundan o‘ttiz besh yilcha avval 

matbuotda Abdulla Oripovga ilk bor oq yo‘l tilagan, uning kelajagiga katta ishonch 

bildirgan va ko‘p o‘tmay bu ishonch oqlanib, she‘rlaridagi mahoratni hassoslik 

bilan tahlil qilgan Ozod Sharofiddinov maqolalari shoir ijodini o‘rganish bilan 

birga, tanqidchiligimiz ravnaqida ham muhim ahamiyat kasb etdi. Salohiddin 

Mamajonov, Umarali Normatov, Naim Karimov, Ibrohim G‘afurov, Begali 

Qosimov, No‘mon Rahimjonov, Ibrohim Haqqul, Botirxon Akramov, Botir 

Norboev, Suvon Meliev va boshqalarning ehtiros bilan yozilgan ishlari shoir 

asarlarining g‘oyaviy va poetik teranligini, o‘ziga xosligini, go‘zallik sirlarini 

ochishga qaratildi. Bu noyob ijod xalqaro miqyosga chiqdi. Shoir asarlari qozoq, 

turkman, qirg‘iz, tojik, ozarbayjon, tatar, turk, boshqird, uyg‘ur, qoraqolpoq, rus, 

ukrain, belorus, ingliz, nemis, bulg‘or, venger singari yigirmaga yaqin tilga tarjima 

qilindi. «Hakim va ajal» dostoni Bayrutda ingliz tiliga tarjima qilindi. Vatan 

tushunchasi Abdulla Oripov she‘rlarida serma‘no va rang-barang. Keng miqyosda 

qaraganda, shoir va uning lirik qahramoniga «shu buyuk sayyora – yagona Vatan» 

bo‘lib ko‘rinadi. Biroq ona-Vatan deganda u faqat O‘zbekistonni tushunadi. Bu 

mavzu shoir ijodining eng nurli va porloq sahifalarini tashkil etadi. Zero, u 

suhbatlaridan birida «Sevinch-dardim barii Vatanim», deyish bejiz emas. Shoir 

«Yurtim shamoli», «O‘zbekistonda kuz», «Kengilk nuqtasi», «Toshkent sha‘niga», 

«Quyosh shahri», «Momo oftob» kabi o‘nlab she‘rlarida ona-Vatanning zavol 

bilmas qiyofasini yaratdi. Vatan haqida gap borar ekan, Abdulla Orpov shoirning 

burchini faqat madhiyabozlikdan, yurtni faqat ulug‘lushu ko‘klarga ko‘tarishdan 

iborat, deb tushunmaydi. To‘g‘ri, u Vatan dardlarini go‘zalligini, iqbolini kuylaydi, 

biroq uning sermashaqqat tarixi va taqdirini haqqoniy gavdalantirish maqsadida 

ko‘proq Vatan dardlarini kuylaydi, bir fidoyi farzand kabi uning dardlariga 

malham bo‘lgisi keladi. Bu Vatan tarixda ko‘pdan-ko‘p buyuk farzandlarga, ulug‘ 

kashfiyotlarga, insonparvar g‘oyalarga doya bo‘lganini dunyoga ko‘z-ko‘z qiladi, 

hozir ham uning o‘shal tarixga munosib bo‘lishini istab, o‘zini tug‘yonlar bag‘riga 

uradi. 

            Abdulla Oripovning Vatan timsolini yaratishga bag‘ishlangan she‘rlaridagi 

poetik obrazlar, ayniqsa, falsafiy, xalqchil va ohorli bo‘lib, bu yo‘nalishdagi 

she‘rlar ichida «Men nechun sevaman O‘zbekistonni»hamda «O‘zbekiston» 

alohida ajralib turadi. Shoirning –―O‘zbekiston‖ she‗rida ikki-uch ming yillik xalq 

tarixi millatning so‘z boyligiga tayangan holda san‗atkorona mahorat bilan 

singdirilgan. She‗rni o‘qir ekanmiz, Beruniy, Amir Temur, Ulug‘bek, Navoiy kabi 

buyuk siymolar shaxsiyati, ularning ulug‘ bunyodkorlik ishlari ko‘z oldimizda 

jonlanadi. She‗rning boshidan oxirigacha ezgulik va olijanoblik, tenglik va adolat 

uchun kurash tuyg‗ularini ifodalashda xalqimizning quyma tashbehlari, noyob 

topilmalari, ularga burkangan so‘z sehri she‗rga yangicha jilo bergan:  

…Zabtga olib keng Osiyoni,  

Bir zot chiqdi mag‘rur, davongir,  

Ikki asr yarim dunyoni  

Zir qaqshatdi Buyuk jahongir.  

yoki :  

Temur tig‘i yetmagan joyni  

Qalam bilan oldi Alisher.  

yoki:  

Dengiz ortin yoritdi ilk bor  

Beruniyning aql mash‗ali… 

          Shoirning yuqoridagi she‗rini o‘qigan har bir kitobxon qalbida Vatanga 

cheksiz muhabbat his – tuyg‗ulari jo‘sh uradi. Misralarda ona tilimizning so‘z 

boyliklari butun husnu tarovati bilan ko‘z-ko‘z etiladi. She‗rdagi his-tuyg‘u va 

voqelik ifodasi mantiqiy, izchil tadrijda, bir-birini to‘ldiradi, ijtimoiy jarayonlar 

negizini teran ochgan holda yuksak badiiyat bilan tasvirlanadi.Mashhur ―Hakim va 

ajal‖ liro-epik asarida Abdulla Oripov o'zining badiiy-falsafiy kontseptsiyasiga 

sodiq qoladi, o'zbek xalqining buyuk mutafakkir farzandi Abu Ali ibn Sino hayoti 

va taqdiri misolida olis moziy voqeligidan ezgulik, adolat g'oyalarini, betimsol 

ma'naviy-axloqiy go'zallik namunasini ko'radi. Yuksak mahorat bilan badiiy-

falsafiy yo'sinda ko'rsatishga muvaffaq bo'ladi. Asar voyealari lirik qahramon 

tilidan hikoya qilinadi. Hakimda ham turfa xislat edi mujassam, Xususan, u 

tabiblikda pur hunar edi. Har bir giyoh ko'zlariga go'yoki malham, Malham esa 

giyoh bo'lib ko'rinar edi. Shu narsani ta'kidlash joizki, hayotiy materialning badiiy 

talqini ilmiy-tarixiy jihatdan  asoslangan. Ya'ni, shoir ona xalqining o'tmish 

hayotini, voqeligi jarayonlarini nihoyatda nozik his etganligini, bilimdonlik bilan 

o'rganib-o'zlashtirganligini ko'rishimiz mumkin. Xalqimizning buyuk o'g'lonlari 

Amir Temur ―Sohibqiron‖va Abu Ali ibn Sino ―Hakim va ajal‖ hayoti, taqdirining 

oydin sahifalari yoritilgan asarlari tahlilidan shu narsa ayonlashyaptiki, Abdulla 

Oripov nafaqat o'z ona xalqi tarixini, yana shuningdek turkiy millatlar o'tmishini, 

Yevropa xalqlari tarixini ham xassoslik ila bilishligini, o'rganganda ham teran 

o'zlashtirganligini his etib turasan. Bu narsa, avvalo, inson hilqatiga nisbatan 

bashariy qadriyat tariqasida yondoshish hamda o'rganish madaniyatida namoyon 

bo'ladi. Ikkinchidan, xoh Amir Temur yoki Abu Ali ibn Sino bo'ladimi, xoh 

Alisher Navoiy yoki Mirzo Bobur, Ahmad Yassaviy yoxud Mirzo Ulug'bek hayoti 

sahifalariga murojaat etiladimi, o'sha olis zamonlar o'zbek eli – turkiy ulus, 

Turonzamin va Turkiston xalqlari va davlatlari qo'shni yondosh mamlakatlar bilan 

ijtimoiy-iqtisodiy, madaniy-ma'rifiy sohalarda olib borgan do'stona hamkorlik 

aloqalarining mazmun-mohiyatini ham teran anglab yetganligini tuyamiz. Ushbu 

omillar olis o'tmish voqeligi hamda tarixiy shaxslar taqdiri o'rganilgan badiiy-

tadqiqotchilik mohiyatini ham ko'p jihatdan asoslagan. Abdulla Oripov ―Hakim va 

ajal‖ dostonida ham moziy voqeligini millat manfaatlari nuqtai nazaridan yoritadi. 

Xususan, Abu Ali ibn Sino taqdiri, hakimlik faoliyati yoritilgan sahifalardan 

ezgulik va adolat yo'lida kechgan qutlug' umr mazmuni balqib turadi. Hakim dedi: 

Ikki narsa men uchun, Biri ajal, biri esa muhabbat dardi… Ko'hna rivoyatlarda, 

Abu Ali ibn Sino o'z faoliyati badalida o'limdan bo'lak hamma dardlarga davo topa 

olgan, deyiladi. Va ushbu ezgu yumushlarini shaxsiy manfaatlardan yuksak 

qo'ygan holda insoniyat iqboliga bag'ishlaydi. Darhaqiqat, hayotning eng sirli va 

mo'jizakor kuchi – bu ajal va muhabbat. Sevgi-muhabbat tiriklik barhaqligini 

ta'minlasa, O'lim uning ma'lum poyoni, muayyan nuqtasidir. Ibn Sino ajalni daf 

qilish niyatida qirq shishada darmon dorilarni yaratishga muvaffaq bo'ladi. Bu, 

albatta, Abdulla Oripovning hayot materialidan badiiy xulosa chiqarishga 

intilishidagi o'ziga xos poetik nigohi samarasidir. Ibn Sinoning ilmiy faoliyati 

ezgulikka tayanganligi boisidan ham bizda ehtirom tuyg'ularini uyg'otadi. Bu, 

albatta, dostonda ilgari surilayotgan badiiy g'oya. Va lekin, hayot haqiqatini, ilmiy 

haqiqatni izlash, topish va yoritishga qaratilgan mazmuni bilan katta qiziqishni  

uyg'otadi. Ilmiy haqiqatni badiiy namoyon etishga yo'naltirilgan ezgu mohiyati 

bilan ham ahamiyat kasb etadi.Abdulla Oripov estetik qarashlaridan balqib turgan 

yana bir yorug' mazmun bor. Xususan, adabiyot va san'atning bosh vazifasi – bu 

millat sha'ni-shavkatini himoya qilishdan, ulug'lashdan, qalbiyu qadrini baland 

ko'tarishdan iboratdir. Abu Ali ibn Sino qalbidagi Ziyo nafaqat yakka bir 

Shaxsning, shuningdek xalqning buyuk mulki edi. Shu jihatdan ham buyuk 

iste'dodlar insoniyatga daxldordir. Bani bashar ahli hayotining umrzoqligini 

ta'minlash uchun nozil etilgan Olloh inoyatidir. Bu – ―Hakim va ajal‖ dostonida 

vasf etilgan hayotiy mazmunning, bashariy qadriyatning bir qirrasidir. Demak, 

kuzatishlardan xulosa sifatida aytish mumkinki, birinchidan, ―Hakim va ajal‖ liro-

epik dostonida buyuk vatandoshimiz Abu Ali ibn Sino hayoti va taqdiri misolida 

hayot va o'lim masalasi ijtimoiy-falsafiy yo'nalishda o'rganiladi. Ezgulik va 

yovuzlikning boqiy kurashi tarzida badiiy talqin etiladi. U yana sof milliy 

bo'yoqlarga ham ega. Xususan, turkiy xalqlarda umrni yaxshilik, ezgulik uchun 

safarbar etish qutlug' an'ana sifatida avlodlardan avlodlarga o'tib keladi. Ijtimoiy-

siyosiy voqeliklar mohiyatiga ko'ra, har bir avlodning ma'naviy-intellektual 

ehtiyojlari taqozosi bilan turli yo'nalishda badiiy-estetik tadqiq etib kelinayotir. 

Ikkinchidan, shoir dostoni va she'riy dramasi ―Sohibqiron‖, ―Hakim va ajal‖ 

xalqimiz hayotining turli tarixiy davrlari voqeligini hamda yorqin shaxsiyat egalari 

bo'lgan buyuk siymolari taqdirini asos qilib olgan esa-da, turli xil ijtimoiy-axloqiy 

masalalar qalamga olingan bo'lsa-da, ularni shaxsning g'oyaviy-badiiy jihatlari 

birlashtirib turadi. Shoir she'rlariyu dostoni va she'riy dramasiga yaxlit estetik 

butunlik bag'ishlaydi. Bu – o'zbek  xalqining buyuk saxovatli qalbini  

millatimizning nechog'lik ma'naviy-intellektual, axloqiy boy ekanligini aniq fakt-

ma'lumotlar, voqealar, taqdirlar asosida tasdiqlashdan iboratdir. Zero, qanchadan-

qancha bosqinchilarning zulmkor qilichi xalqimiz boshida qayrilmasin, uning 

qalbidan Ezgulik, Adolat, Ozodlik tuyg'ularini quvib chiqarishga harakat qilmasin, 

millatimiz ruhini aslo buka olmadi, qanotlarini qayirsa-da, sindira bilmadi. 

Xalqimiz ko'nglidagi Ezgulik, Adolat va hurfikrlilikning alal-oqibatdagi 

tantanasiga bo'lgan beqiyos Ishonchini aslo so'ndirolmadi. Uchinchidan ―Hakim va 

ajal‖ dostonida kuzatilganidek, asar voqealari lirik qahramon tilidan hikoya 

qilinadi. Hayot hodisalari, voqelik jarayonlari, qahramon va personajlarning xatti-

harakati  lirik  qahramon nuqtai nazaridan baholanadi. Ana shu jarayonda 

hakimning  ezgulik himoyasiga safarbar etilgan hayotini baholashda ahloqiy 

pozitsiyasida yuksak bashariy qadriyatlar me'zoni asos qilib olingan. Ijtimoiy-

falsafiy umumlashma fikrlarda  bugungi kunning yuksak ma'naviy-axloqiy  talab  

va  ehtiyojlari mujassamlashgan. Asarning nafi bugungi kun, yana shuningdek, 

kelajak avlodlarning ham ruhoniy  madaniyatini  yuksaltirishga xizmat  qilishligi  

shundadir. 

                        Suvonov HUSNIDDIN 

 Tosh DOʻTAU magistranti 

HIKOYA JANRIDA PEYZAJ TASVIRI 

                                     (Anvar Suyun ijodi misolida)        

        Badiiy  adabiyot  bu  - odam degani! Unda  kimni  yoki  nimani, nima uchun, 

qaytarzda yozish  kerak?  Bu xoh poeziyada, xoh prozada, xoh dramada bo‘lsin 

ijodkor iste‘dodi, mahorati va tajribasiga tayanadi. Prozada  hikoya  epik janr  

sifatida oʻz oʻrnini topib ulgurgan.    Oʻzbek hikoyanavisligi ham maʻlum bir 

davrni bosib oʻtdi.  

            Adabiyot maydoni keng, behudud.  Bunda  ijodkorlar oʻzini izlaydi. Bizda 

bir tushuncha bor. Bir yangi asar yaratilsa, jahon adabiyotidan birortasini aytib, 

―bunda … ijodkorning ta‘siri katta‖  deb da‘vo qilishadi. Taqlid va qaytariqlardan 

qochishga harakat qilinadi. Aslida buning nimasi yomon! Ergashtiruvchi ham 

ijodkor! Taqlid qilgan ham. Qaysi makon – zamonda boʻlmasin ovoz , his 

muallifniki-ku! Yanayam, jahon va oʻzbek adabiyoti orasiga ―xitoy  devori‖ ni  

qo‘yib bo‘lmaydi, shart  ham emas. Uni oʻqirmanning  oʻzi  ilgʻaydi.  Ijod erkin 

bo‘ladi va hissiyotlarga asoslanadi. Haqiqiy ijodkor, qoʻpolroq aytganda,  

yurakdagi dardni oq qogʻozga qizil rangda tushiradi va buni epchillik bilan 

uddalaydi. Oddiyroq yondashsak, yurakdan chiqqan  so‘z  yurakka  boradi – da!  

              E – ha, oʻzbek adabiyoti hikoyanavisligining  oʻtmishi va buguni haqida 

fikr yuritar ekanmiz, beixtiyor  yirik  figuralar  ko‘z  oʻngimizda gavdalanadi: 

A.Qodiriy,  Choʻlpon,  A.Qahhor keyingi  avlod:  O.Yoqubov,  S.Ahmad …  

Sh.Xolmirzayev,   E.A‘zam,  M.M.Doʻst,  X.Doʻstmuhammad,  N.Eshonqul,  

L.Boʻrixon,  N.Norqobil,  A.Yoʻldosh,   I.Sulton,  S.Vafo…  N.Chori,  A.Suyun,  

S.Tursun…  sanayversak koʻplab  topiladi.  

              Biz bugungi adabiy jarayonga qatnashib, oʻz oʻrnini topish uchun, oʻz 

qalamining  kuchini  sinab,  nasrda  abadiyatga dahldor asar yozishga urinayotgan 

va qalami ancha charxlanib qolgan ijodkor Anvar Suyun ijodi haqida fikr yuritsak! 

Uning  ― Qushlarga toʻla osmon‖ nomli  she‘riy  va  ―Gʻoʻbdintogʻ hikoyalari‖ 

nomli  nasriy  kitoblari  oʻz  oʻqirmanlarini  topib  ulgurdi.  Keyingi   

―Gʻoʻbdintogʻ  hikoyalari‖ dan  14  ta  hikoya va 2 ta  ocherk oʻrin olgan.  Bular:  

―Ota  va  oʻgʻil‖, ―Ikki tong  orasi‖,  ―Yoʻqchi‖,  ―Bolalikning  soʻngi kuni‖,  

―Qoʻshburun‖, ―Oqtirnoq‖,  ―Roʻzaning  birinchi  kuni‖,  ―Tomosha‖,  

―Majlisboshi‖, ―Kaltabaqay‖,   ―Tarsaki‖,   ―Hakkaning o‘ligi‖,   ―Tazarru‖, 

―Akamga maktub‖  hikoyalari  hamda  ―Mangu  qoʻshiq‖,  ―Bir  kun  ham  umr,  

ming  kun ham‖ kabi ocherklaridir.  

              Anvar Suyunning asarlarida tugʻilib oʻsgan makon, ona yurt  madh etilar 

ekan  albatta, unda biografik ruh, biografik kayfiyat ustunlik qilishi tayin. Shu  

oʻrinda  ―Ota va oʻgʻil‖ hikoyasi  xususida toʻxtalsak! Odatda togʻlik, choʻl 

joylarda  yashash  biroz  mushkulroq.  Bunda, yoz issigʻida terga pishib,  ham  

jismonan,  ham ruhan charchagan ota va bolaning ruhiy olami tabiat  tasviri orqali 

yorqin  ifodasini  topgan.  

             Nazarimda, hikoyada  nazariy  jihatdan  tasvirning  koʻlami, sujet  va  

kompozitsiyaning  nisbatan  soddaligi,  bayonning , asosan, bir kishi tomonidan 

olib borilishi  jihatidan  boshqa  epik  turlardan  ajralib turadi. Hikoya  ―Epik  turga  

mansub  kichik  hajmli  janr  boʻlib, oʻziga xos imkoniyat va hayotiy qamrovga 

ega‖.
11

 Bunda yozuvchining  diqqat  markazida  aniq  maqsadga  yo‘naltirilgan  

obekt  boʻlishi  lozim. Aniq bir voqeani obrazli tarzda tasvirlash orqali hikoyanavis 

voqealar ta‘sirida  xarakterning  mohiyatini  ochib  beradi. 

            Hikoya mana  shunday tabiat  tasviri bilan  boshlanadi.  ― Biyday dalada 

saratonning  zilday  hovuri  kezadi. Quyoshning achchiq  nurlari  qiyalamalarda  

tikkayib  turgan  shuvoqlarni gʻichirlatib,  bilqillagan  tuproqqa  singib  ketadi. 

Qiyalik  etagida  oʻn  besh-yigirma uyli qishloq joylashgan. Uning bir tomoni 

kakra-yu karrak,  maskavag-u tuyaqorinlar to‘shalib yotgan lalmi toʻqayga tutashib  

                                                           
          11Hotamov. N, Sarimsoqov.B. Adabiyotshunoslik terminlarining ruscha-o’zbekcha izohli lug’ati. 
Ikkinchi nashr.T.: O’qituvchi. 1983. 265-b 

ketadi‖.
12

   Bu yerdagi dov-daraxtlar  dasht chakalakzori  tusini  olgani  oʻqirmanni 

oʻsha makon dunyosiga kiritib qoʻyadi. Saratonning  zilday  hovuri, lalmitoʻqay,  

saratonning  dimiq  nafasi, zilday  nurlar  iskanjasi, saratonning o‘lik  sukunati,  

issiqning  zoʻridan  sargʻayib, saratonning  achchiq  issigʻi, jizirlagan  issiq, dimiq  

harorat  kabi tasvirlar sinchkov  muallifning,  iloji  boricha, soʻzni  saralab 

ishlatishini koʻrsatib, tabiatning goʻzal ijrochisi ekanligini isbotlagan. Peyzaj ya‘ni, 

asardagi tabiat tasvirlari qahramonlar ruhiyatini ochishda vosita boʻlib xizmat 

qiladi. ―Badiiy  asarda aks ettirilgan  joy, tabiat tasviri  bo‘lib, u yozuvchining 

metodi  va uslubi bilan bogʻliq holda turlicha vazifalarni oʻtaydi‖.
13

  Hikoyada ota 

va oʻgʻilning oddiy  hayoti aks ettirilgan bo‘lib,  bu ancha jonli ifodalangan. Bunda 

tabiat tasviri obrazlar ongiga koʻchib ajib bir uyg‘unlik kasb etadi. 

            ―Gʻoʻbdintogʻ hikoyalarining tili ham oʻziga xos. Unda hikoyachi muallif 

ham, qahramonlar ham soʻzlarini qogʻozga oʻramaydilar, boʻyab-bejamaydilar. 

Tugʻilganlarida qanday til chiqargan boʻlsalar oʻsha ohangda gapiraveradilar. 

Ba‘zan shu darajada oʻz shevalarida soʻzlashib ketadilarki, oʻquvchi ularni anglay 

olmay qoladi‖
14

.  Ijodkor ahli soʻzni tanlab ishlatadi. Iloji boricha, ommaga 

tushunarli boʻlgan soʻzlarni ishlatishi ta‘lab qilinadi. ―Aslida, har qanday adibning 

soʻz izlashi, soʻz tanlashi, ibora va soʻz yasashi, umuman, adabiy til tabiatiga mos, 

koʻpchilikka tushunarli boʻlishi, tilni boyitishga xizmat etishi qadrlanadi‖
15

. 

Asarda muallif ota va oʻgʻilning nutqida sheva soʻzlaridan foydalanadi va bu 

hikoyaning taʻsir kuchini oshirgan. Lekin hikoyachi nutqida dialektik unsurlarning 

asarga singdirishga urinilishi ba‘zi o‘rinlarda oʻzini oqlamaydi. Axir,  ―milliy 

tilning ma‘lum qoidalariga boʻysundirilgan,  muayyan qolipga solingan, olimlar, 

mutaxassislar tomonidan ishlov berilgan, doim sayqallashtirilib, 

mukammallashtirilib boriladigan shakli adabiy til deb ataladi‖
16

.  ―Xayol 

xaltakoʻchasi, angarning  betkayligi, qiyalama, tikkayib, shovir chiqaradi, chapga 

sal enishib‖  kabi hikoyachi  nutqidagi soʻzlarda xuddi shu fikrimiz oʻz tasdig‘ini 

topadi.  
 

Nafisa KARIMOVA 

Magistrant,. ToshDO‘TAU 

 

ABDULLA ORIPOV  IJODXONASIDA 

 

Ijodxona -  adibning barcha kechinmalariga guvohlik beruvchi, ijodkor 

laboratoriyasida  tajriba o‗tkazish uchun eng munosib joydir. Har qanday o‗tkir 

qalam sohibining o‗z ijodxonasi va uning ichida shakllangan adabiy-estetik 

qarashlari bor. Taniqli va sevimli o‗zbek shoiri Abdulla Oripov ijod 
                                                           
 12Suyunov.A. Go’bdintog’ hikoyalari. T.: Akademnashr. 2016. 8-b. 
  13Hotamov.N, Sarimsoqov.B. Adabiyotshunoslik terminlarining ruscha-o’zbekcha izohli lug’ati.Ikkinchi 
nashr.T.: O’qituvchi. 1983. 241-b 
14 Suyunov.A. Go’bdintog’ hikoyalari. T.: Akademnashr. 2016. 6-b 
15 Karimov. B. Oqtirnoq. It haqida besh hikoya. Gʻafur Gʻulom.Toshkent:. 2016. 88-b. 
16 Hamrayev. M. Ona tili. Abituriyentlar uchun qoʻllanma. Sharq. T:. 2012. 9-b. 

laboratoriyasida uning ijod, ijodkor va jarayon haqidagi fikrlarini atroflicha 

o‗rganib chiqishni maqad qildik. Nosir uchun adabiy –estetik qarash 

shakllantiruvchi  obyekt –bu nasriy asar hisoblansa,  shoirni ijodxona bilan bog‗lab 

turuvchi, hayotsevarligini oshiruvchi, ijodkorona motivatsiya kasb etuvchi obyekt 

she‘riyatdir. Shoir Abdulla Oripovning  she‘r haqidagi  atroflicha fikrlari  ―Ehtiyoj 

farzandi‖ nomli kitobi orqali tanishish mumkin. ―Umuman she‘riyat kishi qalbiga, 

eng avvalo, ruhiy tashnalik, cheksiz ehtiyoj, ajib bir sehr tariqasida kirib keladi, 

sheklli. Shuning uchun men she‘riyatni ehtiyoj farzandi, deb atayman‖[1, 

19:1988], deb yozadi. Hissiyotlar shoirlar yuragidan qaynab chiqadi, toshadi, ijod 

alangasi chulg‗aydi. Alangadan qutulish uchun, uni yurakdan chiqarib tashlash 

uchun faqat yozish kerak. Yozishga bo‗lgan ehtiyoj Abdulla Oripov nazdida 

she‘riyatdir. 

―Darhaqiqat, ma‘lum did va saviyaga  ega bo‗lmagan ijodkor adabiyotning 

birinchi elementi bo‗lmish tilning o‗zidayoq  kimligini bildirib qo‗yadi. Didsiz 

shoir biror so‗zni o‗rinda  eplab  ishlatishi gumon. Gap shundaki tizmalar emas, 

balki anchayin jiddiy she‘riyat ustida ketayotibdi‖[1, 22:1988], deb yozadi.  

Kishilik jamiyati did tushunchasini faqat moddiy narsalar, jihozlar, kiyinish uslubi, 

ranglarni moslashtirishga nisbatan ishlatishga odatlanib qolgan. Ma‘naviy jihatdan 

yondashsak, did va saviya tushunchalari so‗zlarni o‗z o‗rnida qo‗llash, topib 

gapirish, jumla tuzishda, nutqda foydalanish masalasida yaqqol ko‗rinadi.  Abdulla 

Oripov fikrich, badiiy asar tilining ishlanishida har qanday ijodkor o‗zining did va 

saviyasini ko‗rsatadi. Asar tili orqali shoirning did darajasini aniqlab olish 

mumkin.  

Ijodkorning muvaffaqiyati asarning tanqid chig‗irig‗idan o‗tishi, kitobxonlar 

ta‘biga tushishi, umuman olganda, ijodxonada jiddiy ish borishi kerak. Garchi 

she‘riyat, adabiyot san‘atning bir turi sifatida qaralsa-da, san‘atdagi ayni damda  

jiddiy hamda  muayyanlikni belgilovchi omil reallikdir. ―Ijodiy muvaffaqiyatga 

erishish uchun, avvalo, real hayot voqeligini chuqur o‗rganish, yaxshi an‘analarni 

badiiy umumlashtirish san‘atidan chetlamaslik kerak‖,[1, 35:1988] deb yozadi 

shoir bu borada. Ijodxonadagi asosiy ishni real hayot voqeligi o‗rganish tashkil 

etadi. Ijodkor mutolaa, kuzatish, xarakterni tavsiflash, o‗zgalar chetlab o‗tgan 

obyektiv - subyektiv muammo va yechimlarni o‗rganish orqali hayotga chuqur 

kirib boradi.  

Erkalangiz qalamni olib, 

O‗pib qo‗ying uni muloyim. 

Sho‗rlik o‗zi yalang‗och qolib, 

Kiyintirar egasin doim, [2, 49:2019] deb yozadi  shoir ―Qalam‖ nomli 

she‘rini. Qalam mavzusi an‘ana. Birqo qalamning g‗ilofsiz ekani, bir zamonlar 

shoir ahli qalam haqi evaziga yaxshigina tirikchilik qilganini reallik deyish 

mumkin. Abdulla Oripov ―Ehtiyoj farzandi‖  kitobidan o‗rin olgan fikrlar 

shunchaki fikr yo mulohaza emas. Ijodkor dastlab o‗zida sinab ko‗rgan, o‗z ijod 

laboratoriyasida tajribadan o‗tgan ko‗nikmalarini batafsil aytgan. Yuqoridagi she‘r 

kabi uning ijodi bilan mulohazalarini dalillab borish mumkin. 

Ijod laboratoriyasining xos unsuri sifatida ko‗rsatiladigan, jahon 

adabiyotshunosligida alohida o‗rganiladigan ilhom masalasi xususida, bevosita 

ilhom pallalarini boshidan o‗tkazgan shoir uni qanday ta‘riflaydi. ―Ilhom ma‘lum 

muhitda va fikrlar jarayonida sintezlashgan kayfiyatning oliy nuqtasidir‖.[1, 

86:1988]. Shoir ilhom tushunchasiga nazariy  jihatdan  yondashganini ko‗rish  

mumkin. 

Shuningdek, kitobda bugungi yosh qalamkashlarga ancha asqotadi, ular 

uchun ―dolzarb‖ bo‗lgan ―Yozishni kimdan yoki qanday qilib o‗rgansam bo‗ladi?‖ 

degan savolga javob olish mumkin. ―Men hech qanaqa to‗garakka qatnashgan 

emasman. She‘riyatdagi  mening birinchi ustozim tinimsiz mashqdir. O‗qidik, 

o‗rgandik, Oybek, G‗afur G‗ulom, Abdulla Qahhor, Shayxzoda singari ulug‗  

odamlarni ko‗rish, gaplarini eshitish nasib qildi.[1,88:1988]. Shoir hech qanday 

to‗garak bilan mashg‗ul bo‗lmay, o‗z ustida jiddiy ishlab, mashq orqali  yozishga 

bo‗lgan layoqatini iste‘dod darajasiga yetkazgan. Shoir o‗z iste‘dodini mashq bilan 

o‗qib, izlanib rivojlantirishga muvaffaq bo‗lgan. 

Shoirning o‗zgalardan ajralib turuvchi xususiyatlari, uning shaxsiy emas, balki 

ijodiy xarakteri bilan bog‗liqdir. Ijodiy xarakter  mavjud bo‗lgani  uchun ijodkorlar 

jamoasi ijodiy kishilar toifasini tashkil etadi. ―Shoirlik aslida o‗zgalar nazdidagi 

jo‗n, oddiy narsalardan hayratlanish, ularda qandaydir sir ko‗rish…‖[1, 128:1988]. 

Abdulla Oripov o‗zgalar kechirmagan kechinmani kechirish, o‗zgalar bee‘tibor 

qoldirgan narsalarni kuzatish, o‗zgalar hayajonlanmagan obyektdan ta‘sirlanish 

faqatgina ijodkorning ishi ekanini aytmoqda. Masalan, tabiat hamma uchun 

tashqari, ko‗cha, daraxt, kun va tun hisoblanadi. Ijodkor uchun esa tabiat ilhom 

manbaidir. Abdulla Oripov yillar davomida o‗zining ijodi haqida yozilgan 

maqolalarni o‗qigan bo‗lishi tabiiy. Biroq  o‗zi kutgan tanqidni hech kmdan 

eshitmagnini, hse‘rlarini tag zaminiga qadar hech kim kirib borolmaganini 

quyidagi she‘ri orqali tushunish mumkin. Shoirning hafsalasini ham anglaymiz: 

Nafaqaga chiqqan erinmas muxbir, 

Va yoki havaskor sinchi – talaba. 

Jami bisotingni tekshirar bir-bir, 

Qusur topa olsa –katta g‗alaba. 

 

Hech kim o‗ylamas, satrlar aro, 

Ko‗z yoshlar, alamlar oqib yotganin. 

Birov xayoliga keltirmas aslo, 

Armonlar qa‘riga shoir botganin. [2, 7:2019] 

She‘r dardning mahsuli ekanini  faqatgina, uni yozgan insongina biladi. 

She‘rda qanday dard yashiringani bu shoir va she‘riyat o‗rtasida sir. Mana shu sirni 

hech kim fosh etolmaganidan shoirning hafsalasi pir bo‗lga, deb tushunish 

mumkin. Darvoqe, shu she‘r shoirning so‗nggi kunlarida yozilgan. Yozilgan 

fursatini qarangki, shoir  go‗yoki  ketishdan oldin bizga balandparvoz tahlillarga 

tortilgan she‘rlari asli og‗ir dard bilan yozilganini fosh etib ketgandek. 

Ijod –sirli bir olam. Uning eshigidan faqatgina Abdulla Oripov  kabi 

iste‘dodli ijodkorlar kirishi mumkin. Ijodxona esa shoirning dardlariga sherik 

bo‗lgan va ayni damda, ijod laboratoriyasiga asqotgulik obyektdir.  

 

Foydalanilgan   adabiyotlar: 

1. Абдулла Орипов. Эҳтиѐж фарзанди. ―Ёш гвардия‖ нашриѐти,  

Тошкент.1988 йил. 

2. Абдулла Орипов. Танланган асарлар. ―Sharq‖ НМАК Бош таҳририяти. 

Тошкент, 2019 йил 
 

Farida AKRAMOVA  

Yashnobod tumani 244-maktab o`qituvchisi 

 

ABDULLA ORIPOV SHE`RIYATI 

      

 Abdulla Oripov… 

     Bu nomni eshitganda beixtiyor  qalbimizga bir iliqlik yuguradi. Bu iliqlik, eng 

avvalo kamtar va jozibali bir insonga hurmatimizdandir. Bu iliqlik  xalqimizni bir 

necha yillardan buyon xushnud etib kelgan katta bir shoirga muhabbatimizdandir. 

Ha, Abdulla Oripov haqiqatdan  ham ulkan inson , jamoat arbobi va 

shoirdir.O`zbek adabiyotida  G`afur G`ulom, Oybek,Hamid Olimjon,Shayxzoda 

she`riyati kabi Abdulla Oripov she`riyati deb atalgan ibora ham bor. Bunday ibora 

adabiyotda  o`ziga xos maktab yaratgan, o`z zamini va o`z osmoni bo`lgan 

san`atkorlarga  nisbatan qo`llaniladi.  Abdulla Oripov ham ana shunday 

san`atkorlardan biridir. 

    Abdulla Oripov 1941-yilning 21-martida Qashqadaryo viloyati, Koson 

tumanidagi Neko`z qishlog`ida tug`ildi.Qishloq Qo`ng`irtov etagiga o`rnashgan 

bo`lib,oqar suv taqchil bo`lsa-da,seryomg`ir kelgan yillarda ko`kat-u maysalarga 

ko`milib qoladigan kengish joy edi. Bu haqida shoirning o`zi shunday yozadi: 

‖Ayniqsa,bahor paytlarida yo`g`in ko`p tushar, Qo`ng`irtov etaklari ming xil o`t-

o`lan,chuchmoma-yu qizg`aldoqlar bilan, quyonto`pigu ismaloq bilan, qo`zigullar 

bilan qoplanar, atrof-tevarak jannatiy bir manzara kasb etardi. Sel suvlari to`planib 

qolgan kichik-kichik ko`llarni ―qoq‖ deyishardi.Uning toza suvini odamlar tashib 

ichishar,bola-baqra chuchmoma-yu ismaloq,zamburug` terib, Qo`ng`irtov 

etaklarida kunlarini kech qilar edi.‖ 

   Ana shunday go`zal maskanda Abdulla Oripovning yoshlik yillari o`tdi. 

   Birinchi marta respublika matbuotida ―Qushcha‖ deb atalgan  she`ri chiqqan 

paytda Abdulla Oripov talaba edi.  Birinchi she`rlar to`plami ―Mitti yulduz‖ esa 

1965-yida chop etilgan. Undan keyin ―Ko`zlarim yolingda‖, ―Onajon‖, Ruhim‖, 

―O`zbekiston‖, ―Xotirot‖, ―Yurtim shamoli‖, ―Jannatga yol‖, ―Hakim va ajal‖, 

―Najot qal`asi‖, ―Yillar armoni‖, ―Haj daftari‖, ―Sohibqiron‖, ―Saylanma‖ singari 

qator kitoblari bosilib chiqdi. 

    She`riyatga fidoyi farzand bo`lgan Abdulla Oripovning she`ri kirib kelmagan 

birorta xonadon yurtimizda topilmasa kerak. O`zbekistonning o`zi shoir bir yurt. 

Abdulla Oripov o`z she`rlarini yorug` maskan bo`lgan ona yurti – O`zbekistonga 

bag`ishlaydi. 

   Darhaqiqat, shoir bu yurt o`zining shoir o`g`lini juda sevadi.Yetti yoshdan 

yetmish yoshgacha bo`lgan har bir inson Abdulla Oripovning she`rlarni yod 

bilishadi, kuyga solib kuylashadi.Uning she`rlari hamma uchun birdek tushunarli. 

  ―Abdulla qaysi bir mavzuga qo`l urmasin, nima haqida she`r yozmasin,uning 

ko`zi oldida Ulug` Vatan turadi,o`sha ulug` Vatanning farzandi sifatida qo`liga 

qalam oladi.Shu sababdan uning she`rlari doim hayotbaxsh , pafosi baland,ovozi 

dadil,ruhi tetik‖,- deb yozadi Matyoqub Qo`shjonov. Abdulla Oripov 

she`riyatining o`ziga xos tomonlari haqida so`z yuritilar ekan, uning she`rlarini 

xalqqa manzur qilgan xususiyatlaridan biri uning xalqchilligida, xalq tilida 

yozilganligidadir. Balki shuning uchun ham Abdulla Oripovni- xalq qalbining 

tarjimoni deb aytishar. 

                                    Tashna yashadik biz mehrga mutloq, 

  Ishqqa ,muhabbatga  tashna o`tdik biz, 

                                    Goh esa quyoshdek porloq va yiroq, 

                                    Haqqa haqiqatga tashna o`tdik biz. 

 Bu misralarda shoir tashna bo`lgan bu haqiqat istiqlolga  erishish, o`z vatanining 

egasi bo`lish orzusi va bu orzuni  hayqimay,qo`rqmay,ochiq ayta olish istagi edi. 

                                      Amerika sehrli diyor, 

                                      Uxlar edi Kolumb ham hali, 

                                      Dengiz orti yoritdi ilk bor, 

                                      Beruniyning aql mash`ali. 

                                      Kolumbda bor alamim manim, 

                                     O`zbekiston,Vatanim manim. 

Shoir  kuylagan bu ―alam‖-xalqning buyuk armoni,dardi,g`ururi ekanligini xalq 

qalbiga tarjima qilgan. Bu misralarni o`qigan har bir she`rxon bu ―alam‖ni o`z 

qalbiga tuyadi. Taajjubki, bu ―alam‖dank o`ksi tog`dek  ko`tariladi. 

     Poetik manzaralar yaratish tabiat manzaralarini inson tuyg`ulariga yo`g`irib 

tasvirlash Abdulla Oripov she`riyatining yana bir o`ziga xos takrorlanmas 

qirralaridan hisoblanadi. 

  Abdulla Oripovning ijodiy merosida  asrlardan asrlarga oshib o`tadigan  va 

bizning qalbimizni zavq-shavqqa to`ldiradigan she`rlaridan biri ‖Yurtim shamoli‖ 

she`ridir. Bu she`rdagi asosiy obraz – bu shamol. Shamolning esishi shoirning lirik 

qahramoniga o`zgacha ruhiy kayfiyat bag`ishlaydi. Shamoldan fikr va his-

tuyg`ular oqimi maydonga keladi. Shoir o`zini turli makon va holatlarda kuzatadi. 

                                   Qancha  shamollarga yuzimni burdim, 

                                   Ulardan esdilar turfa xil nafas. 

   Shamol ramziy obrazdir. Shamol goh quyun,goh dovuldek shiddatli,ba`zida 

oshkora,ba`zan yashirin esadi.Shamol tufayli bog`lar barbod bo`lishi,bo`stonlar 

zavolga yuz tutishi mumkin.Hatto inson umr yo`llarida noo`rin paydo bo`lgan 

―shamol‖- tuhmat  yo  bo`hton- uning hayotini izdan chiqaradi. Shoir shamolga har 

band oxirida: ―O,yurtim shamoli,yurtim shamoli‖,- deb xitob qilar ekan,fikr 

yo`nalishini ―qayg`ulardan xoli‖ saodat va bunyodkorlik yo`llariga boshlaydi Shoir 

shamol sha`niga  bag`ishlagan ushbu she`rida juda muhim bir falsafani ilgari 

suradi.Insonning dunyoga kelishi va ketishini: 

                                Bu gulshan vodiyda men ham bir shamol, 

                                Shamol kabi keldim,shunday keturman,- 

deb shamol obrazi vositasida ifodalaydi.Bu gulshanga inson  shamolday keladi va 

shunday tez ketadi.Ammo shoir falsafasining o`z ma`naviy –ruhiy borlig`iga  

taalluqli bo`lgan muhim qirrasi bor.Bu ―Abdullaning boqiy kamoli‖ birikmasida 

mujassam,ya`ni yurt shamollari esib turar ekan,shoir o`z ma`naviy olamining 

barkamol bo`lishiga umid qiladi. 

    Abdulla Oripov she`riyatining o`ziga xosligi shundaki,u behad o`ziga xos 

shoirdir. U sevsa, yonib, o`rtanib sevadi, agar nafratlansa, sevgisi darajasidagi 

kuchli dard, armon bilan nafratlanadi. 

                            Men shoirman, 

                            Istasangiz shu, 

                            O`zimniki erur shu sozim. 

                            Birovlardan  olmadim tuyg`u, 

                           O`zgaga ham bermam ovozim. 

     Hazrat Alisher Navoiyning ―So`zki,ma`nosida ishq o`ti nishoni bo`lmag`ay ,Bir 

taharruksiz badan onglaki, joni bo`lmag`ay, ya`ni agar so`zda ishq to`g`risida gap 

bo`lmas ekan, uni jonsiz jism hisoblagin,degan mazmunda hikmatli bayti bor.   

Abdulla Oripovning ―Birinchi muhabbatim‖ she`ri inson qalbidagi bebaho 

ma`naviy javhar bo`lgan hisni bayon qiladi. Unda ―ishq o`ti‖dan nishon borki, 

she`r shoirning badiiy jihatdan eng pishiq ta`sirli,jonli va tirik asarlari jumlasiga 

kiradi. 

                         Dildagi ohim mening,birinchi muhabbatim, 

                         Yolg`iz Ollohim mening ,birinchi muhabbatim.,- degan misralarida  

she`rning yana bir fazilatli qirrasi ochiladi. Ollohga muhabbat tushunchasining 

ifodasi shoirni o`z salaflari, ya`ni mumtoz o`zbek shoirlarining estetik olami bilan 

bog`lashga imkon beradi. 

    Abdulla Oripovning har bir she`rining o`z ohangi bor,uni sira ham boshqa 

ohangda aytib bo`lmaydi. Shoirning bundan necha yillar avval (1963) yozgan ―Sen 

bahorni sog`inmadingmi?‖ deb nomlangan she`r sarlavhasining o`ziyoq allaqanday 

musiqiy sadolarni yodimizga soladi. U  sadolar ham shunday sadolarki,bahorning 

nimpushti g`unchalari, chuchmomalar gulbarglarining qatlari ochilishidan paydo 

bo`lgan, faqat qalb qulog`i tinglashi mumkin bo`lgan sadolardir: 

                              Uzoqlardan zalvorli tog`lar 

                              Xayolimni keldilar bosib. 

                             O`tdi qancha intizor chog`lar 

                            Vasling menga bo`lmadi nasib. 

                            Sensiz men ham,bahor ham g`arib, 

                            Sen bahorni sog`inmadingmi? 

     Abdulla Oripov she`riyatining o`ziga xos xususiyatlari haqida gapirar 

ekanmiz,uning yana bir xislati haqida to`ztalib o`tmog`imiz joizdir. Bu xislat shoir 

she`rlaridagi badiiyatdir. 

    ―So`zning buyuk qudratini zarracha inkor etmaganimiz holda, shuni aytishimiz 

kerakki, tuyg`u agar daryo bo`lsa,so`z uning qirg`og`i, tuyg`u agar parivash qiz  

bo`lsa,so`z uning surati,tuyg`u agar gulzor bo`lsa,so`z rassomning 

bo`yog`i.Yong`oqdan murod uning mag`zi, qirg`oqdan murod uning suvi. Suratdan 

murod uning sohibasi, bo`yo`qlardan murod gulzorning o`zi‖,-deb yozadi 

munaqqid Mahkam Mahmudov. Munaqqid fikrlaridan anglashiladiki, she`riyatning 

ham asl murodi inson tuyg`ulariga ta`sir etmoqdir. Lekin she`riyatda badiiylik 

bo`lsagina inson tuyg`ulariga ta`sir etadi. Yolg`iz fikrning o`zi inson qalbiga, 

uning tuyg`ulariga ta`sir etmaydi. She`riyat esa tuyg`ularga ta`sir eta olish qudrati 

bilan boshqa san`atlardan farq qladi. Shoirning ―Nay‖deb nomlangan she`rini 

olaylik .Undagi badiiylik hayotning, haqiqatning o`zidir. Qamish adirlarda 

yashashi, insonlar uning tanasini pichoq bilan kesib olishi, ko`z va bag`rini o`yib 

olganlari yetmagandek bo`g`ziga lablarini qo`yib puflashlari ham haqiqatdir. 

Alamiga chiday olmay sho`rlikning nola chekib yuborgani, odamlar esa qamishni 

yig`latib qo`yib rohat qilganlari…  Bu tashqi ko`rinishdagi haqiqatdan tashqari 

majoziy haqiqat ham bor. Bu ham bo`lsa, inson yurak-bag`ri alamlardan sitilib, 

chok-chok bo`lganidan, qamishdan nay yasab, o`z dardlarini kuylashga ehtiyoj 

sezganidir. Haqqoniy va hayotiy badiiyatning qudrati ham ana shundadir. 

   Abdulla Oripov she`riyati, xalq e`tirof etganidek,  xalq qalbidan chuqur joy 

olgan. Xalq dilidagi quvonch va shodlik,armon va dardlarni topib so`ylaydi. 

Shuning uchun ham shoir qalbi ona zamin yanglig` saxovatlidir. Zamin bag`rida 

turfa xil gullar ochiladi, tikanlar o`sadi.Shu  kabi shoir qalbi ham o`z tuyg`ularidan 

turfa xil gullar-she`riyat gullarini armug`on etadi. ―Shoir bir yurt ―bo`lgan 

O`zbekiston uchun shoir ham uning she`rlari ham hamisha aziz va ardoqli bo`lib 

qoladi. 

Gulchehra G‗OFUROVA  

Sergeli tumanidagi 322- maktab  o‗qituvchisi 

 

―KO‗NGIL DARDLARINI SURATLARI VA SIYRATLARI‘‘ 

 

XXI-asrning birinchi choragi,dunyoning iqtisodiy va ijtimoiy,axborot-

kommunikatsiya manzarasida chuqur o‘zgarishlar sodir bo‘ldi.Bugungi kunda 

fikrga qarshi fikr,g‘oyaga qarshi g‘oya,jaholatga qarshi ma‘rifat,qudrati bilan 

kurashish,har qachongidan ko‘ra muhimroq ahamiyat kasb etmoqda.Yoshlarni 

vatanga muhabbat,boy tariximizga ajdodlarimiz yaratgan ulkan ma‘naviy boylikka 

sadoqat ruhida tarbiyalash,el-yurt manfaatlari yo‘lida shiddat bilan yashab,mehnat 

qiladigan yurtsevar,fidoyi yoshlarni tarbiyalash davlat siyosati darajasiga 

ko‘tarildi.O‘quvchi yoshlar qalbida ildiz otishi  jamiyat  ma‘naviy hayotiga  o‘z 

ta‘sirini ko‘rsatadi.Insonni,uning ma‘naviy olamini kashf etadigan, qudratli ta‘sir 

kuchiga ega badiiy adabiyot vositasida yoshlarda yuksak tuyg‘ularni shakllantirish 

mumkin-ki,bu o‘ta muhim vazifani adabiy ta‘lim amalga oshiradi. Mana shunday 

ta‘lim berishda biz ustozlar, o‘z o‘quvchilarmizga, so‘zlari sehrli ,she‘rlari  esa 

mehrli bo‘lgan shoirlarimiz ijodidan o‘rgatishni boshlaymiz.Inson doimo tabiat 

go‘zalliklaridan bahra olishga uning hali inson hayoti anglab yetmagan sir-

sinoatlarini anglab yetishga intiladi.Shoir qalbi esa tabiatdagi eng inja tuyg‘ularida 

ko‘ra oladi.Ozbekiston xalq yozuvchisi Abdulla Oripov ham o‘z sherlarida har 

qanday mavzuni  teran mushohadalari  orqali ochib beradi.Atoqli o‘zbek shoiri 

A,Oripov tarjimon,davlat va jamoat arbobi,O‘zbekiston qahramoni.Shoir 1941-

yilning 21-martida Qashqadaryo  viloyati Koson tumaning Neko‘z qishlog‘ida 

tug‘ilgan.Otasi Orif bobo ko‘pni ko‘rgan donishmand kishilardan edi.Onasi Turdi 

Karvon qizi shoir tabiat ,xalq adabiyotini nozik his qiluvchi fozila ayollardan 

edi.A.Oripov Neko‘zdagi o‘rta maktabda o‘qidi.1958-yilda o‘rta maktabni oltin 

medal bilan bitirgan.Toshkentga kelib hozirgi O‘ZMU ning filologiya  fakultetiga 

o‘qishga kiradi.1963-yilda oliygohning  jurnalistka  bo‘limini tamomlaydi va 

nashriyotda ishlay boshlaydi.Milliy she‘riyatimiz tarixida o‘rin olgan  ijodkor 

shoirimiz A,Oripovdir.Ma‘lumki badiiy adabiyotda bitmas –tuganmas 

ma‘rifiy,axloqiy-ma‘naviy badiiy-estetik tarbiya imkoniyatlariga ega.Xususan 

A.Oripov kabi el ardog‘idagi xalq shoirining hayoti va ijodini o‘rgatish ta‘limda 

alohida o‘rin egallaydi.Xalqimizning buyuk shoiri A,Oripov boshlang‘ich 

ta‘limdan boshlab to yuqori sinflarda ham  bosqichma-bosqich o‘quvchilarga 

o‘rgatiladi.Demak,shoir A.Oripov yaratgan xilma-xil asarlar ta‘lim bosqichlarida 

uzviylik va uzluksizlikda o‘rgatiladi.Qolaversa biz bilamizki,shoir ijodi bog‘cha 

davriga ham borib taqaladi.Sababi o‘sha davrdanoq Ozbekiston Respublikasi  

Davlat Madhiyasini bolajonlarimiz yod olishadi va sevib kuylashadi.O‘zbekiston 

Xalq shoiri, O‗zbekiston Yozuvchilar uyushmasi raisi, Oliy majlis deputati, 

A.Navoiy nomidagi Respublika davlat mukofoti laureanti.1998-yilda shoir va 

yozuvchilarimiz orasida birinchi bo‘lib ‗‘O‘zbekiston Qahramoni‘‘faxriy unvoni 

bilan taqdirlangan insondir.Shoir so‘zning ifoda kuchini bexato sezadi,hayotni o‘z 

bilishicha uni o‘ziga xos yangi nazar bilan ko‘radi.A.Oripov she‘rlarini 

o‘quvchilarga o;rgatish,she‘riyatdan zavqlantirish tuyg‘ularini va shu tuyg‘u 

ta‘sirida ularda badiiyatdan zavqlanishni kamol toptirish mumkin.Uning she‘riyati 

pokiza tuyg‘ular,samimiy ko‘ngilning  holatini  ifodalash  ehtiyoji va natijasi 

o‘laroq yuzaga keladi.Shoir sherlaridan ohang tarqaladi.She‘rlarning eng yorqin 

belgilaridan biri samimiylikdir.Shoirning ijodiga bir nazar tashlasak,uning 

‗‘Onajon‘‘,‘‘Men nechun sevaman O‘zbekistonni‘‘,‘‘O‘zbekiston‘‘,‘‘Yuzma-

yuz‘‘,‘‘Ayol‘‘,‘‘Sarob‘‘,‘‘Biznikilar‘‘ kabi she‘rlari allaqachon o‘z muxlislarini 

topgandir.A.Oripov she‘riyatida yangicha his,ruhiy to‘lqin,poetic  qudrat,ajoyib  

mung,kamalakdek jilo,betakror ohang,chuqur insoniy iztiroblar,samimiy tuyg‘ular, 

hissiyotning beqasam tovlanishi,millatning ruhiyati,ko‘ngil dardlari ifoda 

qilinadi.Shoir she‘riyati –o‘zining betakror qiyofasiga ega.Garchi zamonaviy 

o‘zbek she‘riyatidagi tub yangilanishni amalga oshirgan birinchi shoir bo‘lsa-

da,A.Oripov milliy  adabiyotimizda bo‘sh joyda tasodifan paydo bo‘lib qolgani 

yo‘q.O‘zbek badiiy so‘zining  ulug‘ vakillari bo‘lmish:Gafur Gulom,Abdulla 

Qahhor,Mirtemir,Oybek,Shayxzoda,singari  buyuk adiblar ijodi,talabalik davrida  

Matyoqub  Matjonov, Ozod  Sharofuddinov,Ayub Gulomov,Gulom Karimov, kabi 

ustozlardan  olingan saboqlar Erkin Vohidov ,Shukur Xolmirzayev,O‘tkir 

Xoshimov,Rauf Parfi kabi ijodkor  tengdoshlar muhiti A.Oripov iste‘dodi  

oshishiga  jiddiy ta‘sir ko‘rsatgan  onlardir.U milliy ruhiyatni qondira oladigan 

dastlabki ijodkor bo‘ldi.Uning birinchi she‘riy kitobi ‗‘Mitti yulduz‘‘ bilanoq 

mashhur bo‘lib ketdi.Shoir ijodida ‗‘Bahor ‗‘ she‘ri alohida o;rin tutadi.Unda shoir  

tabiat hodisasi tasviri  bahonasida odam va insoniyat haqidagi o‘y-xayollarini  

ifoda etadi. 

                Yerlar ham uyg‘ondi ishqalab kiftin, 

                Bezavol maysa ham  silkitadi bosh. 

                Tarnovlar  bo‘g‘zida lola ham ko‘rkam, 

                Terak uchlarida izg‘ir mavjudot. 

                Hattoki  tuyg‘usuz  chirik xazon ham, 

                Yashil po‘panakdan bog‘labdi qanot. 

Ushbu satirlarda shoir ko‘klam kezayotgan Chig‘atoy qabristoni  manzarasi 

chiziladi-da shu bahona bilano‘z qishlog‘idagi qabristondan  orom topgan onasini  

esga oladi. 

Xattoki  A.Navoiyga atab yozilgan  baytlari  ipga terilgan durdek. 

                 Besh asrkim,nazmiy saroyni. 

                 Titratadi zanjirband bir sher. 

Yana shoir tarixdagi buyuk shaxslarni ham nazardan chetda qoldirmaydi va 

bobomizni  ta‘kidlab o‘tadi. 

Qolaversa  shoirning  she‘rlaridagi  mavzu  cheksiz edi.Adabiyot darslarida 

shoir she‘riyatini  o‘rgatish  metodikasida alohida yo‘nalish mavjud.A.Oripov ning 

she‘riyatimiz ohangida paydo bo‘lishini  chaqmoqqa o‘xshatganlar.Uning lirikasi 

orqali o‘zbek she‘riyatiga ko‘ngil dardlarining  suratlari  va siyratlari , ruhiy 

iztiroblab manzarasi namoyon bo‘lgan.She‘rlarda  badiiy  san‘atlar yani  

mubolag‘a, o‘xshatish, tazod kabi she‘riy san‘atlardan  foydalanganini  

ko‘ramiz.She‘rlarning qofiyalanishiga esa so‘z ojizlik qiladi ta‘riflashga.Ona 

vatanga bo‘lgan mehr muhabbatini uning she‘rlarida ko‘rishimiz 

mumkin.O‘xshatishlar,qiyoslashlar beqiyosdir. 

Men nechun sevaman O‘zbekistonni, 

Tuprog‘in  ko‘zimga  aylab  to‘tiyo. 

Nechun vatan deya yeru osmonni, 

Muqaddas  atayman ,atayman  tanho. 

    Muхiba RAJABOVA  

Uchtepa tumani 283-maktab o‗qituvchisi 

 

ABDULLA ORIPOV SHE‟RIYATIDA MA‟RIFIY G„OYALARNING 

BADIIY TARANNUMI 

 

Adabiyot chin ma‘nosi ila o‗lgan, so‗ngan, qoralangan, o‗chgan majruh, yarador 

ko‗ngilga ruh bermak uchun faqat vujudimizga emas, qonlarimizga qadar 

singishgan qora balchiqlarni tozalaydurg‗on, o‗tkur yurak kirlarini yuqadurg‗on 

toza ma‘rifat suvi, xiralashgan oynalarimizni yoruq va ravshan qiladurg‗on, chang 

va tuproqlar to‗lgan ko‗zlarimizni artub, tozalaydurg‗on buloq suvi 

bo‗lg‗onlig‗idan bizga g‗oyat kerakdir [3, 121]. Darhaqiqat, inson tafakkurini 

boyitish, ma‘naviy kamolotini yuksaltirishda badiiy adabiyot beqiyos ma‘rifiy 

qudratga ega. Hassos shoir Cho‗lponning yuqoridagi fikrlari adabiyotning badiiy 

ma‘rifiy ahamiyatiga berilgan beqiyos bahodir. Adabiyot so‗zning estetik qudrati 

ila qorong‗i qalblarni ravshanlashtiradi, insoniyatni ma‘rifatga, ezgulikka 

chaqiradi. Iste‘dodli adabiyotshunos Q.Yo‗ldoshev e‘tirof etganidek, badiiy asar 

―maqsadga yo‗naltirilib, obrazlar vositasida kishi ruhiyati va tafakkuriga ta‘sir 

ko‗rsata oladigan muayyan mantiqiy tugallik hamda badiiy o‗ziga xoslikka ega 

teran mazmun va ta‘sirchan shakldan iborat yaratiq‖dir [5, 27] . 

Bu borada, xususan, lirik asarlar yanada dolzarb ahamiyatga molik. ―Lirik 

turdagi asarlar uchun asosiy narsa tuyg‗u va hissiyotga yo‗g‗rilgan hayotiy hikmat 

ifodasini berishdir. Bu turdagi asarlarda voqealar tasviri, xarakter mantig‗i emas, 

ruhiy holat va hissiyot ifodasini berish, tuyg‗ular samimiyatini muhrlash muhim 

hisoblanadi. Chinakam lirik she‘r tinglovchi yo o‗qirmanga faqat zavq beribgina 

qolmay, uning emotsional tafakkuri va ma‘naviy axloqiy quvvatini uyg‗otib, 

faoliyatga undaydi. Samimiy lirik so‗z, hatto, real voqelik hodisalariga qaraganda 

ham inson ruhiyatiga kuchliroq ta‘sir ko‗rsatishi mumkinligi psixologiya ilmi 

xulosalaridan ma‘lum. [5, 264]. Ulug‗ mutafakkir shoir, donish ijodkor Abdulla 

Oripov she‘riyati ham ayni lirik xususiyatlarni o‗zida yorqin mujassam etgan 

badiiyat durdonalari, ma‘rifat maktabi ekanligi bilan alohida diqqatga sazovor.  

Taniqli shoir Usmon Azim aytganidek, «Uning toza, yuksak, samimiy   hech 

kimu hech narsadan hayiqmaydigan ovozi birdan O‗zbekistonni larzaga soldi. 

Abdulla Oripovning har bir satri, har bir she‘ri bilan  Adabiyot o‗zbek adabiyotiga 

qayta boshladi. 

Shoiring birinchi kitobi misli ko‗rilmagan hayajon bilan kutib olindi. G‗ayrat 

va jasorat bilan yo‗g‗rilgan she‘rlar   yuraklarga, ruhlarga «Vatan»  degan 

tug‗yonning mangu hayot muhabbatini sochib o‗tdi. Hozir biz «O‗zbekiston 

Vatanim manim» deb jo‗ngina aytayotganimiz satrlarni, u paytlarda hasratu 

g‗ussalar ichida  ko‗z yoshlarimiz tirg‗irab  yod aytganlarimiz yodimda….. 

Abdulla Oripov she‘riyati — sho‗rolarning qudratli mafkurasi siquvi ostida 

sarosimada qolgan yuraklarga sharaf bilan yashashning yagona yo‗li – Vatanni 

sevmoq ekanligini o‗rgatishga xizmat qildi. Vatanni ozod ko‗rishni  istagan va 

keyinchalik bu yo‗lda sayi harakatlar qilgan insonlarining ko‗pchiligiga ham 

Abdulla Oripov she‘riyati  madad bo‗lganiga guvohmiz. Abdulla Oripov she‘riyati  

mustamlakachilik davrida  ham o‗zbekda oru nomus barqaror ekanligi haqida 

kelajakka ko‗rsatadigan o‗lmas hujjatlarimizdandir». 

Shu o‗rinda fikrlarimizni asoslash uchun shoirning ―Ishonch ko‗priklari‖ 

she‘riga murojaat qilamiz:  

 

Yuzdan parda ketsa,  

Dildan diyonat, 

Mehr rishtalari zaimdan uzilsa; 

Yuraklarni bossa shubha, xiyonat, 

Ishonch ko‗priklari buzilsa; 

 

Yetimlar haqidan qo‗rqmasa birov, 

So‗qmoqqa aylanib ketsalar yo‗llar: 

Qiblagohlar osiy, tug‗ishlganlar yov, 

G‗aznalarga cho‗zilsa qo‗llar; 

 

Bolalar ruhiga hayot degan dars 

Manmanlik urug‗in joylasa; 

Oshiqlar ko‗chada ma‘shuqasin emas, 

Kimningdir qadamin poylasa; 

 

Elning shoirlari g‗anim zotlar kabi 

Bir birlarin g‗ajib еsalar; 

Minbarlarga chiqsa ko‗cha ko‗yning gapi, 

Andishani qo‗rqoq desalar... 

 

Bunday yurtda endi qirg‗in shart emas, 

Vabo ham qochadi undan yiroqqa; 

Hatto daryolari qurir basma bas, 

Hatto tuproqlari tushar titroqqa. 

 

Xalqim, bundaylarni ko‗rgansan azal, 

Ko‗p chekkansan ular ozorin, dog‗in. 

Sen еngib o‗tgansan lekin har mahal, 

Xalqim, topinaman o‗zingga tag‗in.  

 

Zamirida teran falsafiy mushohadalar ifodalangan bu she‘r kitobxon 

ma‘naviyatida ijobiy yuksalishlar sodir etish qudratiga ega. Mehr oqibat, sevgi 

sadoqat, diyonat, o‗zaro ishonch tuyg‗ularining darz ketishi, ochko‗zlik, 

manmanlik, g‗iybat, andishasizlik singari illatlarning quloch yoyishi insoniyat 

uchun dahshatli fojialar keltirib chiqarishi, bunday yurtdan hattoki, vabo ham yuz 

o‗girishi mumkinligini shoir o‗z poetik ijodkorligi bilan qattiq tanqid qiladi. O‗z 

xalqi ana shunday nokasu johillardan ozor chekkani va ularni mardonavor еngib 

kelayotganini g‗urur bilan olqishlaydi.  

XX asrning 60- yillaridan A. Oripov asarlari bilan boshlangan sifat 

o‗zgarishlar o‗zbek adabiyotini yangi bosqichga ko‗tarishda muhim rol o‗ynadi.  

Yassaviy, Navoiy, Bobur, Cho‗lpon, G‗afur G‗ulom ijodiy an‘analarini davom 

ettirayotgan A.Oripov she‘riyati o‗zbek adabiyotini uzviy bir yaxlitlikda o‗tmish 

va kelajak bilan bog‗lab turadi.  

Shoir o‗zining ilk she‘riy to‗plami ―Mitti yulduz‖  bilanoq butun 

O‗zbekistonga mashhur bo‗lib ketdi. Keyingi kitoblari bu ishonchni yanada 

mustahkamladi. ―Onajon‖, ―Yuzma-yuz‖, ―Yillar armoni‖, ―Ruhim‖, ―Hayrat‖, 

―Haj daftari‖, ―Ishonch ko‗priklari‖ kabi ko‗plab to‗plamlari, ulardagi she‘rlari, 

―Jannatga yo‗l‖, ―Hakim va Ajal‖, ―Rajkom‖ singari dostonlari bilan asr o‗zbek 

adabiyotining zabardast vakillari qatoridan o‗rin egalladi. Asarlari ko‗plab xorijiy 

tillarga tarjima qilindi.  

Buyuk sarkarda Amir Temur siymosi boshqa millatsevar ijodkorlar singari 

A.Oripov qalbini, tafakkurini doimo to‗lqinlantirib kelgan. Shoir istiqlol sharofati 

tufayli bu daho qiyofani butun murakkabligi, ulug‗vorligi bilan, emin-erkin, xolis 

gavdalantirish imkoniyatiga ega bo‗ldi: ―Sohibqiron‖ (1996 —1998) nomli she‘riy 

dramasini yaratdi.  

A. Oripov mustaqillik davrida Vatan, Erk, Ozodlikni tarannum etuvchi 

ko‗plab yangi she‘rlar yozdi. Yangi tarixiy sharoit ijodiga yangi to‗lqinlar olib 

kirdi. Haj safari natijasida tug‗ilgan hamda hikmatomuz hadislar talqiniga bag‗ 

ishlangan falsafiy didaktik she‘rlari so‗nggi bosqich o‗zbek adabiyoti ufqlarini 

yanada kengaytirdi.  

Shoirning baxti uning dardkash qalbidagi inja tuyg‗ularning samimiyligida, 

Vatan degan so‗zning butun salmoqini, zalvorini, shukuhini qalbining tub-tubi 

bilan teran anglaganidadir. Bu borada shoirning ―O‗zbekiston, vatanim manim‖ 

she‘ri yuqori salohiyatga ega. Shoirning yurt madhi, Ona Vatan tarannumiga 

bag‗ishlangan mazkur she‘rining har bir bandida O‗zbekiston alohida poetik 

ko‗rkamlik bilan bo‗y ko‗rsatadi, o‗tmish va bugunni o‗zaro uyg‗unlashtirib, 

o‗quvchini yurt sarhadlari tomon sayrga chorlaydi. She‘rning birinchi bandiyoq 

shoirning asosiy poetik maqsadini, ma‘rifiy qarashlarini yorqin ko‗rsatadi: 

 

Yurtim, Senga she‘r bitdim bu kun, 

Qiyosingni topmadim aslo. 

Shoirlar bor, o‗z yurtin butun 

Olam aro atagan tanho. 

Ular she‘ri uchdi ko‗p yiroq, 

Qanotida kumush diyori. 

Bir o‗lka bor dunyoda biroq 

Bitilmagan dostondir bori. 

Faqat ojiz qalamim manim, 

O‗zbekiston Vatanim manim! 

 

Lirik qahramon o‗z Vatanini madh etishga shaylanganu uning betakror 

qiyofasi ta‘rifiga munosib so‗z topolmayotgan shoir. Boshqa shoirlar o‗z yurtlarini 

olamda tanho deb atashadi, ularning she‘rlari qanotida kumush diyorini olib 

uchadi. Shoir mazkur o‗rindagi poetik vositalar (jonlantirish ―she‘ri uchdi‖, 

sifatlash ―kumush diyor‖, metafora ―she‘rning qanoti‖)  orqali she‘rning estetik 

ta‘sirini, ma‘rifiy ahamiyatini oshirishga erishgan. Shu tasvirlardan kelib chiqib 

muallif o‗z Vatanini hali dunyoda to‗laligicha bitilmagan doston, o‗z qalami 

(iste‘dodi)ni esa bu yo‗lda ojizu notavon deb hisoblaydi. She‘rning keyingi 

bandlarida esa Vatan madhida qalamning ojizlik qilish sabablari oydinlashib 

boradi. Vatanning shonli tarixi, buyuk siymolari, qudratli iste‘odlari, bepoyon 

kengliklari,  go‗zal va maftunkor tabiati tarannumi ana shu  sabablar sifatida 

gavdalanib boradi. Har bir bandi o‗n misradan iborat yirik hajmli bu she‘r o‗z 

mazmun mohiyati, beqiyos poetik tasviri bilan har qanday kitobxon qalbini rom eta 

oladi va uning Vatanga muhabbatini, e‘tiqodini yuksaltirishga munosib hissa 

qo‗sha oladi.  

Abdulla Oripov she‘riyatida shoirning o‗tkir badiiy tafakkuri, yuksak ma‘rifiy 

qiyofasi yorqin gavdalanib turadi. Bu adibning ―Genetika‖ she‘rida yanada bo‗rtib 

ko‗rinadi. O‗tgan asrning 70 yillarida yozilgan bo‗lishiga qaramasdan ushbu she‘r 

badiiy ma‘rifiy qimmati bilan o‗z ixlosmandlariga ega bo‗lib qolmoqda. Asarda 

muallif o‗zining millatsevarlik, vatarparvarlik kechinmalarini xalqining shonli 

tarixi, o‗tmishi, shu tarixni zarhal sahifalar bilan bezagan buyuk siymolar, ulug‗ 

bobokalonlari qismati bilan bog‗laydi. She‘r mazmunida o‗z millati tarixidan 

faxrlanish, yorqin kelajakka tamal toshi qo‗ygan vatan o‗g‗lonlarini madh etish 

g‗oyalari ustuvor. Bundan maqsad esa kelajak avlod qalbida o‗z millati tarixi, 

buyuk siymolari, yurt fidoyilariga muhabbat va ehtirom tuyg‗ularini kamol 

toptirish. Shoir ana shu ezgu maqsad g‗oyalarini badiiy pardalarda tarannum etib, 

uning yanada ta‘sirchan va yuqumli bo‗lishiga erishgan. 

Men ham yashayapman o‗z zamonimda,  

Davrimdan qayga ham tushardim yiroq.  

Va lekin bilmadim, mening qonimda  

Qaysi bir bobomning xislati ko‗proq. 

Barchaga barobar meros bu bashar, 

 Otadan qosh-ko‗zni olgan o‗g‗ildek,  

Bilmadim, qonimda qay ajdod yashar,  

Balki bobo Kayfiy, balki Ulug‗bek… 

 

Mazkur she‘rni o‗qigan har qanday kitobxon o‗z vatani tarixiga o‗zgacha 

qiziqish va mehr bilan yondashadi. Bobo Kayfiy, Ulug‗bek, Navoiy, Bobur 

singari ma‘rifatparvar, Shiroq, Muqanna, Sobir Rahimov singari fidoyi tinchlik 

posbonlari avlodi ekanligidan faxrlanib, ularga munosib izdosh bo‗lishga, ezgu 

amallari bilan o‗zidan yaxshi nom qoldirib yashashga  intiladi. Ayni shu ma‘rifiy 

estetik xususiyatlariga ko‗ra ham mazkur asar akademik litsey adabiy ta‘limi 

jarayonida chuqur o‗rganiladi. 

Samimiylik va hissiylik, lirik qahramonlar kuyunchakligi va dardchilligi; 

poetik ifodalardagi serbo‗yoqlik va nafosat, tildagi dilbar o‗ktamlik; ularning 

o‗zaro uyg‗unligidagi yaxlitlik A.Oripov asarlariga ajib joziba bag‗ishlaydi:  

       Men kuyladim bu olam aro,  

       Sobit turgan xalqimni faqat.  

Xalqni, Vatanni, fidoyi farzandlarning sevinch-tashvishlarini kuylash shoir 

ijodining asosiy yo‗nalishidir. Uning uslubiga umumni umuman emas, aniqni tiniq 

kuylash xosdir. 

Abdulla Oripov o‗zbek she‘riyatiga yangi to‗lqin, zalvorli salmoq, sermiqyos 

qudrat bilan bir qatorda yangi ruh, serohang kuy, rangli zarb olib kirdi.  

Uning she‘rlaridagi intonatsion rang-tasvir va g‗oya lirik qahramon xarakteridagi 

tiniqlikka putur еtkazmaydi, aksincha, ularning har bir harakat va holatdagi o‗ziga 

xosliklarni ochishga bo‗ysundiriladi.  

Abdulla Oripovning lirik qahramoni hech qachon haqiqat, adolat 

tushunchasini tayyor qabul qiladigan yoxud ma‘qul kelmagani uchun, qo‗lni bir 

siltab, inkor etadigan kishi emas. Bir qaraganda, haqiqat va adolat barchaga ayon, 

hammaga ravshan tushunchadek. Biroq uning inson qalbi orqali o‗tish va ro‗yobga 

chiqish jarayonlari shu qadar sir-sanoatli, jumboq, murakkab, ziddiyatliki, shoir 

lirik qahramonlari, ularning zamiriga еtishga intiluvchi, mushohadakor kishidir. 

Qahramonni adolatning turli holatlarda namoyon bo‗lishidan tortib, uning xalq, 

tarix, alohida bir vijdon dunyosi bilan bog‗lanish nuqtalarigacha qiziqtiradi. 

Maqsaddan kelib chiqib, ular asar mehvariga, turli kompozitsion nuqtalarga 

tortiladi. ―Bahor‖, ―Genetika‖ she‘rlarida bu maqsadlar ruhiy dunyoga falsafiy 

nazar tashlash orqali namoyon bo‗lsa, ―Yurtim shamoli‖, ―Malomat toshlari‖ 

she‘rlarida bir qalbning yurt taqdiri, umuminsoniy qadriyatlar bilan kesishgan 

nuqtalarini badiiy yoritish orqali amalga oshiriladi.  

 ―Yurtim shamoli‖ (1969)da shamol tushunchasi, shamol obrazi shoir talqinida, 

shunchaki biz bilgan ma‘nodan tashqari, chuqur falsafiy umumlashma darajasiga 

ko‗tariladi. Unda Vatan, adolat, tarix talotumlari va hokazolari bilan aloqador 

ma‘nolar chirmashib ketadi:  

 

                 Shamollar esgandir ushbu dunyoda, 

Shamollar goh quyun, gohida dovul.  

Ular goh oshkora, goho ro‗yoda,  

Qancha bo‗stonlarni sovurgan butkul.  

Lekin sen bo‗lmagin bog‗lar zavoli,  

O, yurtim shamoli, yurtim shamoli.  

 

        Iste‘dodli shoir va adabiyotshunos Erkin Vohidov Abdulla Oripovning poetik 

mahorati haqida fikr bildirayotib, shunday degan edi: «Barcha isyonkor shoirlar 

kabi  Abdullaga ham oson bo‗lgan emas. Qattol tuzum qamchisidan u ham omon 

qolmagan. Lekin ruhiy azoblar, siquvlar, ming iztiroblar so‗nggida  shoirga nasib 

bo‗lgan kattakon baxt shuki, u xalqi mehrini qozondi, o‗zi kurashgan ozodlik va 

mustaqillik  g‗oyasining kurtak yozganiga guvoh bo‗ldi.  Shoir uchun bundan ortiq 

saodat yo‗q» [2].  

A.Oripov — realist, haqiqatparast shoir, murakkab, ziddiyatli hayotning 

shabadalari haqida gapirganda haqiqatdan chekinmaydi. Chunki davr shamollari 

ichida o‗zi ham borligini yaxshi tushunadi.  Adolatgo‗y, haqiqatgo‗y shoir oliy 

manzillarni orzu qilsa-da, ba‘zilarga o‗xshab, uni qo‗l uzatsa еtadigan joyda deb 

tushunmaydi. Unga umuman еtuvi mumkinligiga ishtibohlar bildiradi. Bu bilan u 

o‗zi qatori, millionlar qalbidagi iztiroblarni, ishtibohlarni obrazli, yorqin va 

ta‘sirchan ifodalab beradi. 

―Yuzma-yuz‖ shoirning  insonning hayotdagi o‗rni, ma‘naviy kamoloti 

haqidagi shoir orzulari, ayrim armonlari avj pardalarda kuylangan asardir. Uni janr 

tabiatiga ko‗ra, kichik lirik doston deyish mumkin.  

Asar shoirning, umuman, lirik qahramonning kitobxon el-yurt bilan tarix, 

davr va, ayniqsa, kelajak haqidagi to‗lqinlantirib, o‗ylantirib kelayotgan muhim 

muammolar xususidagi ochiq, yuzma-yuz dardlashuvidan tashkil topadi.  

Dunyodagi barcha kulfatlar, adashishlar hamjihatlikning buzilishidan, o‗ljani uy-

uyga tortib ketishdan boshlangan, deb boshlaydi asarini shoir. Olis moziyda 

o‗rmondan chiqqan mamontlar to‗dasi haqida gapirib kelar ekan, tarixda bizga 

undan ham vahshiyroq to‗dalar ,,har yondan guras-guras bostirib‖ kelganini ustalik 

bilan qistirib o‗tadi.  

Hali yigirma uch yoshga kirib-kirmagan shoir tarix bilan bahslashadi, hatto 

dunyo adashdi, deyishga jur‘at etadi. Asarning lirik va epik qatlamlari hayotiy, bir-

biri bilan o‗zaro mustahkam bog‗langan. Lirik qahramon tarix bilan, insoniyat 

bilan ajralmas birlikda zohir bo‗ladi:  

 

Men bir tajribasiz, g‗o‗r yigit, nechuk,  

Adashding deyapman, dunyoga, hayhot.  

Abdulla, xanjarni o‗zingga urgin,  

Sen o‗zing adashmay o‗sdingmi, hayhot?!  

 

Spartak haqqi-yu Zevs siymosi,  Sezar nayzasi-yu Chingiz cho‗qmori,  Freyd 

falsafasigacha bo‗lgan moziy qatlamlariga nazar tashlanar ekan, hayotning achchiq 

haqiqatiga e‘tiborimiz tortiladi:  

Insoniyat ezgulikka nechog‗lik intilmasin, hayotga g‗am hukmronlik qildi, 

yaxshilik donini ekkan ne-ne ulug‗lar yomon degan nom oldi. Buning sababi o‗sha 

— dastlabki adashishlarga borib bog‗lanmaydimi?  

Tarixning, hayotning, umrning halol, pok, toza, to‗g‗ri davrini shoir obrazli 

tarzda umumlashtirib «yoshlik‖ deb ataydi. Gap bu еrda uning qanday atalishida 

emas, unga qanday ma‘no-maqsad singdirilishida. Shoir talqinicha, hayotda, 

tarixda xato qilingan ekan, ana shu ,,yoshlik‖ka qaytish kerak. Bu qaytish zaminga 

esa, juda katta ijtimoiy ma‘no yashiriladi. 

Bu o‗zimizning asl ildizlarimizga, ash o‗zligimizga, milliy asoslarimizga, 

davlatchiligimiz mustaqilligiga qaytishimiz zarurligiga bir ishoradir. Biz hozir 

o‗zimizning ana shu asliy orzumizga erishdik. O‗zligimizga qaytib, ruhiyatning 

toza iqlimlarini topdik.  

A.Oripov she‘riyati o‗zbek milliy badiiy tafakkuri va ruhiyati taraqqiyotida 

muhim o‗rin tutadi. Shoir ayni vaqtda, alohida qahramon timsolida ruhiyatning 

insoniyatga aloqador turfa jihatlarini, nuqtalarini ochishga usta.  

,,Qo‗riqxona‖ she‘ridagi lirik qahramon ichki olamining boyligi, tafakkurining 

uchqur va o‗tkirligi bilan ajralib turadi. U zamonasining dolzarb, sermiqyos 

muammolarni mustaqil tahlil eta bilishi jihatidan, umuman, mushohadakor, 

kuyunchak ijodkor sifatida shuhrat topdi. O‗simlig-u hayvonotning kamyobini 

asrash uchun qo‗riqxonalar yaratyapmiz, deydi lirik qahramon. Bu — yaxshi. 

Biroq ulardan ham kamyobroq bo‗lib borayotgan, ulardan ham muhimroq 

muammolar-chi? Axir, ne-ne halol, pok, toza tuyg‗ular o‗tmaslashib boryapti, sof 

qalblar kamayib ketmoqda. Shularni ehtiyot qilib, asrab-avaylab, qo‗riqlaylik, axir. 

 Olamda ko‗p narsa kamyob bir qadar, 

Ne-ne tuyg‗ular ham kamyobdir, alhol. 

Men derdim sof qalbni uchratgan safar, 

Darhol o‗rab oling atrofin, darhol. 

 

Shoirning falsafiy, ma‘rifiy fikr-g‗oyalari she‘rda badiiy go‗zal, milliy 

yo‗sinda talqin qilinadi. Ezgulik tojdor turnadek kamyob bo‗lib ketmasin, hayo 

otashga duch kelgan palapondek kuyib nobud bo‗lmasin, imonni odamlar qor 

odamdek qidirib yurishmasin, bulbul maqomini boyqush da‘vo qilgandek, go‗zal 

tuyg‗ular o‗rnini xudbinlik, dilozorlik egallamasin. Bularning barchasini avaylab, 

asramoq zarur.  

Bunday umumbashariy qadriyatlarni ehtiyot qilishga chorlayotgan lirik 

qahramonlar o‗zbek milliy tafakkuri va ruhiyati takomiliga ham jiddiy ta‘sir 

ko‗rsatadi. Chunki bunday qahramon tabiatida davr va zamonning muhim 

ma‘naviy muammolari o‗z ifodasini topadi:  

 

Insof yo‗qolmasin, o‗rang mustahkam, 

To uni yuzsizlik etmasin xarob. 

Ezgulikni asrang, olamda u ham 

Tojdor turna kabi bo‗lmasin kamyob. 

 

She‘rning har bir bandida insoniyat ma‘naviyatini poklovchi, yaxshilikka 

еtaklovchi, sof insoniy tuyg‗u va fazilatlarni ulug‗lovchi fikrlar poetik tasvirlarda 

nihoyatda ta‘sirchan va yuqumli ifoda topgan. 

Shoirning ma‘rifiy mazmundagi she‘riy asarlari qatorida «Jannatga yo‗l» 

dramatik dostoni salmoqli o‗rin tutadi.  Afsonaviy-mifologik va fantastik mavzu 

asosida yaratilgan ushbu asardagi voqea-hodisalar «narigi dunyo»da sodir bo‗ladi. 

Lekin bu yozuvchi qo‗llagan bir usul ekanini unutmaslik kerak. Aslida mifologik 

libosda realistik maqsad harakat qiladi, ya‘ni adib afsonaviy naql vositalari orqali 

biz yashab turgan shu dunyo muammolarini, insoniy munosabatlardagi 

kemtikliklarni talqin etadi.  

Asarda komil inson, ezgulik, yomonlik, oxirat singari qadriyatlarning azaliy 

mezonlari jonli timsollar — jonli obrazlar orqali ko‗rsatiladi. Muallif maqsadlarini 

ifodalovchi ramziy ma‘no asar nomiga jo qilingan. Inson tasavvuridagi oliy ideal, 

oliy xilqat jannat ekan, bu joyga eltuvchi yo‗l, shoir talqini va tasviricha, siz bilan 

biz yashayotgan shu tiriklik dunyosidagi ezgulik, mehr-muruvvat, diyonatda; ota-

ona, yaqinlar, umuman, odamlar oldidagi ularning har biriga munosib qarzni uzish 

va burchni ado etishda. Alloh oldidagi qarz, avvalambor, uning bandasi oldida 

uzilmog‗i kerak. U dunyoning ochqichi shu dunyoda. Tiriklik dunyosidagi 

qilmishlar, nojo‗ya ishlar uchun bu yorug‗ olamda tegishli  olishga ulgurilmasa-da, 

oxiratda u oqizmay-tomizmay olinishi, shubhasizdir.  

           Bu g‗oya dostonda Yigit, Ona, Ota, Do‗st singari obrazlar orqali ochilib 

boradi. Asar asosida muhim bir badiiy konsepsiya yotadi: ezgulik faqat imkon 

borida yoxud imkon boricha ro‗yobga chiqariladi gap xohish emas. Ezgullk 

insonda albatta amalga oshirilishi zarur ehtiyoj bo‗lmog‗i kerak. A. Oripov 

ezgulikni bu dunyoda yashab o‗tib, u dunyoga tushgan qahramonlar timsolida ana 

shunday talqin etadi. Mezon tarozusida gunoh va savoblar o‗lchanar ekan, hayotda 

qilgan ezguliklar hal qiluvchi ahamiyatga ega bo‗ladi. 

Nafaqat yomonlik, balki hatto yomonlarga befarqlik, do‗st u yoqda tursin, 

begonani hasadgo‗ylardan himoya qilish o‗rniga, o‗z tinchligini ko‗zlab, dumini 

quruqqa olib qochishdagi nomardlik shoirning komil ishonchiga ko‗ra, ko‗zga 

ko‗rinmaydigan insofsizlikdir.  

Shuning uchun bu dunyoda silliqqina, kamtargina yurgan dostonning ayrim 

qahramonlari u dunyoda munosib jazosini olayotgan kishilar sifatida tasvirlanadi.  

         Ezgu ishlarni amalga oshirish va yomonlikka ayovsizlik asarda inson 

burchini belgilaydigan ichki asosiy omil sifatida belgilanadi. Bu hol Yigitning 

Tarozibon bilan suhbatida, Ota bilan Yigit dardlashuvida, Ona monologlarida, 

Do‗st va Yigit muloqotida yaqqol ochilib boradi.  

Yaxshi amallarning inson qismatidagi o‗rnini tasvirlashga adib katta kuch sarflaydi 

va buni go‗zal obrazli vositalarda ishonarli dalillab beradi. Ota-ona hurmati 

uiug‗langan sahnalarda bu masala yanada teran aks etadi. topadi.  

Dostonda Yigit va Do‗st obrazlari orqali do‗stlik ulug‗lanadi. Murakkab vaziyatga 

tushib qolgan ikki do‗stning bir-biriga cheksiz sadoqatini ko‗rsatish orqali 

A.Oripov inson umri mohiyatidagi go‗zallik va qudratning asosi do‗stlikdadir, 

degan g‗oyani ilgari suradi.  

Yuqoridagi tahlillardan ko‗rinadiki, Abdulla Oripov she‘riyati o‗zining yuqori 

darajadagi ma‘rifiy estetik xususiyatlari bilan o‗zbek adabiyoti xazinasida munosib 

o‗rin tutadi. Millat ma‘naviyatini tarannum etuvchi, tarixning shonli sahifalarini 

yorituvchi, kitobxon ruhiyatini poklab, ezguliklarga yo‗naltiruvchi bu badiiyat 

durdonalari abadiyatga daxldor, ijodkori ham xalqimiz qalbida mangu barhayotdir.  

                  Qo„ziboyeva Go„zal  

Talaba., ToshDO‟TAU 

 

QUTLUG„ BIR SAHARDA KO„Z OCHDI BULOQ… 

(Abdulla Oripov lirikasi tahlili) 

 

Badiiy adabiyot, xususan, she‘riyatning inson ruhiy olamiga va ichki 

dunyosiga ta‘siri juda o‗zgacha. Jahon adabiyotining zabardast vakillaridan biri 

Jeyms Joys “Navqiron san‟atkorning siyrati” asarida “Lirik tur – bu, 

mohiyatan ehtirosli lahzaning oddiy so„zlarga o„rab berilishi…” kabi fikrni 

keltiradi. Darhaqiqat, she‘r ohang jihatidan, ma‘lum bir tartibga solingan his-

tuyg‗u ifodasi sifatida vujudga kelgan hayajonli, ritmik nutqdir. Aslida she‘riyat – 

bu, rangin olamning inson tuyg‗ulariga, inson kechinmalariga yo‗g‗rilgan 

tasviridir. Ma‘lumki, hamma voqea-hodisalar zamon va makonda sodir bo‗ladi. 

Hattoki, inson qalbida kechgan eng mayda tuyg‗ular ham.  

Bundan tashqari Mutribiy Samarqandiyning Tazkirat ush shuaro” asarida 

“she‟r” so„zining lug„aviy ma‟nosi “topmoq va bilmoq”dir, shu jihatdan 

shoirlarni “biluvchi va topuvchi” deb ataydilar. Zotan, shoir xalqi boshqalar topa 

olmaydigan sara so‗zlarni topadi va ular tizimiga o‗zgalar eplay olmaydigan 

darajadagi shaklni beradi.  

Mohir hikoyanavis Abdulla Qahhor: “She‟r – bir mo„jiza. Uning 

mo„jizalik sirlaridan xabardor bo„lish, bu sirlarni jilovlash har kimga ham 

muyassar bo„lavermaydi. Bunga erishish uchun zehn, sabr va mehnatdan 

boshqa yana nimadir kerak”, deydi. ―Yana nimadir kerak‖ bo‗lganligi bois ham 

hamma she‘r yoza olmaydi. U ilohiy berilgan iste‘dod, barchaga ham 

berilavermaydigan ilhom shodalaridan to‗kilgan durlar jamlanmasidir – she‘r. 

Abdulla Oripov she‘r inson aqliy-ruhiy faoliyati bilan g‗aroyib jumboq ekanligini 

ta‘kidlab: ―She‟riyat inson ruhining birmuncha g„ayritabiiy, ayricha holatidan 

tug„iladi”, deb ta‘kidlagandi. 

O‗zbek she‘riyatining zabardast vakili Abdulla Oripov ijodiga to‗xtalar 

ekanmiz uning inson va tabiatni uyg‗unlikda kuylashni mahorat va badiiy so‗z 

qudratida namoyon etganligini ko‗rishimiz mumkin. Abdulla Oripov she‘riyati, 

xalq, va adabiyotshunoslik bir ovozdan e‘tirof etganidek, o‗zbek poeziyasida 

muhim o‗ringa, katta salmoqqa egaligi bilan ajralib turadi. Uning she‘riyatidagi 

xalq qalbiga yaqinlik, xalq dilidagi quvonch va shodlik, armon va dardlarni, 

insonning rangin tuyg‗ularini rassomona ko‗z bilan ilg‗ab, takrorlanmas misralarda 

ifodalash, uning she‘rlaridagi badiiy haqqoniyat uyg‗unligi -  shoir she‘rlarining 

takrorlanmas, o‗ziga xos xususiyatlaridandir. Poetik manzaralar yaratish, tabiat 

manzaralarini inson tuyg‗ulariga yo‗g‗ib tasvirlash, eng nozik chizgilar orqali 

tasvirlash Abdulla Oripov she‘riyatining yana bir o‗ziga xos qirralaridan biri 

hisoblanadi. Chunonchi, «Kuz xayollari» she‘ridagi: Uning qo‗shig‗ida, 

uning oxida odamzodning qalbini, aniqrog‗i shoirlarning qalbini sezaman 

gohida deb yozgandi.  

Yoki: 

Bir xikmat o‗qiyman xazonlardan men: 

«Yashagin-u biroq yaproq bo‗lma sen», 

singari misralar o'zbek adabiyotiga mushoxadakor, yosh bo‗lishiga qaramay 

faylasuf ruxli bir shoir kirib kelayotganidan dalolat berdi.  

Qutlug‗ bir saharda ko‗z ochdi buloq, 

Yo‗l soldi daryolar sari adashib, 

Unga rahm etmokchi odamlar shu tob, 

Tog‘-u toshlar aro yaqin yo‗l ochib. 

She‘rdagi misralarni tahlil qilar ekanmiz, bu misralar shoirning dunyoga kelishiga, 

she‘riyat dunyosiga kirib kelishiga o‗xshataman. Shoirning tug‗ilgan kuniga nazar 

solar ekanmiz uning yigirma birinchi mart kuni, musulmon xalqining yangi kuni, 

yangilanish ayyomida, qutlug‗ bir kunda dunyoga kelganligini, ya‘niki, qutlug‗ bir 

tongda buloqning ko‗z ochishi – buloq bu yerda shoirning o‗zi ekanligini ta‘kidlab 

o‗tmoqchiman. Ikkinchi misraga nazar solar ekanmiz undagi yo‗l shoirning umri, 

hayot yo‗li, daryo – zamon, hayot, keying misralardagi odamlar uning yonida turib, 

tog‗-u toshdek, sinov va mashaqqatlarida yordam bergan yaqin insonlarini 

ta‘kidlamoqda shoir. Har bir she‘rlarini tahlil qilar ekanmiz barchasida yangicha 

ma‘no, majoziy obrazlar va falsafiy qarashlar yaqqol ko‗zga tashlanishini 

ko‗rishimiz mumkin. 

 

Bir vaqt boshoq edim, qirlarda o‗sdim, 

So‗ng yaxlit don bo‗lib qo‗lingga tushdim… 

Keyin-chi, tashlading tegirmonga sen, 

Taftingda un bo‗lib turibman, do‗stim. 

Ushbu misralarda ham shoir hayoti, umr yo‗llari aks etganligini yaqqol 

ko‗rishimiz mumkin. O‗zini boshoqqa qiyos etishi, o‗zbek xalqi asli bug‗doyrang 

ekanligini ta‘kidlab o‗tmoqchiman, boshoq hali pishib yetilmagan bug‗doy 

donalari hisoblanadi, uning bug‗doy bo‗lishiga hali ancha bor ekanligi va o‗zining 

sevgan go‗shasi – Qashqadaryo vohasining qir, dalalarida o‗sganligini ta‘kidlaydi. 

Ikkinchi misrada boshoqning donga, bug‗doy bo‗lib yetishganligini, asl shoir 

bo‗lganligini ko‗rishimiz mumkin. Keyingi misralardagi tegirmon ham ramziy 

obraz, u asl hayot timsoli, tegirmondan kimdir un bo‗lib saralanib chiqganligini 

ta‘kidlaydi. Har kimning hayotda belgilangan o‗rni bor. Bu misralardan 

ko‗rishimiz mumkinki, boshoq va bug‗doy ramziy obrazlar: ular – shoirning o‗zini 

aks ettirmoqda.  

Shoir ijtimoiy hayot haqida ham qator she‘rlar yozdi. Ijtimoiy mazmunda 

davrimizning katta gaplarini ajib misralarda ayta olgan shoirdir. Uning ―Yuzma-

yuz‖, ―Temir odam‖, ―Uyqu‖, ―Dengizga‖ kabi sherlari hayotning dolzarb 

mavzularini badiiy so‗z qudrati orqali yorqin ifoda etgan.  

Badiiy ijod ahlidagi odamlar, avvalo, hayotni o‗tkir idrok qila olishi bilan 

farqlanadi. Uning o‗tkir nigohi siz-u biz ko‗rmagan (ehtimol, mutlaqo e‘tibor 

bermagan) narsalarni ko‗radi, ko‗radigina emas, siz-u bizga mutlaqo ta‘sir 

qilmagan narsa uning uning ko‗nglida chinakam to‗fon qo‗zg‗ashi; siz-u bizga 

ahamiyatsiz ko‗ringan narsa unga olam-u odam mohiyatidan so‗zlashi, chigal 

muammolarni yechishi uchun kalit bo‗lib xizmat qilishi mumkin. Mazkur 

xususiyatni shoirona nigoh deb nomlasam o‗rinli bo‗ladi. Shoirga xos muhim 

tug‗ma xususiyat shuki, u ongosti qatlamlaridagi, xotiradagi taassurotlarni qayta 

uyg‗ota oladi va ularni ijodiy tasavvurga jalb etadi. O‗zbek adabiyotidagi yorqin, 

zabardast vakili bo‗lgan Abdulla Oripov ham o‗tkir nigoh sohibi edi. Ijod ahli 

kishilarini biz so‗z ishlatish mahorati va yoritib berilayotgan jarayondagi muhitni 

qanday tasvirlashidan o‗qiyotgan she‘rimiz, yoki asarimiz kimning qalamiga 

mansub ekanligini muallifini bilmasdan turib anglaymiz ba‘zida. Bir so‗z bilan 

aytganda har bir ijodkorning o‗z qalam kuchi va o‗zgacha bir takrorlanmas uslubi 

bo‗ladi. Hech bir uslub takrorlanmaydi, hammasi aynan o‗xshash holatda 

bo‗lmaydi. Abdulla Oripovning ham qalami o‗tkir, nigohi sezgir va so‗z durini 

daryo tubidan mohirona tergan shoir edi. 

Xudoynazarova NODIRA   

ToshDO‗TAU talabasi 

 

ABDULLA ORIPOV IJODIDA TABIAT TASVIRI 

Adabiyot bo‗stoniga qadam qo‗ygan, qo‗liga qalam tutib, qalbidagi barcha 

tuyg‗ularini go‗zal va ta‘sirchan tarzda kitobxonlarga yetkazib berishni istagan 

yozuvchi bo‗ladimi, shoir bo‗ladimi, u albatta, o‗zini voyaga yetkazgan xalqining 

dardini, tashvishini va quvonchini olib chiqadi. Qo‗yib beringki, shu dardlar va 

quvonchlar bilan birgalikda ulg‗ayadi. Bizning Vatanimiz ham, adabiyotimiz ham 

bunday insonlarga bag‗ri to‗la. Xalqimizning bunday chinakam shoir va yozuvchi 

farzandlaridan biri esa barchaning sevimli shoiri Abdulla Oripovdir. ―Shoir 

umuminsoniy dardni shaxsiy darddek qabul qilishi yoki shaxsiy dardini 

umuminsoniy dard darajasiga ko‗tarishi lozim‖, - deb yozgan edi Abdulla Oripov. 

Shoir she‘rlarini mutolaa qilish jarayonida esa, u o‗z so‗zining ustidan 

chiqqanligiga guvoh bo‗lamiz.  

          Abdulla Oripov haqiqatdan ham yurtning hurmat va e‘tiboriga erishgan shoir 

edi. Aynan shu sababdan uning she‘rlari nafaqat ma‘naviy boyligimizga, balki 

xalqimizning ruhiga aylangan desak, aslo mubolag‗a bo‗lmaydi. Abdulla Oripov 

shunday yetuk bir so‗z san‘atkorlaridan biri ediki, uning she‘rlarini mutolaa qilgan 

har bir inson o‗zi anglamagan holda shoirning dunyosiga qadam qo‗yar va 

barchasini his qilib, go‗yoki ushlab ko‗rar edi. Shoirning shunday misralari borki, 

ular qalamda yozilganga emas, balki mo‗yqalamda ijod etilganga o‗xshaydi. 

Rassom manzarani chizadi, shoir esa tasvirlaydi. Ammo Abdulla Oripov she‘rda 

qalam bilan  rangtasvir ijod qilardi.  

           Mumtoz adabiyotda asosan bayon etish, tavsiflashning ustivorlik qilgani 

ma‘lum. Keyingi davr ijodkorlari esa ifodaning yanada samarali, ta‘sirli va 

haqqoniy usullaridan  foydalanishga harakat qildilar. [Quronov S., 

quronov.narod.ru] Abdulla Oripov esa faqat harakat qilib qolmadi, balki amalda 

bajardi: 

Izlaringni quchib shalola 

Qoyalarga tamg‗ang soladi. 

Peshvoz chiqib senga gul, lola 

Yana kelgin deya qoladi. 

                                                                                       [Cho‗pon] 

Umuman olganda lirikada tabiat tasviri, ya‘ni peyzaj bu birinchi navbatda 

she‘rning jozibadorligiga hizmat qilsa, ikkinchi navbatda va asosan ―…inson qalbi 

kafiyat kayfiyatlari, kechinmalarini ifodalash uchun eng qulay assotsiativ 

(o‗xshash) unsurdir‖ [Mahmudova M., 2013: 26-bet]. 

Bahor kunlarida kuzning havosi, 

Tanimni junjitar oqshomgi shamol, 

Nega muncha g‗amgin nayning navosi, 

Nega qalbim to‗la o‗kinch va malol? 

She‘r 50-yillar oxirida boshlangan jamiyat hayotidagi o‗zgarishlarni 60-yillarga 

kelib yana orqaga keta boshlaganligi munosabati bilan 1967-yilda yozilgan. Shoir 

qalbidan kechayotgan dardlarni tabiat bilan hamohang tasvirlaydi. Ammo she‘rga 

o‗zimizning davr ko‗zimiz bilan qaraydigan bo‗lsa, olam-olam quvonchga, baxt va 

omadga erishib turganimizda aynan shu kunlarimizni ko‗rishi kerak bo‗lgan 

birining yo‗qligi sabab, yoki haqiqatda tabiatda bahor fasli-yu, ammo bizning 

ichimizdagi kayfiyat bahorga munosib kelmagan holatlardagi qalbimizdan 

kechayotgan ismsiz tuyg‗ularning bundan ham mukammal tasviri boshqa bo‗lmasa 

kerak.  

           Peyzaj lirik asarda shunchalik katta o‗rin egalladiki, lirikaning mavzuiy 

tasnifi qatorida ―peyzaj lirikasi‖ degan tushuncha paydo bo‗lgan. Peyzaj lirikasiga 

―lirik turga mansub janrlardan biri: tabiat manzaralari va yil fasllarining turli 

ko‗rinishlarini qahramonning lirik kechinmalari orqali aks ettiruvchi she‘r‖ deb 

ta‘rif beriladi. [Mahmudova M., 2013: 29-bet].   

          Abdulla Oripov she‘rlarida shunday o‗ziga xoslik borki, uning misralarini 

o‗qir ekanmiz, shoir ruhiyatidan tabiatni yoki bahorni ajratib ololmaymiz. 

Muhammad Yusuf qalbidagi Vatan tasvirini she‘rga ko‗chirib o‗ziga haykal 

qo‗ygan bo‗lsa, Abdulla Oripov ―qaldiroqlarni larzakor ko‗chirib‖ bahorni 

yetaklab kelaveradi go‗yo.  

Uyg‗onguvchi bog‗larni kezdim, 

Topay dedim qirdan izingni. 

Yanog‗ingdan rang olgan dedim – 

Lolazorga burdim yuzimni. 

Zamonidayoq qo‗shiqlarga aylangan bu satrlarni bugun bilmagan kishi yo‗q. 

Haqiqatda ham bahor kelganida birinchi bo‗lib, bog‗lar va qirlar uyg‗onadi. Ammo 

bu yerda masala tabiat qonunlarini she‘rda isbotlash emas, balki mislsiz 

go‗zallikning she‘riyatga ham qanday ruh va jon berganligini ko‗rsatishda edi. 

Yuqorida ta‘kidlaganimizdek she‘riyatda tabiat tasviri bu shunchaki narsa emas, 

balki yozuvchining qalbidagi o‗y-fikrlarining ham o‗ziga xos tarannum etish usuli 

hamdir.  Shoirning ―Buloq‖ sarlavhali she‘ri aynan buning isboti go‗yo: 

Qutlug‗ bir saharda ko‗z ochdi buloq, 

Yo‗l soldi daryolar sari adashib. 

Unga rahm etmoqchi odamlar shu choq 

Tog‗u toshlar aro yaqin yo‗l ochib. 

Odamlar, tengmangiz, mayli toshsin u, 

Mayliga, tog‗ni ham ko‗rsin yo‗lida. 

Qo‗ying, o‗z yo‗lini o‗zi topsin u, 

Zavqlanaolsin u ham kurash so‗ngida. 

She‘rni o‗qir ekanmiz, misralar bizga xuddi xalqimizning yana bir qahramon shoiri 

Erkin Vohidovning ―Kamtarlik‖ haqidagi mashhur she‘rini yodimizga soladi. Unda 

ham shoir oddiy ijtimoiy holatdagi voqeani katta bir falsafiy mushohadaga bog‗lab 

go‗zal bir surat chizadi. Yuqoridagi she‘r ham yangi ko‗z ochgan buloq haqida 

ekanligi ma‘lum. Ammo shoir shu satrlar orqali har doim ham yoshlarni, yangi 

iste‘dodlarni buyuklar o‗z yo‗lidan yurishga majbur qilmasliklari, balki ularga 

ba‘zan erkinlik berish va chin dildan duo qilishlari kerakligini tasvirlaydi. 

Shoirning birinchi she‘ri ―Mitti yulduz‖ nomi bilan 1965-yilda matbuot yuzini 

ko‗rgandi. Ammo yuqoridagi misralar 1963-yilda yozilgan. Demak, bundan 

shunday xulosa qilishimiz mumkinki, yosh shoir o‗zi kabi endi ko‗z ochayotgan 

yosh buloqlarga ustozlar aynan erkinlik berish orqali yo‗l ko‗rsatishi lozimligini 

ta‘kidlab o‗tmoqda.  

          Xulosa o‗rnida shuni aytish mumkinki, Abdulla Oripov haqiqatdan ham 

she‘riyatda peyzaj borasida mukammal bir shordir. Uning she‘rlarida insoniy 

kechinmalar ham, ijtimoiy muammolar ham tabiat bilan bog‗lanadi. Bu esa 

adabiyotdagi samoviy miqyos hodisasining yana bir kichik janrlardagi isboti bo‗la 

oladi.  

Orifjon OLIMJANOV  

Talaba.  ToshDO‗TAU  

 

ABDULLA ORIPOV SHE‟RIYATINING JOZIBASI 

"Abdulla Oripovning she'riyati - adabiyotning katta bayrami" deb yozganda 

naqadar haq edi bolqar shoiri Qaysin Quliyev.  Abdulla Oripov o'zbek 

she'riyatining zabardast vakillaridan biridir. Uning asarlari adabiyotimizning yangi 

bosqichga ko'tarilishida muhim ahamiyat kasb etdi. Bu ijod siyosat va mafkura 

ustuvor bo'lgan tuzum sharoitida ham toza iqtidor tufayli badiiy ijodning ajoyib 

namunalari yaratilishi mumkinligini ko'rsatgan o'zbek adabiyoti misolidagi o'ziga 

xos noyob hodisadir.  

Abdulla Oripov she'riyatining tomirlari suv ichgan manbalar, shubhasiz, 

o'zbek xalqining hayoti va taqdiridir, uning o'tmishi va bugunidir, mumtoz 

she'riyatimiz va hozirgi adabiyotimizdir.  Ayni vaqtda, bu she'riyatning 

shakllanishi va ravnaqiga ta'sir ko'rsatgan omil sifatida jahon she'riyatining ilg'or 

an'analarini ko'rsatish ham o'rinlidir. 

Adabiyotshunosligimizda XX asr 60-yillar avvalidan o'zbek adabiyotida hayotga 

yaqinlashish, haqqoniylik kuchaya boshladi, degan fikr ko'p takrorlanadi. Biroq 

yana bir narsani unutmaslik lozim: badiiy adabiyot hech qachon hayotga 

intilishdan yuz o'girgan emas. Shunday ekan, yuqoridagi fikrni 60-yillarning 

avvalidan adabiyotimizda hayotni, haqiqatni tasvirlashda badiiylikka intilish, unda 

rang-barang izlanishlar olib borish tamoyili kuchaydi, degan ma'noda 

tushunishimiz kerak.  

Shu ma'noda, 60-yillardan boshlanuvchi yangi bosqich o'zbek she'riyatida 

haqqoniylik hamda insonparvarlik tamoyillarining chuqurlashuvida, badiiylikning 

yangi-yangi imkoniyatlarini izlash, topish va qo'llashda kenja avlod, ayniqsa, uning 

peshqadam vakili Abdulla Oripov asarlari ahamiyatlidir. 

Kuchli ehtiros, fikr va tuyg'uning uzviy birligi, pafos darajasiga ko'tarilgan 

dardli tug'yon, mavzu va maqsadning zo'rma-zo'rakilikdan xoliligi, lirik qahramon 

hayajonlari va fikrlash yo'sini bilan uning badiiy talqinidagi ajib tabiiylik Abdulla 

Oripov uslubining o'ziga xos belgilari sifatida namoyon bo'ldi. Bu xususiyatlar 

shoir ijodiy konseptsiyasidagi falsafiy teranlik bilan birlashgan holda asarlaridagi 

g'oya tiniqligi va aniqligini belgilovchi poetik mukammallik darajasiga ko'tarila 

bordi. Bu mukammallik Abdulla Oripov she'rlarida, ayniqsa, badiiy yaxlitlikda, 

so'z, fikr, tuyg'u jozibasining, g'oya va lirik qahramon sajiyasining o'zaro 

mutanosibligida namoyon bo'ladi. "Munojot"ni tinglab", "Yuzma-yuz", "Ona 

sayyora" singari she'rlarida murakkab davr va Vatan taqdiri uchun kuyunchak, 

loqaydlik va qing'irlikka beshafqat faol zamondoshlarimiz qiyofasi tasvirlanadi. 

Shunisi e'tiborliki, shoir og'ir sharoitlarda ham istiqlol g'oyalarini kuylashga 

harakat qiladi. 

Shoir qalamida hasratlar qat-qat, 

Shoirni chulg'aydi o'ylar daf'atan. 

Yashab qolarmikin she'rim oqibat? 

Ozod bo'larmikin notavon Vatan? 

70-yillarining avvalida yozilgan ushbu misralarda shoirning hasratlari qat-

qat ekani ifodalangan. Bu davrdagi sho'ro siyosatining temir qonuni bor edi: shoir 

faqat xursandchilikni kuylashi kerak bo'lib, hasrat qilishga, nadomat chekishga 

umuman haqqi yo'q edi. Vatanning notavon ekanini e'tirof etish-u, uning ozod 

bo'lishini orzu qilish esa, aqlga sig'maydigan gap edi. Xo'sh, unda Abdulla Oripov 

bu misralarni qanday yoza oldi-yu va e'lon qildi? Hamma gap shundaki, shoir bu 

fikrni "Nekrasov hasrati" nomli she'rida aytgan bo'lib, Nekrasov bahonasida o'z 

dardini, millat orzusini kuylagan. 

Shoir asarlarining asosiy qismi barmoq vaznida yaratilgan bo'lsa-da, u ko'p 

asrlik an'anaga ega bo'lgan aruzdagi g'azalga ham, masnaviyga ham, sarbastga ham 

murojaat qilgan. Lekin uning o'zi kamtarlik bilan"to'rtlik" deb atagan she'rlari tom 

ma'nodagi go'zal ruhli, chuqur falsafiy ruboiydir.  

Tug'ilsang baxt bilan kamol o'shadir, 

Tark etsang olamni zavol o'shadir. 

Oxir chog' tuprog'ing ustiga kelib, 

Kimdir yod aylasa, iqbol o'shadir. 

Bu asarlar Sharq daholarining ruboiylari bilan bir qatorda turishga 

munosibdir. 

Abdulla Oripov ijodini bosqichma bosqich tahlil qilar ekanmiz, uning 90-yillarda 

diniy-falsafiy ohangdagi asarlari kuchayganini ilg'aymiz.Adabiyotimiz tarixidan 

ma'lumki, Jomiy va Navoiy kabi she'r ilmining pirlari hadislarni she'riy usulda 

ifodalagan. Shoirning "Hikmat sadolari" turkumini ham ulug' ustozlarga ergashish 

samarasidir deyish mumkin. Chunki ushbu turkum  hadislarning donoligi 

singdirilgan 40 ta she'rdan tashkil topgan(ushbu turkum she'rlar vaqtli matbuotda 

e'lon qilib borilgan va jamoatchilik tomonidan kutilgandan-da iliq qarshilangan. 

Shoirga ushbu turkum she'rlari uchun O'zbekiston musulmonlar idorasi Haj 

ziyorati uchun bepul yo'llanma taqdim etgan). "Asl diniy dunyoqarash tirik 

tafakkurning hayotdagi jonli qo'llanmasidir" deydi shoir.  

"Hikmat sadolari" turkumidagi "Ibodat" she'riga e'tibor qaratsak:  

Dunyodan roziman dema hech qachon, 

Desang ham so'ylagil sahroga, toqqa. 

Chunki seni tinglab, kimdir o'sha on, 

Nega rozisan, deb tutgay so'roqqa. 

Termiziy keltirgan 2461-hadisda Abu Ya'la Shaddod ibn Avsdan: "Aqlli 

kishi nafsini nazorat qilgan va o'limdan keyin beradigan hisobotini o'ylab harakat 

qilgan kishidir"- deyiladi. Mazkur hadis va yuqoridagi misraning sharhi aynan bir 

xil. Ya'ni mo'min kishi faqat bu dunyo uchun yaratilmagani, uning uchun haqiqiy 

quvonch o'limdan keyin keladigan mangu saodat ekanini biladi. 

Atoqli olim Matyoqub Qo'shjonov "Onajonim, she'riyat" nomli kitobida 

shoirning mo'jaz ijodiy qiyofasini yaratdi. Abdulla Oripovga ilk bor oq yo'l tilagan, 

uning kelajagiga katta ishonch bildirgan va ko'p o'tmay bu ishonch oqlanib, 

she'rlaridagi mahoratni hassoslik bilan tahlil qilgan Ozod Sharafiddinov maqolalari 

shoir ijodini o'rganish bilan birga, tanqidchiligimiz ravnaqida muhim ahamiyat 

kasb etdi. Shoir "Sozim" she'rida shunday misralarni bitgan edi: 

Men kuyladim bu olam aro, 

Sobit turgan xalqimni faqat. 

Men kuyladim o'tmishning faqat, 

Zulmatida yo'qligin shafqat. 

Bu misralardan ma'lumki, shoir mana shu Vatanning buyukligini, xalqining 

soddalik bilan bir qatorda, ulug'vorligini kuylab o'tdi. 

Xulosa o'rnida shuni aytish mumkinki, Usmon Azim Abdulla Oripov 

haqidagi bir she'rida shoirni "Qarshi osmonida chaqnagan chaqin" deb ta'riflaydi. 

Bu ta'rif va shu chaqinning adabiyotning sarhadsiz samosidagi nuri abadiy porlab 

turadi. 

Sarvinoz YUSUPOVA  

Talaba,. Nizomiy nomidagi TDPU  

 

ABDULLA ORIPOV – IBRAT TIMSOLI 

  

  Abdulla Oripov ijodining serqirra va boyligi, hamda shu darajaga yetishish 

yo‘lidagi mashaqqatli, ammo o‘zining ahamiyati juda dolzarb bo‘lgan har bir ijod 

ahli uchun, qolaversa, ma‘naviyatini go‘zal shakllantiraman degan har bir inson 

uchun go‘zal namuna sifatida keltirsak bo‘ladi . Biz shoir ijodi bilan qiziqar 

ekanmiz, o‘zimiz uchun yangicha bir olamni kashf etamiz desak aslo mubolag‘a 

bo‘lmaydi. Har safar shoir ijodiga qayta-qayta murojaat etar ekanmiz, bir-birni 

takrorlamas, insonga o‘zgacha ruhiyat baxsh etadigan turfa xil asarlari tufayli 

aqlimizga keladigan xulosalardan ba‘zan hayratda ham qolamiz. Bu 

fikrlarimizning yorqin ifodasi o‘laroq ayrim namunalarni keltirib o‘tishimiz joizdir. 

 

Kecha oqshom falakda oy bo‘zarib botganda, 

Zuhra yulduz miltirab, xira xanda otganda, 

Ruhimda bir ma‘yuslik, sokinlik uyg‘otganda, 

Men seni esga oldim, birinchi muhabbatim, 

Eslab xayolga toldim, birinchi muhabbatim. 

O‘tdi yoshlik zavq bilan, gohi to‘polon bilan, 

Gohida yaxshi bilan, gohida yomon bilan, 

Ayro ham tushdim ba‘zan? qalb bilan imon bilan, 

Lekin seni yo‘qotdim, birinchi muhabbatim, 

Mangu g‘aflatda qotdim, birinchi muhabbatim. 

Dunyo degan shundayin anglab bo‘lmas sir ekan, 

Goh keng ekan, gohida tuynuksiz qasr ekan, 

Lekin inson hamisha bir hisga asir ekan, 

Nechun bilmovdim avval, birinchi muhabbatim, 

Parvo qilmovdim avval, birinchi muhabbatim. 

Xolbuki orzulardan judo ham bo‘lganim yo‘q, 

Yulduzday kuyganim yo‘q, oy kabi to‘lganim yo‘q. 

Erta xazon gul kabi sarg‘ayib, so‘lganim yo‘q, 

Seni eslab yig‘layman, birinchi muhabbatim, 

Eslab bag‘rim tig‘layman, birinchi muhabbatim. 

Yo‘lin yo‘qotsa odam – muhabbatga suyangay, 

G‘ussaga botsa odam – muhabbatga suyangay, 

Chorasiz qotsa odam – muhabbatga suyangay, 

Men kimga suyangayman, birinchi muhabbatim, 

Faqat eslab yongayman, birinchi muhabbatim. 

Nido bergil, qaydasan, sharpangga quloq tutdim, 

Sirli tushlar ko‘rib men bor dunyoni unutdim, 

Tongda turib nomingga ushbu she‘rimni bitdim, 

Dildagi oxim mening, birinchi muhabbatim, 

Yolg‘iz Ollohim mening, birinchi muhabbatim. 

Bizga ma‘lumki an‘anaviy Sharq adabiyotining go‘zal namunalarining 

asosiy qismi Allohga ―hamd‖, Payg‘ambarimizga ―na‘t‖ shaklida yozilgan. 

Masalan, Alisher Navoiy g‘azallari, buyuk shoh asari bo‘lmish ―Xamsa‖si, 

Mashrab va shu kabi qator buyuk siymolarimizning ijodlari bunga yorqin misoldir.  

Bu asarlarning  zohiriy va botiniy ma‘nolari mavjud ,albatta. Ularda yorning vasfi, 

yohud uning ishqidagi hijroni yoritilgandek ko‘rinsada, aslida bu asarlarning tub 

zamirida Allohga bo‘lgan ulkan muhabbat yotadi.  Bu ma‘nolarni  esa o‘ta teran 

fikr va ziyrak aql sohiblarigina tezda  ilg‘ay oladilar. Ammo, shu o‘rinda aytish 

joizki, yuqorida keltirilgan,Yaratganga bo‘lgan muhabbati ifoda etilgan ―Birinchi 

muhabbatim‖ she‘ridagi asl ma‘noni anglash  juda  osondir. Shoir o‘zining nozik 

tuyg‘ularini shunday bir tizginga teradiki, har bir qatorni mutolaa qila turib, bu 

tuyg‘ular aslida shoirning tuyg‘ulari emas, balki, har bir mutolaachi o‘zning 

hissiyotlari, o‘y-kechinmalari aks ettirib berilgandek  his etadi o‘zini. Shoir go‘yo  

bu dunyoni anglab bo‘lmas sir ekanligi, gohida keng, gohida esa tuynuksiz qasrga 

o‘xshash  ekanligiga iqror bo‘la turib, qalbida doim ildiz otib turgan, so‘nmas bir 

uchqundek yonib turgan va hamisha unga madadkor bo‘lgan Allohga bo‘lgan 

muhabbatini ilgari bu qadar aniq his etmaganini juda ta‘sirli ifoda etib, qalblarni 

alla qanday jumbushga keltiradi, hamda chuqur mushohadaga chorlaydi. 

Adabiyotga ,xususan, she‘riyatga qiziqishi bo‘lgan har qanday inson shoir ijodidan 

o‘zi uchun ulkan dars oladi. Shaxsan men o‘zimning kamtarona ijodim jarayonida 

Abdulla Oripov ijodidan o‘zgacha ruhiyat oldim desam aslo xato bo‘lmaydi. Boisi, 

aynan o‘sha ruhiyat ta‘sirida quydagi misralarimni yaratdim: 

Zamin uzra jarang sochib navolari, 

Qalbga singdi madhiyaning sadolari, 

Ijodidan mastdur uning shaydolari, 

                 Ona tilim – sen Abdullo dunyolari. 

Ijod safariga chiqqan  har qanday yosh ijodkor o‘zi uchun o‘ziga xos 

uslubga ega bo‘lgan, go‘zal ijod maktabi va mashaqqatli safar yo‘lini matonat ila 

bosib o‘tgan ustoz ijodkor ijodiga yuzlanadi. Ustoz ijodkorning har bir asarini 

o‘rganish davomida o‘zi uchun ulkan dars hamda saboq oladi. Bu olingan dars 

hamda saboqlar yosh ijodkorning ijodi, qolaversa, kelajagi uchun bir  poydevor 

sanaladi. Poydevor qanchalar mustahkam bo‘lsa, qurilgan  imorat shunchalar 

mustahkam va bardavom turadi. Biz bugun   yosh ijodkorlarimizning    tom 

ma‘noda o‘zlari uchun mustahkam imoratlarini yaratishlari uchun ustoz ijodkor – 

Abdulla Oripov ijod yo‘liga chuqurroq nazar solishlarini istar edik. Zero, bunday 

ulkan iqtodor egalari biz yosh avlod uchun go‘zal ibratdirlar.  Ibrat bo‘lganda ham 

shunday bir ibratki, buni bahosini, qiymatini yoki o‘rnini izohlashga bizning 

aqlimiz ham, tilimiz ham ojizlik qiladi. Shunday bir ibrat timsolini sizga  ham 

havola etmoqlik niyatida Abdulla Oripovning quyidagi ijod yo‘llarida bo‘lgan 

voqeani keltirib o‘tamiz. Abdulla Oripov ijodiga nazar solar ekanman, bir holat 

meni juda hayratga soldi. Ustoz Abdulla Oripovning qizlari Shoira Oripova  

ijtimoiy tarmoqdagi sahifalarida quyidagi matnni e‘lon qiladilar: Navoiy 

tavalludiga bag‗ishlangan otamning tabriklarini, internetga ishonmay, Turkiyadan 

O‗zbekistonga samolyotda yetkazib kelib, 2014 yil 6 fevralda Yozuvchilar 

uyushmasi raxbariyatiga (Muhammad Aliga. XDK izohi) bergan edim. Bugun 

o‗sha maktub matnini ayamning xotiralari bilan birga sizga ulashyapman. 

Xanifa ayam xotiralaridan: 

―2014 yilning qish faslini Istambulda o‗tkazdik. 9-fevral Navoiy boboni 

tavallud topgan kunlarida Abdulla aka Turkiya davlatida, Istambuldagi «Samo» 

kasalxonasining jonlantirish bo‗limida yotgandilar. ―Bu yil Navoiyning tug‗ilgan 

kunida qatnasha olmayapman‖ deb juda bezovta bo‗ldilar. 1968 yili «Navoiy» 

she‘rini yozgan edilar. 

Besh yuz yil unga ham nima gap axir, 

Mingga qadam qo‗ydi yigirma besh yosh. 

misralari bilan tugaydigan she‘rlarining yozilish jarayoni hamon esimda, 

o‗sha yillar biz Chilonzor tumanida istiqomat qilar edik. 

O‗sha yillardayam, keyin ham xonadonimizda Navoiy bobomizning 

tavallud ayyomlarini albatta osh qilib nishonlardik. ―Navoiy bobomiz juda 

noziktab, injiqqina bo‗lganlar-da, biror marta ham shu kunda havo ochiq 

bo‗lmaydi, yoki qor yoki yomg‗ir yog‗ib izg‗irin bo‗ladi» derdilar. 

Juda ko‗p maqolalar yozganlar. Biror marta takror gap aytmasdan, albatta, 

biror bir yangi tashbeh topar edilar. 

Kasalxonada ham o‗zlari osma ukolda yotgan bo‗lsalarda, menga shu 

maqolani aytib turib yozdirdilar. Yuz marta o‗chirib, yuz marta ko‗chirdim. 

Maqolani qoralamasi tayyor bo‗ldi. Nihoyat palataga chiqdik. Ancha yaxshi bo‗lib 

qoldilar. Kechasi bilan maqolani qayta- qayta ishladilar. 

Ilxomjon kasalxonaning kompyuterida bir necha martalab ko‗chirib chiqdi. 

O‗zbekiston Yozuvchilar uyushmasiga xat yozdirdilar. ―Albatta xalqimga o‗qib 

eshitdiringlar. Abdulla Oripov qayoqqa yo‗qolib qoldi deyishmasin, biror gazetaga 

beringlar‖ deb iltimos qildilar. 

Internet orqali O‗zbekiston Yozuvchilar uyushmasiga yubordik. 

Ammo maqolani hech qayerda berishmadi. Abdulla akaga esa Sirojiddin 

Sayid o‗qib beribdi deb yolg‗on aytishga majbur bo‗ldik, sababi ko‗ngillari 

og‗rishidan xavotirda edik. 

Shu tariqa ushbu maqola-maktub e‘lon qilinmadi…‖ [1] 

Yuqorida aytaganimizdek, har bir ijodkor o‘zi uchun bir ustoz tanlaydi. 

Abdulla Oripov ham o‘zlari uchun  buyuk  mutafakkir  – Alisher Navoiy 

bobomizni ustoz deb bilganlar. Ustozlariga bo‘lgan  ulkan  ehtiromni, o‘z 

ijodlariga  bo‘lgan  muabbatlaridan yuqoridagi havoladan anglashimiz mumkin.  

Biz   Abdulla Oripov  singari o‘z ustoziga ehtiromni, ijodiga muhabbatni  aynan 

ulardan o‘rgansak,  ishonamanki,   biz ham ulardek  shunday   mashaqqatli  ijod  

safardan qoqilmasdan, charchamasdan, eng muhimi esa  bu safarning  eng 

so‘ngigacha yeta olamiz.  

Foydalanilgan adabiyotlar.   

Internet ma‘lumotlari: https://kh-davron.uz/kutubxona/uzbek/abdulla-

oripov-alisher-armonli-maktub.html [1]. 

 

 

Gulmira ABDIRAIMOVA 

 Alisher Navoiy nomidagi ToshDO‗TAU talabasi 

 

ABDULLA ORIPOVNI ANGLASH ADABIYOTNI ANGLASHGA 

YETAKLAYDI! 

 

Abdulla Oripov o‘zbek she‘riyatida ulkan fenomen hisoblanadi.Har bir 

ijodkor yelkasida o‘zi mansub bo‘lgan xalq ruhiyatini bir pog‘onaga ko‘tarish 

vazifasi turadi.Shu ma‘noda aytganda, Abdulla Oripov o‘zbek xalqi oldidagi 

burchini oliy darajada bajara oldi deb o‘ylayman.Bir paytlar uning ustozlaridan biri 

shunday degan edi:‖ O‘zi jussasi kichikkina bir bola.Lekin aytgan har bir so‘zining 

salmog‘i butun!‖Bu haqiqat ekanligi barchamizga ma‘lum.Abdulla Oripov 

ustozlari yosh shoirning iste‘dodini ko‘rishda yanglishmagan edilar.Birgina ‖Mitti 

yulduz‖ ning o‘zi adabiyotga aytar so‘zi bor ijodkor kirib kelayotgani haqida 

darakchi bo‘ldi.Abdulla Oripov falsafasi, ruhiy tafakkuri, hissiy sezimlari XX asr 

o‘zbegini, qolaversa, undan keying o‘zbeklarni tarbiyaladi desak, adashmagan 

bo‘lamiz.‖Olomonga‖ she‘rida::‖Qachon xalq bo‘lasan, ey sen olomon?‖ deya uni 

befarqlik, loqaydlik degan balodan nari bo‘lishga da‘vat etgan bo‘lsa, ―Men 

nechun sevaman O‘zbekistonni?‖da:‖Yurtim, seni faqat boyliklaring-chun, Sevgan 

https://kh-davron.uz/kutubxona/uzbek/abdulla-oripov-alisher-armonli-maktub.html
https://kh-davron.uz/kutubxona/uzbek/abdulla-oripov-alisher-armonli-maktub.html

farzand bo‘lsa, kechirma also!‖ – degan edi.‖Tilla baliqcha‖da:‖Menga alam qilar 

tilla baliqcha, Shu ko‘lmak hovuz deb bilar dunyoni…‖ deb inson tasavvuridan 

tashqarida u anglab yetmagan dunyolar yastanib yotishiga ishora qilsa, ―Ruhim‖ 

da:‖Sen misli kamalak, yuksak va so‘lmas, Kamalakni esa yo‘q qilib bo‘lmas!‖ 

deya inson ruhiy shakllanish asosida ulg‘ayishini aytib o‘tadi.Mana bularda 

falsafiy qarashlar umumlashganini ko‘ramiz.Eng qizig‘i, bular yosh yigitning 

muzday jamiyatga aytayotgan olovli fikrlari edi.Uning ovozidan so‘ng adabiyot 

xalqi bir karra qalqdi.Ulug‘ ustozlar unga oq yo‘l tiladi.Chindan ham, uning 

adabiyot yo‘li ravon bo‘ldi.Hayot yo‘li esa barcha buyuklarga xos bo‘lgan g‘amlar, 

alamlar va insoniy dardlar ogushida kechdi.Buni ―Onamga xat‖ she‘ridagi 

misralardan ham ko‘rishimiz mumkin:‖Ya‘ni, boshimizni doim ham, Ona bo‘lib 

siylamas Hayot‖.Baland tog‘lar bag‘rida o‘zidan ham haybatliroq shamollari 

bo‘ladi.Abdulla Oripovning ham ana shunday g‘animlari bo‘lgan, albatta.Lekin 

go‘zal haqiqatni qarangki, zamon o‘zi uchun faqat qadrli bo‘lganlarni quchog‘ida 

olib qoladi.Qolganlarni xuddi xazonlarday yo‘qsizlikka supurib tashlaydi.Bugun 

adabiyot Abdulla Oripovni eslaydi.Uning nomi bilan faxrlanadi.   

 ―Munojotni tinglab‖da: ―Kuyi shuncha bo‘lsa, g‘amning o‘ziga,  Qandoq 

chiday oldi ekan odamzot?!‖ deganda, Abdulla Oripov kuy vositasida insoniy 

azoblar haqida fikr yuritadi.‖Yurtim shamoli‖ she‘rida:    

 Bu gulshan vodiyda men ham bir shamol,      

 Shamol kabi keldim, shundoq keturman ,–      

 bu misralarda har bir inson bir kun bu hayotni tark etishi, lekin u qilgan 

yaxshiliklar bu hayotda mudom eslanishi, eng muhimi, shamoldek tez o‘tuvchi 

umrda nimagadir erishish, avlodlarga o‘zidan yaxshi nom, ma‘naviy xazina 

qoldirib ketish kerakligi uqtiriladi.‖Iltimos‖ she‘rida:‖Norning it oldida cho‘kkanin 

ko‘rdim, Hargiz iltimosga kuning qolmasin!‖ deb yozarkan, Abdulla Oripov 

falsafasi yanada yorqin bo‘y ko‘rsatadi.Norday odam o‘zidan bir necha barobar it 

oldida yalinishini tasvvur qilmoqning o‘zi qanchalar ayanchli.Lekin bu 

haqiqat!Shoir shuning uchun ham bunday kunni hech kimga tilamaydi.‖Alpomish‖ 

dostonida shunga monand maqol bor:‖Davlat qo‘nsa, bir chivinning boshiga, 

Semurug‘ qushlar ta‘zim qilar qoshiga‖.‖Burgut‖ nomli she‘rida ―Axir, ne bo‘lardi 

bersang tabiat, Shu buyuk shiddatga yarasha maqsad?!‖ derkan, insonda, eng 

avvalo, oliy maqsad bo‘lishiga ishora qiladi.Zero, niyatini yo‘qotgan hayotini, 

borini yo‘qotadi.‖Men shoirman, istasangiz shu‖nomli Abdulla Oripov su‘rati va 

siyratiga bag‘ishlangan kitobida A.Ko‘chimov shunday yozadi:‖Odamda hamma 

narsa bo‘lishi mumkin:orden, medal, pul…Lekin idealini yo‘qotsa, bu endi 

fojia‖.Abdulla Oripov she‘rlari orqali millat idealini yaratib berdi.Uni anglash va 

anglatish siz-u bizning vazifamizdir.        

 Asl ijodkorlar o‘z davridan fikr jihatidan, hodisalar ma‘nosini uqish borasida  

hamisha bir qadam oldinda yuradi.Abdulla Oripov ham o‘z davridan ko‘ngli 

to‘lmagan paytlarda ham olam va odamni tushunishga harakat qildi.Masalan, 

―Sarob‖ she‘rida shunday yozadi:        

 Ne tong, axir farzandmiz-ku shu zamonaga,      

 Axir ona siynasidan farzand tonolmas,      

 Qo‘l ko‘tarib bo‘larmidi axir onaga,       

 Zotan, unga qo‘l ko‘targan farzand sanalmas.              

―Temir odam‖, ―Dorboz‖, ―Bulbul‖, ―Nay‖, ―Muhabbat‖, ―Yuzma-yuz‖, ―Kuz 

manzarasi‖, ―Albomga‖, ―Sen bahorni sog‘inmadingmi?‖, bir so‘z bilan aytganda, 

o‘tgan asrning 60 va 70-yillarida Abdulla Oripov tomonidan yaratilgan har bir 

she‘r o‘zbek adabiyoti uchun katta bir voqea bo‘lgan edi.Qozoqboy Yo‘ldoshev 

―So‘z yolqini‖da asl ijodkor missiyasi masalasiga to‘xtalar ekan, Abdulla Oripov 

bu vazifasini uddalay olgan buyuk shoir ekanligini ta‘kidlaydi.    

 Abdulla Oripov ana shunday daho edi.Albatta, uning ham armoni bor 

edi.Aks holda, nadomat bilan ―Ikki dayo oralig‘ida, Qolib ketdi mening ovozim!‖ 

deya yozmasdi.Bugungi kun o‘zbek adabiyotshunosligining katta vazifalaridan biri 

Abdulla Oripov she‘riyatini jahon adabiyotiga targ‘ib qilish va 6 qit‘a odamlariga 

uni tanishtirishdan iborat deb o‘ylayaman.Ishonamanki, ular ham Abdulla 

Oripovni biz seganchalik sevib-ardoqlaydi.Shoirlar dunyoning erkatoylari bo‘ladi 

deyishadi.Ayni paytda, o‘zi mansub bo‗lgan xalqning ham, millatning ham 

arzandasi bo‘lishi kerak deb o‘ylayman.Zero, tamaddun xalqning kimligini ana shu 

iste‘dodlar ko‘tara olgan yuk bilan belgilaydi! 

 

Foydalanilgan adabiyotlar ro‟yxati: 

1.Abdulla Oripov.‖Men nechun sevaman O‘zbekistonni?. G‗afur G‗ulom 

nimidagi NMAK.Toshkent– 2006. 

2. .A.Ko‘chimov – ―Men shoirman, istasangiz shu‖. 2017. Ijod olami. 

3 Qozoqboy Yo‗doshev –―So‘z yolqini‖.G‗afur G‗ulom nomidagi NMAK, 

2018. 

